
ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᐸᑎᖅ ᓇᑦᑎᖅ, ᒥᓂᔅᑕ ᑭᐅᓪᕕᓐ ᐃᖕ, ᔫᐱ 
ᓄᑕᕋᖅ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᒥᓂᔅᑕ 
ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐳᑭᕐᓇᒃ ᐊᐱᕆᔪᒪᕙᕋ ᑐᒃᓯᐊᖁᓪᓗᒍ ᒪᑐᐃᖅᓯᓂᕐᒧᑦ ᑕᒪᑐᒪᓂ ᐅᓪᓛᖅ. 
 
>>ᑐᒃᓯᐊᕐᓂᖅ 
 
ᐅᖃᖅᑎ:  ᑲᑎᒪᔾᔪᑎᔅᓴᖅ 2.  ᒥᓂᔅᑕᐃᑦ ᐅᖃᐅᓯᒃᓴᖏᑦ.  ᒥᓂᔅᑕ ᐃᖕ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 185-1(6): ᓯᕗᓕᖅᑎ ᐅᓪᓗᒥ ᐊᒻᒪ ᖃᐅᑉᐸᑦ ᒪᓕᒐᓕᐅᕐᕕᒻᒦᖃᑕᐅᔪᓐᓇᙱᑦᑐᖅ 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᐃᖅᓯᔪᒪᕗᖓ ᒪᓕᒐᓕᐅᖅᑎᓄᑦ ᓯᕗᓕᖅᑎ ᐅᑲᓕᖅ 
ᐅᓪᓗᒥ ᐊᒻᒪ ᖃᐅᑉᐸᑦ ᒪᓕᒐᓕᐅᕐᕕᒻᒦᒍᓐᓇᔾᔮᙱᒻᒪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 2: ᒥᓂᔅᑕᐅᑉ ᐅᖃᐅᓯᔅᓴᖏᑦ. ᒥᓂᔅᑕ ᕿᓚᕝᕙᒃ  
 
ᒥᓂᔅᑕᐃᑦ ᐅᖃᐅᓯᖏᑦ 186-1(6): ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᖁᕕᐊᑉᐳᖓ ᓇᓗᓇᐃᖅᓯᒋᐊᖓ 11-ᓂᑦ 
ᓄᑖᓂᒃ ᑎᒃᑯᐊᖅᑕᐅᓯᒪᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᒋᓂᐊᓕᖅᑕᖏᓐᓂᑦ. 
 
ᑲᑎᒪᔩᑦ ᐅᖃᐅᔾᔨᒋᐊᖃᑦᑕᕐᓂᐊᖅᐳᑦ ᐊᒻᒪ ᐃᑲᔪᖃᑦᑕᕐᓗᑎᒃ ᒐᕙᒪᒃᑯᑦ ᐱᓇᓱᐊᖅᑕᖏᓐᓂᑦ ᐋᖅᑭᔅᓱᐃᑎᓪᓗᒋᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂᑦ. 
 
ᐅᖃᖅᑏ, ᓄᑖᑦ ᑲᑎᒪᔩᑦ ᐅᑯᐊᖑᓂᐊᖅᐳᑦ, ᐃᓕᑕᕆᓂᐊᑐᐃᓐᓇᖅᑐᑎᒍᓗ ᐅᐊᑦᑎᐊᕈ, ᒥᐅᕆᐊᒻ ᐊᓪᓗᒃᑲᖅ, 
ᕋᐃᓂ ᐊᐅᓪᓚ, ᐅᑏᒪ ᕼᐋᓪᓚᕆ, ᕼᐊᓐᕆ ᐃᔅᓗᐊᕐᓂᖅ, ᔮᑭ ᓇᐸᔪᖅ, ᒥᑦᑐᖅ ᓇᐅᓪᓚᖅ, ᐋᓪᕗᑦ ᓄᕕᔭᖅ, ᐲᑕ 
ᐲᑐᓗᒃ, ᑲᓈᖏᓐᓈᖅ ᐳᑐᒍᖅ, ᔪᐊᔾ ᖁᓚᐅᑦ ᐊᒻᒪ ᒥᐊᕆ ᐋᓐ ᑕᑦᑐᐃᓂ. 
 
ᑲᑎᒪᔨᐅᖃᑕᐅᔪᑦ ᐃᖃᓗᓐᓃᑉᐳᑦ ᑕᕝᕙᓂ ᐱᓇᓱᐊᕈᓯᕐᒥᑦ ᓯᕗᓪᓕᖅᐹᖓᓂᑦ ᑲᑎᒪᓂᖃᕐᓂᐊᖅᑎᓪᓗᒋᑦ 
ᐱᒋᐊᕐᓂᐊᖅᑐᑎᒃ ᐱᒻᒪᕆᐳᔪᒥᑦ ᐃᖅᑲᓇᐃᔭᓕᕐᓗᑎᒃ ᒥᓂᔅᑕᐃᑦ ᑐᖏᓕᖏᓐᓄᑦ ᐊᒻᒪ ᐊᑦᑕᑎᖃᙱᑦᑐᓄᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᑲᑎᒪᔨᕋᓛᖏᓐᓄᑦ ᑐᑦᑕᕐᕕᒻᒥᑦ ᑕᐃᔭᐅᔪᖅ. 

ᐅᖃᖅᑏ, ᒐᕙᒪᐅᓪᓗᑕ ᖁᕕᐊᓱᑉᐳᒍᑦ ᑐᙵᓱᑦᑎᑦᑎᒋᐊᖓ ᑖᒃᑯᓂᖓ ᐱᐅᔪᒻᒪᕆᓐᓂᑦ ᑭᒡᒐᖅᑐᐃᔨᓂᒃ 
ᓄᓇᕗᒻᒦᙶᖅᑐᓂᒃ ᓇᑭᑐᐃᓐᓇᖅ. ᐱᓕᕆᖃᑎᒋᔪᒪᑦᑎᐊᖅᐸᕗᓪᓗ ᐊᒻᒪ ᐊᐱᕆᔪᒪᓪᓗᒋᑦ ᒪᓕᒐᓕᐅᕐᕕᒻᒥᐅᑦ 
ᐃᕝᕕᓪᓗ ᐅᖃᖅᑏ, ᑐᙵᓱᑦᑎᓚᐅᕐᓚᕗᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᙵᓱᑦᑎᒍᒪᒋᕙᒃᑲ ᐃᓐᓇᑐᖃᐃᑦ ᒪᓕᒐᓕᐅᕐᕕᒻᒧᑦ ᐅᓪᓗᒥ. ᐱᓗᐊᖅᑐᒥ ᐱᖃᓐᓇᕆᔭᒻᒪᕆᒐ 
ᐊᕐᕕᐊᕐᒥᐅᖅ, ᕼᐊᓐᕆ ᐃᔅᓗᐊᕐᓂᖅ. ᑕᑯᒐᒃᑭᑦ ᖁᕕᐊᓇᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 187-1(6): ᓴᖅᑭᔮᖅᑎᑦᑎᓇᐊᓱᕐᓂᕐᒧᑦ ᐊᑐᐊᒐᐃᑦ ᓄᓇᕗᒻᒥ ᒐᕙᒪᒃᑯᓐᓄᑦ 

ᐃᖅᑲᓇᐃᔮᔅᓴᓄᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᑐᙵᓱᑦᑎᒍᒪᕙᒃᑯ ᐃᓄᐃᑦ ᖃᐅᔨᒪᔭᑐᖃᖏᑕ 
ᑲᑎᒪᔨᖏᑦ. ᐃᖅᑲᐃᒋᐊᖅᑎᑦᑎᔪᒪᓪᓗᖓᓗ ᒪᓕᒐᓕᐅᖅᑎᐅᖃᑎᒃᑲ ᓴᖅᑭᔮᖅᑎᑦᑎᒻᒪᑕ ᓱᓕ ᐃᓕᓐᓂᐊᕈᑎᔅᓴᓂᒃ 
ᑭᒃᑯᑐᐃᓐᓇᐃᑦ ᑐᙵᓱᑦᑐᑎᒃ ᑕᑯᔭᖅᑐᕈᒪᔪᑦ. 
 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᓇᓗᓇᐃᖅᓯᒃᑲᓐᓂᕈᒪᓪᓗᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖃᕐᕕᖓᑕ 
ᐱᓇᓱᐊᕐᓂᖏᓐᓂᑦ ᐱᔭᖏᖅᓴᐃᓪᓗᑎᒃ ᐃᖅᑲᓇᐃᔮᔅᓴᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ ᐊᒻᒪ ᓇᓗᓇᐃᖅᓯᕕᒋᒍᒪᓪᓗᒋᑦ 
ᒪᓕᒐᓕᐅᖅᑎᐅᖃᑎᒃᑲ ᓄᑖᓂᒃ ᑮᓇᐅᔭᖅᑐᖏᓐᓂᖅᓴᐅᔾᔪᑕᐅᔪᓂᒃ ᑕᕝᕙᓂ ᒥᓂᔅᑕᖃᕐᕕᒻᒥᑦ . 
 
ᐅᖃᖅᑏ, ᐱᕐᔪᐊᖑᒻᒪᑦ ᐅᕙᓐᓄᑦ ᓇᓗᓇᐃᖅᓯᒋᐊᖓ ᐱᓇᓱᐊᕐᓂᕆᔭᑦᑎᓐᓂᑦ ᐅᑭᐅᖅᑕᖅᑐᒥᐅᓂᒃ 
ᐃᖅᑲᓇᐃᔭᓕᖅᑎᑦᑎᒋᐊᖓ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᖅᐸᑉᐳᑦ ᐊᔾᔨᒌᙱᑦᑐᓂᒃ ᐱᔭᖏᖅᓴᐃᓪᓗᑎᒃ 
ᐃᖅᑲᓇᐃᔮᔅᓴᓂᒃ ᒪᑐᐃᖓᔪᖃᓕᕋᐃᒻᒪᑦ ᓄᓇᕗᒻᒥ. 
 
ᐅᑦᑑᑎᒋᓪᓗᒍ, ᐊᑐᖅᐸᑉᐳᒍᑦ ᐅᑭᐅᖅᑕᖅᑐᒥ ᑎᑎᖅᑲᒃᑯᑦ ᐱᕙᓪᓕᐊᔪᓂᒃ ᐊᒻᒪ ᓴᖅᑭᔮᖅᑎᑉᐸᑦᑐᒋᑦ 
ᐃᖅᑲᓇᐃᔮᔅᓴᐃᑦ ᑕᑯᔅᓴᐅᓂᖅᓴᓂᒃ ᓄᓇᓕᓐᓂᑦ, ᐊᒻᒪ ᓴᖅᑭᔮᖅᑎᑦᑎᕙᓪᓕᐊᓕᖅᑐᑕ ᐃᖅᑲᓇᐃᔮᔅᓴᓂᒃ 
ᓈᓚᐅᑎᑎᒍᑦ ᐊᒻᒪ ᑕᓚᕖᓴᒃᑯᑦ. 
 
ᐃᖅᑲᓇᐃᔮᔅᓴᓕᒫᕗᑦ ᓴᖅᑭᔮᕐᒪᑕ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓᒍᑦ ᓄᓇᕗᒻᒥ ᒐᕙᒪᒃᑯᓐᓄᑦ. ᓴᖅᑭᔮᖅᑎᑕᓕᒫᕗᑦ 
ᐃᖅᑲᓇᐃᔮᔅᓴᐃᑦ ᑎᑎᕋᖅᓯᒪᕗᑦ ᐃᓄᑦᑎᑐᑦ/ᐃᓄᐃᓐᓇᖅᑐᓐ ᐊᒻᒪ ᖃᓪᓗᓈᑎᑐᑦ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑭᖑᓂᑦᑎᓐᓂᑦ ᐃᖅᑲᓇᐃᔭᖅᑐᓕᕆᔨᓕᒃᑯᑦ ᑮᓇᐅᔭᖅᑐᖅᑐᒻᒪᕆᐅᖃᑦᑕᓚᐅᕐᒪᑕ 
ᓴᖅᑭᔮᖅᑎᑦᑎᓪᓗᒃ ᖃᓪᓗᓈᑦ ᓄᓇᖓᓐᓂᑦ ᐱᕙᓪᓕᐊᔪᒃᑯᑦ ᑎᑎᖅᑲᒃᑯᑦ ᓴᖅᑭᔮᖅᑎᑦᑎᓪᓗᑎᒃ. ᖁᕕᐊᑉᐳᖓ ᐊᑦᑑᒐ 
1, 2003 ᐱᒋᐊᖅᑐᒍ ᐊᑐᖃᑦᑕᕋᑦᑕ ᓄᑖᓂᒃ, ᑮᓇᐅᔭᖅᑐᖏᓐᓂᖅᓴᓂᒃ ᓴᖅᑭᔮᖅᑎᑦᑎᓂᕐᒧᑦ 
ᐊᖏᔪᖅᑲᐅᑎᐅᓂᖅᓴᓄᑦ ᐃᖅᑲᓇᐃᔮᔅᓴᓄᑦ ᐃᖅᑲᓇᐃᔮᔅᓴᓄᓪᓗ ᐃᓐᓄᒡᒐᓇᖅᑐᓄᑦ. 
 
ᓴᖅᑭᔮᖅᑎᑦᑎᓕᕋᑦᑕ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔮᔅᓴᓂᒃ ᐊᑐᖅᑐᑕ ᖃᕋᓴᐅᔭᒃᑯᑦ ᓴᖅᑭᔮᖅᑐᒃᑯᑦ.  
Monster.ca", ᐃᖅᑲᓇᐃᔮᔅᓴᓂᒃ ᓴᖅᑭᔮᖅᑎᑦᑎᕕᒃ ᖃᕋᓴᐅᔭᒃᑯᑦ ᒪᑐᐃᕋᔅᓴᐅᓪᓗᓂ ᑭᒃᑯᓕᒫᓄᑦ. 
 
ᑕᐃᒪᐃᑦᑐᒃᑯᑦ ᓴᖅᑭᔮᖅᑎᑦᑎᓂᖅ ᐊᒥᓲᓂᖅᓴᓄᑦ ᓴᖅᑭᔮᕈᓐᓇᖅᐳᖅ, ᑲᓇᑕᓕᒫᒥᑦ ᐊᒻᒪ ᐊᑑᑎᖃᕐᓂᖅᓴᐅᓪᓗᓂ 
ᐸᐃᑉᐹᒃᑯᑦ ᓴᖅᑭᔮᖅᑎᑦᑎᓂᕐᒥᑦ ᖃᓪᓗᓈᑦ ᓄᓇᖓᓐᓂᑦ. 

ᐅᖃᖅᑏ, ᐃᖅᑲᓇᐃᔭᓕᖅᑎᑦᑎᓇᓱᐊᕐᓂᕐᒧᑦ ᐸᕐᓇᐅᑏᑦ ᑕᐃᒫᑎᑐᑦ ᐱᔾᔪᑕᐅᓂᖅᓴᐅᓂᐊᖅᐳᑦ ᐅᑭᐅᖅᑕᖅᑐᒥᐅᓂᒃ 
ᐃᖅᑲᓇᐃᔭᓕᖅᑎᑦᑎᓇᓱᐊᕐᓂᕐᒧᑦ ᖃᐅᔨᒪᒋᐊᕐᓗᑕ ᐱᔪᓐᓇᕐᓂᖃᑦᑎᐊᖅᑐᑦ ᐃᖅᑲᓇᐃᔭᓕᖅᑎᖁᓪᓗᒋᑦ 
ᒐᕙᒪᒃᑯᓐᓄᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑏ ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᖅ 2: ᒥᓂᔅᑕᐅᑉ ᐅᖃᐅᓯᔅᓴᖏᑦ.  
 
ᒥᓂᔅᑕᐃᑦ ᐅᖃᐅᓯᖏᑦ 188-1(6): ᑎᒍᐊᙳᐊᖃᑦᑕᖅᑐᓄᑦ ᐅᖃᓕᒫᒐᕋᓛᖅ ᐊᑐᐊᒐᖅ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑎᒍᐊᙳᐊᖃᑦᑕᖅᑎᕗᑦ ᐊᖏᕐᕋᖃᖅᑎᑦᑎᑲᐃᓐᓇᓲᖑᕗᑦ 
ᓱᕈᓯᕐᓂᒃ. ᑐᑭᓯᑦᑎᐊᖁᓪᓗᒋᑦ ᖃᓄᖅ ᐱᕆᐊᔅᓴᖏᓐᓂᑦ ᐱᓕᕆᐊᖃᕆᐊᖓ, ᐊᓐᓂᐊᖅᑐᓕᕆᔨᒃᑯᑦ ᐊᒻᒪ 
ᐃᓅᓯᓕᕆᔨᒃᑯᑦ ᓴᓄᖅᑮᓯᒪᕗᑦ ᐅᖃᓕᒫᒐᕋᓈᕐᒥᑦ ᑐᑭᓯᒋᐊᕈᑎᔅᓴᒃᑲᓐᓂᕐᓂᑦ ᖃᓄᖅ ᐱᓕᕆᐊᖃᕆᐊᖃᕐᒪᖔᕐᒥᒃ 
ᐊᒻᒪ ᓂᕆᐅᒋᔭᖏᓐᓂᑦ, ᐃᓚᓕᐅᑎᓪᓗᒋᑦ ᖃᓄᐃᑦᑑᒻᒪᖔᑕ ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᒪᓕᒐᖅ ᑲᒪᒋᔭᖃᖅᑎᓪᓗᒋᑦ 
ᓱᕈᓯᕐᓂᑦ. 
 
ᐅᖃᖅᑏ, ᐅᖃᓕᒫᒐᕋᓛᖅ ᓇᓗᓇᐃᖅᓯᕗᖅ ᖃᓄᖅ ᓂᕆᐅᒋᐊᖃᕐᒪᖔᑕ ᑎᒍᐊᙳᐊᖃᑦᑕᖅᑐᑦ ᐊᒻᒪ 
ᓇᓗᓇᐃᖅᓯᓪᓗᑎᒃ ᖃᓄᖅ ᐱᓕᕆᐊᖃᕐᒪᖔᑕ ᐃᓄᓕᕆᔩᑦ. ᑕᒪᓐᓇ ᐃᑲᔫᑎᖃᕐᓂᐊᖅᐳᖅ 
ᖃᓂᒌᓐᓂᖅᓴᐅᖁᓪᓗᒋᑦ ᐱᓕᕆᖃᑕᐅᔪᓕᒫᑦ ᓱᕈᓯᕐᒥᑦ ᑲᒪᒋᔭᖃᖅᑎᓪᓗᒋᑦ. 
 
ᐅᖃᖅᑏ, ᑎᒍᐊᙳᐊᖃᑦᑕᖅᑐᑦ ᐱᒻᒪᕆᐳᒻᒪᑕ ᐱᔨᑦᓯᖅᑎᐅᓪᓗᑎᒃ ᓱᕈᓯᖁᑎᑦᑎᓐᓄᑦ ᐊᒻᒪ 
ᐃᑲᔪᖅᓱᖅᑕᐅᒋᐊᖃᖅᑐᑎᒃ ᐅᕙᑦᑎᓐᓄᑦ, ᑐᑭᓯᐊᑦᑎᐊᕐᓗᑎᒃᑯ ᐊᒻᒪ ᖁᔭᒋᓗᑎᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐃᑦ ᐅᖃᐅᓯᒃᓴᖃᒃᑲᓂᖅᐹᑦ? ᑲᑎᒪᔾᔪᑎᔅᓴᖅ 
3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᓇᕈᐊᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 619-1(6): ᓄᓇᕗᑦ ᒐᕙᒪᒃᑯᑦ ᑳᓐᑐᕌᓕᕆᓂᕐᒧᑦ ᐃᓕᖅᑯᓯᖏᑦ 
 
ᐊᓇᕈᐊᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ ᐊᐱᖅᓱᓚᐅᕐᒪᑦ 
ᓯᕗᓕᖅᑎᒥᑦ, ᓯᕗᓕᖅᑎ ᐅᖃᖅᑐᓂ ᐃᑲᔪᖅᓱᕐᓂᕋᖅᑐᓂ ᐃᓄᓐᓂᑦ ᑲᒻᐸᓂᖃᖅᑐᓂᒃ ᓄᓇᓕᓐᓂᑦ. 
 
ᑕᐃᒫᔅᓴᐃᓐᓇᐸᓗᒃ ᐊᐱᕆᓚᐅᕋᒪ, ᑭᓯᐊᓂ ᑭᐅᑦᑎᐊᕈᓐᓇᓚᐅᙱᒻᒪᖓ ᐊᒻᒪ ᒥᓂᔅᑕ ᐃᓪᓗᓕᕆᔨᒃᑯᓐᓄᑦ 
ᑭᐅᑎᑦᑐᓂᐅᒃ ᐅᕙᓐᓄᑦ. 
 
ᓯᕗᓕᖅᑎ ᐅᖃᓚᐅᕐᒪᑦ ᐃᑲᔪᖅᓱᕐᓂᕋᖅᑐᓂ ᐃᓄᓐᓂᒃ ᑲᒻᐸᓂᓕᓐᓂᑦ ᓄᓇᓕᓐᓂᑦ. 
ᓯᕗᓕᖅᑎᑦᑎᐊᕙᐅᒃᑲᓂᕐᓂᖅᐸᑦ ᐅᖃᕋᔭᖅᐳᖅ ᒐᕙᒪᒃᑯᑦ ᐊᑐᕋᔭᕐᒪᑕ ᓇᒻᒥᓂᖁᑎᖃᖅᑐᓂᒃ ᑲᒻᐸᓂᓂᑦ ᓄᓇᕗᒻᒥ. 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐅᖃᖅᐳᖓ ᓯᕗᓕᖅᑎ ᑭᐅᔾᔪᑎᖓᓂᑦ ᐊᐱᖅᑯᒻᒧᑦ ᐅᖃᐅᓯᐅᔪᒧᑦ ᐃᖃᓗᐃᑦ 
ᐱᖓᓐᓇᖓᓄᑦ, "ᐅᖃᕈᒪᕗᒍᓪᓕ ᐃᓄᐃᑦ ᓄᓇᕗᒻᒥᐅᑦ ᐃᑲᔪᖅᑐᖅᐸᔅᓯ ᓄᓇᓕᒻᒥᐅᑕᐅᒍᔅᓯ". 
 
ᑕᒪᓐᓇ ᐅᖃᐅᓯᕆᔪᒪᒐᒃᑯ ᓯᕗᓕᖅᑎ ᓴᖅᑭᔮᖅᑎᑦᑎᔪᓐᓇᓂᖅᐸᑦ ᓯᕗᓕᖅᑎᑦᑎᐊᕙᐅᓂᕐᒥᑦ ᑐᑭᒧᐊᖅᑎᑦᑎᓗᓂ 
ᒐᕙᒪᒥᑦ, ᑕᑯᒋᐊᖅᑐᒋᑦ ᑳᓐᑐᕌᑦ ᑐᓂᔭᐅᔪᑦ ᐃᓪᓗᓕᐅᕐᓂᕐᒧᑦ ᓄᓇᓕᓐᓂᑦ ᐊᒡᒍᖅᑐᒋᑦ ᑳᓐᑐᕌᑦ ᐅᓯᑲᖅᑕᖁᓪᓗᒋᑦ 
ᐊᒻᒪ ᑐᓂᓯᖁᓪᓗᒋᑦ ᐃᓪᓗᔅᓴᓂᒃ ᓄᓇᓕᒻᒥᐅᑦ ᐃᓪᓗᓕᐅᖃᑦᑕᖁᓪᓗᒋᑦ, ᑕᐃᒫᒃ ᑮᓇᐅᔭᐃᑦ 
ᓄᓇᓕᒻᒦᖏᓐᓇᕋᔭᖅᐳᑦ ᐊᓯᖏᓐᓅᖅᑲᙱᓪᓗᑎᒃ ᖃᓪᓗᓈᓂᑦ ᓄᓇᓕᓐᓄᑦ. 
 
ᖁᕕᐊᒋᕙᕋ ᓯᕗᓕᖅᑎ ᐃᓱᒪᒻᒪᑦ ᓄᓇᓕᒻᒥᐅᑎᒍᑦ ᑳᓐᑐᕌᖃᖅᑎᑦᑎᒋᐊᖓ ᑕᒪᒃᑯᐊᓗ ᑕᑯᓐᓇᖔᕆᐊᖃᕋᑦᑎᒃᑯ. 
ᓱᓕᒃᑲᓐᓂᖅ ᐅᖃᕈᒪᕗᖓ ᓴᖅᑭᔮᖅᑎᑦᑎᒋᐊᖃᓕᕋᑦᑕ ᓯᕗᓕᖅᑎᓪᓚᕆᓐᓂᕐᒥᑦ ᑐᑭᒧᐊᖅᑎᓪᓗᑎᒃᑯ ᒐᕙᒪᒃᑯᑦ 
ᐊᒡᒍᕐᓗᒋᑦ ᑳᓐᑐᕌᑦ ᓄᓇᓕᒻᒥᐅᑦ ᐃᓪᓗᓕᐅᖃᑦᑕᖁᓪᓗᒋᑦ ᑮᓇᐅᔭᐃᑦ ᐊᓂᐊᖃᑦᑕᖁᓇᒋᑦ. 
ᑮᓇᐅᔭᖅᑐᖏᓐᓂᖅᓴᐅᒐᔭᕐᒪᑕ ᑐᔪᕐᒥᕕᓐᓃᑎᑦᑎᖃᑦᑕᖏᓪᓗᑎᒃ, ᐅᐊᔭᓄᑦ, ᐅᐊᔭᒃᑰᖅᑐᓄᑦ, ᑭᓯᐊᓂ ᓄᓇᓕᒻᒥᐅᑦ 
ᑕᒪᒃᑯᓂᖓᖔᖅ ᐱᓕᕆᑎᖔᕐᓗᒋᑦ ᐱᐅᓂᖅᓴᐅᒻᒪᑦ. ᑕᒪᓐᓇ ᒪᑭᒪᒐᓱᐊᕈᑎᓪᓚᕆᐅᒐᔭᖅᐳᖅ ᖃᐅᔨᒪᒋᐊᕐᓗᑕ 
ᑮᓇᐅᔭᐃᑦ ᓄᓇᓕᓐᓃᖏᓐᓇᖁᓪᓗᒋᑦ ᓄᓇᕗᒻᒥ. ᓗ ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐳᑭᕐᓇᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 620–1(6): ᐸᓖᓯᒃᑯᑦ ᒥᖅᑯᓕᓐᓂᑦ ᓇᓴᖏᓐᓂᑦ ᐊᓯᔾᔩᓂᖏᑦ 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᒐᓗᐊᕐᑐᖓ ᓯᕕᑭᓪᓕᕙᓪᓕᐊᒎᔾᔭᐅᑦᓱᖓ, ᑕᐃᒪᐃᒧ 
ᖃᐅᔨᒃᑲᓂᐊᖃᖓᓗ, ᐅᖃᖅᑏ, ᑕᒪᓐᓇᓗ ᓄᑖᖑᓇᓂ ᐃᓱᒪᒋᔭᐅᔪ ᐃᒪᐃᒻᒪ ᓴᕿᐅᑎᑲᓂᕐᓂᐊᕋᒃᑯ ᐊᒻᒪ 
ᐃᓕᖓᓂᐊᕐᓱᑎ ᓯᖕᓈᖅᑎᐅᕙᑦᑐᓄᑦ. 
 
ᐅᖃᖅᑏ, ᓇᖏᕐᓯᕗᖓ ᐅᓪᓗᒥ ᑕᐃᒎᔾᔨᓂᐊᕐᓱᖓ ᐃᓱᒫᓘᑎᖕᓄ ᐅᑯᓄᖓ ᒫᓐᓇᓂᓴᓄᑦ ᑐᓴᕋᑦᓴᓂ ᐃᒪᐃᒻᒪ 
ᐸᓖᓯᒃᑯ ᕿᒥᖅᕈᓇᒻᒪᑕ ᖃᓄᐃᑑᓂᐊᕐᓂᖏᓄᑦ ᐸᓖᓯᒃᑯ ᒥᖁᓕᑦ ᓇᓴᕆᔭᖏᓐᓄ ᐱᔾᔪᑎᒋᑦᓱᒍ 
ᐸᕝᕕᓴᑦᑕᐅᓂᕆᔭᖏᓐᓄᑦ ᓯᖕᓈᑎᐅᕙᑦᑐᓄ ᑲᑐᑎᖃᑎᒌᖏᓐᓄᑦ ᖃᓪᓗᓈᓂ. 
 
ᐅᖃᖅᑏ, ᓂᐅᕕᖕᓂᐅᑎᖃᕐᓂ ᐊᒥᖅᓂ ᐃᒪᐃᑑᓚᐅᕐᓯᒪᓪᓗᓂ, ᑕᐃᑦᓱᒪᓂᐅᓚᐅᕐᓯᒪᔪ, ᐃᑲᔪᕈᑎᒋᔭᑐᐊᕆᑦᓱᓂᐅ 
ᑮᓇᐅᔾᔭᑦᓴᐅᑎᑐᐊᕆᓪᓗᓂᒋᑦ ᑕᒪᒃᑯᐊ ᐃᓄᐃᑦ. ᓯᖕᓈᖅᑎᐅᕙᑦᑐ, ᒥᖁᓕᖃᑎᑦᓯᑕᐃᓕᔪᑦ ᑲᑐᔾᔨᖃᑎᒌᖏᑦ 
ᓱᕋᐃᑲᔭᔪᒻᒪᑕ ᐅᕙᒍᑦ ᒥᖁᓖᔭᕈᑎᒋᕙᑕᑎᖕᓄᑦ ᐃᒪᐃᓂᐅᓴᕙᓕᕐᓱᑎᓪᓗ ᐃᓄᖁᑎᒋᔭᕗ ᐱᓇᓱᐊᒡᒐᖅᐸᓕᕐᓱᑎ. 
ᐱᕙᓪᓕᐊᓕᑕᐃᓐᓇᕐᑐᒍ ᐊᓂᒎᑎᕙᓪᓕᐊᓂᑎᖕᓄᑦ ᑕᒪᑐᒧᖓ ᐊᒻᒪ ᐱᒋᐊᓕᑕᐃᓐᓇᔪᒻᒪᑕ ᐃᒪᐃᒻᒪ ᐃᓄᐃᑦ ᐊᒻᒪ 
ᐃᓄᐃᓪᓗ ᐅᑭᐅᖅᑕᖅᑐᒥᐅᑦ ᐅᖃᐅᓯᖃᐸᓪᓕᐊᕙᓕᕐᑎᓪᓗᒋᑦ. 
  
ᐅᖃᖅᑏ, ᐸᓖᓯᒃᑯᑦ ᐅᖃᖅᓯᒪᓪᓗᑎ ᐃᒪᐃᒻᒪ ᖃᐅᔨᒍᒪᒐᓗᐊᕐᓱᑎ ᐃᒻᒪᖃ ᐊᑑᑎᖃᓂᑦᓴᐅᔪᓂ, 
ᐊᓄᕌᓗᐊᕈᓐᓇᖏᑦᑐᓂ ᖃᓄᐃᑑᓂᕆᔭᖏᓂ ᐊᕕᖓᖅᔪᐊᑦ ᒥᖁᖏᓐᓂ ᓴᕿᓯᒪᔪᓂ. ᐅᖃᖅᑏ, ᐱᑕᖃᕋᓂ 
ᖃᓄᐃᑑᒋᐊᖃᓂᖏᓄᑦ ᒥᖁᓄᑦ ᐊᒻᒪ ᐃᒪᐃᒻᒪᓪᓗ ᓱᒻᒪᐅᓂᖓᓄᑦ ᐅᕙᒍᑦ, ᐃᓄᐃᑦ, ᐱᔭᕆᐊᑦᑑᑎᕙᓂᑎᖕᓄ 
ᐊᑯᓂᕈᓘᓕᕐᑐ ᑕᒫᓂ ᐃᔾᔨᓕᖅᐸᑦᑐᒥ ᐊᒻᒪ ᐃᒪᐃᒻᒪᓪᓗ ᓯᕗᖓᒍᑦ ᖃᓪᓗᓈᑦ ᑎᑭᕋᓚᐅᖏᓂᖏᓂ ᑕᒪᐅᖓ. 
 
ᐅᖃᖅᑏ, ᐃᒻᒪᖃ ᑕᑯᒍᕕᐅ ᐱᑐᖃ ᐸᓖᓯᒃᑯ ᐊᔾᔨᖁᑎᖏᑦ, ᑕᑯᔪᓐᓇᓂᐊᕐᓱᑎ ᐃᒪᐃᒻᒪ ᐸᓖᓰᑦ ᐊᓐᓄᕌᖅᓯᒪᔪᑦ 
ᑐᑐᕋᔭᓂ ᐅᕝᕙᓗ ᓇᑦᓯᕋᔭᓂ ᐊᓐᓄᕌᓂ ᐅᑭᐅᒃᑯᑦ ᐊᒻᒪ ᐱᔾᔪᑎᒋᔭᖓ ᑕᒪᒃᑯᐊᑦᓴᑑᓯᒪᓪᓗᑎ ᐊᓐᓄᕌᑦ ᐊᑐᕋᑦᓴᓂ 
ᐃᔾᔨᓕᖅᐸᑎᓪᓗᒍ. 

ᐅᖃᖅᑏ, ᐅᓪᓗᒥ, ᐸᓖᓰᑦ ᐊᑑᑎᓗᐊᐸᒍᓐᓃᕐᑐᐃᑦ ᐃᓄᐃᑦ ᐊᓐᓄᕌᖏᓐᓂ, ᑭᓯᒥᓕ, ᓇᓗᒋᓇᒋᑦ ᐃᒪᐃᒻᒪ ᐸᓖᓰᑦ 
ᖁᔭᒋᔭᖃᐸᓚᐅᕐᑐᐃᑦ ᐅᖂᔪᓂ ᐊᓐᓄᕌᖅᓯᒪᒋᐊᖏᓐᓄᑦ ᐊᒻᒪ ᓴᕿᐅᒪᑎᑦᓯᓪᓗᑎ ᖁᔭᒋᔭᖃᕋᒥᐅᓐᓃᑦ, 
ᐃᒪᐃᒋᐊᓕᐅᒐᓗᐊᑦ ᐱᓯᒪᑦᓯᑐᐃᓐᓇᕐᓗᑎ ᒥᖁᓕᖁᑎᒋᔭᖏᓐᓄᑦ…ᑭᖒᒪᑦᓯᓪᓗᖓ ᐊᔾᔨᒌᖏᑦᑐᒥ ᓂᕈᐊᖅᑐᑦ 
ᐃᓚᒋᓕᐅᑎᓂᐊᕐᒪᑕ ᐅᖃᐅᓯᒃᑲᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔨ ᑭᖒᒪᑦᓯᔪᖅ ᐊᔾᔨᒌᖏᑦᑐᒥ ᓂᕈᐊᖅᑐᑦ ᐃᓚᒋᓕᐅᑎᓂᐊᕐᒪᒋᑦ ᐅᑲᐅᓯᖏᓄᑦ, ᐱᑕᖃᖄ 
ᓈᒻᒪᓴᖏᑦᑐᓂ? ᐱᑕᖃᖏᑦᑐᑦ ᓈᒻᒪᓴᖏᑦᑐᓂ. ᐳᑭᕐᓇᒃ, ᐊᑏᒎᖅ ᑲᔪᓯᒋᐊᕐᓗᑎ. 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ ᑲᑎᒪᔨᐅᖃᑎᒃᑲᓗ. ᐅᖃᖃᐅᑦᓱᖓ ᐅᓪᓗᒥᒋᐊᖅ, ᐸᓖᓯᒃᑯ 
ᐅᕙᑦᓯᐊᕉᑦᑕᓕᖁ ᐊᑑᑎᕙᔪᔪ ᑐᑐᕋᔭᐃᓐᓇᓂ ᐅᕝᕙᓗ ᓇᑦᓯᕋᔭᓂ ᐃᒪᐃᑎᑦᓯᓪᓗᑎ ᐃᓄᖕᓄ ᓄᓇᕗᒥ 
ᑮᓇᐅᔾᔭᓴᐅᑎᒋᓱᓂᒋᑦ, ᐊᑐᓕᖁᔨᔪᖓᓕ ᐃᒪᐃᒻᒪ ᐸᓖᓰᑦ ᐱᔨᑦᓯᖅᑐᐃᑦ ᓄᓇᕗ ᓄᓇᓕᖏᓐᓂ 
ᐊᑑᑎᑐᐃᓐᓇᖁᑦᓱᒋᑦ ᒥᖁᓕᖕᓂ ᐅᕝᕙᓗ ᐊᒥᖅᓂ ᓄᓇᕗᒥ ᐃᒪᐃᑐᕈᓘᔭᕐᓂ ᓇᑦᓯᕋᔭᓂ ᐊᒻᒪ ᐊᓯᖏᓂ 
ᓇᑦᓯᕋᔭᓂ ᐅᕝᕙᓗ ᐊᓯᖏᓐᓂ ᖃᓄᐃᑐᓂ ᐃᒪᐃᓱᓂᓗ ᓄᓇᕗᒥᖔᖅᓯᒪᔪᓂ. 
 
ᐅᖃᖅᑏ, ᐅᐱᑦᑐᒋᐊᓪᓚᐅᔪᖓ ᒪᓕᒐᓕᐅᖅᑎᐅᓂᓐᓂ ᓄᓇᕗᒥ ᐊᒻᒪ ᓄᓇᕗᒥᐅᑉ ᐱᕈᖅᐸᓪᓕᐊᒍᓯᒪᓐᓂᒃ 
ᒪᑭᒪᑎᑦᑎᓇᓱᖁᓪᓗᑕ, ᐃᒪᐃᖁᔨᒐᓗᐊᖅᐳᖓ ᐸᓖᓯᒃᑯᑦ ᓄᓇᕘᑉ ᓄᓇᓕᖏᓐᓃᑦᑐᑦ ᐃᓱᒪᒃᓴᖅᓯᐅᖁᓪᓗᒋᑦ 
ᒥᖅᑯᓕᓐᓂᑦ ᐊᑐᕐᓂᖅᓴᐅᖔᕋᔭᕐᓂᖏᓂᑦ ᓄᓇᕗᒦᓐᖔᖅᑐᓂᑦ ᓲᕐᓗ ᓇᑦᑎᕋᔭᓐᓂᑦ ᐊᓯᖏᓐᓂᓪᓗ ᐳᐃᔨᕋᔭᓐᓂᑦ 
ᐊᓯᖏᓐᓂᓪᓘᓐᓃᑦ. 
 
ᓇᓗᓐᖏᓯᐊᖅᐳᖓ ᐃᓄᐃᑦ ᐸᓖᓰᑦ ᐱᔨᑦᓯᖅᑐᐃᑦ ᐸᓖᓯᒃᑯᓂ ᐱᓗᐊᖅᑐᒥ ᐅᐱᓐᓇᔭᕐᑐᐃᑦ ᐊᑑᑎᒋᐊᒧ ᓄᓇᕗᒥ 
ᓴᓇᐅᒐᖅᓄ ᐱᔾᔪᑎᒋᑦᓱᒍ ᐋᖃᓘᖕᓇ ᓄᓇᕗᒥᐅᑦ. ᐅᖃᖅᑏ ᖁᕕᐊᓱᑦᑎᐊᖅᐳᖓ ᒥᓂᔅᑕᒋᔭᑦᑎᓐᓂᒃ 
ᐃᖅᑲᑦᑐᐃᕕᓕᕆᔨᒃᑯᓐᓄᑦ ᑐᓂᓯᒍᓐᓇᓛᕋᒃᑯᑦ ᕿᓯᕋᔭᕐᒥᒃ ᑕᑯᒃᓴᐅᑎᑦᑎᓪᓗᒋᑦ ᓴᓇᔭᐅᓯᒪᔪᓂᒃ ᓄᓇᕗᒻᒥ 
ᐅᕝᕙ `ᓘᓐᓃᑦ ᓇᓴᐃᑦ ᑖᒃᓱᒧᖓ ᐊᖓᔪᖅᑳᒻᒪᕆᖓᓄᑦ ‘V’ ᐊᕕᒃᓯᒪᓂᖏᒍᑦ. 
 
ᑖᓐᓇ ᐃᓱᒫᓘᑎᒋᔭᕋ ᓄᓇᕗᒻᒥᐅᑕᐅᒐᒪ, ᐊᑐᕆᐊᖃᓕᖅᑐᒍᑦ ᓴᓇᔭᐅᓂᑯᓂᒃ ᓄᓇᕗᒻᒥ. ᑕᐃᒃᑯᐊ 
ᐱᓗᐊᖅᑎᐅᕙᑦᑐᑦ ᖃᐅᔨᒪᖏᑦᑐᑦ ᖃᓄᐃᓕᖓᓂᑦᑎᓐᓂ ᒫᓂ. 
 
ᐊᐱᕆᒃᑲᓂᕐᓂᐊᖅᑯᖓ ᑕᒪᑐᒧᖓ ᓈᒻᒪᓈᑦᑎᐊᕐᓕᖅᑲᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 621-1(6): ᐊᑭᖓ ᐃᓪᓗᒨᖅᑲᐃᓂᐅᑉ 
 
ᐃᒃᑲᕐᕆᐊᓗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᓗᖏᓚᖓ ᒪᓕᒐᓕᐅᖅᑎᐅᖃᑎᒃᑲ ᑭᖑᓂᖃᓈᖅᓯᓚᐅᖅᑐᑦ 
ᐅᕙᓐᓂᒃ ᐃᓚᐅᖏᑎᓪᓗᖓ. ᒪᒥᐊᑉᐳᖓ ᑲᑎᒪᕕᒻᒧᑦ ᐅᓪᓘᓐᓂᒃ ᒪᕐᕉᓐᓂᒃ ᑲᑎᒪᖃᑕᐅᖏᓐᓇᒪ. ᐅᖃᖅᑏ, 
ᐊᐱᕆᓂᐊᖅᑕᔅᓴᕆᒋᒃᑭᑦ ᐅᖃᑦᑎᑕᐅᒍᓐᓇᕈᒪᓗᖓ 6-ᒥᓂᔅᒥᑦ ᒪᕐᕉᓐᓂᒃ ᐅᓪᓘᓐᓂᒃ ᐅᐸᖏᓐᓇᒪ, 2 ᒥᓂᔅ 
ᒪᕐᕉᓐᓄᑦ ᐅᓪᓘᓐᓄᑦ ᐊᒻᒪᓗ ᑲᑎᓪᓗᒋᑦ 6-ᒥᓂᔅᖑᔪᑦ. 
 
ᐅᖃᖅᑏ, ᐅᓪᓗᒥ ᐅᖃᐅᓯᖃᕈᒪᔪᖓ ᐃᓪᓗᓕᕆᓂᕐᒥᒃ ᓄᓇᕗᒻᒥ. ᓄᓇᕗᒻᒥᐅᑦ ᐃᓪᓗᖃᑦᑎᑕᐅᖃᑦᑕᕐᒪᑕ 
ᐃᓪᓗᓕᕆᔨᔾᔪᐊᒃᑯᑎᒍᑦ. ᑕᐃᒪᖓᓂ ᓄᓇᕗᑖᓚᐅᖅᑎᓪᓗᑕ ᖃᓄᐃᒻᒪᓕ ᓄᓇᕗᒻᒥ ᐃᓪᓗᓕᕆᔨᔾᔪᐊᒃᑯᑦ ᑕᒫᓃᑉᐸᑦ 
ᓱᓕ ᐊᒻᒪᓗ ᑭᒃᑯᓂᒃᑯᐊ ᑲᒪᔭᕆᐊᖃᑉᐸᑦ? ᐅᕙᖒᖏᑐᕐᓕ ᑕᒫᓃᑎᑕᕗᑦ, ᐅᕙᒎᖏᑦᑐᖅ ᑎᑭᑎᓚᐅᖅᑕᕗᑦ 
ᐃᓗᓕᕆᔨᔾᔪᐊᒃᑯᑦ ᓄᓇᕗᒻᒧᑦ ᐊᒻᒪᓗ ᖃᐅᔨᒪᔪᐃᓐᓇᐅᔪᒍᑦ ᖃᐃᓚᐅᖅᑐᑦ ᓇᒻᒥᓂᖅ ᑐᒃᓯᕋᓚᐅᖏᑎᓪᓗᑕ. 
 
ᐅᖃᖅᑏ, ᐱᓕᕆᖑᕙᑦᑐᖅ ᐃᓪᓗᓕᕆᓂᖅ ᐊᒻᒪᓗ ᐊᑐᓕᖁᔭᐅᓯᒪᔪᑦ ᓴᖅᑭᓯᒪᔭᕗᑦ ᐃᓪᓗᓕᕆᓂᕐᒧᑦ 
ᐱᓕᕆᔨᐅᔪᓄᑦ ᐊᑐᓕᖅᑎᑕᐅᓯᒪᖏᑦᑐᑦ ᑖᒃᑯᓇᓐᖓᑦ ᓄᓇᕗᒻᒥ ᒪᓕᒐᓕᐅᖅᑎᓄᑦ. 

ᐅᖃᖅᑏ, ᐅᕙᒍᑦ ᐃᓅᔪᒍᑦ ᓄᓇᕗᒻᒥ ᑮᓇᐅᔭᓕᐊᓘᖏᓇᑦᑕ. ᐃᓄᐃᑦ ᑮᓇᐅᔭᓕᐅᕈᑎᖃᖏᑦᑐᑦ ᐊᒻᒪᓗ 
ᐱᑕᖃᓗᐊᕋᓂ ᐃᖅᑲᓇᐃᔮᒃᓴᓂᒃ. ᐅᖃᐅᓯᐅᖃᑦᑕᖅᑐᖅ ᐃᓪᓗᓕᕆᓂᖅ ᐊᒃᓱᐊᓗᒃ ᐊᑭᑐᔪᖅ ᐃᓪᓗᖃᕆᐊᔅᓴᖅ. 
 
15-ᓂᑦ ᐊᕐᕌᒍᓖᑦ ᐃᑲᔪᕆᐊᓕᒃ ᐊᑭᓖᔾᔪᑎᓄᑦ ᐃᓪᓗᒧᑦ ᓄᓇᕗᒻᒥ 19-ᖑᖏᑦᑐᖅ, ᐊᕐᕌᒍᓕᒃ 19-ᓂᑦ 
ᐃᓱᒪᒋᔭᐅᒐᔪᒻᒪᑦ ᐃᓐᓇᐅᓕᕆᐊᖓᓂᒃ. ᖃᓄᐃᒻᒪᓕ ᐊᑐᖅᑭᑕ 15-ᓂᑦ ᐊᕐᕌᒍᓕᓐᓂᒃ? ᐃᓘᓇᖏᓐᓄᑦ 
ᐊᖏᖅᑕᖁᐅᔪᒪᔪᖓ ᐱᐊᓂᒍᒪᓪᓗᖓ ᐅᖃᐅᓯᕆᔭᓐᓂᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᕗᖅ ᐃᓘᓇᖏᓐᓄᑦ ᐊᖏᖅᑕᐅᔪᒪᓪᓗᓂ ᐱᐊᓂᒍᒪᓪᓗᓂ ᐅᖃᐅᓯᖏᓐᓂᒃ. 
ᐋᒡᒑᖅᑐᖃᑉᐸ? ᐱᑕᖃᖏᑦᑐᖅ. ᑲᔪᓯᒋᑦ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᓪᓚᕆᑦᑐᖓ ᑲᑎᒪᖃᑕᐅᒍᓐᓇᕋᒪ. 
 
ᐅᖃᖅᑏ, ᐅᖃᐅᓯᐅᖃᑦᑕᕐᓂᖓ ᐃᓪᓗᓕᕆᓂᖅ, ᐃᓄᐃᑦ ᓄᓇᕗᒻᒥᐅᑕᐅᔪᒍᑦ ᐃᑲᔪᖅᑐᖅᓯᒪᔭᕗᑦ 
ᐃᓪᓗᓕᕆᔨᔾᔪᐊᒃᑯᑦ ᐃᒪᓐᓇᓂᒃ $53 ᒥᓕᐊᓂᑦ ᐊᖏᓪᓕᒋᐊᖅᓯᒍᓐᓇᕐᓂᐊᕋᑦᑕ ᐃᓄᓐᓄᑦ ᐃᓪᓗᒋᔭᐅᔪᓂᒃ 
ᓄᓇᕗᒻᒥ. ᑖᒃᓱᒧᖓ $53 ᒥᓕᐊᓐ ᐃᓪᓗᖃᑦᑎᑦᑎᓗᑕ ᐃᓄᖏᓐᓂᒃ ᓄᓇᕗᒻᒥ, ᓄᓇᕗᒻᒥ ᐃᓪᓗᓕᕆᔨᔾᔪᐊᒃᑯᑦ 
ᐅᖃᓚᐅᖅᑐᑦ ᓇᒻᒥᓂᖅᓱᕈᓐᓇᖁᔨᓪᓗᓂ ᑎᒥᐅᔪᑦ ᑭᓯᐊᓂᓕ ᒐᕙᒪᒃᑯᑦ ᓄᓇᕗᒻᒥ ᑮᓇᐅᔭᖃᑦᑎᑦᑎᔪᑦ $53 
ᒥᓕᐊᓐᓂᑦ ᑕᒪᑐᒧᖓ ᐱᖁᑎᒋᔭᐅᔪᒧᑦ. $53 ᒥᓕᐊᓐ ᐊᒥᓱᐊᓗᐃᑦ ᑮᓇᐅᔭᑦ ᑐᓂᖃᑦᑕᖅᑕᕗᑦ 
ᐃᓪᓗᓕᕆᔨᔾᔪᐊᑯᓐᓄᑦ. 
 
ᐃᓪᓗᒨᖅᑲᐃᔾᔪᑎᐅᔪᖅ ᓄᓇᓕᓐᓂ ᖃᖓᐃᓐᓇ ᐊᐱᕆᓚᐅᖅᓯᒪᕗᒍᑦ ᕿᒥᕐᕈᖁᔨᓪᓗᑕ ᐃᓪᓗᒨᖅᑲᐃᓂᕐᒧᑦ ᐊᒻᒪᓗ 
ᑕᑯᓚᐅᖅᓯᒪᖏᓇᑦᑕ ᐅᓪᓗᒥᒧᑦ ᖃᓄᐃᓕᐅᕈᑎᒥᓂᕐᓂᒃ. ᐊᒃᓱᕈᑦᑎᐊᖅᑐᑕ ᐱᓕᕆᖃᑦᑕᖅᑐᒍᑦ 
ᐊᑐᓕᖅᑎᑕᐅᖁᓪᓗᒋᑦ ᐊᑐᓕᖁᔭᐅᓯᒪᔪᑦ ᐃᓗᐊᓂ ᒐᕙᒪᒃᑯᑦ. ᓱᓕ ᑕᑯᓚᐅᖅᓯᒪᖏᓚᖓ ᐃᓕᔭᐅᔪᒥᒃ 
ᒐᕙᒪᒃᑯᓐᓂᑦ. 
 
ᑖᒃᑯᐊ ᓄᓇᕗᒥ ᐃᓪᓗᓕᕆᔨᔾᔪᐊᒃᑯᑦ ᓴᖅᑭᓚᐅᖏᒻᒪᑦ ᒪᓕᒐᓕᐅᖅᕕᒻᒥᑦ. ᐃᓪᓗᓕᕆᔨᔾᔪᐊᒃᑯᑦ ᐃᓛᒃᑯᑦ 
ᐱᖁᑎᒋᔭᐅᔪᑦ. ᐃᓄᐃᑦ ᓄᓇᕗᒻᒥ ᖃᐅᔨᒪᖁᔭᒃᑲ ᑕᒪᑐᒥᖓ. ᑐᓵᔭᐅᓂᐊᖏᑯᑦᑕ ᑕᖅᑲᒃᑯᓇᓐᖓᑦ, ᐊᔪᓐᓇᖏᓛᖅ 
ᐲᖅᓯᒋᐊᔅᓴᖅ ᑕᐃᒪᑐᓂᒃ ᐱᖁᑎᒋᔭᐅᔪᓂᒃ ᐊᒻᒪᓗ ᓴᖅᑮᓗᑕ ᓇᒻᒥᓂᑦᑎᓐᓂᒃ ᓄᓇᕗᒻᒥ. 
 
ᐃᓱᒪᒐᒪ ᐱᔪᓐᓇᕐᓂᖃᕆᐊᖃᑦᑐᒍᑦ ᒐᕙᒪᐅᓗᑕ ᑕᐃᒪᓐᓇᒍᓐᓇᕐᓗᑕ. ᒫᓐᓇᐅᔪᖅ ᐱᖁᑎᒋᔭᖅ ᓴᖅᑭᑕᐅᓚᐅᖏᒻᒪᑦ 
ᐃᓄᖏᓐᓄᑦ ᓄᓇᕗᒻᒥ. ᑕᒪᐅᖓᓚᐅᖅᑐᑦ ᐃᒻᒥᓂᑦ ᐊᒻᒪᓗ ᐃᒻᒥᓂᒃ ᑕᐃᓪᓗᑎᒃ ᓄᓇᕗᒻᒥᐅᑦ, ᑕᒪᓐᓇᑦᑕᐅᖅ 
ᐱᐅᒋᖏᑕᕋ. 
 
ᐱᑦᔪᑎᒋᔭᕋ ᐅᖃᐅᓯᖃᑦᑐᖓ ᑕᐃᒪᓐᓇ ᐅᓪᓗᒥ ᐃᓄᐃᑦ ᐊᑭᓕᖅᓱᐃᒻᒪᑕ ᐃᓪᓗᒥᓄᑦ ᐃᓪᓗᓕᕆᔨᒃᑯᑦ 
ᐱᖁᑎᒋᔭᖏᓐᓄᑦ ᑮᓇᐅᔭᓕᐅᕈᑕᐅᒻᒪᑦ ᓄᓇᕗᒻᒥ ᐃᓪᓗᓕᕆᔨᔾᔪᐊᒃᑯᓐᓄᑦ. ᓄᓇᕗᒻᒥ ᐃᓪᓗᓕᕆᔨᔾᔪᐊᒃᑯᑦ 
ᓴᓇᖃᑦᑕᖏᒻᒪᑕ ᐊᓯᒃᑲᓐᓂᖏᓐᓂᒃ ᐃᓪᓗᓂᒃ ᑮᓇᐅᔭᓕᐅᕈᑕᐅᒐᓗᐊᖅᑎᓪᓗᒋᑦ. ᐃᓪᓗᒧᑦ ᐊᑭᓖᒍᑎᐅᕙᑦᑐᖅ, 
ᓇᒧᖓᖃᑦᑕᑐᓪᓕᕐᓇ? ᓇᓕᐊᓐᓄᑦ ᑮᓇᐅᔭᒃᑯᕕᒻᒨᖃᑦᑕᖅᑲ, ᐊᒥᓱᕈᐃᕙᓪᓕᐊᖏᒻᒪᑦ ᐃᓪᓗᓂᒃ ᓄᓇᕗᒻᒥ. 
 
ᓄᓇᕗᒻᒥ ᒐᕙᒪᒃᑯᑦ ᐱᔪᒪᔭᕋ ᐱᑕᖃᑦᑎᑦᑎᒐᔭᖅᑐᖅ ᑮᓇᐅᔭᓂᒃ ᐊᖏᓪᓕᕚᓕᑎᑦᑎᓗᑎᒃ ᐃᓪᓗᓂᒃ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓄᑕᕋᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 622-1(6): ᐃᓕᑕᖅᓯᓂᖅ ᓂᕈᐊᖅᑎᒋᓯᒪᔭᒥᒃ ᔫᓯᐱ ᑕᑭᔪᐊᓗᒃ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᑕᓚᕖᓴᒃᑰᖅᑕᐅᓂᐊᓚᐅᕋᑦᑕ ᐃᓄᒃᑎᑐᑦ. ᐃᓕᑕᖅᓯᒍᒪᓪᓗᖓ 
ᒥᑦᑎᒪᑕᓕᒃᒥᐅᒥᑦ, ᔫᓯᐱ ᑕᑭᔪᐊᓗᒃ ᑯᓄᒃ. ᒪᕐᕉᒻᒪᑎᒃ ᔫᓯᐱ ᑯᓅᒃ ᑕᐃᒪ ᐊᑎᒃᑲᓐᓂᖓ ᑕᐃᕙᕋ ᑕᑭᔪᐊᓗᒃ. 
 
ᔫᓯᐱ ᑯᓄᒃ ᐃᖅᑲᓇᐃᔭᖃᑦᑕᓚᐅᖅᓯᒪᔪᖅ ᓴᓇᔪᓕᕆᔨᒃᑯᓐᓄᑦ. ᐃᖅᑲᓇᐃᔭᓚᐅᖅᓯᒪᒋᓪᓗᓂᓗ ᐃᒥᖅᑕᕕᒻᒥ. 
ᓯᕗᓪᓕᖅᐹᒥ ᐊᑐᖅᑕᐅᓕᕐᒪᑕ ᖁᐊᖃᑦᑕᓚᐅᖅᓯᒪᒻᒪᑕ. ᐃᒻᒪᐃᔭᖅᑐᑲᓐᓂᓕᕋᐃᒻᒪᑦ, ᓱᓪᓗᓕᖏᑦ 
ᖁᐊᖃᑦᑕᓚᐅᖅᓯᒪᒻᒪᑕ ᐊᑯᓐᓂᖓᓂ ᑯᕝᕕᕕᐅᑉ ᐊᒻᒪᓗ ᐃᒥᖅᑕᐅᑎᐅᑉ. ᐃᒪᓐᓇᐃᖃᑦᑕᓚᐅᖅᓯᒪᔪᖅ ᓴᓇᓪᓗᓂ 
ᓱᓪᓗᓕᖓᓂᒃ ᖁᐊᖃᑦᑕᓂᐊᖏᒻᒪᑦ. ᑕᐃᒃᑯᐊᓕᒫᑦ ᐱᓕᕆᔾᔪᑎᐅᔪᑦ ᓴᓇᒋᐊᖅᑕᐅᖃᑦᑕᓚᐅᖅᑐᑦ. 
ᓴᓇᒋᐊᖅᑕᐅᖃᑦᑕᕐᓂᖓᓄᑦ ᐱᐅᓂᖅᓴᒥᒃ ᐊᑐᖃᑦᑕᓚᐅᖅᑯᑦ. 
 
ᖃᐅᔨᒪᖏᑦᑐᖓ ᐃᓕᑕᕆᔭᐅᓯᒪᒻᒪᖔᖅ ᓴᖅᑮᓯᓯᒪᓂᖓᓄᑦ ᑕᐃᑯᓄᖓᕈᓘᔭᖅ, ᐃᓕᑕᕆᔪᒪᓕᖅᐸᕋ ᔫᓯᐱ 
ᑕᑭᔪᐊᓗᒃ ᑯᓄᒃ, ᐋᖅᑭᒋᐊᖅᓯᓚᐅᖅᑐᖅ ᐱᓕᕆᔾᔪᑎᒥ ᐋᖅᑭᒋᐊᖅᓯᓪᓗᓂ ᐱᔨᑦᑎᕈᑎᒥᒃ, ᐊᒻᒪᓗ ᐃᓕᑕᕆᔪᒪᓪᓗᒍ 
ᒪᓕᒐᓕᐅᖅᕕᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 623-1(6): ᖁᕕᐊᒋᔭᓕᒃ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓂᒃ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᒋᔭᖃᓪᓚᕆᒃᑲᒪ ᐊᒻᒪᓗ ᐅᐱᒋᔪᒪᓪᓗᒋᑦ ᓄᑖᖑᔪᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑲᑎᒪᔨᐅᓂᐊᓕᖅᑐᑦ. 
 
ᐅᖃᐅᓯᖃᖃᑦᑕᓕᖅᑯᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒥᓱᓂᑦ ᐊᕐᕌᒍᓂᑦ ᐊᒻᒪᓗ ᒪᓕᒐᓕᐅᖅᑎᑐᐃᓇᐅᑎᓪᓗᑕ 
ᐊᑲᐅᔅᓴᕈᓐᓃᖃᑦᑕᖅᑯᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ. ᒥᓂᔅᑕᐅᔪᖅ ᐊᑭᕋᖅᑐᓐᖏᓚᕋ, ᑭᓯᐊᓂᓕ ᐅᖃᕋᔪ̀ᖕᒪᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪᓗ ᐅᕙᖓ ᐊᑲᐅᔅᓴᕈᓐᓃᖃᑦᑕᖅᑯᖓ ᐊᑐᖅᑕᐅᑐᐃᓐᓇᑎᓪᓗᒋᑦ ᐅᕝᕙᓘᓐᓃᑦ 
ᐅᖃᐅᓯᕆᔭᐅᑐᐃᓐᓇᑎᓪᓗᒋᑦ ᒐᕙᒪᒃᑯᓐᓄᑦ. 
 
ᐅᐊᑦᑎᐊᕉᖅᑲᐅᔪᖅ, ᑲᑎᒪᖃᑎᖃᕐᑎᓪᓗᒋᑦ ᑐᖏᓕᐅᔪᓂᑦ ᒥᓂᔅᑕᐅᔪᓄᑦ ᐊᒻᒪᓗ ᖁᕕᐊᒻᒪᕆᒃᐳᖓ ᑐᔅᓴᕆᐊᔅᓴᖅ, 
ᑭᓯᐊᓂᓕ ᑐᖏᓕᐅᔪᑦ ᒥᓂᔅᑕᐅᔪᑦ ᓈᓚᒋᐊᖃᕐᒥᒻᒪᑕ ᐃᓄᑐᖃᕐᓄᑦ, ᓈᓚᓪᓗᑎᑦ ᐅᖃᐅᓯᖏᓐᓂ ᐊᒻᒪᓗ 
ᖃᐅᔨᒪᔭᖏᓐᓂ ᐊᒻᒪᓗ ᐅᑉᐱᕆᓗᒋᑦ. 
 
ᐆᑦᑑᑎᖃᕈᒪ, ᐃᓄᑐᖃᕐᑕᖃᓚᐅᖅᑯ ᐃᒡᓗᓕᒻᒥ ᐊᒻᒪᓗ ᐃᓅᒍᓐᓃᓚᐅᓐᖏᓂᕐᒥᓂᑦ, ᒪᑦᑕᑐᕈᒪᓚᐅᖅᓯᒪᕗᖅ 
ᐅᕝᕙᓘᓐᓃᑦ ᐊᕐᕕᒥᓂᕐᒥᑦ ᐊᒻᒪᓗ ᑕᐃᔅᓱᒪᓂ ᓄᖅᑲᖓᑎᑕᐅᓚᐅᖅᓯᒪᕗᑦ ᐊᖑᓇᓱᓐᓂᕐᒥᑦ ᐊᕐᕖᑦ. ᑕᐃᔅᓱᒪᓂ, 
ᐃᓚᖓᑕ ᐱᖃᑎᖓ ᐊᖑᓇᓱᑦᑐᓂᑦ ᐊᕐᕕᒻᒥ ᐊᒻᒪᓗ ᐃᖅᑲᕐᑐᐃᕕᒃᑰᖅᑎᑕᐅᓚᐅᖅᓯᒪᕗᖅ, ᑭᓯᐊᓂᓕ ᑖᓐᓇ 
ᖁᔭᓈᖅᑕᐅᓚᐅᖅᑯ ᐸᓯᔭᔅᓴᐅᓂᖓ ᐃᓐᓇᑐᖃᕐᒧᑦ ᑐᔅᓯᕋᐅᑎᐅᓚᐅᖅᓯᒪᓂᖓᓄᑦ. 
 
ᑕᐃᒪ, ᑐᖏᓕᐅᔪᑦ ᒥᓂᔅᑕᓄᑦ ᑐᑭᓯᒋᐊᖃᖅᑯᑦ ᐃᓐᓇᑐᖃᐃᑦ ᓇᑭᓐᖔᕐᒪᖔᑕ ᑐᑭᓯᔪᒪᑉᐸᑕᓕ. ᑐᕌᕉᑎᖃᖅᑯᒍᑦ 
80% ᐅᖓᑖᓂ ᐃᓄᐃᑦ ᐃᖅᑲᓇᐃᔭᖅᑎᒋᓗᑎᒍ ᐊᒻᒪᓗ ᐃᓕᓐᓂᐊᕐᑎᒋᐊᖃᖅᑲᕗᑦ ᐃᓅᓐᖏᑦᑐᑦ 
ᐱᖅᑯᓯᑐᖃᑦᑎᓐᓂ ᐊᒻᒪᓗ ᐃᓕᖅᑯᓯᕆᔭᑦᑎᓐᓂ. 
 
ᑕᒪᓐᓇ ᐅᕙᓐᓃᑎᓐᓇᕋᒃᑯ, ᐊᓂᑎᒋᐊᖃᓕᓚᐅᕋᒃᑯ. ᖁᔭᓐᓇᒦ, ᐅᖃᖅᑎ. 

ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 624–1(6): ᐱᕙᓪᓕᐊᔪᓕᕆᔨᒃᑯᑦ ᒥᑭᓂᖅᓴᓂᑦ ᓄᓇᓕᓐᓂ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᒪᑭᑉᐳᖓ ᐅᖃᐅᓯᕆᒃᑲᓐᓂᕐᓗᒍ ᓯᕗᓪᓕᐅᑎᓯᒪᔭᕋ 
ᐱᓇᓱᐊᕐᓂᓐᓂ, ᐱᕙᓪᓕᐊᑎᑦᑎᓂᖅ ᒥᑭᓂᖅᓴᓂᑦ ᓄᓇᓕᐅᔪᓂᑦ ᐃᖅᑲᓇᐃᔮᓂᑦ ᓅᕝᕕᐅᓯᒪᓐᖏᑦᑐᓂᑦ. 
ᐃᓕᓴᕆᕙᒃᑲ ᐊᒥᓲᔪᑦ ᐃᓐᓇᑐᖃᐅᔪᑦ ᐅᕙᓃᑦᑐᑦ ᐊᒻᒪᓗ ᑲᑎᒪᔨᐅᖃᑎᒋᖃᑦᑕᖅᓯᒪᕙᒃᑲ ᐃᓚᖏᑦ. 
ᐱᔪᓐᓇᖅᓯᓂᐊᖅᑐᔅᓴᐅᒐᓗᐊᖅᑯᒍᑦ ᐃᓕᓴᖅᓯᓂᕐᒥᑦ ᑖᒃᑯᓂᖓ ᐃᓐᓇᑐᖃᐅᔪᓂᑦ, ᑭᓯᐊᓂᓕ ᑲᔪᓯᓗᖓ ᑲᑎᒪᔩᑦ 
ᐅᖃᐅᓯᖏᓐᓂ, ᖃᐅᔨᒪᔪᐃᓐᓇᐅᕗᑦ ᐱᕙᓪᓕᐊᔪᓕᕆᓂᐅᔪᓐᓇᖅᑐᑦ ᓄᓇᓕᓐᓂ ᒥᑭᓂᖅᓴᓂ 
ᐱᑕᖃᓐᖏᓂᖅᓴᐅᒻᒪᑦ. 
 
ᐊᕐᕌᒎᓕᖅᑐᑦ ᑕᓪᓕᒪᐅᔪᑦ, ᑕᑯᓯᒪᓕᖅᑲᕋ ᒐᕙᒪᒃᑯᑦ ᓯᕗᓪᓕᐅᑎᑦᑎᑎᓪᓗᒋᑦ ᐋᖅᑮᒐᓱᑦᑐᑎᑦ ᐃᖅᑲᓇᐃᔮᖑᔪᓂᑦ 
ᓅᑦᑎᕆᓪᓗᑎᑦ. ᐅᑉᐱᕆᕙᕋᓕ ᒥᑭᓂᖅᓴᐅᔪᑦ ᓄᓇᓕᐅᔪᑦ ᖁᔭᓐᓈᖅᑕᐅᓯᒪᓪᓗᑎᑦ. 
 
ᐅᖃᖅᑎ, ᒐᕙᒪᒃᑯᑦ ᑲᒪᒋᐊᖃᖅᑯᑦ ᐃᑲᔪᕐᓗᑎᑦ ᓇᒻᒥᓂᕆᔭᐅᔪᑦ ᓄᓇᓕᓐᓂ ᐱᔪᓐᓇᖅᓯᒋᐊᖃᕐᑎᓪᓗᖏᑦ. 
ᑲᒪᒋᐊᖃᕆᕗᑦᑕᐅᖅ ᐃᑲᔪᕐᓗᑎᑦ ᓯᕗᒧᐊᕐᑎᑦᑎᓗᑎᑦ ᐊᒻᒪᓗ ᑳᓐᑐᕌᖃᕐᑎᑦᑎᓂᐅᔪᖅ ᐊᑲᐅᓐᖏᓕᐅᕈᑎᓂᑦ 
ᐊᑕᐅᓯᕐᒨᖅᑕᐅᓐᖏᓪᓗᑎᑦ. 
 
ᒫᓐᓇᓕ ᓇᒦᓐᓂᕆᓕᖅᑕᕗᑦ ᐊᒻᒪᓗ ᓄᓇᓕᑦᑎᓐᓂ ᐃᓱᒫᓘᑎᑕᖃᖅᑯ ᑕᒪᒃᑯᐊ ᐱᑕᖃᓗᐊᓐᖏᑦᑐᑦ 
ᐱᕙᓪᓕᐊᑎᑦᑎᓂᕐᒥᑦ ᓯᐊᑎᑕᐅᓐᖏᓗᐊᖅᑐᑎᑦ. ᐅᖃᖅᑎ, ᖁᕕᐊᒻᒪᕆᓚᐅᖅᑯᖓ ᑕᑯᒋᐊᔅᓴᖅ ᒐᕙᒪᒃᑯᑦ 
ᓴᖅᑮᑎᑦᑎᓚᐅᕐᓂᖏᓐᓂ ᐱᕙᓪᓕᐊᔪᓕᕆᓂᕐᒥᑦ ᐊᑐᖅᑕᐅᓂᐊᖅᑐᒥᑦ ᐅᖃᖅᓯᒪᑦᑎᐊᖅᑐᒥᑦ ᐅᖃᕆᐊᖅᓯᒪᔪᒥᑦ 
ᐊᒻᒪᓗ ᐅᖃᕈᓐᓇᕐᓗᖓ: ". . . . ᐱᓕᕆᑎᑕᐅᓂᖅᓴᐅᓗᑎᒃ ᐃᓄᐃᑦ ᓇᒻᒥᓂᖁᑎᖃᖅᑐᑦ ᓂᐅᖅᑯᑎᖃᕋᓱᐊᖅᑐᑦ 
ᐊᒻᒪ ᐱᔨᑦᓯᕋᓱᐊᖅᑐᑦ ᒐᕙᒪᒃᑯᓐᓄᑦ ᐊᒻᒪ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᒃᑲᓐᓂᕐᓗᑎᒃ. . . " 
 
ᐅᖃᖅᑏ, ᐊᖏᖅᑕᐅᒍᒪᕗᖓ ᑲᔪᓯᔪᒪᓪᓗᖓ ᐅᖃᐅᓯᕆᔭᕐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᐅᖃᐅᓯᔅᓴᖏᓐᓂᑦ ᑲᔪᓯᔪᒪᓪᓗᓂ. ᐊᒡᒑᖅᑐᖃᖅᐹ? ᐊᒡᒑᖅᑐᖃᙱᓚᖅ. 
ᑲᔪᓯᔪᓐᓇᖅᐳᑎᑦ. 
 
ᐅᐃᓕᐊᒻᔅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑏ. ᐅᖃᖅᓯᒪᒻᒥᒻᒪᑦ ᐃᓄᓐᓄᑦ 
ᐃᖅᑲᓇᐃᔮᓂᒃ ᓴᖅᑮᒃᑲᓐᓂᕐᓂᐊᕐᒪᑦ. ᐅᖃᖅᑏ, ᒐᕙᒪᒃᑯᑦ ᖃᐅᔨᒋᐊᑦᑎᐊᒃᑲᓐᓂᕆᐊᖃᖅᐳᑦ ᑭᒃᑯᓕᒫᓂᒃ 
ᑳᓐᑐᕌᖃᖅᑐᓂᒃ ᖃᐅᔨᒪᒋᐊᖁᓪᓗᒋᑦ ᐊᔾᔨᒌᑦᑎᐊᕋᓗᐊᕐᒪᖔᑕ ᐱᑕᖃᕆᐊᓕᓐᓂᒃ ᓴᙱᓂᖃᑦᑎᐊᖅᑐᒥᑦ 
ᐊᔾᔨᒌᙱᑦᑑᑎᓄᑦ ᒪᑭᒪᒐᓱᐊᕈᑎᓄᑦ ᓄᓇᓕᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᒥᓂᔅᑕᐃᑦ ᐅᖃᐅᓯᒃᓴᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 625-1(6): ᖁᕕᐊᒍᑎᖃᕐᓂᖅ ᐃᖅᑲᓇᐃᔭᖅᑎᐅᔪᓂᒃ ᐃᓚᒌᓂᒃ ᓄᓇᕗᒻᒥ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᓂᖃᓚᐅᙱᒃᑲᓗᐊᕋᑦᑕ ᑕᖅᑭᐅᓚᐅᖅᑐᒥᑦ ᐃᖅᑲᓇᐃᔭᖅᑏᑦ 
ᐅᓪᓗᖓᓂ, ᐱᕕᔅᓴᖃᖅᑎᑕᐅᑲᐃᓐᓇᕈᒪᕗᖓ ᖁᕕᐊᒋᔪᒪᓪᓗᒋᑦ ᐃᖅᑲᓇᐃᔭᖅᑏᑦ ᓄᓇᕗᒻᒥ 
ᑲᔪᓯᑎᑦᑎᔪᓐᓇᖃᑦᑕᖅᑐᑦ. 

ᐅᖃᖅᑏ, ᐊᒥᓱᒻᒪᕇᑦ ᓄᓇᕗᒻᒥᐅᑦ ᒪᑭᖃᑦᑕᖅᐳᑦ ᖃᐅᑕᒫᑦ ᐊᓂᓪᓗᑎᒃ ᓄᓇᕗᑦ ᓄᓇᑦᑎᐊᕙᐅᓂᖅᓴᐅᖁᓪᓗᒍ 
ᐱᕈᖅᓇᕕᑦᑎᐊᕙᐅᖁᓪᓗᒍ ᕿᑐᕐᖓᑎᓐᓂᑦ. ᐃᓕᓴᐃᔩᑦ ᐊᒻᒪ ᐃᑲᔪᖅᑎᖏᑦ ᐊᒻᒪ ᐸᐃᕆᕕᓐᓂᑦ ᐃᖅᑲᓇᐃᔭᖅᑏᑦ 
ᕿᑐᕐᖓᑎᓐᓂᑦ ᐃᑲᔪᖃᑦᑕᕐᒪᑕ ᐱᕈᖅᐸᓪᓗᐊᖁᓪᓗᒋᑦ ᐱᓇᓱᐊᕈᒪᓛᖅᑕᖏᓐᓄᑦ. 
 
ᐋᓐᓂᐊᓯᐅᖅᑏᑦ, ᓘᑦᑖᑦ, ᐃᑲᔪᖅᑏᑦ, ᐊᒻᒪ ᐃᓱᒪᓕᕆᔩᑦ ᐊᒻᒪ ᐃᓄᓕᕆᔩᑦ ᐃᑲᔪᖃᑦᑕᖅᐳᑦ ᒪᒥᓴᐃᓪᓗᑎᒃ ᐅᕙᒍᑦ 
ᐋᓐᓂᕈᑎᒋᓯᒪᔭᖏᓐᓂᑦ ᐊᒻᒪ ᐊᑲᐅᓯᒋᐊᖅᑎᑦᑎᕙᑦᑐᑎᒃ ᓄᓇᓕᑦᑎᓐᓂᑦ. ᐸᓖᓰᑦ, ᐃᖅᑲᖅᑐᐃᕕᓐᓂᑦ 
ᐃᖅᑲᓇᐃᔭᖅᑏᑦ ᐊᒻᒪ ᐃᖅᑲᖅᑐᐃᕕᒃᑯᓐᓄᑦ ᐃᑲᔪᖅᑏᑦ ᐊᑦᑕᓇᙱᑦᑐᒦᑎᑦᑎᕙᑉᐳᑦ ᓴᐳᔾᔨᓪᓗᑎᒃ 
ᐱᔪᓐᓇᕐᓂᖏᓐᓂᑦ ᓄᓇᓕᒻᒥᐅᑦ. ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓂᒃ ᐃᖏᕐᕋᑎᑦᑎᑦᑎᐊᖅᐸᑦᑐᑎᒃ ᐊᒻᒪ 
ᐱᕙᓪᓕᐊᑎᑦᑎᓪᓗᑎᒃ ᐱᓕᕆᐊᓂᑦ ᐊᒻᒪ ᐱᔨᑦᓯᕐᓂᕐᓂᑦ ᓂᕈᐊᖅᑎᒋᔭᑦᑎᓐᓄᑦ ᐊᑦᑕᑎᒋᔭᐅᔪᓂᑦ. 
 
ᐃᒥᖅᑎᓐᓂᑦ ᓴᓗᒪᑎᑦᑎᕗᑦ, ᓴᐳᔾᔨᓪᓗᑎᒃ ᐃᓪᓗᖁᑎᑦᑎᓐᓂᑦ, ᐊᒻᒪ ᑲᒪᑦᑎᐊᖅᑐᑎᒃ ᐋᓐᓂᐊᔪᖁᑎᑦᑎᓐᓂᑦ. 
ᓇᒻᒥᓂᖁᑎᖃᖅᑐᓪᓕ ᐊᒥᓱᓂᒃ ᐃᑲᕐᕋᓂᒃ ᐃᖅᑲᓇᐃᔭᖃᑦᑕᖅᐳᑦ ᓂᐅᕕᐊᔅᓴᓂᒃ ᓴᖅᑭᔮᖅᑎᑦᑎᓪᓗᑎᒃ ᐊᒻᒪ 
ᐱᔨᑦᓯᕋᖅᑐᑎᒃ ᐊᑦᑕᑎᒋᓪᓗᑎᒃᑯ ᐊᑲᐅᔪᒦᖁᓪᓗᑕ ᐊᒻᒪ ᓈᒻᒪᑦᑐᒦᖁᓪᓗᑕ ᐊᖏᕐᕋᑎᓐᓂᑦ ᐊᒻᒪ 
ᐃᖅᑲᓇᐃᔭᕐᕕᑎᓐᓂᑦ. 
 
ᐅᖃᖅᑏ, ᐅᖃᐅᓯᖃᐃᓐᓇᖃᑦᑕᕋᒪ ᒐᕙᒪᕗᑦ ᐃᑲᔪᖅᓱᖅᑕᐅᒋᐊᖃᕐᒪᑦ ᐃᖅᑲᓇᐃᔭᖅᑎᑎᓐᓄᑦ ᐊᒻᒪ 
ᑐᙵᓇᑦᑎᐊᕐᓗᑎᒃ ᓄᓇᕗᒻᒥ., ᑭᓯᐊᓂ ᑕᒪᓐᓇ ᑕᐃᒪᙵᓂᑦ ᐊᓯᔾᔨᖅᓯᒪᓕᕐᒪᑦ. 
 
ᐅᑦᑑᑎᒋᓪᓗᒍ, ᐱᖓᓱᓂᑦ ᐊᕐᕌᒍᓂᑦ ᐱᓕᕆᐊᖑᓇᓱᐊᓚᐅᖅᐳᖅ ᐊᒻᒪ ᐊᒥᓱᒻᒪᕆᓐᓄᑦ ᐊᐱᖅᑯᑕᐅᓪᓗᓂ, 
ᐱᓗᐊᖅᑐᒥ ᒪᓕᒐᓕᐅᖅᑎᐅᖃᑎᒐ ᖃᒪᓂᖅᑐᐊᕐᒧᑦ, ᑕᕝᕙᓂ ᒪᓕᒐᓕᐅᕐᕕᒻᒥ, ᒐᕙᒪᒃᑯᑦ 
ᐊᑭᑦᑐᕆᐊᖅᑎᑦᑎᑦᑕᓯᓐᓇᓕᖅᑐᑎᒃ ᖃᑦᑏᓐᓇᐅᓂᖅᐹᖑᔪᓐᓇᖅᑐᒥᑦ ᑮᓇᐅᔾᔭᔅᓵᒥᑦ. 
 
ᖁᔭᒋᔭᕋ ᐊᓯᔾᔨᖅᑕᐅᖁᔭᐅᒻᒪᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᐊᔭᐅᖅᑎᓄᑦ, ᒐᕙᒪᒃᑯᑦ ᐊᖏᕈᑕᐅᓯᒪᔪᒃᑯᑦ 
ᐅᓂᒃᑳᓕᐅᕈᓐᓇᓕᖅᐳᖅ ᒪᓕᒐᓕᐅᕐᕕᒻᒧᑦ ᐊᕐᕌᒍᑕᒫᖅᓯᐅᑎᑦᑎᓐᓄᑦ ᖃᑦᑏᓐᓇᐅᓂᖅᐹᖑᔪᓐᓇᖅᑐᑦ ᑮᓇᐅᔾᔭᔅᓵᓄᑦ 
ᐊᓯᔾᔨᖅᑕᐅᖁᓪᓗᒍ. ᑕᒪᓐᓇ ᑕᑯᔪᒪᑦᑎᐊᖅᐸᕋ ᐊᓯᔾᔨᖅᑕᐅᓂᖓ ᑲᑎᒪᓂᕆᓂᐊᖅᑕᑎᓐᓂᑦ. 
 
ᐅᖃᖅᑏ, ᐱᔾᔪᑕᐅᓕᕋᐃᒻᒪᑕ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ, ᐃᓱᒫᓘᑎᖃᖅᐸᑉᐳᖓ, ᐃᓱᒫᓘᑎᖃᖅᑐᖓ 
ᐊᖏᔪᖅᑲᐅᑎᐅᓂᖅᓴᐃᑦ ᐃᓚᒋᐊᖅᑕᐅᕙᒻᒪᑕ ᑮᓇᐅᔾᔭᔅᓵᖏᑦ, ᔫᓐᓂᐊᒃᑯᑦ ᐊᒃᓱᕈᖅᑐᒻᒪᕆᐅᕙᑉᐳᑦ 
ᐊᔾᔨᒌᑎᑦᑎᓇᓱᐊᕐᓂᕐᒥᑦ ᐊᒻᒪ ᐃᓛᓐᓂᒃᑯᑦ ᐱᓕᕆᐊᖃᖅᓯᒪᑦᑎᐊᐸᑦᑐᑎᒃ ᐅᕝᕙᓘᓐᓃᑦ ᖁᔭᓈᖅᓯᕙᑦᑐᑎᒃ 
ᑭᓱᑐᐃᓐᓇᕐᓂᑦ. 
 
ᐃᓱᒫᓘᑎᖃᖅᐳᖓ ᓇᓗᒋᔭᖅᑕᖃᕆᐊᖓ ᐃᖅᑲᓇᐃᔭᖅᑎᑎᓐᓄᑦ ᐱᔾᔪᑎᒋᓪᓗᒍ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ 
ᓯᐊᕐᒪᖅᑎᕆᓂᕐᒥᑦ. ᐃᓱᒫᓘᑎᖃᖅᐳᖓ ᐊᔾᔨᒌᙱᓐᓂᖅᑕᖃᕐᒪᑦ ᐊᐅᓚᑕᑦᑎᓐᓂᑦ, ᐃᓛᓐᓂᒃᑯᑦ 
ᓇᓗᓇᖅᓯᔪᒻᒪᕆᐅᕙᑦᑐᑦ ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐃᑦ. 
 
ᐅᖃᖅᑏ, ᑕᒪᒃᑯᐊᓕᒫᑦ ᐅᖃᐅᓯᐅᔪᓐᓇᕐᒪᑕ ᓯᕗᓪᓕᐅᑎᒍᓐᓇᑐᐊᕈᑦᑎᒃᑯ ᐃᑕᖃᖁᔭᖏᑦ ᐃᖅᑲᓇᐃᔭᖅᑎᑕ ᐊᒻᒪ 
ᐃᓚᖏᑕ, ᓂᕈᐊᖅᑎᒋᔭᑦᑕ ᑲᑎᒪᔾᔪᑎᔅᓴᖅᑎᓐᓂᑦ. ᒪᓕᒐᓕᐅᖅᑎᓕᒫᑦ ᐃᓚᐅᖃᓯᐅᑎᖁᕙᒃᑲ 
ᖁᕕᐊᓱᒍᑎᖃᖅᑎᓪᓗᖓ ᐃᖅᑲᓇᐃᔭᖅᑎᓂᒃ ᓄᓇᕗᒻᒥᐅᓂᑦ. 
 
ᐅᖃᖅᑎ: ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᒃᓖᓐ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 626-1(6): ᓄᓇᓕᓐᓂᑦ ᐃᓐᓇᐃᑦ ᐃᓕᓐᓂᐊᕐᕕᖓ ᒪᑐᐃᕐᓂᐅᓴᔪᖅ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᐅᓯᕆᓂᐊᖅᑕᒃᑲ ᓇᐃᑦᑐᑦ ᐅᓪᓗᒥ. ᐊᕐᕌᒍᑲᓴᐅᓕᖅᑐᑦ ᑕᓪᓕᒪᐃᑦ, 
ᐊᑲᐅᓕᑕᐃᓐᓇᖅᑐᖓ ᐃᖃᓗᓐᓂ ᓂᕆᓐᓇᐅᑎᓪᓗᒍ ᖁᓛᓂ ᐅᓪᓗᒥ. ᐱᑦᔪᑎᒋᔭᕋ ᑲᓇᓐᓇᖓᓃᖔᖅᓯᒪᓪᓗᓂ 
ᓯᔾᔭᖓᓂᒃ ᐊᒥᓱᐊᖅᑎᐅᖏᑦᑐᖅ ᓂᕆᖃᑕᐅᓇᓲᖑᖏᒻᒪᑦ ᐅᐊᑦᑎᐊᕈᑎᑐᑦ ᐱᕈᖅᑐᒥᓂᖅ ᑑᕐᓂᑉ ᐊᒻᒪᓗ ᐳᑕᐃᑐ 
ᖃᔪᓕᐊᕆᓯᒪᔪᒥᒃ. ᖁᔭᓐᓇᒦᕈᒪᕙᒃᑲᑦ ᐱᓕᕆᕕᐊ ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ 
ᐅᕙᓐᓂᒃ ᐊᖏᕐᕋᔅᓯᒪᑎᑦᑎᔫᔮᓕᖅᑲᐅᒻᒪᑕ ᑕᐅᓇᓂ ᓯᔾᔭᖅᐸᓯᒻᒥ. 
 
ᖁᔭᓐᓇᒦᕈᒪᓪᓗᒋᑦ ᐃᓐᓇᑐᖃᐃᑦ ᐅᕙᓐᓂᒃ ᐃᓚᓕᐅᕆᔪᓐᓇᖃᑦᑕᕐᒪᑕ. ᐃᑉᐱᒍᓱᓕᖅᑲᐅᒐᒪ 
ᑕᕆᐅᑉᐸᓯᒻᒦᑑᔮᓕᖅᑐᖓ. ᐅᐊᑦᑎᐊᕈᓕ ᓱᕈᓯᐅᑎᓪᓗᖓ ᑕᐃᒪᐃᑦᑐᒥᒃ ᖃᔪᖅᑐᕋᐃᒐᑦᑕ ᐊᒥᓲᓂᑦᑎᓐᓄᑦ 
ᐃᓚᒌᑎᒍᑦ ᐱᕙᔪᒐᑦᑎᒍ. 
 
ᐅᖃᖅᑏ, ᓇᖏᖅᓯᒍᒪᔪᖓ ᐅᓪᓗᒥ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᐱᓕᕆᕕᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐱᓗᐊᖅᑐᒥᒃ, ᓄᓇᕗᒻᒥ ᓯᓚᑦᑐᖅᓴᖅᕕᒃᑯᑦ ᑕᐃᒪᖓᓂᒃ, ᑕᐃᒪᖓᓂᒃ ᐊᕐᕌᒍᐃᑦ 15-ᓂᑦ, ᐊᒻᒪᓗ ᒪᒥᐊᑉᐳᖓ, 
ᐊᒻᒪᓗ ᒪᒥᐊᒍᒪᓪᓗᖓ ᐅᑭᐅᖅᑕᖅᑐᒥᒃ ᓯᓚᑦᑐᖅᓴᖅᕕᒃᑯᑦ ᑲᑎᒪᔨᖏᓐᓄᑦ ᐱᖃᑕᐅᓚᐅᖏᓂᕐᓄᑦ 
ᒪᑐᐃᕐᓂᖃᑦᑎᓪᓗᒋᑦ ᓄᑖᒥᒃ ᓄᓇᓕᓐᓂ ᐃᓕᓴᕕᒃᓴᒥᒃ. 
 
ᑕᒪᓐᓇ ᖃᐅᔨᒪᓇᐅᑎᒋᖃᑦᑕᕐᒪᒍ ᐊᖏᖅᓯᒪᓂᖅᑎᓐᓂᒃ ᑕᒪᑐᒧᖓ ᓄᓇᕗᒻᒥ ᒐᕙᒪᒃᑯᑦ ᐃᑲᔪᕈᒪᓪᓗᑎᒃ 
ᐃᓕᓴᐃᓗᑎᒃ ᐊᒻᒪᓗ ᐃᑲᔪᕐᓗᑎᒃ ᐃᓕᓐᓂᐊᑲᓐᓂᑎᑦᑎᑎᓪᓗᒋᑦ ᐃᓄᓐᓂᒃ ᓄᓇᕗᒻᒥᐅᑕᓂᒃ. ᐊᒥᓱᐊᖅᑎ 
ᓇᖏᖅᓯᓯᒪᔪᖓ ᐊᒻᒪᓗ ᐊᐱᕆᓯᒪᓪᓗᒋᑦ ᐃᑲᔪᖁᓪᓗᒋᑦ ᓄᓇᕗᒻᒥᑦ, ᐱᓕᒪᒃᓴᐃᓗᑎᒃ ᓇᖏᕈᓐᓇᕐᓂᐊᕐᒪᑕ 
ᐃᒻᒥᓂᒃ. 
 
ᖁᕕᐊᒋᔪᒪᕙᒃᑲᓕ ᐃᓚᐅᖃᑕᐅᔪᓕᒫᒥᓃᑦ, ᕿᓚᕝᕙᖅ, ᓯᕗᓕᖅᑎ, ᒪᓂ, ᐊᒻᒪᓗ ᐃᓘᓇᑎᒃ ᐱᑕᐃᓐᓇᕐᓂᖏᓐᓄᑦ 
ᐃᓕᓴᕕᒻᒥᒃ ᐅᐱᒋᔪᓐᓇᑕᑦᑎᓐᓂᒃ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᓯᓚᑦᑐᖅᓴᖅᕕᒃᑯᑦ ᐊᒻᒪᓗ ᐱᓕᕆᕕᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᖓᓂᑕᐃᓐᓇᖅ, ᐊᕐᕌᒍᑲᓴᐃᑦ ᑕᓪᓕᒪᑦ ᐊᐱᕆᓕᖅᑐᖓ, ᐊᒻᒪᓗ ᑐᒃᓯᐊᓂᒃᑯᑦ, 
ᐊᔭᐅᖅᓯᓂᒃᑯᑦ, ᓱᖏᖅᓱᓂᒃᑯᑦ ᐃᖏᕐᕋᑎᑦᑎᓕᕐᒪᑕ ᓯᕗᓂᐊᒍᑦ ᐅᔭᕋᓐᓂᐊᕐᓂᕐᒧᑦ ᐃᓕᓐᓂᐊᑲᓂᑎᑦᑎᓂᕐᒥᒃ 
ᖃᒪᓂᖅᑐᐊᒥ. ᓇᓴᐃᖅᑯᖓ ᐊᒻᒪᓗ ᖁᔭᓐᓇᒦᖅᑐᒋᑦ ᐊᒃᓱᐊᓗᒃ ᐊᕙᓃᑦᑐᓄᑦ ᑲᑎᒪᕕᒻᒥ ᑐᓵᒍᓐᓇᓂᕐᒪᑕ 
ᓂᓪᓕᐊᒍᑎᒋᖃᑦᑕᓚᐅᖅᑕᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᒡᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 627-1(6): ᓄᓇᕗᒻᒥᐅᑦ ᓯᓐᓇᑦᑐᐊᖏᑦ ᐊᒻᒪᓗ ᓂᕆᐅᒋᔭᖏᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᑕᐅᖅ ᐃᓐᓇᑐᖃᐃᑦ, ᑕᑯᒐᑦᑎᒋᑦ ᐊᓕᐊᓇᐃᑦ ᐅᕙᓂ. 
ᐃᓐᓇᑐᖃᐅᖃᑕᐅᓕᖅᑐᖓ ᐃᓕᒃᓯᑎᑐᑦ. ᐅᖃᐅᓯᖃᕈᒪᔪᖓ ᐅᓪᓗᒥ, ᐅᖃᖅᑏ ᖁᕕᐊᓱᒃᑲᒪ ᓇᖏᖅᓯᒋᐊᒃᓴᖅ 
ᐅᓪᓗᒥ ᓯᓐᓇᒃᑑᒪᓪᓗᖓ ᓄᓇᕗᒻᒥᒃ, ᓱᓇᑐᐃᓐᓇᐃᑦ ᐊᔪᓐᓇᖏᓐᓂᖅᓴᐅᓕᕋᔭᖅᑐᑦ ᖃᐅᑕᒫᑦ ᐃᓅᓇᓱᐊᖅᑎᓪᓗᑕ 
ᐃᓄᖏᓐᓄᑦ ᓄᓇᕗᒻᒥ. 
 
ᐅᖃᖅᑏ, ᐃᓄᐃᑦ ᐅᓪᓗᒥᐅᔪᖅ ᓂᕆᐅᑦᑐᑦ ᓱᓕ ᓯᓐᓇᒃᑑᒪᒥᓂᒃ. ᐃᒻᒪᖃ ᐅᖃᐅᔾᔭᐅᒐᔭᕈᑦᑕ ᓄᓇᕗᖃᓕᖅᑎᓪᓗᑕ, 
ᐱᒡᒐᓇᕋᔭᓚᐅᖅᑐᖅ ᐊᒻᒪᓗ ᐊᑯᓂᐅᓂᐊᖅᑐᓂ ᓯᓐᓇᑦᑑᒪᒋᔭᕗᑦ ᓱᓕᓂᐊᕐᓂᖅᐸᑦ. ᐅᖃᐅᔾᔭᐅᒐᔭᓚᐅᕈᑦᑕ, 
ᓂᕆᐅᒋᔭᐅᔪᑦ ᖁᑦᑎᓗᐊᕋᔭᓚᐅᖏᑦᑐᑦ. 

ᐅᖃᖅᑏ, ᐊᑯᓂᐅᓂᐊᖅᑐᖅ ᐋᖅᑭᒃᑎᕆᓂᐊᖅᑎᓪᓗᑕ ᐊᒻᒪᓗ ᐃᓅᓱᒃᑐᓄᑦ ᑐᓐᖓᕕᖃᑦᑎᐊᖅᑐᒥᒃ 
ᓴᖅᑮᒋᐊᖃᑦᑐᒍᑦ ᓯᕗᓂᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᓚᑲᓐᓄᐊᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᓂᔅᑕ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 628-1(6): ᓄᑖᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ 
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᓐᖓᓱᒃᑎᐸᒃᑲ ᐃᓕᔭᐅᕋᑖᖅᑐᑦ ᑲᑎᒪᔩᑦ ᑖᒃᑯᓄᖓ 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. ᐅᖃᖅᑏ, ᐱᒡᒐᓇᖅᑐᒥᒃ ᐱᓕᕆᐊᒃᓴᖃᑦᑐᑦ. ᐅᖃᖅᑏ, ᐃᒻᒪᖃ, ᐅᖄᔾᔪᒍᓐᓇᖅᑐᖓ 
ᑖᓐᓇ ᒐᕙᒪᐅᔪᖅ, ᑕᓪᓕᒪᑐᐃᓐᓇᐅᑎᓪᓗᒋᑦ ᐊᕐᕌᒍᐃᑦ ᖄᖏᑦᑐᑦ, ᐋᖅᑭᒃᓱᐃᓯᒪᓪᓚᕆᒃᑲᑦᑕ ᑐᕌᖅᑐᓂᒃ 
ᑐᑭᒧᐊᒍᑎᑦᑎᐊᕙᓐᓂᒃ. ᐊᒻᒪᓗ ᓯᕗᓪᓕᐅᓚᐅᖅᑐᒧᑦ ᓄᓇᑦᑎᐊᕐᒥ ᒐᕙᒪᒃᑯᑦ, ᐃᓕᔭᐅᓚᐅᖅᓯᒪᔪᖅ ᐊᕐᕌᒍᐃᑦ 35 
ᐊᓂᒍᖅᑐᓂ, ᐃᒻᒪᖃ ᐃᓄᐃᑦ ᓴᓐᖏᔪᒥᒃ ᓂᐱᖃᓚᐅᖏᒻᒪᑕ ᑕᐃᑲᓂ, ᑲᑎᒪᔨᖃᓚᐅᕋᓗᐊᖅᑐᒍᑦ ᒪᓕᒐᓕᐅᖅᕕᒻᒥ.  
 
ᑭᓯᐊᓂᓕ, ᐅᖃᖅᑏ, ᓇᒻᒥᓂᖅ ᒐᕙᒪᖃᓕᕋᑦᑕ, ᐃᓛᓐᓂᒃᑯᑦ ᖁᔭᓕᓱᐃᑦᑑᔮᖅᑐᒐᓗᐊᖅ ᐊᒥᓱᐊᖅᑎ, 
ᐱᓕᕆᐊᕆᓯᒪᔭᑦᑎᓐᓄᑦ ᐅᓪᓗᒥᒧᑦ, ᐅᖃᖅᑏ, ᐱᓕᕆᐊᖃᔅᓯᒪᔪᒍᑦ ᒐᕙᒪᐅᓚᐅᖅᑐᒥᒃ ᐊᒥᓲᓂᖅᓴᓂᒃ 30-ᓂᒃ 
ᐊᕐᕌᒍᓂᒃ. 
 
ᓄᑖᑦ ᑎᒃᑯᐊᖅᑕᐅᕋᑖᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᑦ, ᐃᒻᒪᖃ ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᐳᒍᑦ 
ᑲᑎᒪᓯᓐᓈᑦ ᖃᓄᖅ ᒐᕙᒪᕗᑦ ᐊᐅᓚᓂᖃᕐᒪᖔᖅ ᑐᑭᓯᑦᑎᐊᖁᓪᓗᒋᑦ ᖃᓄᖅ ᒐᕙᒪᕗᑦ ᐊᐅᓚᓂᖃᕐᒪᖔᖅ ᐊᒻᒪ 
ᖃᓄᖅ ᒪᓕᒐᓕᐅᕐᕕᒃ ᐊᐅᓚᓂᖃᕐᒪᖔᖅ ᑕᕝᕙᓂ ᐃᒃᓯᕚᖅᑐᓂ, ᖃᐅᔨᓂᐊᕐᒪᑕ ᐃᓚᖏᑦ ᒥᓂᔅᑕᐅᓪᓗᑎᒃ 
ᒫᓃᑦᑐᑦ, ᐊᒻᒪ ᐊᐱᖅᓱᖅᑕᐅᓕᕋᐃᒐᑦᑕ ᐊᐱᖅᑯᑕᐅᕙᒻᒪᑕ ᓈᓴᐅᑎᒃᑯᑦ, ᐊᒥᓱᐊᖅᑎᖅ ᐅᕙᑦᑎᓐᓄᑦ 
ᒥᑭᓪᓕᒋᐊᕈᑕᐅᖅᑰᔨᕙᒻᒪᑕ ᑕᒪᓐᓇ ᐱᔾᔪᑎᒋᓪᓗᒍ ᑯᐃᓐ ᓄᓇᖓᓐᓂᑦ ᐊᑐᖅᑕᐅᕙᑦᑐᓂᒃ ᐊᑐᕋᑦᑕ ᑲᑎᒪᔾᔪᓯᕐᓂᒃ. 
 
ᐊᒃᓱᕈᖃᑦᑕᖅᐳᒍᑦ ᐱᓕᕆᐊᔅᓴᑦᑎᓐᓂᑦ ᐱᔭᕇᖅᓯᒐᓱᐊᖅᑐᑕ. ᑭᓯᐊᓂ ᓇᓗᓇᙱᓚᖅ ᑕᕝᕙᓂ ᒪᓕᒐᓕᐅᕐᕕᒻᒥ 
ᐊᑐᓪᓚᕆᙱᓇᑦᑕ ᑭᐃᓐ ᓄᓇᖓᑕ ᑲᑎᒪᕕᖏᑕ ᐊᑐᖅᑕᖏᓐᓂᑦ, ᑭᓯᐊᓂ ᐊᑭᕋᖅᑐᖅᑰᔨᒐᑦᑕ ᐱᔾᔪᑎᒋᓪᓗᒍ 
ᐋᖅᑮᓯᒪᙱᓗᐊᕋᑦᑕ ᓱᓕ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑕᒪᑐᒧᖓ. 
 
ᐅᖃᖅᑏ, ᓄᓇᕗᒻᒥ ᒐᕙᒪᒃᑯᑦ ᐃᓪᓗᓕᐅᖅᑎᑦᑎᓯᒪᓕᕐᒪᑕ 300-ᖑᓗᐊᖅᑐᓂᒃ ᐃᓪᓗᓂᒃ 1993-ᒥᓂᑦ 
ᑭᖑᕙᖅᓯᒪᔪᒻᒪᕆᐅᓪᓗᑎᓪᓗ. ᐅᖃᖅᑏ, ᐊᖏᖅᑕᐅᑲᐃᓐᓇᕈᒪᕗᖓ ᑲᔪᓯᔪᒪᓪᓗᖓ ᐅᖃᐅᓯᕆᔭᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᐱᕆᕗᖅ ᐊᖏᖅᑕᐅᔪᒪᓪᓗᓂ ᑲᔪᓯᔪᒪᓪᓗᓂ ᐅᖃᐅᓯᕆᔭᖏᓐᓄᑦ. ᐊᒡᒑᖅᑐᖃᖅᐹ? 
ᐊᒡᒑᖅᑐᖃᙱᓚᖅ, ᑲᔪᓯᔪᓐᓇᖅᐳᑎᑦ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᓕᖅᑯᓯᑕᖃᕗᑦ ᐊᔾᔨᖃᙱᑦᑐᒻᒪᕆᐅᒻᒪᑦ, ᓇᓗᓇᙱᑦᑐᖅ 
ᐱᕈᖅᓴᓂᑰᒐᑦᑕ ᓄᓇᕗᒻᒥ ᐊᒻᒪ ᒐᕙᒪᐅᓚᐅᖅᑐᖅ ᐊᒻᒪ ᐃᓄᖏᑦ ᐸᕐᓇᐅᑎᖃᖅᓯᒪᕗᑦ ᓄᓇᕗᒻᒥ ᒐᕙᒪᒃᑯᑦ 
ᐸᕐᓇᒋᐊᖃᓚᐅᖅᑕᕋᓗᐊᖏᓐᓂᑦ, ᑕᐃᒃᓱᒪᓂ, ᖃᓄᖅ ᐋᖅᑮᒋᐊᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᑕᑯᒐᔭᓚᐅᖅᐳᒍᓪᓕ ᐊᔾᔨᒋᙱᑕᒻᒪᕆᐊᓂᑦ ᐱᓕᕆᔾᔪᓯᕐᒥᑦ ᑕᕝᕙᓂ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ, ᐅᐱᒍᓱᑦᑐᒻᒪᕆᐅᕗᖓ ᑕᓪᓕᒪᐃᓐᓇᕐᓄᑦ ᐸᕐᓇᐅᑎᖃᕋᑦᑕ ᐱᓇᓱᐊᖅᑕᑎᓐᓂᑦ, ᓴᖅᑮᔪᓐᓇᖅᓯᒪᓪᓗᑕ 
ᐃᓕᓐᓂᐊᕐᕕᓐᓂᑦ, ᐃᓄᓐᓄᑦ ᐃᓪᓗᓂᒃ, ᐃᖏᕐᕋᔾᔪᑎᓂᒃ ᐊᒻᒪ ᓄᓇᓖᑦ ᐋᖅᑭᐅᒪᐃᓐᓇᖁᓪᓗᒋᑦ ᐊᑐᖅᐸᑦᑕᖏᓐᓂᑦ 
ᐃᑲᔫᑎᖃᖅᓯᒪᔪᓂᒃ ᓄᓇᕗᒻᒧᑦ ᐊᒻᒪ ᐅᖃᖅᑏ, ᑕᑯᓂᖅᓴᐅᕙᓕᕋᑦᑕ ᐃᓄᓐᓂᒃ ᑎᒃᑯᐊᖅᑕᐅᔪᓂᒃ ᑲᑎᒪᔨᓄᑦ ᐊᒻᒪ 
ᐅᖃᓕᒪᒍᓐᓇᖅᑐᑕ ᐃᓄᑦᑎᑐᑦ ᒪᓕᒐᓕᐅᕐᕕᒻᒥ ᐃᓱᒪᒋᔭᑦᑎᓐᓂᑦ ᐅᖃᐅᓯᖃᕐᓗᑕ. 
 
ᑕᐃᒪᐃᒻᒪᑦ ᐅᐱᒍᓱᑉᐳᖓ ᑕᑯᒋᐊᖓ ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᓐᓂᑦ ᑕᕝᕙᓂ ᐊᒻᒪ ᑐᙵᓱᑦᑎᑉᐸᒃᑲ 
ᐃᑲᔪᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑕ ᐃᓕᓐᓂᐊᕈᑎᔅᓴᖏᓐᓂᑦ ᐱᕙᓪᓕᐊᑎᑕᐅᓂᐊᖅᑐᓂᒃ ᑕᒃᑭᐊᓂ 
ᑲᑎᒪᕕᒻᒥ ᐊᒻᒪ ᑕᑯᒍᒪᕗᖓ ᐃᓕᓐᓂᐊᖅᑎᑕᐅᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᕋᓛᖏᑦ ᖃᓄᖅ 
ᒐᕙᒪᒃᑯᑦ ᐊᐅᓚᓂᖃᖃᑦᑕᕐᒪᖔᑕ ᑕᕝᕙᓂ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ 629-1(6): ᐸᓐᓂᖅᑑᒥ ᐊᖅᑯᑎᒃᓴᖅ ᖃᓕᕋᓕᓐᓂᐊᕆᐊᒧᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᑐᙵᓱᑦᑎᒍᒪᒋᕙᒃᑲ ᐅᐸᔅᓯᒪᔪᑦ ᐅᕙᑦᑎᓐᓂᑦ. 
ᐅᓪᓗᒥ ᐅᖃᐅᓯᖃᒃᑲᓐᓂᕈᒪᕗᖓ ᒪᓕᒐᓕᐅᖅᑎᐅᖃᑎᓐᓄᑦ, ᐸᓐᓂᖅᑑᒥ ᐅᑭᐊᔅᓵᒃᑯᑦ ᐊᕐᕌᒍᑕᒫᑦ 
ᐅᒥᐊᕐᔪᐊᖅᑕᖃᒃᑲᔪᒻᒪᑦ ᐅᓯᑲᖅᑕᖅᑐᓂᒃ ᐊᒻᒪ ᓄᓇᓕᖓᓐᓅᕈᓐᓇᓕᓚᐅᕐᒥᒻᒪᑕ ᑎᓴᒪᐃᕋᖅᑎᖅᑐᑎᒃ 
ᐅᓯᑲᖅᑕᖅᑐᑎᒃ ᖃᓕᕋᓕᓐᓂᒃ. ᑕᒪᓐᓇ ᓴᖅᑮᓂᐊᕐᒥᒻᒪᑦ ᐃᖅᑲᓇᐃᔮᔅᓴᓂᒃ ᐅᑭᐅᒃᑯᑦ ᐱᐅᓂᐊᕆᓪᓗᓂ 
ᓈᒻᒪᓈᖅᑐᓂ ᐃᖅᑲᓇᐃᔭᖅᑎᑦᑎᒋᐊᖓ ᖁᐊᕐᓇᖅᓯᒐᓱᐊᖅᑎᓪᓗᒍ ᓯᑯᒨᕈᓐᓇᓕᕐᒥᓗᑎᒃ ᖃᓕᕋᓕᓐᓂᐊᕆᐊᕐᓗᑎᒃ. 
 
ᐊᒻᒪᓗ ᐅᐱᒍᓱᑉᐳᖓ ᐃᖃᓗᓕᕆᕕᒻᒥᐅᑦ ᓱᓕ ᐊᐅᓚᓂᐊᑦᑎᐊᖅᑐᒻᒪᕆᐅᒻᒥᒻᒪᑕ ᑕᕝᕙᓂ ᐊᕐᕌᒍᒥ, ᑭᓯᐊᓂ 
ᖁᐊᕐᓇᓵᓗᐊᕐᖓᑦ ᐅᑭᐊᔅᓵᖅ ᐊᒻᒪᓗ ᐊᓯᖏᓐᓂ ᕿᓂᕆᐊᖃᕐᓂᐊᖅᑯᑦ ᖃᓄᖅ ᐱᓇᓱᐊᕐᓂᐊᕐᒪᖔᑕ ᖃᓕᕋᓕᓂᑦ. 
ᑕᕝᕙᓂ ᑕᖅᑭᐅᑉ ᓄᓐᖑᐊᓂ, ᓴᓇᓂᐊᖅᑯᑦ ᐊᑐᕆᐊᕐᒥᑦ ᑰᓕᒃᑯᑦ ᐊᒻᒪᓗ ᖃᒧᑕᐅᔭᒃᑯᑦ 
ᐊᑐᖅᑕᐅᖃᑦᑕᕈᓐᓇᓂᐊᖅᑯ ᑕᕝᕗᖓ ᖃᓕᕋᓕᓐᓂᐊᕐᕕᒧᑦ. ᐱᒋᐊᖅᓴᕋᐃᒍᓐᓇᓂᖅᓴᐅᓂᐊᖅᑯ 
ᖁᐊᓚᐅᓐᖏᓂᖓᓂ. 
 
ᑕᒪᓐᓇ ᐊᑐᕆᐊᖑᓂᐊᖅᑐ ᐊᓯᖏᓐᓂ ᐃᑲᔫᑎᖃᕐᓂᐊᖅᑯ, ᐅᑭᐊᔅᓵᒃᑯᑦ ᐊᔅᓱᕈᓐᓇᕐᖓᑦ ᑐᑦᑐᒐᓱᒃᑐᓂᑦ ᐊᒻᒪᓗ 
ᐊᓯᖏᓐᓂ ᐊᓯᕙᕈᓐᓇᖏᓐᓂᖏᓐᓄᑦ ᐅᑭᐊᔅᓵᒃᑯᑦ. ᐅᐱᒋᒻᒪᕆᑉᐸᒃᑲ ᕼᐊᒻᒪᓚᒃᑯᑦ ᐊᒻᒪᓗ ᐸᓐᓂᖅᑑᒥᐅᑕᐅᔪᑦ. 
 
ᐅᖃᖅᑎ, ᑭᐊᕙᓐ, ᐅᕝᕕᐅᖏᑦᑐᖅ ᐅᖃᖅᑎ, ᑭᐊᕙᖁᑎᒐ ᕿᑭᖅᑕᕐᔪᐊᒥ, ᕼᐃᖅᑲᕋ ᑕᑯᓐᓇᖅᑲᑦ ᐊᒻᒪᓗ 
ᐃᕐᓂᓐᓄᑦ ᔫᓯᐱᒧᑦ ᐸᓐᓂᖅᑑᒥ, ᐸᓂᒐ ᔨᐊᓇ ᐊᒻᒪᓗ ᓄᓕᐊᕋ ᕉᓯ ᐊᒻᒪᓗ ᐸᓂᒃᑲᓐᓂᕋ ᓕᓐ, ᑕᒫᓃᑦᑐᖅ 
ᐃᓕᓐᓂᐊᕐᑐᓂ ᐃᖃᓗᓐᓂ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐱᑕᖃᒃᑲᓂᖅᑳ ᑲᑎᒪᔩᑦ ᐅᖃᐅᓯᖏᓐᓂ? ᒥᓂᔅᑕ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 630-1(6): ᐊᐅᓚᓂᕐᒧᑦ ᐅᐸᓗᖓᐃᔭᐅᑎᑦ ᑯᐊᐸᒃᑯᑖᕐᓂᒃᓴᒥᒃ ᐃᖃᓗᓐᓂ 
 
ᒥᓂᔅᑕ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓐᓄᓴᒃᑯᑦ. ᐅᖃᖅᑎ, ᐅᓪᓗᒐᓚᐅᓕᖅᑐᑦ, ᐃᓕᓐᓂᐊᕐᕕᒃ, 
ᐃᓕᓐᓂᐊᕐᑎᐅᔪᑦ ᐃᓕᓐᓂᐊᕐᕕᐊᓗᒻᒥ, ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥ ᐃᖃᓗᓐᓂ ᐃᓕᓐᓂᐊᖃᑦᑕᕐᖓᑕ  

ᒪᓕᒐᓕᐅᕐᓂᕐᒥᑦ ᐊᒻᒪᓗ ᐊᐅᓚᓂᖓᓂ ᒪᓕᒐᓕᐅᕐᕕᑎᓐᓂ. 
 
ᐃᑉᐸᔅᓵᓂᐅᓚᐅᖅᑐᑦ ᐃᕐᓂᕋᓗ ᐱᔪᓐᓇᖅᓯᓚᐅᕐᒥᒐᓐᓄᑦ ᐊᔾᔨᒌᓐᖏᑦᑐᓂᑦ ᐊᑎᕐᓂᑦ ᐊᔾᔨᒌᓐᖏᑦᑐᓂᑦ 
ᑲᑎᒪᔨᐅᔪᓂᑦ ᐊᒻᒪᓗ ᖃᐅᔨᒪᔭᐃᓐᓇᕆᓚᐅᖅᑲᖏᑦ ᐊᑎᖏᑦ ᐊᒻᒪᓗ ᐃᓪᓕᓐᓅᕐᖓᑦ, ᐅᖃᖅᑎ, 
ᐊᑎᖃᕐᑎᓚᐅᖅᑳᑎᑦ ᐅᖃᕐᑎ ᐅᑭᐅᖅᑕᕐᑐᒥ. ᐅᖃᕈᒪᑐᐃᓐᓇᕋᑖᖅᑯᖓ, ᐅᖃᖅᑎ, ᐅᓪᓗᒥ ᑕᑯᓐᓇᓐᖑᓱᒻᒪᑦ. 
 
ᐅᖃᖅᑎ, ᐊᕐᕌᒎᓕᖅᑯᑦ ᐊᒥᓲᓐᖏᑦᑐᑦ, ᐊᒥᓱᒻᒪᕇᑦ ᐱᓇᓱᐊᖅᓯᒪᓕᖅᑯᑦ ᓯᕗᒧᐊᖅᑎᑦᑎᒐᓱᑦᑐᑎᑦ ᑲᑐᔾᔨᖃᑎᒌᖑᔪᑦ 
ᐊᒻᒪᓗ ᐸᕐᓇᐅᑕᐅᔪᒥᑦ. ᐸᕐᓇᐅᑕᐅᔪᖅ ᐋᖅᑭᑦᑕᐅᓂᖓ, ᓴᓇᔭᐅᓂᖓ ᐊᒻᒪᓗ ᒪᑐᐃᖅᑕᐅᓂᖓ, ᐅᖃᖅᑎ, 
ᓯᕗᓪᓕᖅᐹᒥ ᑕᕝᕙᓂ ᓄᓇᑦᑎᓐᓂ ᑯᐊᐸᒃᑯᑦ ᓂᐅᕕᕐᕕᖁᑎᖓᓂᑦ ᐃᖃᓗᓐᓂ. ᐅᖃᖅᑎ, ᑕᖅᑭᒐᓚᐅᓕᖅᑐᑦ 
ᐊᒥᓲᔪᑦ ᑲᑎᒪᓂᐅᔪᑦ ᐱᑕᖃᕐᐸᓕᖅᑯᑦ, ᐅᖃᖅᑎ, ᐸᕐᓇᑎᐅᔪᒥᑦ ᐋᖅᑮᓯᒪᔪᑕᖃᓕᖅᑯ, ᐸᕐᓇᐅᑕᐅᔪᖅ 
ᓯᕗᒧᐊᕆᐊᖅᑐᑎᑦ ᐊᒻᒪᓗ ᒪᑐᐃᖅᓯᓗᑎᑦ ᓂᐅᕕᕐᕕᐅᓂᐊᖅᑐᒥᑦ ᑯᐊᑉᐸᒃᑯᓐᓂ ᑕᕝᕙᓂ ᐃᖃᓗᓐᓂ. 
 
ᐅᖃᖅᑎ, ᐱᔪᓐᓇᓂᓐᓂ ᒫᓐᓇ ᐅᐱᒋᔪᒪᕙᕋ ᐃᖅᑲᓇᐃᔭᖅᓯᒪᑦᑎᐊᕐᓂᖏᑕ ᐃᖃᓗᒻᒥᐅᓄᑦ ᑖᔅᓱᒥᖓ 
ᓯᕗᒧᐊᖅᑎᑦᑎᓂᕐᒥᑦ ᑯᐊᐸᒃᑯᓐᓂ ᓂᐅᕕᕐᕕᐅᓂᐊᖅᑐᒥᑦ. ᐅᖃᕈᒪᓪᓗᖓᓗ ᐊᑕᐅᓯᕐᒥᑦ ᐃᓄᒻᒥ, ᒥᐊᕆ ᐃᐊᓚᓐ 
ᑖᒪᔅ, ᑖᓐᓇ ᐱᓇᓱᐊᕐᓂᖅᐹᖑᓚᐅᖅᑐᑦ ᐊᒻᒪᓗ ᐊᑯᓂᐅᓂᖅᐹᖑᓪᓗᓂ ᑲᑎᒪᔨᐅᓪᓗᓂ ᑯᐊᐸᒃᑯᓐᓂ 
ᐸᕐᓇᐅᑎᐅᔪᒥᑦ ᑕᕝᕙᓂ ᐃᖃᓗᓐᓂ. 
 
ᐅᖃᖅᑎ, ᐊᐱᕆᕙᒋᑦ ᐊᒻᒪᓗ ᐃᓕᔅᓯ ᑲᑎᒪᔨᐅᔪᓯ ᐱᖃᑎᒋᔭᐅᓗᖓ ᑖᒃᑯᐊ ᓄᑖᖑᔪᑦ ᑲᑎᒪᔨᐅᓂᐊᖅᑐᑦ 
ᑯᐊᐸᒃᑯᓐᓄᑦ ᒫᓂ ᐃᖃᓗᓐᓂ ᐊᒻᒪᓗ ᑐᐊᕕᖅᑐᒥᑦ ᐊᒻᒪᓗ ᐱᐅᔪᒥᑦ ᒪᑐᐃᕐᓂᖃᑦᑎᐊᖁᓪᓗᒍ ᐊᒻᒪᓗ 
ᐃᓂᓪᓚᐸᓪᓕᐊᑦᑎᐊᖁᓪᓗᒍ ᓂᐅᕕᕐᕕᒋᔭᐅᓂᐊᖅᑐ ᑯᐊᐸᒃᑯᓐᓄᑦ ᑕᕝᕙᓂ ᓄᓇᓕᐸᐅᔭᖓᓂᑦ ᐃᖃᓗᓐᓂ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᔅᓴᖅ 3. ᑲᑎᒪᔩᑦ ᐅᖃᐅᓯᖏᑦ. ᐱᑕᖃᒃᑲᓂᖅᑳ ᑲᑎᒪᔩᑦ ᐅᖃᐅᓯᖏᓐᓂ? ᑲᔪᓯᓗᑕ 
ᑲᑎᒪᔾᔪᑎᔅᓴᒧᑦ 4. ᑭᐅᔾᔪᑎᐅᔪᑦ ᐊᐱᖅᑯᓯᓄᑦ. ᑲᑎᒪᔾᔪᑎᔅᓴᖅ 5. ᐃᓕᓴᖅᓯᓂᖅ ᐳᓛᖅᑎᓂᑦ ᒪᓕᒐᓕᐅᕐᕕᒻᒧᑦ. 
ᒥᓂᔅᑕ ᕿᓚᕝᕙᖅ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑎ. ᓱᓖᓛᒃ, ᐃᓕᓴᖅᓯᔪᒪᒋᕗᖓ 
ᒪᓕᒐᓕᐅᖅᕕᑎᓐᓃᑦᑐᓂᑦ, ᐊᒥᓲᒐᑦᑕ ᓄᓇᕗᒻᒦᑦᑐᒍᑦ ᐊᖏᔪᖅᑳᖃᕐᓇᑕ. ᐅᐱᒋᔪᒪᕙᒃᑲ ᒐᕙᒪᒃᑯᑦ ᐱᓕᕆᕕᖏᑦ 
ᐊᖏᔪᖅᑳᑕᕐᓂᐊᖅᑐᓂᑦ ᐅᑯᓇᓐᖓᑦ ᐃᓄᑐᖃᐅᔪᓂᑦ. ᒪᑭᖃᑦᑕᖁᓂᐊᖅᑲᒃᑲ ᐊᑎᖏᑦ ᑕᐃᒐᐃᒍᒃᑭ. 
 
ᓯᕗᓪᓕᖅᐹᒥ, ᕋᓇᐃ ᐊᐅᓪᓚ ᓴᓂᑭᓗᐊᕐᒥ; ᒥᑦᑐ ᓇᐅᓪᓚᖅ ᐃᖃᓗᓐᓂ; ᐃᐅᐳᑦ ᓄᕝᕕᐊᖅ ᓴᓂᕋᔭᒻᒥ; 
ᑲᓈᖏᓐᓇᖅ ᐳᑐᒍ ᑭᓐᖓᕐᓂ; ᔪᐊᔨ ᖁᓚᐅᑦ ᐃᒡᓗᓕᒻᒥᑦ ᐊᒻᒪᓗ ᑖᒃᑯᐊ ᕿᑭᖅᑖᓗᒻᒦᖔᖅᓯᒪᔪᑦ. 
 
ᐊᒻᒪᓗ ᕿᑎᕐᒥᐅᓂᑦ, ᒥᐊᕆᐊᒻ ᐊᒡᓘᑲᖅ ᐅᖅᓱᖅᑑᒥᑦ; ᐊᑎᒪ ᖃᓚᕇ ᐃᖃᓗᑦᑑᑎᐊᕐᒥᑦ; ᐲᑕ ᐲᑕᓗᑦ ᑕᓗᕐᔪᐊᒻᒥ; 
ᑖᒃᑯᐊ ᕿᑎᕐᒦᖔᖅᓯᒪᔪᑦ. 
 
ᐊᒻᒪᓗ ᑭᕙᓪᓕᕐᒥ ᐊᕕᑦᑐᖅᓯᒪᔪᓂᒃ, ᕼᐃᐊᓐᓄᓕ ᐃᔅᓗᐊᕐᓂᖅ ᐊᒻᒪᓗ ᔮᑭ ᓇᒐᔪᖅ ᑎᑭᕋᕐᔪᐊᕐᒥᑦ ᐊᒻᒪᓗ ᒥᕆᐊᓐ 
ᑕᑦᑐᐃᓂ ᑲᖏᖅᖠᓂᕐᒥᒃ. 
 
>>ᐸᑦᑕᑐᖅᑐᑦ 

ᐅᖃᖅᑏ, ᐃᓕᑕᕆᔭᐅᖁᔭᒃᑲ ᒪᓕᒐᓕᐅᖅᑎᓄᑦ ᐊᒻᒪᓗ ᑐᓐᖓᓱᒃᑎᑕᐅᓗᑎᒃ ᐱᓕᕆᐊᕆᓂᐊᖅᑕᖏᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒃᑎᑲᓐᓂᕈᒪᓪᓗᒋᑦ ᐃᓐᓇᑐᖃᐃᑦ ᒪᓕᒐᓕᐅᖅᕕᒻᒧᑦ ᐊᒻᒪᓗ ᑐᓐᖓᓱᓚᕆᒃᑭᕗᑎᑦᑕᐅᖅ ᑕᕝᕗᖓ 
ᖃᖓᑐᐃᓐᓇᖅ ᐊᒻᒪᓗ ᐃᓕᑕᖅᓯᒍᒪᓪᓗᖓ ᐊᒻᒪᓗ ᐃᓕᑕᕆᓗᒍ ᓕᐅᓇ ᐊᒡᓗᒃᑲᖅ, ᑐᖏᓕᐊ ᒥᓂᔅᑕᐅᑉ 
ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ, ᑐᓐᖓᓱᒋᑦ ᒪᓕᒐᓕᐅᖅᕕᒻᒧᑦ, ᐊᒻᒪᑕᐅᖅ ᑎᑎᕋᖅᑎᐅᑉ 
ᐃᒃᓯᕚᖅᕕᐊᓂ ᑲᒪᔨᐅᖃᑦᑕᓚᐅᖅᑐᖅ. ᑐᓐᖓᓱᒋᑦ, ᑲᑎᒪᕕᒻᒧᑦ. 
 
>>ᐸᑦᑕᑐᖅᑐᑦ 
 
ᑲᑎᒪᒡᔪᑎᒃᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓇᓪᓚᕆᑦᑐᖅ ᑐᓵᒋᐊᒃᓴᖅ ᒪᓕᒐᓕᐅᖅᑎᐅᖃᑎᒐ ᐸᖕᓂᖅᑑᒥᒃ 
ᐃᓕᑕᖅᓯᑎᓪᓗᒍ ᐃᓐᓇᑐᖃᕐᓂᒃ ᐊᒻᒪᓗ ᑖᒃᑯᓂᖓ ᐱᓕᕆᕕᓐᓄᑦ ᓄᑖᓂᒃ ᐊᖓᔪᖅᑳᑖᕐᓂᐊᖅᑐᓂᒃ. ᒐᕙᒪᐅᓪᓗᑕ, 
ᐋᑎ ᓈᓚᖃᑦᑕᕆᑦᓯ ᐃᓐᓇᑐᖃᖅᓯᓐᓂᒃ. 
 
>>ᐃᓚᖅᑐᐃᑦ ᐊᒻᒪᓗ ᐸᑦᑕᑐᖅᑐᐃᑦ 
 
ᐃᓕᑕᖅᓯᔪᒪᓪᓗᖓᑦᑕᐅᖅ ᐅᕙᖓ, ᖃᐅᔨᒪᔪᖓ ᑲᓈᖏᓐᓇᖅ ᐳᑐᒍᖅ ᐊᒻᒪᓗ ᒥᕆᐊᓐ ᐊᒡᓗᒃᑲᖅ. ᔪᐊᔾ ᖁᓚᐅᑦ, 
ᐊᒻᒪᓗ ᐃᓕᑕᕆᔪᒪᓪᓗᒍ ᓂᕆᐊᖅᑎᒋᓯᒪᔭᓐᓂᒃ ᒥᐊᓕ ᐋᓐ ᑕᑦᑐᐃᓂ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᐱᒋᔪᒪᓪᓗᒋᑦ ᐊᒻᒪᓗ ᐃᓕᑕᕆᔪᒪᓪᓗᒍ ᐱᒻᒪᕆᐅᔪᖅ ᔪᐊᔾ 
ᖁᓚᐅᑦ ᐱᓕᕆᐊᕆᓂᐊᖅᑕᖓ ᐃᓗᐊᓂ ᒐᕙᒪᒃᑯᑦ. ᖁᕕᐊᒋᔪᒪᔭᕋ ᑎᓕᔭᐅᓂᖓᓄᑦ ᑖᒃᑯᓇᓐᖓᑦ ᒐᕙᒪᑐᖃᒃᑯᑦ 
ᒥᓂᔅᑕᖓ ᐃᓚᒋᔭᐅᓂᐊᕐᓕᕐᒪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄ ᑲᑎᒪᔩᑦ. 
 
ᓄᓇᒋᔭᓐᓂᒃ, ᐋᓪᐴᑦ ᓄᕝᕕᔭ ᐊᒻᒪᓗ ᐅᕙᓐᓂᒃ ᖃᐅᔨᒪᓚᐅᖅᑐᖅ ᓱᕈᓯᐅᑎᓪᓗᖓ, ᔮᑭ ᓇᐸᔪᖅ ᐊᒻᒪᓗ ᐃᓚᒋᔭᕋ 
ᒥᐅᕆ ᐋᓐ ᑕᑦᑐᐃᓂ, ᓄᐊᑦᑎᔪᖅ ᐃᕐᖏᓯᕐᓂᒃ, ᑐᓂᔭᐅᖃᑦᑕᓂᐊᖅᑯᖅ ᐃᕐᖑᓯᕐᓂᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᓯᕗᓪᓕᖅᐹᒥ 
ᕼᐊᓘᕈᒪᔪᖓ ᓂᕈᐊᖅᑎᒋᓯᒪᔭᓐᓂᒃ ᑭᓐᖓᕐᒥᐅᑦ ᐊᒻᒪᓗ ᑭᒻᒥᕈᒻᒥᐅᑦ ᐊᒻᒪᓗ ᐃᓕᑕᖅᓯᒍᒪᓪᓗᖓ ᐊᒻᒪᓗ 
ᖁᔭᓐᓇᒦᕐᓗᖓ ᐃᓐᓇᑐᖃᐃᑦ, ᒥᓂᔅᑕᖓ ᐃᓕᖅᑯᓯᖅ, ᐅᖃᖅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᐊᒻᒪᓗ  

ᖁᕕᐊᒋᓪᓗᒋᑦ ᓂᕈᐊᖅᑕᐅᒻᒪᑕ ᐅᕝᕙᓘᓐᓃᑦ ᐃᓕᔭᐅᒻᒪᑦ ᑲᓈᖏᓐᓇᖅ ᐳᑐᒍᑦ ᑲᑎᒪᔨᐅᓂᐊᓕᖅᑐᓂ ᐃᓄᐃᖅ 
ᖃᐅᔨᒪᔭᑐᖃᖏᓐᓄᑦ ᑲᑎᒪᔨᖏᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᒡᔪᑎᒃᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᕐᕉᒻᒪᑎᒃ ᐃᓅᕐ ᐃᓕᔭᐅᓯᒪᔫᒃ ᐃᓄᐃᑦ ᖃᐅᔨᒪᔭᑐᖃᖏᑕ 
ᑲᑎᒪᔨᖏᓐᓄᑦ ᐊᒻᒪᓗ ᐃᓕᑕᖅᓯᔪᒪᓪᓗᖓ ᒪᕆᐊᓇ ᐊᒡᓗᑲᖅ, ᐃᓄᑦᑎᑐ ᑕᐃᒍᖅᑕᐅᓂᖓ ᓂᓚᐅᓛᖅ, 
ᐅᖅᓱᖅᑑᖅᒦᖔᖅᓯᒪᔪ. ᐊᒻᒪᓗᑦᑕᐅᖅ ᖁᔭᓐᓇᒦᕈᒪᑦᓱᖓ ᐱᓕᕆᕕᐋᓂ ᐃᓕᖁᓯᓕᕆᔨᑯ ᑎᒃᑯᐊᕐᓯᓂᕆᖏᓄᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓄ ᑲᑎᒪᔩᑦ. ᑕᒪᒃᑯᐊᓗ ᐱᓕᕆᓯᒪᓪᓗᑎᒍ ᐊᑐᕈᑕᐅᒍᓐᓇᓂᐊᕐᒪᑕ ᒐᕙᒪᑯᓐᓂ. 
 
ᐃᓕᑕᖅᓯᔪᒪᑦᓱᖓᓗᑦᑕᐅᖅ ᐃᓚᖏᓐᓂ ᐃᓄᖕᓂ ᑭᒡᒐᑐᖅᑕᒃᑲᓂ, ᐲᑕ ᐱᐅᑐᓘ, ᐅᖓᑖᓃᑦᑐᖅ ᐲᑕᐅᑉ ᐊᑏᒪ 
ᕼᐊᑦᓚᕆ, ᑐᖓᓱᒋᑦᓯ ᑲᑎᒪᕕᖕᒧᑦ. ᐅᖃᖅᑎ, ᑕᐃᓐᓇ ᐃᓄ ᑭᒡᒐᖅᑐᐃᕙᔪᔪ ᕿᑎᖅᒥᐅᐸᓯᖕᒧ ᑕᐃᑦᓱᒪᓂᐅᑎᓪᓗᒍ 
ᐊᕕᑦᓯᒪᓂᕆᔭᖏᑎᒍᑦ ᒐᕙᒪᖃᑎᓪᓗᒋᑦ, ᓂᒃ ᑳᑐ. ᑐᖓᓱᑦᑎᒍᒪᒥᔭᕋᑦᑕᐅᖅ ᑲᑎᒪᕕᖕᒧᑦ ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᖓᓱᒋᑦᓯ ᑲᑎᒪᕕᖕᒧᑦ. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᑦ ᑲᑎᒪᕕᖕᒧᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᓯᒪᓪᓗᖓ ᐊᒥᒪ ᑐᖓᓱᑦᑎᑦᓯᒍ ᐃᖕᓇᐃᑦ ᑲᑎᒪᕕᖕᒧᑦ. 
ᓯᕗᓪᓕᖅᐹᒥ, ᐃᓕᑕᖅᓯᔪᒪᑦᓱᖓ ᔨᐊᔾ ᖁᓪᓚᐅᑦ. ᐱᓕᕆᖃᑎᒋᓯᒪᑦᓱᒍ ᓯᕗᖓᒍᑦ ᓄᓇᕗᒥ 
ᒪᓕᒐᓕᕆᕕᑖᓚᐅᕐᑎᖕᓇᒍ. ᐃᓕᑕᕆᔪᒪᑦᓱᒍᓗ ᕋᐃᓂ ᓇᐅᓪᓚ, ᓄᓇᖃᖃᑦᑕᔪᔪ ᖃᐅᓱᐃᑦᑐᖅᒥ. ᐃᓄᑦᑎᑐ ᐊᑎᕋ 
ᐅᕿ, ᐅᕿᐅᑉ ᓄᑲᖓ, ᐃᓕᑕᖅᕆᔪᒪᑦᓱᖓᓗ, ᓄᕕᔭ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᑦ ᑲᑎᒪᕕᖕᒧ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᓕᐊᓇᐄ ᐅᑎᕆᐊᒧᑦ ᑲᑎᒪᕕᖕᒧ, ᐱᕕᖃᕈᒪᑦᓱᖓᓗ 
ᑐᖓᓱᑦᑎᑦᓯᓗᖓ ᐃᓕᑕᖅᓯᓗᖓᓗ ᒪᖅᕉᓐᓂ ᐃᓅᓐᓂ, ᐱᓗᐊᖅᑐᒥ ᒥᑦᑐᖅ ᓇᐅᓪᓚ, ᐃᖃᓗᖕᓂᒥᐅᖅ. 
ᐊᓈᓇᑐᐃᓐᓇᕋ. ᑕᐃᒪᖓᓂ ᓄᑲᖅᑎᐅᓚᐅᕐᓯᒪᒐᒪᓂ, ᐃᑲᔪᖅᓱᖏᓐᓇᐸᒻᒫᖓ. ᐅᐱᒍᔾᔨᑦᓱᖓᓗ ᖁᔭᓐᓇᒦᖅᓱᖓᓗ 
ᒐᕙᒪᑎᖕᓂ ᑎᒃᑯᐊᖅᓯᓂᖏᓐᓄᑦ ᑖᑦᓱᒥᖓ ᐅᑯᓄᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. ᐃᓚᓐᓇᕆᑦᓱᓂᐅᓪᓗ 
ᓄᓕᐊᖅᒪ. 
 
ᐱᑕᖃᕋᑖᒻᒥᔫᒐᓗᐊᖅ ᓇᓪᓕᐊᓂ ᑕᑯᒍᒪᔪᒥᓂᕐᒥ ᐅᕙᖕᓂ, ᑕᐃᑦᓱᒪᓗ ᐊᑎᖓ ᔮᑭ ᓇᐸᔪ. ᐃᒪᐃᓕᒍᒪᑦᓱᖓᓗ 
ᐃᒪᐃᒻᒪ ᐅᐱᒍᑎᕙᕋ, ᑐᖓᓱᑦᑎᑦᓱᒍᓗ ᑲᑎᒪᕕᖕᒧ. ᐊᒻᒪ ᖃᔨᒪᓕᕐᑕᕋ ᑭᓇᐅᓂᖓᓂ, ᑕᐃᒪᖓ ᑕᑯᒐᐃᒐᒃᑯ. 

ᐊᒻᒪᑦᑕᐅᖅ ᐃᓚᒋᔭᖏᑦᑕᐅᖅ ᐃᖕᓇᐃᑦ, ᑐᖓᓱᑦᑎᑉᐸᒃᑲᑦᑕᐅᖅ, ᐅᐱᒍᑎᑦᓱᒋᑦᑕᐅᖅ, ᐊᒻᒪ ᖃᐅᔨᒪᖁᑦᓱᒋ ᐃᒪᐃᒻᒪ 
ᐃᓕᑦᓯ ᐃᖕᓇᕆᔭᐅᒐᑦᓯ ᐊᒻᒪ ᖃᐅᔨᒪᑦᓱᓯ ᖃᓄᐃᒋᐊᖃᓂᓯᖕᓄᑦ ᐱᓕᕆᔭᕆᐊᖃᓕᕋᐃᒐᑦᓯ ᐃᓗᐊᓂ ᒐᕙᒪᓂ. 
 
ᐅᐱᒍᔾᔨᒍᒪᑦᓱᖓᑦᑕᐅᖅ ᒥᓂᔅᑖᓂ ᐃᓕᖁᓯᓕᕆᔨᑯ. ᐱᐅᑦᓱᓂ ᑐᓴᖅᕕᒋᒋᐊᖓ ᐃᒪᐃᓕᑎᓪᓗᒍ ᐃᒪᐃᒻᒪ ᒐᕙᒪᒃᑯᑦ 
“ᐊᖓᔪᖄᖏᑦ” ᑕᕝᕙᓃᓕᑕᐃᓐᓇᕐᑐᐃᑦ ᐊᒻᒪ ᐅᐱᒍᑎᑦᓱᒍ ᑖᓐᓇ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᑦ ᑲᑎᒪᕕᖕᒧ. ᒥᓂᔅᑕ ᐃᖕ. 
 
ᒥᓂᔅᑕ ᑭᐊᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓕᑕᖅᓯᔪᒪᑦᓱᖓ ᐃᓄᐃᓴᑦᑑᒐᓗᐊᓂ ᐃᓄᖕᓂ. ᓯᕗᓪᓕᖅᒥ 
ᒪᖅᕉᒃ ᑭᒡᒐᖅᑐᐃᔨᐅᕙᓚᐅᕐᓯᒪᔫᒃ ᐃᓕᑕᕆᔭᐅᓯᒪᒌᕐᓱᑎᓪᓗ. ᐅᑯᐊᖑᑦᓱᑎ ᓂᒃ ᑳᑐ ᐊᒻᒪ ᓕᐅᓇ ᐊᒡᓗᑲᖅ. 
ᐃᓕᑕᖅᓯᔪᒪᑦᓱᖓᑦᑕᐅᖅ ᐃᓚᓐᓇᕆᔭᕐᓂ, ᖃᐅᔨᒪᔭᐅᓂᖃᕐᓯᐊᕐᑐ ᐃᓕᖁᓯᓕᕆᓂᖅᓂ ᐱᓕᕆᐊᖃᕐᐸᑦᑐ, ᐊᑯᓂᓗ 
ᓄᓇᓕᖃᕐᓱᓂ ᓄᓇᓕᖕᒥ ᐃᓚᒋᔭᐅᓯᒪᓕᕐᓱᓂᓗ ᐃᓱᒪᒋᔭᐅᔪᓂ ᐃᖕᓇᖅᓄ ᓄᓇᓕᖕᒥ, ᐊᒻᒪ 
ᐊᔫᖅᑎᐅᓇᓱᐊᕐᐸᑦᓱᓂ ᐊᖅᓴᕋᓛᓄᑦ, ᐊᒻᒪᓗ ᑕᐃᓐᓇ ᐊᑏᒪ ᕼᐊᓚᕆ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᔅᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐃᓕᖅᑕᓯᔪᒪᒋᕗᖓᑦᑕᐅᖅ 
ᐃᓕᑕᕆᔭᐅᖅᑲᐅᒻᒥᔫᒐᓗᐊᕐᒥ ᓴᓂᑭᓗᐊᕐᒥᐅᖅ. ᓇᓗᓇᙱᑦᑐᖅ ᐊᒃᓱᕈᖅᑐᒻᒪᕆᐅᓂᐊᕐᒪᑦ ᐃᓄᐃᑦ 
ᖃᐅᔨᒪᔭᑐᖃᖏᑕ ᑲᑎᒪᔨᖏᓐᓄᑦ, ᕋᐃᓂ ᓇᐅᓪᓚᖅ. ᑐᙵᓱᒋᑦ. 
 
ᐅᕙᑦᑎᓐᓂᑦ ᓂᕆᑎᑦᑎᖅᑲᐅᒻᒪᑕ ᖁᓛᓂ ᒪᒪᖅᑐᒻᒪᕆᐅᖅᑲᐅᓪᓗᓂᓗ. ᐃᓕᑕᕆᕙᒃᑲ ᑕᐃᒃᑯᐊ 1970-ᖏᓐᓂᑦ 
ᐃᓄᖏᑦ ᓴᓪᓕᕐᒥᐅᑦ ᕼᐋᒻᒪᓚᕈᕐᒪᑕ ᓴᓂᑭᓗᐊᕐᒥᑦ ᑕᐃᒪᐃᒍᒪᓕᓚᐅᕐᒪᑕᑦᑕᐅᖅ. 
 
ᐊᐅᓪᓚᓚᐅᖅᐳᓪᓕ ᓴᓪᓕᓄᑦ ᖃᐅᔨᒋᐊᕆᐊᖅᑐᖅᑐᑎᒃ ᖃᓄᖅ ᕼᐋᒻᒪᓚᒃᑯᑦ ᐊᐅᓚᓂᖃᓲᖑᒻᒪᖔᑕ ᐊᒻᒪ 
ᓴᓪᓕᓅᕋᒪ ᑐᔪᕐᒥᕕᒋᓚᐅᖅᓯᒪᔭᒃᑲ, ᒪᒥᐊᓇᖅ ᐃᓕᑕᕆᖅᑲᐅᙱᓇᒃᑯ ᑭᓯᐊᓂ ᐃᓕᑕᕆᔪᒪᕙᕋ ᔮᑭ ᓇᐸᔪᖅ. 
 
ᐅᖃᖅᑎ: ᐃᓕᑕᖅᓯᔪᒪᔪᖃᒃᑲᓂᖅᐹ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ? ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᐅᖃᖅᑏ, ᐳᐃᒍᖅᑲᐅᒐᒪ ᐃᓕᑕᖅᓯᒋᐊᖓ 
ᐃᖅᑲᓇᐃᔭᖅᑑᓐᓂᒃ ᐃᓕᖅᑯᓯᑐᖃᓕᕆᔨᒃᑯᓐᓄᑦ ᐃᓕᑕᕆᔪᒪᕚᒃᑲ ᔫᓇ ᕼᐊᐅᓕ ᐊᒻᒪ ᐊᑎᖓ ᐳᐃᒍᕋᒃᑯ 
ᐊᐃᑉᐸᖓᑕ, ᑖᒃᑯᐊᖑᕘᒃ ᐃᖅᑲᓇᐃᔭᖅᑑᒃ ᐃᓕᖅᑯᓯᑐᖃᓕᕆᔨᒃᑯᓐᓄᑦ ᐃᓪᓗᓕᒻᒥᐅᑕᐅᓪᓗᑎᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 

 



ᕿᑎᖅᑰ, ᐅᑐᐱᕆ 23, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4010 

ᐅᖃᖅᑎ: ᑲᑎᒪᔾᔪᑎᔅᓇᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒥᐊᓇᐅᒐᓗᐊᖅ ᒪᓕᒐᓕᐅᖅᑏᑦ ᐅᑎᑲᐃᓐᓇᕆᐊᖃᕋᑦᑕ 
ᑲᑎᒪᔾᔪᑎᔅᓴᖅ 5-ᒧᑦ. ᒥᓂᔅᑕ ᐲᑯ ᐅᕙᓐᓂᑦ ᑕᐃᓯᔪᒪᖅᑰᕐᒪᑦ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐳᐃᒍᑲᐃᓐᓇᓕᕋᓗᐊᕋᕕᙵ. ᓯᕗᓪᓕᖅᐹᒥ 
ᑐᙵᓱᑦᑎᑦᑎᒍᒪᕗᖓ ᒪᕐᕉᓐᓂᒃ ᒪᓕᒐᓕᐅᕐᕕᒻᒧᑦ, ᓯᕗᓪᓕᖅᐹᒥ ᐅᑭᐅᖅᑕᖅᑐᒥ ᑯᐊᐸᒃᑯᓐᓂᒥᐅᖅ, 
ᐃᖃᓐᓇᕆᔭᒻᒪᕆᒐ ᒥᔅᑕ ᑳᓪᕕᓐ ᐃᖕ, ᒥᔅᑕ ᓂᒃ ᑳᑕ, ᐊᑯᓂᒻᒪᕆᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓚᐅᖅᑐᖅ ᒫᓐᓇ 
ᑯᐊᐸᒃᑯᓐᓄᑦ ᐃᖅᑲᓇᐃᔭᖅᑎᐅᓕᖅᑐᖅ. 
 
ᐅᕙᑦᑎᓐᓂᑦᑕᐅᖅ ᕿᒪᐃᓕᖅᑐᖅ ᒥᑦᑐᖅ ᓇᐅᓪᓚᖅ. ᒥᑦᑐᖅ ᓂᕈᐊᖅᑎᒋᔭᕗᒃ ᐃᒃᑲᕐᕆᐊᓗᓪᓗ 
ᐱᖃᑎᐊᓗᒋᓪᓗᑎᒃᑯ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᓪᓗᒥ ᐅᖃᐅᓯᒃᑯᑦ 
ᐊᐳᖅᑯᑎᔅᓴᖅᑕᖃᖅᐹ? ᓄᑕᕋᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 607-1(6): ᐅᑭᐅᖏᑦ ᖃᑦᑎᐅᒋᐊᖃᕐᒪᖔᑕ ᐃᓪᓗᒧᑦ ᐊᑭᓕᖅᓱᐃᔪᓐᓇᖅᑐᑦ 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ ᐊᐱᖅᑯᑎᖃᓚᐅᕋᒪ ᐃᑲᔫᓯᐊᖃᑦᑕᖅᑐᑦ ᒥᔅᓵᓄᑦ 
ᐃᓕᓐᓂᐊᖅᑐᓕᕆᔨᕐᔪᐊᒃᑯᓐᓄᑦ ᐅᖃᖅᑐᖓ ᐊᐱᕆᖔᕐᓂᐊᕐᓂᕋᖅᑐᒍ ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ. 
 
ᒪᒃᑯᑦᑐᐃᑦ ᐊᑭᓕᖅᓱᐃᒋᐊᖃᖅᐸᒻᒪᑕ ᐃᓪᓗᒧᑦ ᑮᓇᐅᔾᔭᔅᓴᒐᐃᒻᒪᑕ, ᐊᐅᔭᒃᑯᑦ ᐃᖅᑲᓇᐃᔮᖃᖃᑦᑕᖅᑐᖅ, 
ᐃᓕᓐᓂᐊᕈᓐᓃᕋᐃᒻᒪᑕ ᐊᒻᒪᓗ ᑐᓂᕐᕈᑎᖃᑉᐸᑦᑐᑎᒃ ᐃᓪᓗᒨᖅᑲᐃᓂᕐᒧᑦ ᐃᖅᑲᓇᐃᔭᑲᐃᓐᓇᓕᕋᐃᒐᒥᒃ. 
ᐅᖃᐅᓯᐅᖅᑲᐅᒻᒥᔪᖅ ᐅᐊᑦᑎᕈ, ᒪᓕᒐᓕᐅᖅᑎᐊᖃᑎᒋᔭᒃᑲ ᐅᖃᖅᑲᐅᒻᒪᑕ ᐊᕐᕌᒍᖃᓕᑐᐊᕋᐃᒻᒪᑕ 15-ᓂᑦ 
ᐊᑭᓖᒋᐊᓕᖃᑦᑕᕐᒪᑕ ᐃᓪᓗᒧᑦ. 
 
ᐊᐱᖅᑯᑎᒐ ᒥᓂᔅᑕᒧᑦ ᖃᑦᑎᐅᔭᕆᐊᖃᒻᒪᑕ ᐊᕐᕌᒍᖏᑦ?. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᑦᑐᖅ ᐃᓪᓗᓕᕆᓂᕐᒥᒃ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐱᑕᖃᖏᑦᑐᖅ ᐊᕐᕌᒍᖓᑎᒍᑦ, ᐅᖃᐅᓯᐅᔪᒧᑦ 
ᑮᓇᐅᔭᓕᐊᖑᕙᑦᑐᓄᑦ, ᐊᒻᒪᓗ ᐃᓅᓱᒃᑐᐃᑦ ᓄᑖᓂ ᐃᓪᓗᒨᖅᑲᐃᓂᕐᒥᒃ, ᓯᕗᓪᓕᖅᐹᒧᑦ 5,800. ᑖᓚᔅᕌᑦᑐᒥᒃ 
ᐊᕐᕌᒍᑕᒫᑦ ᑮᓇᐅᔭᖅᑖᕆᔭᐅᕙᑦᑐᑦ, ᖃᐅᔨᓴᖃᑦᑕᖅᑕᕗᑦ, ᐅᖓᑖᓃᑦᑐᓄᑦ ᐊᒻᒪᓗ ᐊᒥᓲᓂᖅᓴᓄᑦ 
ᖃᐅᔨᓴᖅᑕᐅᒐᔭᖏᑦᑐᑦ. 
 
ᐊᒻᒪᓗ, ᓱᓕ, ᒪᓕᑦᑐᓂ ᓄᑖᒥᒃ ᐃᓪᓗᒨᖃᐃᒍᑎᒥᒃ ᐱᓕᕆᐊᕆᓯᒪᔭᕗᑦ ᐊᑕᐅᓯᐊᖅᑐᒥᒃ ᐊᕐᕌᒍᒥ, ᐊᒻᒪᓗ 
ᐊᑐᕐᓂᐊᓕᖅᑐᓂ ᐊᕐᕌᒎᓂᐊᖅᑐᒥ ᑭᖑᓂᐊᒍᑦ ᐃᖅᑲᓇᐃᔭᕆᐊᖅᓯᒪᓕᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ, ᐃᓚᒋᐊᕈᑎᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓐᓇᐅᒍᒪ, ᐊᕐᕌᒍᖃᕐᓗᖓ 60-ᓂᑦ, ᐃᕐᖑᑕᖃᕐᓗᖓᓗ ᐅᕙᓐᓂᒃ 
ᓇᔫᑎᔪᓂᒃ. ᐃᕐᖑᑕᒃᑲ ᐃᖅᑲᓇᐃᔮᖃᕐᓗᑎᒃ ᐊᐅᔭᒃᑯᑦ, ᐊᑭᓖᔭᕆᐊᖃᕋᔭᖅᑐᖅ ᐃᓪᓗᒧᑦ, ᐊᒻᒪᓗ ᒥᓂᔅᑕ 
ᐅᖃᖅᑲᐅᒻᒪᑦ ᐱᑕᖃᖏᒻᒪᑦ ᐊᕐᕌᒍᐊᓂᒃ ᐊᑭᓖᔭᕆᐊᖃᑦᑐᒥᒃ, ᑕᐃᒪᓕ 12-ᓂᑦ ᐊᕐᕌᒍᖃᕈᒪ ᐊᒻᒪᓗ  

ᐃᖅᑲᓇᐃᔭᕐᓗᖓ ᐊᐅᔭᒃᑯᑦ, ᑮᓇᐅᔭᓕᐅᕐᓗᖓ 5 ᑕᐅᓴᓂᑦ. ᑕᐃᒪ ᑐᑭᖃᕋᔭᖅᐸ ᐊᑭᓖᒋᐊᖃᕋᔭᖅᑐᖓ ᐃᓪᓗᒧᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒪᓕᑦᑐᒍ ᓄᑖᖅ ᐃᓪᓗᒨᖅᑲᐃᔾᔪᑎ, ᐄ, ᑐᑭᖃᑦᑐᖅ, 
ᐊᕐᕌᒎᓂᐊᖅᑐᒥ ᖃᐅᔨᓴᖅᑕᐅᕕᒋᓂᐊᖅᑕᕐᓂ, ᑕᐃᓇ ᐃᓄᒃ ᖃᐅᔨᓴᖅᑕᐅᒐᔭᖅᑐᖅ ᑮᓇᐅᔭᓕᐊᕆᓯᒪᔭᖓᓄᑦ 
ᐃᓪᓗᖃᑦᑎᐅᔪᓄᑦ ᑭᓯᐊᓂᓗ ᐊᓯᔾᔨᕈᓐᓇᒥᒻᒪᑦ ᖃᓄᐃᓕᖓᓂᖓ, ᐊᒻᒪᓗ ᑕᐃᓐᓇ ᐃᓄᒃ ᐃᖅᑲᓇᐃᔭᕐᓂᖏᑉᐸ 
ᑕᐃᑲᓂ, ᐊᑐᖅᑕᐅᒐᔭᕐᒥᔪᑦ, ᖃᐅᔨᓴᖅᑕᐅᒐᔭᖏᑦᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓱᒪᓇᖅᐳᖅ ᐊᓯᔾᔩᔭᕆᐊᖃᑦᑐᒍᑦ ᐃᓪᓗᒧᑦ ᐊᑭᓖᒍᑎᒥᒃ 
ᐱᑦᔪᑎᒋᓪᓗᒍ ᐃᓅᓱᒃᑐᐃᑦ ᑲᔪᖏᓲᖑᖏᒻᒪᑕ ᐅᕝᕙᓘᓐᓃᑦ ᐃᖅᑲᓇᐃᔭᕈᒪᓗᑎᒃ ᐃᓪᓗᒨᖅᑲᑦᑕᖓ 
ᐊᑭᑦᑐᕆᐊᓗᐊᖑᓱᒻᒪᑦ ᐊᖏᔪᒥᒃ. 
 
ᐊᑭᓖᖃᑦᑕᕈᒪ $32.00 ᑕᖅᑭᒻᒧᑦ, ᐊᖏᓪᓕᒋᐊᕐᓗᓂ 32-ᒥᑦ 90-ᒧᑦ, ᐃᕐᖑᑕᒃᑲ ᐃᑲᔪᕆᐊᖃᓕᕋᔭᖅᑐᑦ ᐊᒻᒪᓗ 
ᐃᓗᒨᖅᑲᑦᑕᕋ ᖁᕝᕙᒋᐊᕋᔭᖅᑐᖅ 32-ᒥᑦ 90.00 ᑖᓚᒧᑦ. 
 
ᐱᓕᕆᕕᒋᔭᐃᑦ ᕿᒥᕐᕈᔪᓐᓇᖅᑲ ᐃᓪᓗᒨᖅᑲᐃᔾᔪᑎᒥᒃ ᐅᕝᕙᓘᓐᓃᑦ ᑲᒪᒋᓕᖅᐸᐅᒃ ᓄᓇᕗᒻᒥ ᐃᓪᓗᓕᕆᔨᔾᔪᐊᒃᑯᑦ? 
ᐊᔪᓐᓇᖏᓚᖅ ᑕᐃᒪᐃᓕᐅᖅᑐᖃᑉᐸᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᐃᑦ ᐊᑕᐅᓯᐅᖏᑦᑐᑦ ᐊᓂᒍᓕᖅᑐᐃᑦ, ᓱᓕᒍᒪ ᒥᓂᔅᑕ 
ᓱᓕ ᑕᐃᑲᓃᓚᐅᕐᒪᑦ ᑕᐃᓛᓐᒥ, ᓇᓗᓇᐃᖅᓯᓚᐅᖅᑐᖓ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑎᑭᓯᒪᒻᒪᑕ 
ᒫᓐᓇᐅᔪᖅ, ᐃᓕᓐᓂᐊᕆᐊᖅᓯᒪᔪᑦ ᓄᑖᒧᑦ ᐃᓪᓗᒨᔅᓯᔾᔪᑎᒧᑦ ᐊᒻᒪᓗ ᐊᑲᐅᖏᓕᐅᕈᑎᑕᖃᓚᐅᕐᒪᑕ 
ᓇᓗᓇᐃᖅᑕᐅᓯᒪᔪᓂᒃ ᐊᒻᒪᓗ ᐋᖅᑭᒋᐊᖅᓯᓂᐊᖅᑐᑎᒃ ᓄᑖᒧᑦ ᐃᓪᓗᒨᖅᑲᐃᒍᑎᒧᑦ. 
 
ᐅᖃᕇᕋᒃᑯᑦ, ᑕᐃᒪ ᓇᓗᓇᐃᖅᓯᒍᒪᓕᖅᑯᖓ, ᓂᓪᓕᐊᔪᖓ ᒫᓐᓇ ᓄᑖᒧᑦ ᐃᓪᓗᒨᖅᑲᐃᒍᑎᒧᑦ, ᑕᐃᓐᓇ ᐱᑐᖃᖅ 
ᐃᓪᓗᒨᖅᑲᐃᒍᑎᐅᓚᐅᖅᑐᖅ ᑕᖅᑭᐅᓚᐅᖅᑐᓂ ᑮᓇᐅᔭᓕᐊᖑᔪᓕᒫᓂᒃ ᐊᑐᖅᑎᑦᑎᓚᐅᖅᑐᖅ ᑕᕝᕙᑦᑕᐅᑎᒋ. 
 
ᐊᒻᒪᓗ ᐃᓅᓱᒃᑐᓅᖓᓂᖓ ᒪᓕᑦᑐᖅ ᐊᕐᕌᒍᖏᓐᓂᒃ 15-ᒥᑦ 25-ᒧᑦ, ᐊᑐᖅᑕᕗᑦ ᒫᓐᓇᐅᔪᖅ, ᑖᓐᓇ ᐊᑐᖅᑕᕗᑦ 
ᐃᓪᓗᒨᖅᑲᐃᔾᔪᑦ ᐃᓱᒪᔅᓴᖅᓯᐅᕈᑎᖃᕐᓂᖅᓴᐅᔪᖅ ᐊᒻᒪᓗ ᐲᖅᒥᒍᑦᑎᒍ ᑎᓕᐅᕆᑲᒻᒪᒍᑎᐅᔪᖅ 
ᐊᑐᖅᑕᐅᑎᒐᓱᓪᓗᑎᒍ, ᐃᖅᑲᓇᐃᔭᓕᕐᓂᕈᕕᑦ ᑕᒫᓂ ᐊᕐᕌᒍᒥ, ᖃᐅᔨᓴᖅᑕᐅᒐᔭᖏᑦᑐᑎᑦ. ᑕᐃᒃᑯᐊ ᐃᓄᐃᑦ, 
ᐃᓅᓱᒃᑐᑐᐃᓐᓇᐅᖏᑦᑐᑦ, ᑭᓯᐊᓂ ᐃᓄᐃᑦ ᖃᐅᔨᓴᖅᑕᐅᒐᔭᖏᑦᑐᑦ ᐊᕐᕌᒍᒧᑦ, ᐊᑐᓕᑕᐃᓐᓇᕋᔭᖅᑐᖅ 
ᐊᕐᕌᒎᓐᓂᐊᖅᑐᒥ. 
 
ᐅᖃᕇᕋᒃᑯ, ᓇᕿᑕᐅᓯᒪᕕᖃᕐᒥᔪᖅ, ᐅᖃᖃᐅᒐᒪ ᑕᐃᒪ ᐃᒪᓐᓇᓂᒃ 58 ᕼᐊᓐᓇᓚᑦᑖᓚᔅ ᐃᓅᓱᒃᑐᓄᑦ. 
ᐅᖓᑎᐋᓅᑦᑐ ᐊᒻᒪ ᐅᖓᑖᓅᕐᑐᐃᓪᓗ ᐃᒪᐃᒻᒪ ᑕᐃᒫᑦᓯᐊᕐᓯᒪᓇᔭᖏᒻᒪᑕ ᖃᑦᓯᑖᓐᓂᕆᕙᑦᑕᖏᓐᓄᑦ. ᑕᐃᒪᐃᒧᑦ 
ᓴᕿᑦᓯᓯᒪᔪ ᖃᓄᐃᑦᑑᒋᐊᖓᓄᑦ ᐃᓪᓗᓕᕆᔨᑯ ᐊᐅᓚᑦᓯᔨᖏᑦ, ᐊᒻᒪ ᐃᓪᓗᓕᕆᔨᑯ ᑲᑎᒪᔨᖏᑦ,  

ᓴᕿᑎᑦᓯᕙᓪᓕᐊᓗᑎ ᓄᑖᖅᒥ ᐊᑭᓕᖅᓲᑎᐅᕙᑦᑐᓄᑦ, ᓴᕿᑎᑦᓯᓯᒪᓗᐊᕐᑐ ᐃᒪᐃᒻᒪ ᐃᓄᖕᓄ 
ᐃᑲᔪᖅᓱᕈᒪᓂᖃᕐᑐᓄᑦ ᐅᑯᓄᐊ ᐊᐅᓚᓂᕆᔭᖏᓄᑦ ᐃᓪᓘᑉ, ᐊᐅᓚᓯᒍᒪᓪᓗᑎ ᐅᑯᓄᖓ ᐃᓪᓗᒋᔭᐅᕙᑦᑐᓄ 
ᐃᓪᓗᓄᑦ ᐱᔭᑦᓴᕆᔭᖏᓐᓄᑦ. 
 
ᑕᐃᒪᐃᒧᓪᓗ ᓱᒻᒪᐅᓂᖓᓄᑦ ᓴᕿᑎᑕᐅᓯᒪᓂᕆᔭᖓᓄᑦ ᐃᓱᒪᒋᑦᓱᒍᓗ ᐊᑑᑎᖃᕐᓯᒪᒋᐊᖏᓐᓄᑦ ᐋᕿᒋᐊᑕᐅᓯᒪᔪᓂ 
ᐃᓗᐊᓂ ᓄᑖᓂ ᖃᑦᓰᔭᕈᑕᐅᕙᓐᓂᐊᕐᑐᓂ ᐃᒪᐃᓂᐊᕐᒪᑕ ᓇᓕᒧᖓᓂᐊᕐᒪᑕᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᒪᒃᑯᑦᑐᖅ ᐊᑭᓖᖃᑦᑕᕆᐊᓕ ᑕᕿᑕᒫᖅᓯᐅᑎᖓᓄᑦ ᐊᑭᖓᓄᑦ. ᐃᒻᒪᖃ 
ᑮᓇᐅᔾᔭᑦᓴᕈᓂ 5,800ᑖᓚᓂ ᐅᕝᕙᓗ ᐅᖓᑎᐋᓄᑦ. ᐱᑕᖃᕿᓰ ᐊᖅᕌᒍᓄᖓᔪᓂ ᐃᒪᐃᒻᒪᓪᓗ ᐋᕿᑕᐅᓯᒪᓂᑯᓂ 
ᐃᒻᒪᖃᓗ ᒪᒃᑯᑦᑐ ᐃᓪᓗᑦᓴᑖᕋᓗᐊᓐᓂᖃ ᐃᓪᓗᓕᕆᔨᑯᓄ? ᐅᕝᕙᓗ ᐱᒋᐊᖅᕕᖃᓲᖑᕙ 15ᓂ ᐊᖅᕌᒍᓕᖕᓂ 
ᐅᖓᑎᐋᓄᓪᓗ? ᐱᕕᖃᖄ 15ᓂ ᐊᖅᕌᒍᓕᖕᒥ ᐃᓪᓗᑖᕈᓐᓇᕐᓗᓂ ᐱᔾᔪᑎᒋᑦᓱᒍ ᐃᑲᔪᖅᓱᕆᐊᖃᕐᒪᑕ 
ᐊᑭᓕᖅᓲᑎᖏᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐋᒡᒐ, 15ᓂ ᐊᖅᕌᒍᓕ ᐊᖅᕌᒍᑭᓗᐊᕐᑐ ᐊᒻᒪ ᓇᔫᑎᑦᓱᓂᓗ 
ᓱᓕ ᐊᖓᔪᖄᖏᓐᓄᑦ, ᑕᐃᒪᐃᒧ ᐱᔪᓐᓇᕐᑎᑕᐅᓇᔭᖏᑦᑐ ᑐᑦᓯᕋᕋᓗᐊᕈᓂ ᐃᓪᓗᓕᕆᔨᑯ ᐃᓪᓗᖁᑎᖓᓄᑦ. 
ᓱᓕᔪᕆᔭᒃᑯᓪᓕ ᐊᖅᕌᒍᖃᕆᐊᓖᑦ 18ᓂ 19ᓂᓪᓗᑭᐋᖅ. ᐅᖃᕆᐊᑲᓂᕐᓂᐊᕐᑐᖓ ᓇᓪᓕᐊᓚᕆᐅᒋᐊᖏᓐᓄᑦ 
ᑖᒃᑯᓇᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐅᖃᒃᑯᑦ ᐊᐱᖁᑎᑦᓴᐃᑦ. ᕼᐊᕕᐅᔭᖅ. 
 
ᐊᐱᖅᑯᑦ 608-1(6): ᐃᒪᕐᒥᐅᑕᓕᕆᔨᒃᑯᑦ ᕿᑎᕐᒥᐅᓃᓐᓂᖏᑦ 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒐᓕ ᒥᓂᔅᑖᓄᑦ ᐃᑯᐱᕕᓕᕆᔨᑯ. ᐅᖃᕆᐊᕈᒪᑦᓱᖓ 
ᐃᒪᐃᒻᒪ ᖁᖅᓗᖅᑑᖅᒦᑎᓪᓗᑕ ᖃᐅᔨᒍᒪᔪᒻᒪᑕ ᒥᑦᓵᓄᑦ ᖃᓄᖅ ᐱᓕᕆᕕᐋ ᐃᒪᖅᒥᐅᑕᓕᕆᔨᑯᑦ 
ᐊᐅᓚᓂᕆᔭᖏᓐᓄᑦ? ᖃᐅᔨᒪᑦᓱᖓᓗ ᐃᒪᐃᒻᒪ ᒥᓂᔅᑕ ᐱᓕᕆᖃᑎᖃᕐᐸᑦᑐᖅ ᐱᓕᕆᕕᖓᓐᓂ ᐃᒪᖅᒥᐅᑕᓕᕆᔨᑯ, 
ᐃᓱᒪᑐᐃᓐᓇᖅᓱᐊᓗ, ᐱᑕᖃᖄ ᐃᒪᖅᒥᐅᑕᓕᕆᔨᑯ ᐱᓕᕆᔨᖓᓂ ᕿᑎᖅᒥᐅᐸᓯᖕᒥ? ᖃᐅᔨᒍᒪᑦᑕᕋᓗᐊᕐᑐᖓ 
ᐃᒻᒪᖃ ᒥᓂᔅᑕ ᑐᑭᓯᑎᑦᓯᒋᐊᕈᓐᓇᖃ ᐅᕙᖕᓂ. ᖁᔭᓐᓇᒦᒃ. 
 
ᐱᓕᕆᖃᑎᖃᖀᑦ ᐱᓕᕆᕕᐋᓂ ᐃᒪᖅᒥᐅᑕᓕᕆᔨᑯ ᕿᑎᖅᒥᐅᐸᓯᖕᒧᑦ? 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑭᐅᒍᓐᓇᖏᑦᑕᕋ ᐊᐱᖁᑎᒋᔭᖓ, ᐱᔾᔪᑎᒋᑦᓱᒍ 
ᖃᐅᔨᒪᑎᑕᐅᖏᓇᑦᑕ ᓇᓪᓕᐊᓃᒋᐊᖓᓄᑦ ᐃᒪᖅᒥᐅᑕᓕᕆᔨᑯ. ᐱᓕᕆᕕᖓ ᐃᒪᖅᒥᑕᐅᓕᕆᔨ ᐊᓪᓚᕕᖃᕐᑐ ᑕᒫᓂ 
ᐃᖃᓗᖕᓂ, ᑕᐃᒪᐃᒧᑦ ᐊᑲᐅᓈᓂᕐᓴᐅᓇᔭᕐᑐ ᐃᒻᒪᖃ ᐊᐱᕆᖔᕈᕕᒋᑦ ᑐᑭᓯᒋᐊᕈᑎᖏᓐᓄᑦ ᑖᒃᑯᓇᖓ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᑲᔪᖅᑕᐅᔪᒪᑦᓱᖓ ᒥᓂᔅᑕᒧᑦ, ᐱᔾᔪᑎᒋᑦᓱᒍ ᖃᐅᔨᒪᔪᖓ ᐃᒪᐃᒻᒪ 
ᐱᓕᕆᔭᖃᑎᖃᐸᑐᑎ ᐃᓚᒋᑦᓱᒋ ᐱᓕᕆᕕᐋ ᐃᒪᖅᒥᐅᑕᓕᕆᔨᑯ ᑕᒫᓂ ᓄᓇᕗᒥ. ᐃᒻᒪᖃ ᐱᑕᖃᓂᕈᑦᑕ  

 



ᕿᑎᖅᑰ, ᐅᑐᐱᕆ 23, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4013 

ᐱᓕᕆᕕᐋᓂ ᐃᒪᖅᒥᐅᑕᓕᕆᔩᑦ ᕿᑎᖅᒥᐅᐸᓯᖕᒥ, ᐃᓱᒪᒋᑦᓱᒍ ᐊᑑᑎᖃᕋᔭᕆᐊᖓᓄᑦ ᕿᑎᖅᒥᐅᑕᓄᑦ. 
 
ᐃᒻᒪᖃ ᖃᓄᐃᒋᐊᕈᓐᓇᖃᑕ ᐃᒪᖅᒥᐅᑕᓕᕆᔨᑯ ᐊᓪᓚᕕᐋᓄᑦ ᐋᑐᕚᒥ ᐃᒻᒪᖃᓗ ᐋᕿᑦᓯᔪᓐᓇᖃᑕ ᐊᓪᓚᕕᖕᒥ 
ᕿᑎᖅᒥᐅᐸᓯᖕᒥ. ᐃᒻᒪᖃᓗ ᒥᓂᔅᑕᖃᐄ ᐊᐱᕆᔪᓐᓇᖃ ᐱᓕᕆᕕᐋᓂ ᐃᒪᖅᒥᐅᓕᕆᔨᑯ ᐊᓪᓚᕕᑦᑖᕆᐊᒧ 
ᑖᕙᓂᕐᐸᓯ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᑎᑎᕋᕈᒪᕗᖓ ᒥᓂᔅᑕᒧᑦ ᐃᖃᓗᓕᕆᔨᒃᑯᑦ ᐊᒻᒪ 
ᐃᒪᕐᒥᐅᑕᓕᕆᔨᒃᑯᓐᓄᑦ. ᓄᓇᕗᒻᒥ ᒐᕙᒪᒃᑰᓪᓗᑕ, ᖃᐅᔨᒋᐊᕈᓐᓇᖅᑰᖅᐳᖓ ᖃᓄᐃᒍᓐᓇᕐᒪᖔᕐᒪ ᑎᑎᕋᕐᓗᖓᓗ 
ᑐᑭᓯᕋᕐᓗᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᑐᓴᕈᒥᓇᖅᐳᖅ ᒥᓂᔅᑕ ᐃᑲᔪᕈᒪᓂᖃᕐᒪᑕ ᑕᒪᑐᒧᖓ 
ᐱᓕᕆᖃᑎᖃᕐᓂᐊᖅᑐᑕᓗ ᐃᖃᓗᓕᕆᔨᒃᑯᓐᓂᒃ ᐅᕙᑦᑎᓐᓂᒃ ᐃᑲᔪᕈᓐᓇᖁᓪᓗᒋᑦ ᓄᓇᕗᒻᒥ. 
 
ᖃᖓᒃᑯᑦ ᑎᑎᕋᕐᓂᐊᖅᐱᑦ ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᓪᓚᕝᕕᖃᒃᑲᓐᓂᕈᓐᓇᕐᒪᖔᑕ ᑕᒫᓂ 
ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑎᒃᑲ ᖃᐅᔨᒋᐊᕆᐊᖃᕐᓂᐊᖅᐳᑦ 
ᑕᒪᑐᒥᖓ ᖃᓄᖅ ᑲᔪᓯᒋᐊᕈᓐᓇᕐᒪᖔᑕ. ᕿᒥᓄᕐᕈᔭᐅᒋᐊᖃᕋᔭᕐᒥᒻᒪᑦ, ᑕᐃᒪᐃᒻᒪᑦ ᒫᓐᓇᐅᔪᖅ ᐅᖃᕈᓐᓇᙱᓚᖓ 
ᖃᖓᒃᑯᑦ ᑎᑎᕋᕋᔭᕐᒪᖔᕐᒪ. ᐱᓕᕆᐊᕆᕙᓪᓕᐊᒍᓐᓇᖅᐸᕋ ᐊᒻᒪ ᑲᑎᖃᑎᖃᕈᓐᓇᕈᒪ ᑕᐃᒃᑯᓂᖓ 
ᐅᖃᐅᓯᕆᒐᔭᖅᐸᕗᑦ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 609-1(6): ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ ᐃᓄᖃᓐᖏᑦᑐᑦ ᓄᓇᕗᒥ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᖃᕈᒪᕗᖓ ᒥᓂᔅᑕᖓᓐᓄᑦ ᐃᓪᓗᓕᕆᔨᕐᔪᐊᒃᑯᑦ ᐅᖃᖅᑲᐅᒐᒪ 
ᐅᐊᑦᑎᐊᕈ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᑦ ᐱᓕᕆᐊᖃᕐᒪᕐᒪᑦ ᐃᓛᓐᓂᒃᑯᑦ 
ᐊᒃᓱᕈᕐᓇᖅᑐᒻᒪᕆᐅᑲᐃᓐᓇᖃᑦᑕᑎᓪᓗᒍ ᐃᓪᓗᓕᕆᓂᖅ ᑕᒫᓂ ᓄᓇᕗᒻᒥ. 
 
ᖃᐅᔨᒪᕗᖓᓗ ᑕᒪᓐᓇ ᐊᒥᓱᐊᖅᑎᖅ ᐅᖃᐅᓯᕆᖃᑦᑕᖅᓯᒪᒐᒃᑯ ᐊᕐᕌᒎᓕᖅᑐᓂᑦ ᒥᓂᔅᑕᒧᑦ ᐅᖃᐅᓯᕆᕙᑦᑐᒍ. 
ᑭᓯᐊᓂ ᐊᐱᕆᔪᒪᕙᕋ ᒥᓂᔅᑕ ᐅᕙᑦᑎᓐᓄᑦ ᓇᓗᓇᐃᖅᓯᔪᓐᓇᕐᒪᖔᖅ ᖃᑦᑎᐅᒻᒪᖔᑕ ᐃᓐᓄᔅᓯᒪᙱᑦᑐᑦ 
ᐃᖅᑲᓇᐃᔭᖅᑎᓄᑦ ᐃᓪᓗᖁᑏᑦ ᑕᒫᓂ ᓄᓇᕗᒻᒥ ᐊᒻᒪ ᓇᒦᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 

ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐄ, 38-ᖑᕗᑦ ᐃᓐᓄᔅᓯᒪᙱᑦᑐᑦ ᐃᖅᑲᓇᐃᔭᖅᑎᓄᑦ ᐃᓪᓗᖁᑏᑦ 
1100-ᒦᑎᓪᓗᒋᑦ ᓄᓇᕗᓕᒫᕐᒥ ᐊᒻᒪ 9 ᐃᖃᓗᓐᓃᑦᑐᑎᒃ, 10 ᒥᑦᑎᒪᑕᓕᒻᒥ, 3 ᐃᓪᓗᓕᒻᒥ, 8 ᐸᓐᓂᖅᑑᒥ, 2 
ᑭᙵᕐᓂᑦ 3 ᐊᕐᕕᐊᓂᑦ ᐊᒻᒪ ᐊᑕᐅᓯᐅᓪᓗᑎᒃ ᕿᑭᖅᑕᕐᔪᐊᓂ, ᐃᑉᐱᐊᕐᔪᒻᒥ ᐊᒻᒪ ᑲᖏᖅᑐᒑᐱᒻᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᕙᒃᑲ ᑖᒃᑯᐊ ᐃᖃᓗᓐᓃᑦᑐᑦ, ᖃᐅᔨᔪᒪᑐᐃᓐᓇᖅᐳᖓ ᓱᒻᒪᑦ 
ᐃᓄᖃᙱᑦᑐᖅᑕᖃᐅᕐᒪᖔᖅ ᐃᖃᓗᓐᓂ ᐊᒥᒐᖅᓴᖅᑎᓪᓗᒋᑦ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓱᒻᒪᑦ ᐃᓐᓄᔅᓯᒪᙱᒻᒪᖔᑕ ᐃᖅᑲᓇᐃᔭᖅᑎᓄᑦ ᐃᓐᓄᑦᑕᐅᓯᒪᒐᑎᒃ. ᖃᓄᖅ. 
ᐃᓐᓄᔅᓯᒪᙱᑦᑐᖅᑕᖃᖅᑎᓪᓗᒍ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ ᐊᒥᓲᓂᖅᓴᐃᑦ ᐃᖅᑲᓇᐃᔮᔅᓴᐃᑦ ᓴᖅᑭᔮᖅᑎᑕᐅᔪᑦ 
ᐅᖃᖅᓯᒪᖃᑦᑕᖅᑐᑎᒃ ᐃᖅᑲᓇᐃᔮᒃᑯᑦ ᐃᖅᑲᓇᐃᔭᖅᑎᓄᑦ ᐃᓪᓗᖃᖅᑎᑕᐅᔪᓐᓇᙱᒋᐊᖏᑕ. 
 
ᓇᓗᓇᐃᖅᓯᔪᓐᓇᖅᐹ ᓱᒻᒪᑦ ᐃᓪᓗᐃᑦ ᐃᓐᓄᔅᓯᒪᙱᒻᒪᖔᑕ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᑦᑎᐊᕈᒃᑭᖅᑲᐃ ᐊᒥᓲᓂᖏᑦ ᐅᖃᓚᐅᕋᒪ ᓰᑏᕝᕙ 23-ᒥ 
ᓇᓗᓇᙱᑦᑐᖅ ᑭᓱᑐᐃᓐᓇᐃᑦ ᖃᐅᑕᒫᑦ ᐊᓯᔾᔩᓐᓇᕐᒪᑕ, ᐃᓇᓱᐊᕈᓯᖅᑕᒫᑦ ᓇᒥᑐᐃᓐᓇᖅ ᑲᑐᔾᔨᖃᑎᒌᒥᑦ. 
 
ᐅᖃᓪᓚᑦᑖᕈᓐᓇᙱᓚᖓ ᐊᐅᓪᓛᖃᑦᑕᕐᓂᖏᓐᓄᑦ ᐊᒻᒪ ᑎᑭᐊᖃᑦᑕᕐᓂᖏᓐᓄᑦ, ᑕᑯᓕᒪᓇᙱᒻᒪᑦ 
ᐃᓐᓄᔅᓯᒪᔪᐃᓐᓇᕐᓂᑦ, ᑭᓯᐊᓂ ᐃᖅᑲᓇᐃᔭᓕᖃᑦᑕᖅᑐᑦ ᑕᐃᒪᐃᙱᓚᑦ, ᑕᐃᒪᐃᖏᓐᓇᖅᑐᑎᒃ ᑕᕝᕙᓂᓗ 
ᑎᑎᖅᓯᒪᙱᒻᒪᑦ. 
 
ᑭᓯᐊᓂᓕ ᑕᐃᒫᒃ ᐅᖃᓚᐅᖅᑎᓪᓗᖓ ᐅᖃᖅᑏ, ᖃᐅᔨᒋᐊᕐᓂᐊᖅᐳᒍᑦ ᓇᓗᓇᐃᖅᓯᔾᔪᑎᓂᒃ ᑕᒪᑐᒧᖓ 
ᐅᖃᐅᑎᓕᕐᓗᑎᒍᓗ ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᓯᕗᓕᖅᐹᒥ ᑕᒪᓐᓇ ᑐᐊᕕᕐᔫᒥᖁᓇᖅᑯ, ᑕᐃᒪᓕᖁᓪᓗᒍ. ᐅᖃᖅᑎ, ᖃᐅᔨᒪᕗᖓ 
ᑕᒪᓐᓇ ᐅᖃᐅᓯᕆᔭᐅᓯᒪᕗᖅ ᑕᕝᕙᓂ ᒪᓕᒐᓕᐅᕐᕕᑎᓐᓂ ᑲᑎᒪᔨᐅᔪᓄᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ 
ᐃᓪᓘᔪᓂᑦ ᓄᓇᓕᓐᓂ ᐃᓄᓐᓄᑦ ᐊᖏᕐᕋᕈᒪᔭᐅᓐᖏᑦᑐᓂᑦ ᐱᐅᓐᖏᓗᐊᕐᓂᑯᖏᓐᓄᑦ ᐃᓪᓘᔫᑉ. 
 
ᒥᓂᔅᑕᐅᔪᖅ ᐅᖃᕈᓐᓇᖅᑲ ᐃᓪᓗᕐᑕᖃᕐᒪᖔᑕ ᐃᖅᑲᓇᐃᔭᖅᑎᓄᑦ ᐊᖏᕐᕋᕆᔭᐅᒐᔭᖅᑐᓂᑦ ᐃᓄᖃᓐᖏᑦᑐᓂᑦ 
ᐱᐅᓐᖏᓗᐊᕐᓂᑯᖏᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 

ᒥᓂᔅᑕ ᐃᖕ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᕗᖓᓕ ᖁᓕᐅᕗᑦ ᐃᓪᓘᔪᑦ ᒫᓐᓇ ᐱᖁᑎᑦᑎᓐᓂ 1,100-ᖑᔪᓂᑦ 
ᓴᓇᔭᐅᔪᓂᑦ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓪᓕᖅᐹᒥ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᖃᐅᔨᒍᒪᕗᖓᓕᒥᓂᔅᑕᐅᔪᖅ ᐅᖃᕈᓐᓇᕐᒪᖔᖅ ᑐᑭᓯᑎᑦᑎᒋᐊᕐᓗᓂᑦ 
ᐅᕙᑦᑎᓐᓂ, ᓇᒦᒻᒪᖔᑕ ᑕᐃᒃᑯᐊ ᐃᓪᓘᔪᑦ ᐊᒻᒪᓗ ᖃᓄᑎᒋ ᐃᓄᖃᕈᓐᓃᕐᒪᖔᑕ, ᓴᓇᔭᐅᒻᒪᖔᑕᓗ ᒥᑭᔫᑎᓄᑦ 
ᐅᕝᕙᓘᓐᓃᑦ ᐊᑯᓂᐅᔪᖅ ᐃᓐᓄᓚᐅᖅᓯᒪᓐᖏᒻᒪᖔᑕ. 
 
ᐊᒻᒪᓗ ᑕᐃᒪᐃᑉᐸᑦ, ᐊᑯᓂᐅᔪᖅ ᐃᓐᓄᓚᐅᖅᓯᒪᓐᖏᑉᐸᑕ ᐊᑭᓖᖃᑦᑕᕈᑦᑕᓱᓕ ᐊᑐᖅᑐᐊᕐᓂᖏᓐᓄᑦ ᐅᖃᖅᓯᒪᑉᐸᑦ 
ᓴᓇᔭᐅᓂᖏᓐᓄᑦ ᑕᒪᓐᓇ ᓱᕋᐃᒻᒪᑦ ᐊᖏᕈᑎᐅᓯᒪᔪᒥᑦ ᐊᑐᖅᑐᐊᕐᑐᓄᑦ ᒐᔭᒪᒃᑯᓐᓄ ᑖᒃᑯᓄᖓ ᓇᒻᒥᓂᖃᕐᑐᓄᑦ. 
ᐊᒻᒪᓗ ᐊᑭᓖᖏᓐᓇᕆᐊᖃᕐᒪᖔᑦᑕ ᑖᒃᑯᓄᖓ ᐊᑐᖅᑐᐊᕈᑎᐅᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐃᓪᓘᔪᑦ ᓴᓇᔭᐅᔪᑦ ᐅᖃᐅᓯᕆᒍᓐᓇᑕᒃᑲ ᑕᓪᓕᒪᐅᓪᓗᑎᑦ ᓇᓂᓯᕕᒻᒥ, 
ᒪᕐᕉᒃ ᖃᐅᓱᐃᑦᑐᒥ, ᐊᑕᐅᓯᖅ ᐊᕐᕕᐊᓂ ᐊᒻᒪᓗ ᒪᕐᕉᒃ ᐃᒡᓗᓕᒻᒥ ᐊᒻᒪᓗ ᐄ, ᑐᓂᓯᔪᓐᓇᖅᑯᒍᑦ ᑭᐅᔾᔪᑎᒥ 
ᑐᑭᓯᑎᑦᑎᒋᐊᕈᑎᐅᓂᐊᖅᑐᒥᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐳᑭᕐᓇᒃ. 
 
ᐊᐱᖅᑯᑦ 610-1(6): ᐊᓯᖏᑦ ᐸᕐᓇᐅᑕᐅᔪᑦ ᐱᐅᓯᕚᓪᓕᑎᑦᑎᓂᕐᒥᑦ ᐋᓐᓂᐊᕕᒻᒥ ᑕᓗᕐᔪᐊᒥ 
 
ᐳᑭᕐᓇᒃ (ᑐᓵᔨᑎᒍᑦ): ᒪᒥᐊᓇᐅᒐᓗᐊᖅ ᓂᐱᓗᓐᓂᖓᓄᑦ, ᐅᖃᖅᑎ. ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᓯᕆᔭᕋ 
ᑐᕌᖅᑎᓂᐊᖅᑲᕋ ᒥᓂᔅᑕᒧᑦ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. ᐅᖃᖅᑎ, ᐊᕐᕌᓂᐅᓚᐅᖅᑐ 
ᐸᕐᓇᐅᑎᐅᓚᐅᖅᑐᑦ ᐊᖏᓪᓕᒋᐊᖅᑎᑦᑎᓂᕐᒥᑦ ᐋᓐᓂᐊᕕᒻᒧᑦ ᑕᓗᕐᔪᐊᕐᒧᑦ ᓄᖅᑲᕐᑎᑕᐅᓚᐅᖅᑯᑦ ᖁᓛᓄ 
ᐃᓚᒋᐊᕈᓐᓇᓚᐅᓐᖏᒻᒪᑕ, ᐱᔪᓐᓇᖏᓐᓂᖓᓄᑦ ᓴᓇᔭᐅᓯᒪᓂᖓᓄᑦ ᐊᒻᒪᓗ ᐱᔭᐅᔭᕆᐊᖃᕐᓂᖏᓐᓄᑦ 
ᒪᓕᑦᑕᐅᔭᕆᐊᓕᓐᓂᑦ. 
 
ᐅᖃᖅᑎ, ᑖᓐᓇ ᐅᓪᓗᒥᐅᔪᖅ ᐋᓐᓂᐊᕕᐅᔪᖅ ᒥᑭᔫᒻᒪᑦ ᐊᒻᒪᓗ ᐱᕕᑭᑦᑐᓂ ᑖᒃᑯᓄᖓ ᐋᓐᓂᐊᓯᐅᖅᑎᓄᑦ ᐊᒻᒪᓗ 
ᐃᓄᓕᕆᔨᐅᔪᓄᑦ. ᐊᒻᒪᓗᑦᑕᐅᖅ ᑖᓐᓇ ᒥᑭᓗᐊᕐᓂᖓᓄᑦ, ᐋᓐᓂᐊᕕᓕᐊᖅᓯᒪᔪᑦ ᐅᑕᖅᑭᔪᑦ ᓈᓚᒍᓐᓇᖅᑯᑦ 
ᐅᖃᐅᓯᐅᔪᓂᑦ ᑲᓐᖑᓇᖅᑑᒐᓗᐊᖅᑎᓪᓗᒋᑦ ᑖᒃᑯᓄᖓ ᐅᖃᕐᑎᓪᓗᒋᑦ ᐃᓄᐃᑦ ᑕᕝᕗᖓᖅᓯᒪᔪᑦ ᐊᒻᒪᓗ 
ᐃᖅᑲᓇᐃᔭᖅᑎᓄᑦ ᐊᒻᒪᓗᑦᑕᐅᖅ ᐅᖄᓚᐅᑎᒃᑯᑦ ᐅᖃᐅᓯᕆᔭᐅᔪᑦ. 
 
ᐅᖃᖅᑎ, ᒥᓂᔅᑕᐅᔪᖅ ᐅᖃᕈᓐᓇᖅᑳ ᑭᓱᓂ ᐊᓯᖏᓐᓂ ᐸᕐᓇᐅᑎᐅᔪᓂᑦ ᓴᓇᓯᒪᓕᖅᑲᑦ ᑖᓐᓇ ᑐᐊᕕᕐᓈᖅᑑᔪᖅ 
ᐱᔭᐅᔭᕆᐊᖃᕐᓂᖅ ᖃᓄᐃᓕᐅᖅᑕᐅᓂᐊᓕᕐᒪᖔᖅ ᑕᓗᕐᔪᐊᒦᑦᑐᖅ ᐊᒻᒪᓗ ᐱᕕᑭᓗᐊᕐᓂᖓᓄᑦ ᐃᓄᓕᕆᔨᒧᑦ 
ᐊᒻᒪᓗ ᐃᖅᑲᓇᐃᔮᖑᔪᒥᑦ ᑲᓐᖑᓇᖅᑑᓂᖏᓐᓄᑦ, ᑭᓱᓂ ᓄᑖᓂᑦ ᐸᕐᓇᐅᑎᖃᓕᖅᑲᑦ ᐱᓕᕆᕕᐅᔪᑦ 
ᐋᓐᓂᐊᖃᓐᖏᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᑕᒪᔅᓱᒪ ᐋᓐᓂᐊᕕᐅᑉ ᒥᔅᓵᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓯᕗᓪᓕᖅᐹᒥ ᐅᖃᕈᒪᕗᖓ ᑲᑎᒪᔨᐅᔪᖅ ᑭᒡᒐᖅᑐᐃᔪᖅ ᑕᓗᕐᔪᐊᕐᒧᑦ 
ᐅᖃᐅᓯᖃᖃᑦᑕᒻᒪᕆᒻᒪᑦ ᓯᕗᒧᑦ ᓅᒋᐊᕐᓂᕐᒥᑦ ᑕᒪᔅᓱᒪ ᐋᓐᓂᐊᕕᐅᔫᑉ ᒥᔅᓵᓄᑦ. 

ᑲᑎᒪᔨᐅᔪᖅ ᓱᓕᕗᖅ ᐊᖏᓪᓕᒋᐊᖅᑎᑦᑎᓚᐅᖅᓯᒪᕗᒍᑦ ᑕᕝᕗᖓ ᐋᓐᓂᐊᕕᐅᔪᒧᑦ, ᐸᕐᓇᐅᑎᖃᓚᐅᕋᓗᐊᖅᑯᒍᑦ 
ᐊᖏᓂᖅᓴᓂᑦ ᐱᖏᐊᔅᓴᖅ ᑭᓯᐊᓂᓕ ᓴᓇᔭᐅᓂᒥᓂᖓᓄᑦ ᐊᒻᒪᓗ ᖃᓄᐃᓕᖓᓂᖓᒍᑦ ᑖᓐᓇ ᐃᓪᓘᔪᖅ 
ᐱᔪᓐᓇᓚᐅᓐᖏᓚᒍᑦ. 
 
ᒫᓐᓇᐅᔪᕐᓕ, ᐅᖃᖅᑎ, ᐱᓕᕆᐊᕆᔭᐅᔪᖅ ᓴᓇᒋᐊᖅᑕᐅᓂᐅᔪᓄᑦ ᐃᓚᒋᐊᕈᑎᒃᓴᖓᓄᑦ ᑕᓗᕐᔪᐊᕐᒥ ᐋᓐᓂᐊᕕᖓᑕ 
ᕿᒥᕐᕈᔭᐅᔪᖅ. ᐸᕐᓇᒐᔭᖅᑐᑦ ᒫᓐᓇᐅᔪᖅ ᓯᕗᒧᐊᒋᐊᕐᓗᑎᒃ ᐃᓚᒋᐊᖅᑕᐅᓂᒃᓴᖓᓄᑦ ᐊᑐᖅᑕᐅᔪᖅ ᐋᓐᓂᐊᕕᖓᑕ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑎᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᓪᓗ ᒥᓂᔅᑕ ᖃᐅᔨᒪᓐᓂᕋᕕᑦ ᐊᑲᐅᖏᓕᐅᕈᑕᐅᔪᒥᒃ. 
ᑭᓯᐊᓂᓕ, ᐊᐱᕆᔪᒪᔪᖓ, ᐅᖃᖅᑏ, ᐊᕐᕌᒍᐊᓂ 2003-2004 ᐱᓕᕆᕕᐊ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ ᐊᑐᓚᐅᖅᑐᑦ $670 ᑕᐅᓴᓂᒃ ᐸᕐᓈᖃᑦᑎᓪᓗᒋᑦ ᓴᓇᒋᐊᖅᑕᐅᓂᐊᕐᓂᖓᓄᑦ ᐋᓐᓂᐊᕕᖓᑕ 
ᑕᓗᕐᔪᐊᑉ 
 
ᑖᒃᑯᐊ ᐸᕐᓇᒍᑎᑦ ᐊᑐᖅᑕᐅᒍᓐᓇᖅᑲᑦ ᓱᓕ ᐊᒻᒪᓗ ᐋᖅᑭᒋᐊᖅᑕᐅᓗᑎᒃ ᑮᓇᐅᔭᐃᑦ ᔭᒐᑐᐃᓐᓇᓂᐊᖏᒻᒪᑕ. 
ᐅᖃᖅᑏ, ᐊᓯᒃᑲᓐᓂᖏᓐᓂᒃ ᑮᓇᐅᔭᖅᑕᖃᑉᐸ ᑮᓇᐅᔭᖁᑎᓂ ᐊᑐᕐᓂᐊᕐᓗᒋᑦ ᑮᓇᐅᔭᒃᑲᓐᓃᑦ $670 ᑕᐅᓴᓐ 
ᐹᕐᓇᑕᐅᔪᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᖃᐅᕗᖓ ᐊᐅᓚᑕᐅᔪᓄᑦ ᐱᓕᕆᐊᖑᔪᖅ 
ᓴᓇᒋᐊᖅᑕᐅᓂᒃᓴᖓᓄᑦ ᐊᒻᒪᑕᐅᖅ ᐃᓚᒋᐊᖅᑕᐅᓂᒃᓴᖓᓄᑦ ᕿᒥᕐᕈᔭᐅᓂᖃᕐᒥᔪᑦ. ᐱᐊᓂᒃᑕᐅᑉᐸᑕ 
ᓴᓇᔪᓕᕆᔨᒃᑯᑦ ᐊᒻᒪᓗ ᐱᔨᑦᑎᕈᑎᑦ ᑐᓂᓯᓂᐊᖅᑐᑦ ᑐᒃᓯᕋᐅᑎᓂᒃ ᐱᔪᒪᓗᑎᒃ ᑎᑎᕋᐅᔭᖅᑕᐅᓂᖏᓐᓄᑦ ᐃᓪᓗᐃᑦ. 
 
ᐅᖃᑏ, ᐅᖃᕈᒪᔪᖓ ᑕᒪᓐᓇ ᐱᕙᓪᓕᐊᔪᖅ ᒪᓕᒐᓕᐅᖅᑎ ᓇᓗᓇᐃᖅᓯᖃᐅᒻᒪᑦ ᐱᐅᓪᓚᕆᑦᑐᒃᑯᑦ ᐃᑲᔪᖅᓯᓂᒐᒍᑦ 
ᓄᓇᓕᖓᓄᑦ ᑕᓗᕐᔪᐊᑉ. ᑐᒃᓯᕋᖅᓯᒪᔪᒍᑦ ᐃᓚᒋᐊᕈᑎᓂᒃ ᐊᑭᑐᔪᓄᑦ ᑮᓇᐅᔭᓂᒃ ᑮᓇᐅᔭᖁᑎᖏᓐᓂᒃ 2004-2005. 
 
ᑭᓯᐊᓂᓕ ᒪᓕᑦᑐᒍ ᐱᔪᒫᒍᔪᓄᑦ ᒐᕙᒪᒃᑯᑦ ᑕᑯᓐᓇᕐᓗᒍ ᑕᒪᒻᒥᒃ ᑮᓇᐅᔭᐃᑦ ᐱᔪᓐᓇᓚᐅᖏᑕᕗᑦ ᐃᓪᓗᒧᑦ. 
ᕿᒥᕐᕈᔪᒍᑦ ᑭᓯᐊᓂ ᐃᓕᒋᐊᖓᓂᒃ ᑮᓇᐅᔭᖁᑎᓄᑦ ᐊᒻᒪᓗ ᐃᓱᒪᓪᓗᑕ ᑮᓇᐅᔭᐃᑦ ᖃᐃᓂᐊᖅᐸᑕ ᐊᑭᑐᔪᓄᑦ 
ᑮᓇᐅᔭᖁᑎᖏᓐᓄᑦ ᓴᓇᒋᐊᕈᓐᓇᖅᓯᓂᐊᖅᑐᑦ ᓴᓇᒋᐊᖅᑕᐅᓂᖓᓄᑦ ᐊᒻᒪᑕᐅᖅ ᐃᓚᒋᐊᖅᑕᐅᒋᐊᖃᕐᓂᖓᓄᑦ 
ᐊᐅᓚᑦᔪᑎᓄᑦ ᐱᓕᕆᐊᖑᔪᓄᑦ ᕿᒥᕐᕈᓂᖅ ᐱᐊᓂᒃᑕᐅᑉᐸ 2005-2006-ᒥ ᓯᕗᒧᐊᒋᐊᕐᓂᐊᕐᒪᑦ 
ᓴᓇᔭᐅᒋᐊᕆᐊᖃᒻᒪᕆᒻᒪᑦ ᐊᒻᒪᑕᐅᖅ ᐃᓚᒋᐊᖅᑕᐅᓗᓂ ᐊᑐᖅᑕᐅᔪᖅ ᐃᓪᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᔭᒃᑯᑦ 2006-2007 ᐱᒋᐊᖅᕕᒋᒐᔭᖅᑕᖓ ᐅᓪᓗᐊᑕ 
ᓴᓇᒋᐊᖅᑕᐅᓂᖓᓄᑦ ᓴᓇᒋᐊᖅᑕᐅᑲᓐᓂᕆᐊᖃᕐᓂᖓᓄᑦ ᐊᒻᒪᓗ ᖃᐅᔨᒪᑦᑎᐊᖅᑐᖓ ᐱᓕᕆᕕᐊ 
ᐱᔭᒃᓴᖃᑦᑐᒻᒪᕆᐅᓂᐊᕐᒪᑦ ᐊᕐᕌᒍᑲᓪᓚᓄᑦ ᓴᓇᔭᐅᓂᐊᖅᑐᓄᑦ ᓄᑖᓄᑦ ᐋᓐᓂᐊᕕᒃᓴᓄᑦ. 

ᑭᓯᐊᓂᓕ ᓇᖏᖅᑎᓪᓗᖓ ᑕᕝᕙᓂ ᐊᕐᕌᒍᐊᓃᒃᑲᑦᑕ 2003 ᐊᒻᒪᓗ ᐅᖃᕋᓱᐊᖅᑎᓪᓗᖓ ᐃᓄᖏᑦ ᑕᓗᕐᔪᐊᕐᒥᐅᑦ 
ᑐᑭᓯᑎᑕᐅᔭᕆᐊᖃᑦᑐᑦ ᑭᒡᒐᖅᑐᐃᑎᓪᓗᖓ ᐱᔪᒫᕆᔭᐅᔪᓂᒃ ᓈᒻᒪᖏᓐᓂᖓᓄᑦ ᐋᓐᓂᐊᕕᖓᑕ. 2003-2004 
ᐱᒋᐊᕈᓐᓇᖏᒻᒪᑖ ᐱᓕᕆᕕᐅᔪᑦ? ᐅᕝᕙᓘᓐᓃᑦ ᐊᔪᓐᓇᖅᑲ ᒫᓐᓇᐅᔪᖅ. ᑐᐊᕕᓐᓇᕋᓗᐊᕐᒪᑦ 
ᐃᓱᒪᒋᑦᑎᐊᕋᓱᐊᖅᑐᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪᐃᓛᒃ ᐊᑲᐅᖏᓕᐅᕈᑎᒋᓚᐅᖅᑕᕗᑦ ᑕᓗᕐᔪᐊᒥ 
ᐊᓐᓂᐊᕕᖓᑕ ᐃᓚᒋᐊᕈᑎᑦᑎᓐᓄᑦ ᑐᒃᓯᕋᐅᑎᒧᑦ ᑭᓯᐊᓂᓕ ᑮᓇᐅᔭᓂᒃ ᐊᑐᐃᓐᓇᖅᑕᖃᓚᐅᖏᒻᒪᑦ ᐊᒻᒪᓗ ᒥᓂᔅᑕ 
ᑲᒪᒋᖃᑦᑐᓂ ᐊᓯᖏᑎᑐᑦᑕᐅᖅ ᒥᓂᔅᑕᐃᑦ ᒐᕙᒪᒃᑯᓐᓄᑦ ᐃᓕᓯᒍᓐᓇᖏᓐᓇᑦᑕ ᑮᓇᐅᔭᓂᒃ ᐱᖃᖏᑯᑦᑕ ᑮᓇᐅᔭᓂᒃ 
ᐊᒥᓱᓄᑦ ᐊᕐᕌᒍᓄᑦ ᐱᓕᕆᐊᖑᒐᔭᖅᐸᑦ. 
 
ᑕᐃᒪ, ᐃᒃᓯᕙᐅᑖᖅ ᐃᒪᐃᒐᓱᓚᐅᖅᑐᖓ ᐊᑐᐃᓐᓇᕆᓗᒋᑦ ᑮᓇᐅᔭᐃᑦ ᐊᑐᐃᓐᓇᐅᔪᑦ, ᐃᓱᒪᕗᖓ 
ᐅᖓᑖᓂᒋᐊᖏᓐᓂᒃ $70 ᑕᐅᓴᓐ ᐱᐊᓂᒃᑕᐅᓂᐊᕐᓗᓂ ᐊᐅᓚᔾᔪᑎᓄᑦ ᐱᓕᕆᐊᖑᔪᑦ ᐊᒻᒪᓗ ᕿᒥᕐᕈᓗᒋᑦ 
ᑎᑎᕋᐅᔭᖅᓯᒪᓂᖏᑦ ᐋᓐᓂᐊᕕᒃᓴᐅᑉ ᐊᒻᒪᓗ, ᐅᖃᖅᑎ, ᑐᐊᕕᐊᕆᓇᓱᓪᓗᒍᓗ ᐊᒻᒪᓗ ᐃᓕᒐᓱᐊᕐᓗᒍ 
ᑮᓇᐅᔭᖁᑎᓂ 2005-2006 ᐊᒻᒪᓗ ᑕᐃᑲᖓ ᐃᖏᕐᕋᓯᑎᓪᓗᒍ. 
 
ᐊᑭᑐᔪᓄᑦ ᑮᓇᐅᔭᖏᓐᓃᖏᑦᑐᖅ ᑕᒫᓂ ᐊᕐᕌᒎᒧᑦ ᑭᓯᐊᓂᓕ ᐊᓯᒃᑲᓐᓂᖏᓐᓂᒃ ᑮᓇᐅᔭᓂᒃ ᐊᑐᐃᓐᓇᖅᑕᖃᓕᖅᑲᑦ 
ᐅᕝᕙᓘᓐᓃᑦ ᐊᒥᐊᒃᑯᒥᓃᑦ ᐊᓯᐊᓅᖅᑐᐅᒍᓐᓇᖅᑐᑦ ᑮᓇᐅᔭᑦ ᐊᓯᖏᓐᓄᑦ ᐊᑭᑐᔪᓄᑦ ᐱᓕᕆᐊᓂᒃ 
ᐋᓐᓂᐊᖅᑐᓕᕆᔨᒃᑯᓐᓂᒃ ᑐᓂᔪᓐᓇᕋᔭᖅᐸᒃᑲ ᑮᓇᐅᔭᐃᑦ ᑕᓗᕐᔪᐊᓄᑦ. 
 
ᐅᖃᖅᑏ, ᑕᒪᓐᓇ ᑕᑯᒋᐊᕈᓐᓇᑦᑎᐊᖅᐸᕋ ᐱᓕᕆᖃᑎᖃᕐᓗᖓ ᒥᓂᔅᑕᐃᑦ ᑲᑎᒪᔨᖏᓐᓂᑦ 
ᐊᓯᐊᓅᖅᑕᐅᔪᓐᓇᕐᒪᖔᑕ ᑮᓇᐅᔭᐃᑦ ᐊᒥᐊᒃᑯᔪᖃᕐᓂᖅᐸᑦ . . . ᐅᖃᖅᑲᐅᒻᒪᑦ ᒥᓂᔅᑕ ᐃᖕ, 
ᐊᒥᐊᒃᑯᓂᑯᖃᒃᑲᔪᙱᒻᒪᑕᓗ ᑖᒃᑯᐊ ᒥᓂᔅᑕᖃᕐᕕᖓᑦ. 
 
ᐅᖃᖅᑏ, ᑮᓇᐅᔭᓂᒃ ᑐᓂᓯᓇᓱᐊᕐᓂᐊᖅᐳᖓ ᑕᓗᕐᔪᐊᓄᑦ. ᖃᐅᔨᒪᕗᒍᑦ ᐅᖃᖅᑏ, ᐃᓱᒫᓘᑎᑕᖃᕐᒪᑦ ᒥᑭᓂᖓᓄᑦ 
ᐃᓪᓘᑉ. ᐅᖃᓚᐅᖅᐳᖓ ᐱᓕᕆᐊᖃᕐᓂᐊᕐᓂᕋᖅᑐᖓ ᑲᑎᒪᔨᕋᓛᓄᑦ ᐊᑭᑐᔪᓄᑦ ᐸᕐᓇᐅᑎᖃᕋᑦᑕ 
ᑲᑎᖃᑎᖃᒃᑲᓂᕐᓂᐊᕐᓗᑕ ᕼᐋᒻᒪᓚᒃᑯᓐᓂᒃ. 
 
ᐅᓐᓄᓴᐅᖅᑲᐅᔪᖅ ᐊᑭᑐᔪᓄᑦ ᐸᕐᓇᐅᑎᓄᑦ ᐋᔩᕈᑎᖃᖅᑎᓪᓗᑕ ᐊᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᓐᓄᑦ 
ᓇᓗᓇᐃᖅᓱᖅᓯᒪᔪᓅᒃᑲᓐᓂᕈᓐᓇᕐᓂᐊᖅᐳᒍᑦ ᑕᓗᕐᔪᐊᕐᒧᑦ ᐊᑭᑐᔪᓄᑦ ᐸᕐᓇᐅᑏᑦ ᑕᕝᕙᐅᑎᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ ᐅᖃᖅᑏ ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᖓᓄᑦ. 
 
ᒐᕙᒪᐅᓪᓗᑕ ᖃᐅᔨᒪᑦᑎᐊᕋᒪ ᕿᖓᐅᒻᒥᑦ ᐱᓕᕆᐊᖅ ᐊᑐᖃᑦᑕᕋᑦᑎᑯ ᒪᓕᒐᓕᐅᖅᑎᐅᓪᓗᑕ ᐊᒻᒪ ᒐᕙᒪᐅᓪᓗᑕ 
ᐱᑕᖃᖁᔭᖏᑦ ᓄᓇᕗᒻᒥᐅᑦ ᒪᓕᑦᑕᐅᑦᑎᐊᕋᓗᐊᕐᒪᖔᑕ ᐊᒻᒪ ᑲᒪᒋᔭᐅᑦᑎᐊᕋᓗᐊᕐᒪᖔᑕ. 

ᑕᑯᓐᓇᖅᑐᒍ ᑕᓗᕐᔪᐊᖅ, ᑐᐊᕕᕐᓇᖅᑐᒻᒪᕆᐅᓱᒋᕙᕋᓕ ᐊᒻᒪ ᖃᐅᔨᔪᒪᓪᓗᖓ ᒥᓂᔅᑕ ᑎᓕᓯᔪᓐᓇᕐᒪᖔᖅ 
ᐊᖏᔪᖅᑲᐅᑎᖏᓐᓂᑦ ᑕᓗᕐᔪᐊᓂ ᐋᓐᓂᐊᕕᒃ ᓯᕗᓪᓕᐅᔾᔭᐅᖁᓪᓗᒍ ᐊᒻᒪ ᑐᐊᕕᐅᔾᔭᐅᓂᖅᓴᐅᖁᓪᓗᒍ 
ᐸᕐᓇᑕᐅᓚᐅᖅᑑᒐᓗᐊᓂᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᓐᓄᑦ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᖏᖃᑎᒋᑦᑎᐊᖅᐸᕋ ᒪᓕᒐᓕᐅᖅᑎ. 
ᐃᒪᐃᓐᓂᐊᖅᐳᖓᓕ, ᐃᒪᐃᓚᐅᕋᒪ ᒪᕐᕉᒃ ᐱᓇᓱᐊᕈᓰᒃ ᓈᓕᖅᑑᒃ ᑲᑎᖃᑎᖃᕋᑦᑕ ᑲᑎᒪᔨᕋᓛᖑᐃᓐᓇᕐᓂᐊᖅᑐᓂᒃ 
ᐋᓐᓂᐊᖅᑐᓕᕆᓂᕐᒧᑦ ᐊᑭᑐᔪᓄᑦ ᐸᕐᓇᐅᑎᓂᑦ ᕿᒥᕐᕈᑎᓪᓗᑕ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐊᒻᒪ ᐅᕙᖓ 
ᓇᒻᒥᓂᖅ ᒥᓂᔅᑕᐅᓪᓗᖓ ᐅᖃᐅᔾᔨᓗᑕ ᒥᓂᔅᑕᖃᕐᕕᒻᒥᑦ ᕿᒥᕐᕈᖁᓪᓗᑎᒃᑯ ᖃᓄᐃᓐᓂᐅᔪᒥᒃ ᑕᓗᕐᔪᐊᓂ 
ᓱᓕᒃᑲᓐᓂᖅ ᒫᓐᓇᐅᔪᖅ ᐱᕕᔅᓴᖅᑕᖃᖅᐳᖅ ᒥᑭᔪᓂᒃ ᐊᓯᔾᔩᓂᕐᒧᑦ ᐃᓱᒫᓘᑎᒋᔭᐃᑦ ᐱᓕᕆᐊᖑᖁᓪᓗᒋᑦ 
ᐅᖃᐅᓯᐅᓯᒪᔪᑦ. 
 
ᒫᓐᓇᑲᐃᓐᓇᕐᒧᓪᓕ ᖃᐅᔨᓴᕈᓐᓇᖅᐳᒍᑦ ᐅᖃᐅᓯᕆᓂᐊᕐᓗᑎᒃᑯ ᐊᑭᑐᔪᓄᑦ ᐸᕐᓇᐅᑎᓂᑦ ᑕᓗᕐᔪᐊᕐᒧᑦ. ᑕᒪᓐᓇ 
ᐱᓕᕆᐊᕆᓂᐊᕐᓂᕋᕈᓐᓇᖅᐸᕗᑦ. ᑎᑎᕋᖅᓯᒪᕗᖓᓕ ᑲᑎᒪᔨᕋᓛᓄᑦ ᓄᑕᕋᕐᒧᑦ, ᐃᒃᓯᕙᐅᑕᖓᑦ ᑲᑎᒪᔨᕋᓛᑦ 
ᐱᔾᔪᑎᒋᓪᓗᒍ ᑕᓗᕐᔪᐊᖅ, ᐊᒻᒪ ᐃᓄᑦᑎᑑᓕᖅᑎᑕᐅᒋᐊᖃᖅᑐᓂ ᐅᓐᓄᓴᐅᓂᐊᖅᑐᖅ ᐊᒻᒪ ᑲᑎᒪᔨᕋᓛᑦ ᖃᐅᑉᐸᑦ 
ᐱᔪᓐᓇᓛᖅᑐᓂᒋᑦ, ᐱᓇᓱᐊᖅᑕᐅᓛᕐᒪᑦ. 
 
ᐱᓕᕆᐊᖃᕐᓂᐊᕐᓂᕋᖅᓯᒪᒋᕗᒍᑦ ᐊᑭᑐᔪᓄᑦ ᐸᕐᓇᐅᑏᑦ ᑕᒪᒃᑮᓐᓄᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ 
ᑐᑭᒧᐊᖅᑎᖓᓐᓄᑦ ᕿᑎᕐᒥᐅᓄᑦ ᑕᓗᕐᔪᐊᕐᒥ ᑲᑎᖃᑎᖃᖁᓪᓗᒋᑦ ᕼᐋᒻᒪᓚᒃᑯᓐᓂᑦ ᐅᖃᐅᓯᖃᕐᓂᐊᕐᓗᑎᒃ 
ᐃᓱᒫᓘᑎᒋᔭᐅᔪᓄᑦ ᐋᓐᓂᐊᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑎᑕᖃᒃᑲᓂᖅᐹ? ᒪᒃᓖᓐ. 
 
ᐊᐱᖅᑯᑦ 611-1(6): ᐅᒥᐊᖅᔪᐊᒃᑰᑎᑦᑎᓂᕐᒧᑦ ᐊᒻᒪ ᓴᓇᔭᐅᓃᓐᓇᕐᒧᑦ ᑳᓐᑐᕌᒃ ᐃᒡᓗᒃᓴᓄᑦ 
  
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐊᓯᐅᑲᐃᓐᓇᕋᒪ ᑐᓵᓪᓗᒍ ᑭᐅᔾᔪᑎᑯᑖᕌᓗᐊ, ᑭᓯᐊᓂ ᒥᓂᔅᑕ ᐲᑯ ᑭᐅᑦᑎᐊᒃᑲᔪᒻᒪᑦ. 
 
ᐅᖃᖅᑏ, ᐊᐱᖅᑯᑎᒐᓕ ᐅᓪᓗᒥ ᒥᓂᔅᑕᖓᓐᓄᑦ ᐃᓪᓗᓕᕆᔨᕐᔪᐊᒃᑯᑦ. ᒪᕐᕉᓕᖅᑑᓐᓂᒃ ᐅᓪᓘᓐᓂᒃ, ᐅᖃᖅᑏ, 
ᐅᖃᐅᓯᐅᖃᑦᑕᕐᒪᑦ ᐃᓪᓗᓕᕆᓂᖅ, ᓇᒻᒥᓂᕋᓛᖁᑎᓕᓐᓂᑦ ᐱᕙᓪᓕᐊᑎᑦᑎᓂᖅ, ᑳᓐᑐᕌᑦ ᐊᓯᖏᓪᓗ, ᑭᓯᐊᓂ 
ᓄᙳᐊᓂ ᒐᕙᒪᒃᑯᑦ ᐃᑲᔪᖃᑦᑕᙱᒻᒪᑕ ᓇᒻᒥᓂᕋᓛᖁᑎᖃᖅᑐᓂᒃ ᐱᑕᖃᕈᓐᓃᕐᓂᐊᖅᑐᓂᓗ. 
 
ᑕᐃᒪᐃᒻᒪᑦ ᐊᐱᕆᔪᒪᕗᖓ ᐅᓪᓗᒥ ᒥᓂᔅᑕᒧᑦ ᐃᓪᓗᓕᕆᔨᕐᔪᐊᒃᑯᓐᓄᑦ 1997 ᐊᒻᒪ 1998-ᒥ ᐅᒥᐊᕐᔪᐊᒃᑯᑦ 
ᐅᓯᑲᖅᑕᕐᓂᕐᒧᑦ ᑳᓐᑐᕌᑕᖃᖃᑦᑕᓚᐅᕐᒪᑦ ᐊᑐᖃᑦᑕᖅᑐᑎᓪᓗ ᐃᖅᑲᓇᐃᔭᖅᑎᓂᒃ ᑳᓐᑐᕌᒃᑯᐃᓐᓇᖅ ᓄᓇᓕᓐᓂᑦ 
ᐃᓪᓗᓕᕆᔨᒃᑯᓐᓂᑦ. ᐊᒻᒪ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐊᖏᔪᖅᑳᖓᑦ ᑕᐃᔅᓱᒪᓂ, ᐊᕐᕕᐊᓂᑦ ᐊᒥᓱᑦ ᐊᕐᕌᒍᐃᑦ 
ᓈᓕᖅᑐᑦ ᐃᖅᑲᓇᐃᔭᖅᑎᑦᑎᖃᑦᑕᓚᐅᕐᒪᑦ ᑳᓐᑐᕌᒃᑯᐃᓐᓇᖅ ᓇᒻᒥᓂᖁᑎᒥᓐᓂᓪᓗ ᐱᒋᐊᖅᑎᑦᑎᓪᓗᑎᒃ. ᑭᓯᐊᓂ 
ᑕᓪᓕᒪᐅᓕᖅᑐᓂᒃ ᐊᕐᕌᒍᓂᑦ, ᑕᕝᕙᐅᓕᖅᑐᑕᓗ ᐅᓪᓗᒥ 300-ᖑᓗᐊᖅᑐᓂᒃ ᐃᓪᓗᓕᐅᓚᐅᕐᒪᑕ ᓄᓇᕗᒻᒥ 
ᐱᖓᓲᓕᖅᑐᓂᒃ ᐊᕐᕌᒍᓂᑦ ᖃᐅᔨᒪᕗᖓᓗ ᐊᒥᓲᓗᐊᓚᐅᙱᒻᒪᑕ ᐃᖅᑲᓇᐃᔭᖅᑎᑕᐃᑦ ᑳᓐᑐᒡᕋᒃᑯᑦ. 

ᒥᓂᔅᑕ ᐅᖃᕈᓐᓇᖅᐹ ᐱᒋᐊᖅᑎᑕᐅᕙᓪᓕᐊᔪᑦ ᐊᒻᒪ ᑕᕝᕙᓂᖃᐃ ᐊᕐᕌᒍᒥ, ᐅᕝᕙᓘᓐᓃᑦ ᐊᕐᕌᒎᓂᐊᖅᑐᒥᑦ 
ᐅᕝᕙᓘᓐᓃᑦ ᑭᖑᓂᐊᓂ ᐃᖅᑲᓇᐃᔭᖅᑎᑦᑎᓂᐊᕐᒪᖔᑕ ᑳᓐᑐᕌᒃᑯᐃᓐᓇᖅ ᐃᓪᓗᓕᕆᔨᒃᑯᑦ ᐃᓪᓗᖏᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᓇᓗᕗᖓ ᑖᓐᓇ ᑭᐅᒋᐊᑐᒻᒪᖔᖅ ᒥᓂᔅᑕ ᐃᖕ. ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᓚᐅᖅᑯᖓ ᐃᑉᐸᔅᓴᖅ, ᐆᑦᑐᕋᐅᑎᐅᔪᖅ ᑕᕝᕙᓃ ᐱᒋᐊᖅᑕᐅᓯᒪᔪᖅ 
ᕿᑎᕐᒥᐅᓂ ᑕᐃᒪᐃᑦᑐᓪᓗᐊᒧᑦ; ᐱᖃᑦᑎᑦᑎᓂᖅ ᐊᑕᐅᓯᕐᒥᑦ ᐊᕐᕌᒎᒥ ᐊᒻᒪᓗ ᓴᓇᔭᐅᑎᑦᑎᓂᖅ ᐊᕐᕌᒍ ᐊᐃᑉᐹᓂ. 
 
ᑕᐃᒫᒃ ᐅᖃᓚᐅᖅᑎᓪᓗᖓ, ᐃᓕᓴᖅᓯᓂᖅ ᐃᓱᒪᒋᔭᐅᔪᓂᑦ, ᑲᑎᒪᔨᐅᑉ ᐅᖃᐅᓯᕆᕋᑖᖅᑕᖏᓐᓂ ᐊᒻᒪᓗ 
ᐃᑲᔪᖅᑕᐅᓂᐅᔪᒥᑦ ᒐᕙᒪᒃᑯᑦ ᐋᖅᑭᔅᓯᒪᔭᖏᓐᓂ ᑕᒪᒃᑯᓄᖓ ᓄᓇᓕᓐᓂ ᓇᒻᒥᓂᖃᕐᑐᓂᑦ ᐊᒻᒪᓗ ᒥᑭᔫᑎᐅᔪᓂᑦ 
ᓇᒻᒥᓂᖃᕐᑐᑦ ᓄᓇᑦᑎᓐᓂ, ᐱᔪᒪᓂᖃᖅᑯᖓ ᑕᒪᓐᓇ ᐊᖏᓪᓕᒋᐊᖅᑕᐅᖁᓪᓗᒍ ᑕᕝᕗᖓᓕᒫᖅ ᓄᓇᕗ 
ᓄᓇᖁᑎᓕᒫᖏᓐᓄᑦ ᑕᕝᕗᖓ ᓴᓇᓂᐅᓂᐊᖅᑐᒧᑦ ᐊᕐᕌᒍᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᓇᓗᓇᓐᖏᓚᖓ ᑭᒃᑯᓕᒫᑦ ᓄᓇᕗᒻᒦᑦᑐᑦ ᑐᔅᓴᕈᒪᔭᐃᓐᓇᖏᑦ, ᑭᓯᐊᓂ 
ᐊᖏᔫᑎᐅᓂᖅᓴᓄᑦ ᑯᐊᐳᕇᓴᓅᓐᖏᑦᑐᖅ. ᐲᖅᓯᔪᓐᓇᖅᑳ ᑭᕙᓪᓕᕐᒥ ᑕᒫᓂ ᐊᕐᕌᒍᒥ ᒪᕐᕉᓐᓂ ᐃᓛᒃᑰᑑᓐᓂ, 
ᐱᖃᕐᑎᑦᑎᓂᖅ, ᐊᒻᒪᓗ ᐊᐅᓪᓚᑎᑦᑎᓂᖅ ᐊᒻᒪᓗ ᓴᓇᔭᐅᑎᑦᑎᓂᖅ ᐊᕐᕌᒍᒧᑦ ᐊᒻᒪᓗ ᐊᓯᖏᑦ 
ᐱᓕᕆᐊᕆᔭᐅᔪᓂᑦ? ᑕᐃᒫᒃ ᐅᖃᕈᓐᓇᖅᑳ ᒫᓐᓇᐅᔪᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᐅᔪᖅ ᖃᓪᓗᓈᑎᑐᑦ ᑐᑭᓯᐊᓱᒋᑦᑕᖅᑲᕋ. 
 
>>ᐃᓪᓚᖅᑐᑦ 
 
ᐊᖏᕋᑖᖅᑯᖓ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 612-1(6): ᐋᖅᑮᒋᐊᕐᓂᖅ ᐃᓪᓗᒨᖅᑲᐃᔾᔪᑎᐅᕙᑦᑐᓂᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᓯᕆᓂᐊᖅᑕᕋ ᒥᓂᔅᑕᒧᑦ ᐃᓪᓗᓕᕆᔨᕐᔪᐊᑯᓐᓄ. 
 
ᒥᓂᔅᑕᐅᔪᖅ ᐃᓪᓗᓕᕆᔨᕐᔪᐊᑯᓐᓄᑦ ᐅᖃᓚᐅᕐᖓᑦ ᐃᖅᑲᓇᐃᔭᖅᑎᖏᑦ ᖃᐅᔨᓴᕐᓂᕋᖅᑐᓂᒋᑦ 
ᐃᓪᓗᒨᖅᑲᐃᔾᔪᑎᐅᕙᑦᑐᒥᑦ ᐃᓪᓗᓕᕆᔨᒃᑯᓐᓄᑦ, ᐊᒻᒪᓗ ᐋᖅᑭᒋᐊᖅᑕᐅᓂᐊᖅᑐᒋᔭᐅᓪᓗᓂ ᓄᓇᓕᓐᓃᑦᑐᓄᑦ, 
ᑕᒪᓐᓇᖃᐃ ᓱᓕᕙ ᐱᔪᓐᓇᓂᐊᕐᓂᕋᖅᑕᐅᔪᖅ, ᐄ, ᐋᖅᑮᒋᐊᕐᓂᐊᖅᑲᑦ ᐃᓪᓗᒨᖅᑲᐃᔾᔪᑎᐅᕙᑦᑐᖅ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑐᑭᓯᑎᑦᑎᒋᐊᕐᓗᖓ ᓄᓇᓕᓐᓂᒧ ᐃᓪᓗᓕᕆᔨᐅᔪᑦ 
ᐱᖃᓯᐅᑎᓪᓗᑎᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒫᓐᓇ ᖃᐅᔨᓵᖃᖅᑯᑦ ᐊᑐᖅᑕᐅᔪᖅ ᐃᓪᓗᒨᖅᑲᐃᔾᔪᑎᐅᔪᒥᑦ 
ᐅᕝᕙᓘᓐᓃᑦ ᓄᑖᖑᓂᐊᖅᑐᒥᑦ ᐋᖅᑮᓂᐊᖅᑐᑎᑦ. 
 
ᐅᖃᕈᓐᓇᖅᑯᖓ ᐊᑲᐅᓐᖏᓕᐅᕈᑎᖃᕐᖓᑦ, ᐋᖅᑭᒋᐊᖅᑕᐅᓂᐊᖅᑐᑦ, ᑭᓯᐊᓂᓕ ᑐᓴᓚᐅᓐᖏᓚᖓ ᑲᑎᒪᔾᔪᑎᖏᑦᑕ 
ᐃᓱᒪᓕᐅᕈᑕᐅᓯᒪᓕᖅᑐᓂᑦ, ᑭᓯᐊᓂᓕ ᑖᒃᑯᐊ ᑲᑎᒪᓚᐅᖅᑯᑦ, ᐊᒻᒪᓗ ᐱᔭᕇᖅᓯᒪᓕᖅᑲᑕ 
ᐅᖃᐅᓯᕆᑦᑎᐊᑲᓐᓂᕈᓐᓇᓂᐊᖅᑲᒃᑲ ᖃᐅᔨᓵᕆᓚᐅᕐᓗᒋᑦ ᐃᓱᒫᓘᑎᐅᔪᑦ ᑕᖅᑳᓂ ᐊᒻᒪᓗ ᖃᓄᖅ 
ᐱᔭᕆᐊᖃᕐᓂᐊᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᑭᐅᔾᔪᑎᑦᑎᐊᕙᒻᒪᕆᐅᕗᖅ, ᐊᒻᒪᓗ ᑐᓴᕈᒥᓇᖅᑯ. ᐃᓄᐃᑦ 
ᓄᓇᕗᒻᒥ ᐃᖅᑲᓇᐃᔭᓐᖏᑦᑐᓄᑦ ᐊᒻᒪᓗ ᑖᓐᓇ ᓄᑖᖑᔪᖅ ᐃᓪᓗᒨᖅᑲᐃᔾᔪᑎᓄᑦ ᐊᑐᖅᑕᐅᕙᑦᑐᖅ 
ᐋᓐᓂᓇᖅᓯᒪᒻᒪᕆᒻᒪᑦ ᐊᒥᓱᓄᑦ ᓄᓇᕗᒻᒥᐅᓄᑦ. 
 
ᐅᖃᕆᐊᒃᑲᓐᓂᕈᓐᓇᖅᑳ, ᑕᒪᒃᑯᐊ ᐱᖁᔭᐅᓯᒪᔪᑦ ᐋᖅᑭᓂᐊᕐᒪᖔᑕ ᑕᕝᕗᖓ ᓄᑖᒧᑦ ᐃᓪᓗᒨᖅᑲᐃᔾᔪᑎᒧᑦ 
ᐊᑐᖅᑕᐅᕙᑦᑐᒧᑦ ᐱᔭᐅᓂᐊᕐᒪᖔᑕ, ᐅᖃᐅᓯᕆᓂᐊᖅᑲᐅ ᑕᕝᕗᖓ ᒪᓕᒐᓕᐅᕐᕕᑎᓐᓄᑦ, ᖃᐅᔨᒪᑦᑕᐅᑎᒋᓂᐊᕋᑦᑕ 
ᐊᒻᒪᓗ ᐃᓄᖁᑎᕗᑦ ᐅᖃᔾᔨᒋᐊᕈᓐᓇᕐᓂᐊᕋᑦᑎᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐄ, ᑲᑎᒪᑎᓪᓗᑕ ᒪᓕᒐᓕᐅᕐᕕᑎᓐᓂ 
ᐱᔪᓐᓇᕐᓂᖃᕐᓂᐊᖅᑯᖓ ᒪᓕᒐᓕᐅᖅᑎᓕᒫᑦ ᐱᖃᕐᑎᓂᐊᕐᓂᕋᕐᓗᒋᑦ ᐃᓄᑦᑎᑑᓕᖅᓯᒪᔪᓂᑦ ᐊᓯᔾᔩᖁᔭᐅᓯᒪᔪᓂᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ; ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᓰᑦ. ᐅᐃᓕᐊᒻᔅ. 
 
ᐊᐱᖅᑯᑦ 613-1(6): ᓄᑖᖑᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᑲᑎᒪᓂᕆᖃᑦᑕᓂᐊᖅᑕᖏᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᓯᕆᔭᕋ ᒥᓂᔅᑕᒧᑦ ᐃᓕᖅᑯᓯᓕᕆᔨᒃᑯᓐᓄᑦ ᐊᒻᒪᓗ 
ᐱᔾᔪᑎᖃᕐᑐᓂᑦ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓄᑦ. 
 
ᐱᐅᔪᒻᒪᕆᐅᕗᖅ ᑕᑯᒋᐊᔅᓴᖅ ᐃᓄᑐᖃᐃᑦ ᑲᒪᖃᑦᑕᓂᐊᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᒥᓂᔅᑕ 
ᐅᖃᖅᑲᐅᒻᒪᑦ ᑖᒃᑯᐊ ᑲᑎᒪᖃᑎᖃᖃᑦᑕᓂᐊᕐᖓᑕ ᒥᓂᔅᑕᐅᑉ ᑐᖏᓕᖏᓐᓂ. 
 
ᑖᒃᑯᐊ ᑲᑎᒪᔨᐅᔪᑦ ᐅᓪᓗᒥ ᐅᖃᐅᓯᐅᖅᑲᐅᔪᑦ, ᑲᑎᒪᖃᑎᖃᕐᓂᐊᖅᑲᑦ ᒥᓂᔅᑕᐅᔪᒥᑦᑕᐅᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ 
ᖃᑎᒪᖃᑎᖃᕈᓐᓇᓂᐊᕐᑐᑦ ᒐᕙᒪᑯ ᐱᓕᕆᕕᖏᓐᓂ ᐊᒻᒪ ᐃᒪᐃᑑᓂᐊᕐᓱᑎ, ᑐᒡᓕᖏ ᒥᓂᑦᑕᑦ ᒥᓂᔅᑕᐃᓪᓗ  

ᐊᑐᐃᓐᓇᐅᒍᓐᓇᐸᓐᓂᐊᕐᓱᑎ ᑲᑎᖃᑎᖃᓪᓗᑎ ᑲᑐᑎᖃᑎᒌᓂᑦᑕᐅᖅ ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ):ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒋᓂᐊᕐᑕᕋ ᖃᓪᓗᓈᑎᑑᕐᓗᖓ (ᑐᓵᔨᑎᒍ ᐃᓱᓕᑦᑐ). 
ᐅᖃᖅᑏ, ᐅᑯᓇᓂ ᖃᓄᐃᑑᓂᕆᔭᖏᓐᓂ ᐋᕿᑕᐅᓯᒪᓂᑰᕙᑦ ᑖᒃᑯᓄᖓ ᑲᑐᑎᖃᑎᒋᓄᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᐄᖕ, ᐅᖃᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓇᓗᖏᒃᑲᓗᐊᕐᑐᖓ ᖃᓄᐃᓕᖓᓂᕆᔭᖏᓄᑦ ᑎᑎᕋᖅᑕᐅᔪᒥᓂᑦ 
ᒐᕙᒪᑯᓐᓄᑦ ᐊᒻᒪ ᐱᑕᖃᕐᓯᒪᓂᑰᑦᓱᓂ ᐃᒪᐃᒻᒪ ᐃᓄ ᓴᓪᓕᒥᐅ ᐊᖑᓇᓱᒍᒪᓚᐅᕐᓯᒪᔪᒥ ᓇᖕᓂᐊᕐᓗᓂ 
ᐃᓕᖁᓯᑐᖃᕐᑐᑦ ᐊᒻᒪ ᐊᑑᑎᑦᓱᑎᓪᓗ ᑲᑐᑎᖃᑎᒌᓂ ᐃᖕᓇᖅᓂ ᐃᒪᐃᒻᒪᓪᓗ ᖃᐅᔨᒪᑎᑦᓯᓪᓗᑎ ᒐᕙᒪᑯᓐᓂ 
ᐅᖃᐅᔾᔭᒥᓂᐅᓪᓗᑎ ᓴᖀᖁᔭᐅᑦᓱᑎ ᐊᑐᓕᖁᔭᖏᓐᓄᑦ. 
 
ᐊᒻᒪ ᐱᑕᖃᓯᑦᓱᑕ ᐊᑲᐅᖏᓕᐅᕈᑎᓄᑦ ᐃᒪᐃᒻᒪ ᑲᑎᒪᔩᑦ ᒪᓕᒐᓕᐅᖅᕕᖕᒥ ᐊᒻᒪᓗ ᐊᑕᐅᓯᖅ ᐃᖕᓇᖅᓂ 
ᐊᐱᖅᓱᓇᑕᐅᓂᑯᒥ ᓯᐲᓰᒃᑯᑦ ᑭᐅᒪᒍᓐᓇᕋᓂᓗ ᐊᒻᒪ ᐊᐱᕆᔪᒪᑦᓱᒍ ᒥᓂᔅᑖ ᐃᓕᖁᓯᓕᕆᔨᑯ ᐊᑐᓕᖁᓯᒪᔭᖏᓐᓄᑦ 
ᐅᑯᓇᓂ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑲᑎᒪᔩᑦ, ᓴᕿᑕᐅᓂᐊᖄ ᑕᕝᕗᖓ ᑲᑎᒪᕕᖕᒧ ᐅᖃᖃᑎᒌᒍᑎᐅᓪᓗᑎ 
ᑲᑎᒪᔨᓄᑦ ᒪᓕᒐᓕᐅᖅᕕᖕᒥ ᐅᕝᕙᓗ ᒐᕙᒪᑯ ᐅᖃᑐᐃᓐᓇᕐᓗᑎ ᐅᕙᑎᖕᓄ ᐃᒪᐃᒻᒪ ᑕᒪᒃᑯᓄᖓ 
ᐊᑐᓕᖁᔭᐅᓯᒪᔪᓄᑦ ᑖᒃᑯᓇᖓ ᑲᑐᑎᖃᑎᒋᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᕆᐊᑲᓂᑐᐃᓐᓇᕐᓗᖓ ᑲᑎᒪᔨᓄᑦ ᑲᑎᒪᕕᖕᒥ 
ᐃᓕᖓᔪᓂ ᑖᒃᑯᓄᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ, ᐃᓄᐃᑦ ᖃᐅᔨᒪᔭᑐᖃᖏᓐᓄ ᑲᑎᒪᔩᑦ 
ᐊᓯᔾᔩᒍᓐᓇᔾᔮᖏᑦᑐᐃᑦ ᒪᓕᒐᕆᔭᖏᓐᓄᑦ, ᑭᓯᒥ ᖃᓄᐃᒋᐊᐸᓂᐊᓂᖏᓄᑦ ᐅᖃᐅᔾᔨᒋᐊᑲᓂᖃᕐᑕᓪᓗᑎ ᒐᕙᒪᑯᑦ 
ᐱᓕᕆᕕᖏᓐᓂ, ᐱᓕᑦᓯᕙᓪᓗᑎ ᐃᓱᒪᒋᓯᒪᔭᖏᓐᓄᑦ ᐅᑯᓄᖓ ᖃᓄᖅᑑᕈᑎᑦᓴᖏᓐᓄᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᐊᑑᑎᒋᐊᖃᓐᓂᕆᔭᖏᓐᓄᑦ ᒐᕙᒪᑎᒍᑦ. 
 
ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑲᑎᒪᔩᑦ ᐱᓕᕆᓂᐊᕐᒪᑕ ᐃᓚᒋᓗᒋ ᑕᒪᖅᒥ ᐱᓕᕆᕕᐅᔪᐄᑦ ᒐᕙᒪᑯᓂ ᐊᒻᒪᓗ 
ᐱᒋᐊᖓᓐᓂᖏᓐᓂ ᐊᑐᐊᒐᖓᓐᓄᑦ ᐃᒪᐃᐸᓪᓕᐊᓂᐊᕐᑐᑦᓴᐅᕗᑦ ᐸᖅᓇᐸᓪᓕᐊᑦᓱᑎ ᐊᒻᒪ ᐊᓂᒍᖅᐸᓪᓕᐊᓂᖏᓄᑦ 
ᐊᖅᕌᒍᐄᑦ ᑕᑯᕙᓪᓕᐊᕙᓐᓂᐊᕋᑦᑕ ᐃᓚᖏᓐᓄᑦ ᐊᓯᔾᔨᖅᑐᓄᑦ ᒐᕙᒪᑯᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᓕᐊᓇᐃᓪᓚᕆ ᑕᑯᒋᐊᒧ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᓐᓂ, 
ᐃᒪᐃᑑᓪᓗᑎ 11 ᑎᒃᑯᐊᖅᑕᐅᓯᒪᔪᑦ, ᑭᓯᒥ ᐱᑕᖃᑦᓯᐊᕋᓂ ᑮᓇᐅᔭᑦᓴᒫᓂ ᓴᓂᖅᕙᑕᐅᓯᒪᔪᓂ. 

ᖃᑦᓯᐊᖅᑎᓪᓗᑎ ᑖᒃᑯᐊ ᑲᑐᑎᖃᑎᒌᑦ ᑲᑎᖃᑎᒌᑉᐸᓂᐊᖃᑦ ᐊᒻᒪ ᐱᑕᖃᑎᑕᐅᑦᓯᐊᓂᐊᕋᓗᐊᖄᑦ 
ᑮᓇᐅᔭᑦᓴᖏᓐᓄᑦ ᐊᐅᓪᓚᕈᑎᒋᕙᓐᓂᐊᕐᑕᖏᓐᓄᑦ ᐊᒻᒪ ᑐᔪᒻᒥᑦᔪᑎᑦᓱᖏᓐᓄ ᐊᒻᒪ ᑲᑎᒪᐅᓯᐊᕈᑎᑦᓴᖏᓄ ᐊᒻᒪᓗ 
ᑕᐃᒫᕈᓘᔭᖅᓗ ᐃᒪᐃᒻᒪᓪᓗ ᐱᔭᕇᕐᑕᐅᓯᒪᕚᑦ ᐸᖅᓇᐅᑎᖏᓐᓄᑦ ᐅᕝᕙᓗ ᐱᔭᕇᕐᑕᐅᓯᒪᕙᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕐᓱᒍ ᑲᑎᒪᔨ ᐊᐱᖁᑎᒋᔭᖓᓄᑦ. ᐃᓕᖓᓂᓕ 
ᐅᑯᐊ 11 ᑎᒃᑯᐊᖅᑕᐅᔪᐃᑦ ᐅᑯᓄᐊ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᓐᓄᑦ, ᖃᐅᔨᒃᑲᕇᕐᓯᒪᓪᓗᑎᒍ ᐃᒪᐃᒻᒪ 
ᑕᕝᕙᓂ ᐊᕐᕌᒍᒥ ᐱᒋᐊᓕᕋᑖᖅᑎᓪᓗᒋ ᐊᑐᐊᒐᕆᓂᐊᕐᑕᖏᓐᓄᑦ ᐃᒪᐃᒻᒪᓪᓗ ᑲᑎᒪᓂᖃᕐᐸᓂᐊᕐᓱᑎ ᒥᑦᓴᐅᓯᓗᒋ 
ᓯᑕᒪᐃᕋᖅᓗᑎ ᐊᒻᒪ ᑮᓇᐅᔭᖁᑎᖏᑦ ᓈᒻᒪᒋᔭᐅᒌᖅᓯᒪᓪᓗᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 614-1(6): ᐊᑦᑕᓂᑦ ᐃᓗᐊᓐᖏᓕᐅᕈᑎᖃᖃᑦᑕᕐᓂᖅ ᓄᓇᓕᓐᓂᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᐃᓕᑕᕆᒐᕕᓐᖓ, ᐅᖃᖅᑏ. ᐊᐱᖅᑯᑎᒐ ᑐᕌᖓᔪᖅ 
ᐊᐱᖅᑯᑎᒋᓚᐅᖅᓯᒪᔭᓐᓄᑦ ᐊᕐᕌᓂ. ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᖓᓄᑦ ᐃᑯᐱᕝᕕᓕᕆᔨᒃᑯᑦ. ᐊᐱᖅᑯᑎᒐ 
ᑐᕌᖓᔪᖅ ᐊᒃᖤᐃᑦ ᓇᓄᐃᑦ ᑎᑭᑉᐸᓪᓕᐊᓕᕐᒪᑕ ᓄᓇᑦᑎᓐᓄᑦ ᐊᒥᓱᐊᖅᑎᖅᑐᑎᒃ, ᐊᒻᒪᓗ ᑲᑉᐱᐊᓇᖅᑐᑎᒃ 
ᐃᓄᓐᓄᑦ. ᑳᑦᑐᑦ. ᑕᐸᓱᒃᑐᑦ. ᓱᕋᐃᓯᒪᔪᑦ ᐃᓚᖏᓐᓂᒃ ᐃᓄᐃᑦ ᐱᖁᑎᖏᓐᓂᒃ, ᐊᒻᒪᓗ ᐃᓄᐃᑦ ᓂᕿᖏᓐᓂᒃ 
ᐱᖃᑦᑕᖅᓯᒪᓪᓗᑎᒃ ᐃᓪᓗᕋᓛᖃᕝᕕᒋᔭᖏᓐᓂ. 
 
ᐱᑦᔪᑎᒋᓪᓗᒍ ᑕᒪᓐᓇ, ᐊᐱᕆᔪᒪᔪᖓ ᒥᓂᔅᑕᒥᒃ ᐸᕐᓇᒍᑎᖃᒻᒪᖔᑕ ᐱᓕᕆᐊᕆᔭᐅᓂᖏᓄᑦ ᕿᐸᓇᖅᑐᑦ ᐊᒻᒪᓗ 
ᑲᑉᐱᐊᓇᖅᑐᑎᒃ ᐊᕐᖤᑦ ᓇᓄᐃᑦ? ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 
ᐊᓚᑲᓐᓄᐊᖅ ᐱᓕᕆᐊᕆᔭᕗᑦ ᑕᒪᓐᓇ ᒫᓐᓇᐅᔪᖅ, ᐱᓗᐊᖅᑐᒥᒃ ᑕᐃᒃᑯᐊ ᒪᕐᕉᒃ ᓄᓇᓕᐅᔫᒃ ᐱᑕᖃᑦᑐᑦ ᐊᒃᖤᑦ 
ᓇᓄᕐᓂᒃ ᓄᓇᓕᖓᓂ. 
 
ᐱᓕᕆᖃᑎᖃᖅᓯᒪᔪᒍᑦ ᓄᓇᓕᓐᓂ ᐆᒻᒪᔪᕐᓂᐊᑎᒃᑯᖏᓐᓂᒃ ᖃᒪᓂᖅᑐᐊᒥ ᐊᒻᒪᓗ ᖁᓪᓗᖅᑑᒥ. 
ᐱᓕᕆᐊᕆᕙᓪᓕᐊᒥᔭᕗᑦ ᐱᖃᑎᖃᑦᑐᑕ ᐆᒻᒪᔪᓐᓂᐊᖅᑎᒃᑯᖏᓐᓂᒃ. ᓇᓗᖏᓚᖓ ᑕᐃᒃᑯᐊ ᒪᕐᕉᒃ ᓄᓇᓕᐅᔫᒃ 
ᑎᑭᑕᐅᖃᑦᑕᖅᑐᑦ ᐊᒃᖤᑦ ᓇᓄᕐᓄᑦ. 
 
ᐱᒋᐊᖅᓯᒪᔪᒍᑦ ᐱᓕᕆᖃᑎᖃᑦᑐᑕ ᖃᒪᓂᖅᑐᐊᒥᐅᓂᒃ ᑐᒪᑐᒧᖓ ᑲᑉᐱᐊᓇᖅᑐᓄᑦ ᐊᒻᒪᓗ ᖃᐱᓚᓇᖅᑐᓄᑦ 
ᐊᒃᖤᑦ ᓇᓄᐃᑦ ᓄᓇᒋᔭᖏᓐᓂ. ᖃᓄᑐᐃᓐᓇᑦᑎᐊᖅ ᐱᓕᕆᒍᓐᓇᕈᑦᑕ ᐊᑲᐅᖏᓕᐅᕈᑎᐅᔪᖅ ᖃᓄᖅᑑᕐᓗᒍ, 
ᐱᓕᕆᐊᕆᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓚᑲᓐᓄᐊᖅ. 

ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᕈᒪᓪᓗᖓ ᒥᓂᔅᑕᒥᒃ ᑭᐅᒪᖓ. ᑕᒪᑐᒧᖓᓕ 
ᒥᑭᓂᖅᓴᓂᒃ ᓄᓇᓕᐅᔪᓂ, ᓇᓕᐊᓐᓂ ᐊᕐᕌᒍᒥ ᑕᐃᒃᑯᐊ ᓄᓇᓖᑦ ᐃᑲᔪᖅᑕᐅᓛᖅᑲᑦ ᐱᓕᕆᐊᖃᑦᑎᓪᓗᒋᑦ ᐊᒃᖤᑦ 
ᓇᓄᕐᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ, ᑲᔪᓯᓚᐅᖏᓂᓐᓂ, ᐊᐱᕆᔪᒪᕙᒋᑦ ᑎᑎᖅᑲᖁᑎᑎᑦ ᐲᖅᑕᐅᖁᓪᓗᒋ ᖃᐅᒪᓂᖓᓂᒃ, 
ᐅᐊᔭᓕᕆᔨᐅᔪᑦ ᑕᑯᔪᓐᓇᖏᒻᒪᑦ ᐃᑯᒐᐃᒻᒪᑦ ᐊᒻᒪᓗ ᖃᒥᒐᐃᒻᒪᑦ. ᖁᔭᓐᓇᒦᒃ, ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᒪᓐᓇᐃᓕᐅᖅᑐᒍᑦ ᖃᐅᔨᓴᖅᑐᑕ ᑕᐃᒃᑯᓂᖓ 
ᖃᐱᓚᓇᖅᑐᕈᓗᓐᓂᒃ ᐊᒃᖤᑦ ᓇᓄᕐᓂᒃ, ᑭᓯᐊᓂᓕ ᓄᓇᓖᑦ ᐊᑎᖏ ᐃᓕᐅᖅᑲᖅᓯᒪᖏᑕᒃᑲ. 
 
ᐱᓕᕆᐊᕆᓂᐊᖅᑕᕗᑦ 2004-ᒥ ᑕᒪᑐᒧᖓ ᖃᐱᓚᓇᖅᑐᓄᑦ ᐊᒃᖠᑦ ᓇᓄᐃᑦ, ᓇᓂᓯᒋᐊᖃᕐᓂᐊᖅᑐᒍᑦ ᑮᓇᐅᔭᓂᒃ 
ᖃᐅᔨᓴᕈᑎᔅᓴᓂᒃ ᐅᓗᕆᐊᓇᕐᓂᖏᓐᓄᑦ ᐊᒃᖠᑦ ᓇᓄᐃᑦ, ᑭᓯᐊᓂᓕ ᐅᖃᕈᓐᓇᖏᑦᑐᖓ ᖃᖓᒃᑯᑦ ᐊᕐᒑᒍᐊᓂ 
ᖃᐅᔨᓴᖅᑐᖃᓛᕐᒪᖔᖅ. ᐃᑲᔪᕋᓱᐊᕐᒪᕆᓐᓂᐊᖅᑲᕗᑦ ᓄᓇᓕᐅᔪᑦ ᑲᑉᐱᐊᓇᖅᑐᓂᒃ ᐊᒃᖤᑦ ᓇᓄᖃᑦᑐᑦ. 
 
ᐊᖏᖅᓯᒪᓂᐊᖅᑐᖓ ᒪᓕᒐᓕᐅᖅᑎᒧᑦ ᐊᒻᒪᓗ ᐱᓕᕆᖃᑎᖃᕐᓗᖓ ᐱᓕᕆᕕᑦᑎᓐᓂᒃ ᖃᐅᔨᓴᖅᑐᖃᕐᓗᓂ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐊᓚᑲᓐᓄᐊᖅ. 
 
ᐊᓇᑲᓐᓄᐊᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᓗ ᖁᔭᓐᓇᒦᖅᐸᕋ ᒥᓂᔅᑕ ᑭᐅᔾᔪᑎᖓᓄᑦ. 
ᐊᐱᕆᔪᒪᓪᓗᒍᑦᑕᐅᖅ ᒥᓂᔅᑕ ᑐᑭᓯᒋᐊᕈᑎᔅᓴᐃᑦ ᐊᑐᐃᓐᓇᐅᓕᑐᐊᖅᐸᑕ ᐅᖃᐅᓯᖃᕈᓐᓇᕐᒪᖔᖅ ᒪᓕᒐᓕᐅᖅᑎᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᒋᓪᓗᒋᑦ ᐊᒃᖤᐃᑦ ᐊᒃᖤᑕᖃᕐᓂᖅᐸᑦ 
ᒪᓕᒐᓕᐅᖅᑎᐅᑉ ᓄᓇᖓᓐᓄᑦ ᐆᒪᔪᕐᓂᐊᖅᑏᑦ ᓄᓇᓕᖓᓐᓂᑦ ᑲᒪᑦᑕᐅᑎᒋᒐᔭᕐᒥᒻᒪᑕ. 
 
ᒫᓐᓇᑲᐃᓐᓇᕐᓕ ᖃᐅᔨᓴᖅᐳᒍᑦ ᖃᑦᑎᐅᒻᒪᖔᑕ ᐊᒃᖤᐃᑦ. ᐅᖃᐅᑎᒋᐊᕈᒪᕙᕋ ᒪᓕᒐᓕᐅᖅᑎ 
ᐊᑦᑕᓇᖅᑐᑕᖃᓕᕐᓂᖅᐸᑦ ᐊᒃᖤᓄᑦ ᓄᓇᓕᖓᓐᓂᑦ ᐱᓕᐊᒻᔅ ᑲᒪᒋᔭᖃᑦᑕᐅᑎᒋᒐᔭᕐᒪᑦ. 
 
ᐅᖃᕋᓱᐊᖅᐳᖓ ᖃᐅᔨᓴᕐᒪᑕ ᑭᓯᐊᓂ ᖃᐅᔨᒪᓪᓚᑦᑖᙱᓚᖓ ᐱᔭᕇᖅᑕᐅᓯᒪᒻᒪᖔᑕ ᖃᐅᔨᓴᕐᓂᐅᔪᑦ. ᒫᓐᓇᐅᔪᕐᓕ 
ᖃᐅᔨᒪᓂᐊᖅᐳᖅ ᒪᓕᒐᓕᐅᖅᑎ ᐊᑦᑕᓇᖅᑐᑕᖃᕐᓂᖅᐸᑦ ᐊᒃᖤᓄᑦ ᓄᓇᓕᖓᓐᓅᖅᑐᓂᒃ ᐆᒪᔪᕐᓂᐊᖅᑎᒃᑯᓐᓄᑦ 
ᑲᒪᒋᔭᐅᒐᔭᕐᒥᒻᒪᑕ. 
 
ᐅᖃᐅᑎᔪᒪᕙᕋ ᒪᓕᒐᓕᐅᖅᑎ ᐊᑯᓪᓕᕐᒧᑦ ᐊᒃᓱᕈᑦᑎᐊᕐᓂᐊᕋᑦᑕ ᐃᑲᔪᕋᓱᓪᓗᑕ ᓄᓇᓕᖓᓐᓂᑦ ᐊᒻᒪ ᐊᓯᖏᑦ 
ᓄᓇᓖᑦ ᐱᔾᔪᑎᒋᓪᓗᒋᑦ ᐊᑦᑕᕐᓇᕈᓐᓇᖅᑐᑦ ᐊᒃᖤᐃᑦ ᐱᓕᕆᖃᑎᖃᕐᓗᑕᓗ ᓄᓇᓕᖓᓐᓂᒥᐅᓂᒃ ᐱᓪᓗᒍ 
ᖃᐅᔾᔨᑎᖃᕐᒪᑕ ᑕᒪᒃᑯᓂᖓ ᓄᓇᓕᖓᓐᓂᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐊᓚᑲᓐᓄᐊᖅ. 
 
ᐊᓇᑲᓐᓄᐊᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᒋᓪᓗᒍ ᐊᑦᑕᓇᖅᑐᒻᒪᕆᐅᒻᒪᑦ ᓄᓇᓕᒻᒥᐅᓄᑦ 
ᖃᓄᐃᒃᑲᔭᙱᓛᖅ ᓄᓇᓕᒻᒥᐅᑦ, ᑕᐃᒪᐃᑦᑐᑕᖃᕐᓂᖅᐸᑦ ᐸᕝᕕᓵᖅᑐᓂᒃ ᐊᒻᒪ ᐊᑦᑕᓇᖅᑐᓂᒃ ᐃᓄᓐᓄᑦ 
ᖁᑭᖅᑕᐅᔪᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐆᒪᔪᕐᓂᐊᖅᑏᑦ ᓄᓇᓕᓕᒫᓂᑦ, 
ᐱᐅᓂᖅᓴᐅᒐᔭᖅᐳᖅ ᓄᓇᓕᖓᓐᓂᑦ ᐆᒪᔪᕐᓂᐊᖅᑎᒃᑯᑦ ᐊᒃᖤᑕᖃᕐᓂᖅᐸᑦ ᐅᐱᕐᖏᕕᖓᓐᓅᖅᑐᒥᑦ, 
ᓇᓗᓇᙱᑦᑐᖅ ᖁᑭᖅᓯᒐᔭᕐᒪᑕ ᐊᑦᑕᓇᖅᑐᒥᑦ ᐊᒃᖤᒥᑦ. 
 
ᐊᒻᒪ ᐅᖃᐅᑎᔪᒪᓪᓗᒍ ᒪᓕᒐᓕᐅᖅᑎ ᑕᐃᒫᒃ ᑭᓯᐊᓂᐅᒐᔭᕐᒪᑦ ᐊᒻᒪ ᐱᓕᕆᖃᑎᖃᓕᕐᓗᑎᒃ ᐆᒪᔪᕐᓂᐊᖅᑎᒃᑯᓐᓂᑦ 
ᑭᖑᕐᖓᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓇᕈᐊᖅ. 
 
ᐊᐱᖅᑯᑦ 615-1(6): ᓇᓐᓄᒐᓱᓐᓂᕐᒧᑦ ᑭᓪᓖᑦ 
 
ᐊᓇᕈᐊᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᖁᕕᐊᒋᔪᒪᕙᕋ ᒥᓂᔅᑕ ᐃᓕᖅᑯᓯᑐᖃᓕᕆᔨᒃᑯᓐᓄᑦ 
ᑎᒃᑯᐊᖅᓯᓂᖓᓄᑦ ᐃᓚᒋᔭᐅᖃᑕᐅᓂᐊᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᓂᑦᓱ. 
 
ᐊᐱᕆᔪᒪᕙᕋᓕ ᐅᖃᐅᓯᕆᖅᑲᐅᔭᖏᓐᓄᑦ ᐅᐊᑦᑎᐊᕈ, ᒥᓂᔅᑕ ᐃᑯᐱᕝᕕᓕᕆᔨᒃᑯᓐᓄᑦ, ᖃᐅᔨᒪᙱᓚᖓ ᒫᓐᓇ 
ᖃᓄᐃᓕᖓᒻᒪᖔᖅ, ᑭᓯᐊᓂ ᐊᑦᑑᕙᐅᑎᓪᓗᒍ ᐱᒻᒪᕆᐅᓱᒋᓚᐅᕋᒃᑯ ᓄᓇᕗᒻᒥᐅᓄᑦ. 
 
ᐃᓪᓗᓕᒑᕐᔪᒻᒥ ᓇᓄᕐᒥᑦ ᑐᖁᑦᑎᔪᖃᓚᐅᕐᒪᑦ ᐊᑦᑑᕙ 4-ᖑᑎᓪᓗᒍ. ᐃᓄᐃᑦ ᑭᓪᓕᖃᒻᒪᑕ ᓇᓐᓄᒃᕕᒋᔪᓐᓇᖅᑕᒥᓂᒃ 
ᑰᑕᖃᑦᑐᑎᓪᓗ ᑕᐃᑯᖓ ᓄᓇᓕᓐᓄᑦ ᐊᒻᒪᓗ ᑭᓪᓕᖃᑦᑎᑕᐅᓪᓗᓂ. 
 
ᑭᓪᓕᖃᖃᑦᑕᓚᐅᖅᓯᒪᒃᑲᓗᐊᕐᒪᓪᓕ ᐅᐊᑦᑎᐊᕈ. ᒥᓂᔅᑕ ᑐᓴᖅᑎᑦᑎᒍᓐᓇᖅᑲ ᐅᕙᑦᑎᓐᓂᒃ, ᐄ, 
ᐱᓕᕆᐊᕆᓂᐊᖅᑕᕗᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᑲᑎᒪᔩᑦ ᐱᓕᕆᐊᖃᕐᓂᐊᖅᑐᑦ ᑕᒪᑐᒥᖓ. 
 
ᐃᓅᒍᕕᑦ ᐊᖑᓇᓱᒃᑎᐅᓗᑎᑦ, ᐊᖑᓇᓱᒃᑏᑦ ᑭᓪᓕᖃᑦᑐᑦ ᓇᓐᓂᐊᖅᕕᒋᔪᓐᓇᖅᑕᒥᓂᒃ. ᖃᓄᐃᖏᑦᑐᖅ 
ᓇᓐᓄᒋᐊᒃᓴᖅ ᑭᓯᐊᓂᓕ ᐊᖑᓇᓱᒃᑎ ᑐᖁᑦᑎᒍᓂ ᓇᓄᕐᒥᒃ, ᑕᐃᒪᓕ ᐊᒥᖓ ᐱᔭᐅᒐᔭᖅᑐᖅ. 
 
ᐅᖃᑐᐃᓐᓇᖅᑐᖓ ᐆᑦᑑᑎᖃᑦᑐᖓ; ᑕᒪᓐᓇ ᐱᓕᕆᐊᖑᓂᐊᖅᑲ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᓂᒃ 
ᖃᐅᔨᒪᓂᕐᒥᒍᑦ ᐊᖑᓇᓱᓂᕐᒧᑦ ᐅᖃᐅᓯᐅᔪᑦ ᐃᓗᐊᓂ ᐃᓄᐃᑦ ᐃᓕᖅᑯᓯᖏᑕ, ᑕᒪᓐᓇ ᑭᓪᓕᖃᕐᓂᐅᔪᖅ 
ᑐᑭᖃᖏᒻᒪᑦ ᐅᕙᑦᑎᓐᓄᑦ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐱᓕᕆᐊᕆᒋᐊᖅᓯᒪᓕᖅᑕᕗᑦ. ᓲᕐᓗ ᓄᓇᓕᖓ 
ᐅᖅᓱᖅᑑᖅ ᐊᒻᒪᓗ ᑕᓗᕐᔪᐊᖅ, ᐃᓕᓯᓚᐅᖅᑐᒍᑦ ᓄᖅᑲᖓᑎᑦᑎᑲᐃᓐᓇᖅᑐᑕ ᑰᑕᖏᓐᓂᒃ ᕿᑎᕐᒥᐅᑦ ᐃᒪᖓᓂ. 
 
ᐱᓕᕆᐊᖃᕐᓂᐊᕐᒥᔪᒍᑦ ᐅᑯᓂᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ ᑕᒪᑐᒧᖓ. ᐅᓪᓗ ᐊᑕᐅᓯᕐᒥᒃ 
ᐱᔪᓐᓇᖏᓐᓇᑦᑎᒍ ᑭᓯᐊᓂᓕ ᐱᓕᕆᐊᕆᓂᐊᖅᑲᕗᑦ ᐱᖃᑎᖃᕐᓗᑕ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᓂᑦ, 
ᑐᕌᖓᔪᓂᒃ ᐱᖅᑯᓯᑐᖃᑦᑎᒍᑦ ᐃᓄᐃᑦ ᐊᖑᓇᓱᓐᓂᖏᓐᓄᑦ ᐱᓗᐊᖅᑐᒥᒃ ᓇᓄᐃᑦ ᑰᑕᖏᓐᓄᑦ. 
 
ᐊᒻᒪᑕᐅᖅ ᐱᓕᕆᖃᑎᖃᕐᓂᐊᕐᒥᔪᒍᑦ ᐆᒪᔪᓐᓂᐊᖅᑎᓂᒃ, ᓄᓇᓕᓐᓂ ᐆᒪᔪᓐᓂᐊᑎᒃᑯ ᑲᑎᒪᔨᖏᓐᓂᒃ ᐊᒻᒪᓗ 
ᐆᒪᔪᓐᓂᐊᑎᒃᑯᖏᑦ ᐅᖅᓱᖅᑑᒥ ᑕᒪᑐᒧᖓ ᑭᓪᓕᖏᓐᓄᑦ ᐊᒻᒪᓗ ᑕᑯᓇᓐᓂᐊᕆᓪᓗᑕ ᑖᒃᑯᓂᖓ ᑭᓪᓕᖏᓐᓂᒃ 
ᑰᑕᓄᑦ ᑐᕌᖓᔪᓂᑕᐅᖅ. ᐱᓕᕆᖃᑎᒋᓂᐊᖅᑕᒃᑲ ᖃᓄᖅᑑᕋᓱᐊᕐᓗᑕ ᐊᑐᖅᑕᐅᔪᒧᑦ ᐱᓯᒪᔭᕗᑦ ᓄᓇᑦᑎᐊᕐᒥᑦ 
ᐊᖅᑭᒐᒃᓴᐅᒻᒪᖔᖅ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ, ᐃᖅᑲᐃᑎᓐᓂᐊᖅᐸᑎᑦ ᒪᓕᒐᓕᐅᖅᑎᒥᑦ ᓱᓕ ᐅᖃᕈᒪᔪᖃᒻᒪᑦ ᑕᐃᒪ ᒪᓕᒐᓕᐅᖅᑎ 
ᑐᐊᕕᕈᓐᓇᖅᑲᑦ ᑕᐃᓐᓇ ᐱᕕᖃᑦᑎᒍᓐᓇᖅᑕᕗᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐄ, ᖃᓄᐃᖏᑎᐊᖅᑐᖅ ᕿᒥᕐᕈᔭᐅᒍᓂ ᑭᓯᐊᓂᓕ ᑐᓴᓚᐅᖏᓐᓇᒪ 
ᓱᓕ ᐆᑦᑑᑎᒋᓗᒍ, ᑲᖏᖅᖠᓂᕐᒥ, ᐊᒥᓱᓂᒃ ᐱᑕᖃᖏᓇᑦᑕ ᐊᓪᓚᓐᖑᐊᓂ ᑖᕙᓂ ᑕᐃᒪᓕ ᐱᖃᑦᑕᖏᓚᒍᑦ 
ᓂᕕᖓᑖᓂᒃ, ᑕᐃᒪᓕ ᑭᓯᐊᓂ ᐱᔪᖃᒻᒪᑦ ᐊᓪᓚᓐᖑᐊᓕᒻᒥᒃ ᓂᕕᖓᑖᖅᑕᑕᐃᓐᓇᓚᐅᖅᑐᑦ. 
 
ᐊᑐᕈᒪ ᐅᒃᑯᓯᒃᓴᓕᒃᒥᑦ ᐆᑦᑑᑎᖃᕐᓗᖓ ᐊᒥᓱᐊᓘᒻᒪᑕ ᓇᓄᐃᑦ ᑕᐃᑲᓂ ᑭᓯᐊᓂᓕ ᐊᒥᓱᕈᕆᐊᑉᐸᖏᒻᒥᔪᑦ 
ᓂᕕᖓᑖᑦ, ᐱᖃᑦᑕᑕᒃᑲ ᓇᓐᓂᐊᑎᓪᓗᖓ, ᑕᒪᓐᓇᑦᑕᐅᖅ ᕿᒥᕐᕈᔭᕆᐊᖃᑦᑕᕗᑦ ᐊᒻᒪᓗ ᑕᑯᓗᑕ ᐊᕕᑦᑐᖅᓯᒪᔪᓂᒃ 
ᐱᑦᔪᑎᒋᓪᓗᒍ ᑐᑭᖃᖏᒻᒪᑦ ᐊᖑᓇᓱᒃᑎᒧᑦ ᓄᓇᕗᒻᒥ. 
 
ᐊᕕᑦᑐᖅᓯᒪᓂᐅᔪᑦ ᐱᑕᖃᑦᑐᑦ ᐃᑲᔫᑎᐅᑎᑕᐅᓗᑎᒃ ᐆᒪᔪᓕᕆᔨᓄᑦ ᐊᒻᒪᓗ ᐊᓯᖏᑦ ᐊᒻᒪᓗ ᐃᓱᒪᓪᓗᖓ 
ᕿᒥᕐᕈᑲᓐᓂᕆᐊᖃᓕᖅᑐᒍᑦ ᑕᒪᑐᒥᖓ, ᑕᐃᒃᑯᐊ ᐊᕕᑦᑐᖅᓯᒪᓂᐅᔪᑦ ᒥᒃᓯᖃᖏᒻᒪᑕ ᐅᕙᑦᑎᓐᓄᑦ. ᓄᓇᐃᑦ 
ᐅᖃᓕᒫᔾᔮᖏᑦᑐᑦ ᑎᑎᖅᑲᓂᒃ ᐅᖃᕐᓗᑎᒃ "ᐊᔭᐃ, ᐅᕘᓇ ᐃᑳᕈᓐᓇᙱᓚᖓ ᐅᐸᑦᑕᐅᒋᐊᖃᙱᒻᒪᑦ 
ᖁᑭᖅᑕᐅᑐᐃᓐᓇᕆᐊᖃᖅᑐᖓᓗ." ᐅᖃᓕᒫᕈᓐᓇᖏᑉᐸᑕ. 
 
ᑕᐃᒪᐃᒻᒪᑦ ᑕᑯᒋᐊᕆᐊᖃᖅᐳᒍᑦ ᑭᓪᓕᐅᔭᓕᕆᓂᕐᒥᑦ. ᓄᓇᓕᓐᓂᑦ ᐆᒪᔪᓕᕆᔨᒃᑰᒍᓐᓇᖅᑐᓂ, ᐅᕝᕙᓘᓐᓃᑦ ᐃᓄᐃᑦ 
ᖃᐅᔨᒪᔭᑐᖃᖏᑕ ᑲᑎᒪᔨᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒎᖅᑐᖅ): ᑕᒪᓐᓇ ᑕᑯᒋᐊᕈᓐᓇᖅᐸᕗᑦ ᐊᒻᒪ ᐊᑐᕐᓗᑎᒃᑯ ᐃᓄᐃᑦ 
ᖃᐅᔨᒪᔭᑐᖃᖏᑕ ᑲᑎᒪᔨᖏᑦ. ᐃᖅᑲᐅᒪᒋᐊᖃᕆᕗᒍᑦ ᐱᓕᕆᖃᑎᖃᑦᑎᐊᕆᐊᖃᕐᓂᑎᓐᓂᑦ ᓄᓇᕗᒻᒥ 
ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᑦ ᖃᐅᔨᒋᐊᕐᓗᑕ ᖃᓄᐃᒋᐊᕈᓐᓇᕐᒪᖔᑦᑕ. ᕿᒥᕐᕈᔪᓐᓇᖅᐳᒍᑦ ᓯᕗᓂᔅᓴᖅᑎᓐᓂᑦ 
ᐱᓕᕆᖃᑎᒋᓗᒋᓪᓗ ᒪᓕᒐᓕᐅᖅᑏᑦ ᓇᐅᒃᑯᑦ ᐱᐅᓂᖅᐸᐅᒐᔭᕐᒪᖔᖅ ᐱᔾᔪᑎᒋᓪᓗᒋᑦ ᓇᓄᐃᑦ. ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖅᑭᑦᑐᖅ. 
 
ᐊᐱᖅᑯᑦ 616-1(6): ᐃᒡᓗᐃᑦ ᓂᐅᕕᖅᑕᐅᔪᓐᓇᖅᑐᓄᑦ ᐊᑐᐊᒐᐃᑦ 
 
ᐃᖅᑭᑦᑐᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᓯᓂᓕᑲᓴᓕᕋᓗᐊᕋᒪ ᐅᑕᖅᑭᓪᓗᖓ ᐅᕙᖓᐅᓂᐊᖅᑎᓪᓗᒍ. 
ᐊᐱᕆᔪᒪᕙᕋ ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ. ᐊᑐᐃᓐᓇᖅᑕᖃᕐᒪᑦ ᐃᓪᓗᓂᒃ ᓂᐅᕕᖅᑕᐅᔪᓐᓇᖅᑐᓂᒃ 15-ᓂᑦ 
ᐅᕝᕙᓘᓐᓃᑦ 20-ᓂᒃ ᐊᕐᕌᒍᓂᑦ. ᑕᐃᔅᓱᒪᓂ ᐃᓄᒃ ᐃᓪᓗᒥᐅᑕᐅᓐᓇᓂ ᐊᑐᖅᑐᐊᖅᑐᓂ, ᑕᐃᓐᓇᓗ 
ᐅᖃᐅᔾᔭᐅᓪᓗᓂ ᐊᑭᑦᑐᕆᐊᕐᓂᐊᕐᓂᕋᖅᑕᐅᓪᓗᓂ ᐃᓪᓗᒨᖅᑲᖅᑕᖏᑦ ᑕᖅᑭᑕᒫᑦ. ᖃᓄᐃᑦᑐᓂᒃ ᒪᓕᒐᖅᑕᖃᓕᖅᐸ 
ᐊᑐᖅᑐᐊᕋᔅᓴᓄᑦ ᐃᓪᓗᓄᑦ ᓂᐅᕕᐊᖑᕙᓪᓕᐊᔪᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ. ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᔾᔨᒌᙱᑦᑑᑎᐅᒻᒪᑕ ᒪᓕᒐᐃᑦ. ᒪᓕᒐᓕᐅᖅᑎ 
ᓇᓗᓇᐃᖅᓯᑦᑎᐊᕐᓂᖅᓴᐅᒋᐊᖃᖅᐳᖅ ᐱᔾᔪᑎᖃᖅᐸᑦ ᐊᑐᐃᓐᓇᐅᑎᑕᐅᔪᓄᑦ ᐃᓪᓗᓄᑦ, ᒪᓕᒻᒪᑦ ᐃᕝᕕᑦ 
ᑮᓇᐅᔾᔭᔅᓵᖏᓐᓂᑦ. ᒪᓕᒐᓕᐅᖅᑏᑦ ᐃᖅᑲᐅᒪᖅᑰᖅᐳᑦ ᓄᑖᖅ ᐃᓪᓗᓄᑦ ᐊᑭᓕᖅᓲᑕᐅᓂᐊᖅᑐᖅ ᐊᑐᕐᓂᐊᓕᕐᒪᑦ, 
ᑮᓇᐅᔾᔭᔅᓴᖏᓐᓂᖅᓴᐃᑦ ᐊᑐᓕᓚᐅᕐᒪᑕ ᐱᔾᔪᑎᒋᓪᓗᒋᑦ ᐊᐅᓚᑦᑎᓂᕐᒧᑦ ᐊᑮᑦ. ᑕᒪᒃᑯᐊ ᐊᑭᐅᔪᑦ ᐲᖅᑕᐅᓪᓗᑎᒃ 
ᐊᑐᖅᑐᐊᕐᓂᕐᒧᑦ ᐊᑭᓕᐅᑕᐅᕙᑦᑐᓂᒃ, ᐃᓪᓗᒧᑦ ᓇᒻᒥᓂᕐᒧᑦ ᐊᑭᓕᖅᓱᖅᑕᐅᔪᑦ. 
 
ᐃᖅᑲᐅᒪᖅᑰᖅᐳᓯ ᑕᒪᓐᓇ ᐱᔪᒥᓇᖅᑐᒻᒪᕆᐅᒻᒪᑦ ᖃᓄᐃᒋᔭᐅᙱᑦᑎᐊᖅᑐᓂᓗ. ᑕᐃᒪᐃᒻᒪᑦ 
ᐊᑭᑭᓪᓕᒋᐊᖅᓯᒪᔪᒻᒪᕆᐅᓕᖅᐳᑦ, ᐃᓕᑕᖅᓯᓪᓗᑕ ᐊᑭᑐᓂᖓᓂᑦ ᐊᐅᓚᑦᑎᓂᕐᒧᑦ ᐊᑭᐅᔪᓄᑦ ᓄᓇᕗᒻᒥ. 
ᑭᐅᔭᔅᓴᕆᕙᕋ ᐋᒡᒐᓘᓐᓃᑦ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᑦᑎᐊᕋᓱᒃᑲᓂᕐᓂᐊᖅᐸᕋ. ᐊᖏᕈᑎᖃᕐᓂᕈᒪ 
ᐅᑦᑑᑎᒋᓪᓗᒍ, ᐊᑐᖅᑐᐊᕈᒪ ᖃᒧᑏᓐᓂᒃ ᖃᑦᑎᑐᐃᓐᓇᕐᓄᑦ ᑮᓇᐅᔭᓄᑦ ᑕᖅᑭᑕᒫᑦ, ᑮᓇᐅᔾᔭᔅᓴᓂᖅᓴᐅᓕᕐᓂᕈᕕᓪᓗ, 
ᐅᕝᕙᓘᓐᓃᑦ ᑮᓇᐅᔾᔭᔅᓵᑎᑦ ᐊᕐᕌᒍᒥ ᐊᒥᓲᓂᖅᓴᐅᓐᓂᖅᐸᑕ, ᐅᖃᕈᓐᓇᖅᐳᖓ ᒪᕐᕈᐊᖅᑎᖅ ᐊᖏᓪᓕᒋᐊᕐᓂᐊᕐᒪᑕ 
ᐊᑭᓕᐅᑎᒋᕙᑦᑐᑦ ᖃᒧᑏᓐᓄᑦ ᑕᖅᑭᑕᒫᑦ? 
 
ᑕᐃᒫᔅᓴᐃᓐᓇᖅ ᐱᔭᐅᔪᓐᓇᕆᕚᑦ ᑕᐃᒃᑯᐊ ᐊᑐᖅᑐᐊᖅᑐᑦ ᐃᓪᓗᓂᒃ? ᑎᑎᖅᑲᐅᓯᐊᖅᑐᖃᕐᓂᖅᐸᑦ 
ᐃᓪᓗᓕᕆᔨᕐᔪᐊᒃᑯᓐᓂᑦ ᐅᖃᖅᑐᒥᑦ ᑕᖅᑭᑕᒫᑦ ᐊᑭᓕᖅᓱᖅᑕᖏᑦ ᐊᖏᓪᓕᒋᐊᕐᓂᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ.  ᐄ, ᐅᖃᖅᑏ, ᐅᖃᖅᑲᐅᒐᒪ ᒪᓕᒻᒪᑕ ᐊᕐᕌᒍᑕᒫᑦ ᑮᓇᐅᔾᔭᔅᓵᓂᒃ ᐊᒻᒪ 
ᐋᖅᑭᒋᐊᖅᑕᐅᕙᑦᑐᑎᒃ ᐊᓯᔾᔨᕋᐃᒻᒪᑕ ᑮᓇᐅᔾᔭᔅᓵᖏᑦ ᐃᓚᒌᓄᑦ ᐊᒻᒪ ᐃᓪᓗᓂᒃ ᐊᑐᖅᑐᐊᖅᑐᓄᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᔪᓐᓇᕐᓂᖃᖅᐹᑦ 
ᐅᖃᐅᔾᔨᔪᓐᓇᕐᓗᑎᒃ ᖃᐅᔨᒪᙱᒃᑲᓗᐊᖅᑎᓪᓗᒋᑦ ᑭᓇᑐᐃᓐᓇᖅ ᖃᑦᑎᓂᒃ ᑮᓇᐅᔾᔭᔅᓴᒻᒪᖔᖅ ᐃᒻᒪᖃ  

ᑕᖅᑳᙵᑐᐃᓐᓇᖅ ᑐᓴᖅᑐᒥᓂᐅᒍᑎᒃ? ᐊᑭᑦᑐᐃᒋᐊᕈᓐᓇᖅᐹᑦ ᑕᖅᑭᑕᒫᑦ ᐊᑭᓕᖅᓱᖅᑕᖏᓐᓄᑦ ᑎᑎᖅᑲᒥᒃ 
ᐸᐃᑉᐹᒥᒃ ᐱᓯᒪᑦᑎᖏᒃᑲᓗᐊᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᓱᒪᕗᖓᓕ ᐃᓪᓗᓕᕆᔨᕐᔪᐊᒃᑯᑦ ᐅᕝᕙᓘᓐᓃᑦᒧ ᒐᕙᒪᒃᑯᑦ 
ᐱᓕᕆᕕᓕᒫᖏᑦ ᐃᓱᒪᓕᐅᕆᐊᖃᕐᑐᒋᓪᓗᒋᑦ ᓇᓗᓇᐃᖅᓯᒪᔪᓂᑦ. ᑕᐃᒪ, ᑐᓐᖓᕕᖃᖃᑦᑕᕆᐊᖃᕐᖓᑕ 
ᑕᐃᒪᐃᑦᑑᓂᖅᑲᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓪᓕᖅᐹᒥ ᐃᓚᒋᐊᕈᑎ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᕗᖓ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐅᖃᖅᓯᒪᒻᒪᑕ 
ᑕᑯᔅᓴᐅᖏᑦᑐᑦ ᐊᖏᕈᑎᖃᕐᑐᑎᑦ ᐊᒻᒪᓗ ᐅᐱᕈᓱᓐᖏᓚᖓ ᑕᕝᕙᓂ ᐅᖃᕐᓯᒪᔪᒥᑦ ᐊᖏᕈᑎᐅᔪᒥᑦ 
ᐊᖏᓪᓕᕚᓪᓕᑎᑦᑎᔪᓐᓇᕐᓗᑎᑦ ᑕᖅᑭᑕᒫᑦ ᐊᑭᓕᐅᑎᐅᕙᑦᑐᓂᑦ ᑮᓇᐅᔾᔭᔅᓵᖏᑦ ᐊᖏᓪᓕᒋᐊᕐᓂᖅᑲᑕ. ᑖᓐᓇ 
ᐱᖃᑕᐅᓐᖏᒻᒪᑦ ᐊᖏᕈᑎᐅᔪᒥᑦ, ᑕᕝᕙᓃᓐᖏᒻᒪᑦ ᐊᖏᕈᑎᐅᔪᒥᑦ. 
 
ᐅᖃᖅᑎ. ᒥᓂᔅᑕᐅᔪᖅ ᑲᒪᔪᖅ ᖃᐅᔨᒋᐊᕈᓐᓇᖅᑳᑦ ᑕᒪᔅᓱᒥᖓ ᒪᓕᑦᑎᐊᕋᓗᐊᕐᒪᖔᑕ ᒪᓕᑦᑕᐅᔪᔅᓴᓂᑦ 
ᐊᖏᕈᑎᐅᔪᒥᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᖃᕈᓐᓇᖅᑯᖓ ᑕᒪᓐᓇ ᐊᖏᕈᑎᐅᔪᖅ ᖃᐅᔨᓵᕆᔪᒪᓂᕋᕐᓗᒍ 
ᐊᒻᒪᓗ ᑭᓱᓂᑦ ᐱᑕᖃᕐᒪᖔᖅ ᐊᒻᒪᓗ ᑐᑭᓯᑎᑦᑎᒋᐊᕐᓗᒍ ᑲᑎᒪᔨᐅᔪᖅ ᐊᒻᒪᓗ ᒪᓕᒐᓕᐅᕐᕕᑎᓐᓃᑦᑐᓂᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔩᑦ ᖃᐅᔨᖁᓪᓗᒋᑦ ᐊᐱᖅᓱᕐᓂᐅᔪᖅ ᐱᔭᕇᕐᖓᑦ. ᑲᔪᓯᓂᐊᖅᑯᒍᑦ ᑲᑎᒪᔾᔪᑎᔅᓴᖅ 7. 
ᑎᑎᕋᖅᓯᒪᔪᓂᑦ ᐊᐱᖅᑯᓯᐅᔪᑦ. ᑎᑎᕋᖅᓯᒪᔪᑦ ᐊᐱᖅᑯᓯᐅᔪᑦ. ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ 
ᐊᐱᖅᑯᓯᓄᑦ. ᑲᑎᒪᔾᔪᑎᔅᓴᖅ 9. ᑭᐅᔾᔪᑎᐅᔪᑦ ᒪᑐᐃᖅᑕᐅᔾᔪᑎᓄᑦ ᐅᖃᐅᓯᕐᓄᑦ. ᑲᑎᒪᔾᔪᑎᔅᓴᖅ 10. ᐃᓄᓐᓄᑦ 
ᐊᑎᓕᐅᖅᑕᐅᓯᒪᔪᑦ ᖃᓄᐃᓕᐅᖅᑕᐅᖁᔭᐅᔪᑦ. ᐃᓄᓐᓄᑦ ᐊᑎᓕᐅᖅᑕᐅᓯᒪᔪᑦ ᖃᓄᐃᓕᐅᖅᑕᐅᖁᔭᐅᔪᑦ. 
ᑲᒪᑎᔾᔪᑎᔅᓴᖅ 11. ᐅᓂᒃᑳᓕᐊᖑᔪᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ. ᑲᑎᒪᔾᔪᑎᔅᓴᖅ 12. ᐅᓂᒃᑳᓕᐊᖑᔪᑦ 
ᑲᑎᒪᔨᕋᓛᓄᑦ ᖃᐅᔨᓴᖅᑐᓄᑦ ᐱᖁᔭᒃᓴᓄᑦ. ᑲᑎᒪᔾᔪᑎᔅᓴᖅ 13. ᓴᖅᑮᓂᖅ ᑎᑎᕋᖅᓯᒪᔪᓂᑦ. ᓴᖅᑮᓂᖅ 
ᑎᑎᕋᖅᓯᒪᔪᓂᑦ. ᑲᑎᒪᔾᔪᑎᔅᓴᖅ 14. ᖃᐃᔨᑎᑦᑎᓂᖅ ᐱᒋᐊᖅᑎᑎᔾᔪᑎᓂᑦ. ᒥᓂᔅᑕ ᐊᑭᓱᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 

ᓴᖅᑭᑕᐅᔪᖅ ᑎᑎᖅᑲᒃ 131-1(6): ᓄᓇᕗᑦ ᐳᓚᕋᑦᑐᓕᕆᔨᒃᑯᑦ ᐊᕐᕌᒎᑕᒫᑦ ᐅᓂᒃᑳᓕᐊᖓᑦ 2001/2002 
 
ᒥᓂᔅᑕ ᐅᓛᔪᒃ ᐊᑭᓱᒃ: ᒪᒥᐊᓇᖅ, ᐅᖃᖅᑎ. ᖁᔭᓐᓇᒦᒃ, ᐅᖃᖅᑎ. ᓴᖅᑮᔪᒪᕗᖓ ᑎᑎᕋᖅᓯᒪᔪᒥᑦ, ᓄᓇᕗᑦ 
ᐳᓚᕋᑦᑐᓕᕆᔨᒃᑯᑦ ᐊᕐᕌᒎᑕᒫᑦ ᐅᓂᒃᑳᓕᐊᖑᔪᖅ 2001/2002. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᑕᖃᒃᑲᓂᖅᑳ ᓴᖅᑮᔪᒪᔪᓂᑦ ᑎᑎᕋᖅᓯᒪᔪᓂᑦ? ᒥᓂᔅᑕ ᐃᖕ. 
 
ᓴᖅᑭᑕᐅᔪᖅ ᑎᑎᖅᑲᒃ 132-1(6): ᓄᓇᕗᑦ ᐃᓪᓗᓕᕆᔨᖅᔪᐊᒃᑯᑦ ᐊᕐᕌᒍᑕᒫᑦ ᐅᓂᒃᑳᓕᐊᖓ 2001/2002 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᓴᖅᑮᔪᒪᕗᖓ ᑎᑎᕋᖅᓯᒪᔪᓂᑦ: 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᑦ ᐅᓂᒃᑳᓕᐊᖑᔪᖅ 2001-2002. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎᔅᓴᖅ 13. ᐱᑕᖃᒃᑲᓂᖅᑳ ᓴᖅᑭᑕᐅᔪᒪᔪᓂᑦ ᑎᑎᖅᑲᓂᑦ? ᑲᑎᒪᔾᔪᑎᔅᓴᖅ 14. ᖃᐅᔨᑎᑦᑎᓂᖅ 
ᐱᒋᐊᑎᑦᑎᔪᒪᔪᓂᑦ. ᑲᑎᒪᔾᔪᑎᔅᓴᖅ 15. ᖃᐅᔨᑎᑦᑎᓂᖅ ᐱᒋᐊᖅᑎᑕᐅᔪᒪᔪᓂᑦ ᓯᕗᓪᓕᖅᐹᒧᑦ 
ᐅᖃᓕᒫᖅᑕᐅᓂᖓᓂᑦ ᐱᖁᔭᒃᓴᓂᑦ. ᑲᑎᒪᔾᔪᑎᔅᓴᖅ 16. ᐱᒋᐊᖅᑎᑦᑎᔾᔪᑎ. ᑐᑐ. 
 

ᑲᑎᒪᔾᔪᑎᒃᓴᖅ 16: ᑲᑎᒪᔨᕋᓛᓂᑦ ᐱᒋᐊᖅᑎᑕᐃᑦ 
 

ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 029-1(6): ᑲᑎᒪᔨᐅᔪᖅ ᓇᓄᓕᒻᒧᑦ ᑲᑎᒪᔨᑐᐃᓐᓇᕐᓄᑦ ᐃᓕᔭᐅᓂᖓ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐱᒋᐊᖅᑎᑉᐸᕋ ᐊᐃᑉᐱᑕᐅᓪᓗᓂ ᑲᑎᒪᔨᒧᑦ ᖁᕐᓗᖅᑑᒧᑦ, ᐱᒋᐊᖅᑎᑦᑎᔾᔪᑏᑦ 
ᐅᖃᖅᓯᒪᔪᒥᑦ ᐃᓚᖓᓂᑦ 38 ᒪᓕᒐᓕᐅᖅᕕᒻᒧᑦ ᐊᒻᒪᓗ ᐊᐅᓚᑦᑎᔨᖏᓐᓄᑦ ᐱᖁᔭᐅᔪᖅ ᐱᔪᓐᓇᖅᑎᑦᑎᔾᔪᑎᑦ 
ᒪᓕᒐᓕᐅᕐᕕᒃᑯᑦ ᐋᖅᑮᔪᓐᓇᕐᖓᑕ ᑲᑎᒪᔨᕋᓛᖑᑲᐃᓐᓇᕐᓗᑎᑦ ᐊᒻᒪᓗ ᒪᓕᒐᐅᔪᖅ 89(2) ᒪᓕᒐᐅᓪᓗᓂ 
ᒪᓕᒐᓕᐅᕐᕕᒻᒧᑦ ᐱᖃᕐᑎᑦᑎᓗᑎᑦ ᑲᑎᒪᔨᕋᓛᖑᖁᔨᓪᓗᑎᑦ ᑲᑎᒪᔨᕋᓛᖑᐃᓐᓇᖅᑐᓄᑦ. 
 
ᑕᐃᒪ, ᐱᒋᐊᖅᑎᑦᑎᕗᖓ ᐸᑎᖅ ᓇᑦᓯᖅ, ᒪᓕᒐᓕᐅᖅᑎᐅᔪᖅ ᓇᓄᓕᒻᒧᑦ ᐃᓕᔭᐅᖁᓪᓗᒍ ᑲᑎᒪᔨᕋᓛᖑᔪᓂᑦ 
ᒐᕙᒪᒃᑯᑦ ᐊᐅᓚᑕᖏᓐᓄᑦ ᐊᒻᒪᓗ ᐊᔭᐅᖅᑎᓄᑦ ᐊᒻᒪᓗ ᑭᖑᕐᕕᖅᑎᐅᓗᓂ ᑲᑎᒪᔨᕋᓛᖑᔪᓄᑦ ᓄᓇᓕᓐᓂ 
ᓴᓐᖏᓕᖅᐹᓕᖅᑎᑦᑎᓂᕐᒧᑦ ᐊᒻᒪᓗ ᐃᑯᐱᕝᕕᓕᕆᔨᒃᑯᓐᓄᑦ ᐊᒻᒪᓗ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐱᒋᐊᑎᑦᑎᓯᒪᔪᖃᖅᑯ. ᐊᐱᕆᓯᒪᔪᖃᖅᑯ. ᓈᒻᒪᓴᖅᑐᑦ. ᓈᒻᒪᓗᓴᓐᖏᑦᑐᑦ. ᑲᔪᓱᔪᖅ. 
ᑲᑎᒪᔾᔪᑦᑎᔅᓴᖅ 16. ᐱᒋᐊᖅᑎᑦᑎᔾᔪᑏᑦ. 16. ᐱᒋᐊᖅᑎᑦᑎᔾᔪᑏᑦ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓄᑦ ᒪᓕᒐᐃᑦ. ᑲᑎᒪᐅᑎᑦᓴ 18. ᑭᖑᓪᓕᖅᒥ ᐅᖃᓕᒫᖅᑕᐅᓂᖏᓄᑦ ᒪᓕᒐᐃᑦ. ᑲᑎᒪᐅᑎᑦᓴ 
19. ᖃᓄᖅᑑᓂᖏᑦ ᑲᑎᒪᔨᓄᑦ ᑕᒪᐃᓄᖓᔪᓄᑦ ᐅᑯᓄᖓ ᒪᓕᒐᖅᓄ ᐊᒻᒪ ᐊᓯᖏᓐᓄᓪᓗ ᐃᓱᒫᓘᑎᓄᑦ. ᒪᓕᒐᖅ 
12, ᒪᓕᒐᖅ 13, ᒪᓕᒐᖅ 46 ᐊᒻᒪ ᒪᓕᒐᖅ 33. ᐃᓚᒋᑦᓱᒍ ᐃᒃᑲᕐᕆᐊᓗ ᐃᑦᓯᕙᐅᑕᐅᓗᓂ, ᓯᕗᖓᒍᑦ 
ᑲᔪᓯᒋᐊᖏᓂᑎᖕᓂ ᑲᑎᒪᔨᓄᑦ ᑕᒪᐃᓄᖓᔪᓄᑦ, ᐊᑑᑎᑲᐃᓐᓇᖅᓗᑕ ᐊᑯᓐᓂᕈᑕᖅᓗᑕ ᐅᑎᖅᓂᐊᑐᐃᓐᓇᕋᑦᑕ 
ᑲᑎᒪᕕᖕᒧ ᒥᑦᓴᐅᓯᓗᒋᑦ 20ᒥᓇᔅᒧᑦ. 
 
ᐃᖅᓱᖅᑏ. 
 
>>ᑲᑎᒪᓂᖅ ᐊᑯᓐᓂᕈᑕᖅᑐ 15:46ᒥ ᐊᒻᒪ ᑲᑎᒪᒋᑲᓂᓯᑦᓱᑎ 16:13ᒥ ᐅᓪᓗᒃᑯᑦ. 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᑦᓯᕙᐅᑕᖅ (ᐃᒃᑲᕐᕆᐊᓗ)(ᑐᓵᔨᑎᒍ): ᖁᔭᓐᓇᒦᒃ ᐅᑎᕈᓐᓇᓂᓯᖕᓄᑦ. ᑭᖑᕙᕋᓗᐊᕐᓱᖓ ᒪᖅᕉᓐᓄ ᐅᓪᓘᓐᓄ 
ᒫᓐᓇᐅᔪᖅ ᐅᑎᖅᓯᒪᓕᕐᓱᖓᓗ ᐃᑦᓯᕙᐅᑕᖅᓅᕙᖓ. ᐃᒻᒪᖃᖃᐄ ᐃᑦᓯᕙᐃᓇᐸᔾᔮᖏᒻᒥᔪᖓ ᑕᕝᕙᓂ. 
ᐱᓕᕆᔭᖃᓂᐊᕋᑦᑕ ᐅᑯᓂᖓ ᒪᓕᒐᖅ 12, ᐊᒻᒪ ᒪᓕᒐᖅ 46ᒧ. 
 
ᐱᓕᕆᔭᖃᓚᐅᕐᓱᑕ ᐃᓚᒋᑦᓱᑎᒍᑦ ᐱᓕᕆᕕᐋ ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯ ᐱᔨᑦᓯᖅᑕᐅᓂᖏᓄᑦ 
ᐃᑉᐸᑦᓴᖅ ᐊᒻᒪ ᐊᑑᑎᓯᒪᓪᓗᑕ ᒪᑐᐃᖅᓯᓂᕆᔭᖓᓄᑦ ᐅᖃᐅᓯᕆᔭᑦᓴᖏᓐᓄᑦ ᐊᒻᒪᓗ ᐃᑦᓯᕙᐅᑕ ᐅᑯᓄᖓ 
ᑲᑎᒪᔨᖑᑲᐃᓐᓇᖅᑐᓄᑦ ᐊᑑᑎᑦᓱᓂᑦᑕᐅᖅ ᒪᑐᐃᖅᓯᓂᕆᔭᖓᓄᑦ ᐅᖃᐅᓯᑦᓴᖏᓐᓄᑦ. ᒫᓐᓇᓕ ᐊᑑᑎᔪᒍ 
ᐅᖃᐅᓯᖃᑐᐃᓐᓇᖅᓂᓂ. ᒥᓂᔅᑕ ᐱᑰ ᐅᑎᖃᓂᕈᒪᕖᑦ ᐊᐱᖅᓱᓇᕕᐅᑉ ᓵᖓᓄᑦ ᐃᓚᒋᓗᒋᑦ ᐱᓕᕆᔨᖁᑎᑎ. 
ᒥᓂᔅᑕ ᐱᑰ ᐃᓚᒋᕕᒌᑦ ᐱᓕᕆᔨᖁᑎᑎᑦ? 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᓯᕗᓪᓕᖅᐹᒥ ᑕᒪᑦᒥ ᑐᖓᓱᒋᑦᓯ ᐅᑎᖅᓂᓯᖕᓄᑦ  

ᒪᓕᒐᓕᐅᖅᕕᖕᒧᑦ ᐊᒻᒪ ᐃᖃᓗᖕᓄᑦ, ᐊᖓᔪᖅᑳᖃᕝᕕᒃ ᓄᓇᕗᒻᒥ. ᑐᓐᖓᓱᒋᑦ. 
 
ᐱᖃᑎᒋᔭᒃᑲ ᐅᓪᓗᒥ, ᐃᒃᓯᕙᐅᑖᖅ, ᒥᓂᔅᑕᐅᑉ ᑐᖏᓕᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᒥᔅᑕ. 
ᐴᕐᓂ ᐸᓚᐃᐊᔅ ᑕᓕᖅᐱᓐᓂ ᐊᒻᒪᓗ ᓴᐅᒥᓐᓂ ᕉᔅᒥᐅᕆ ᐴᕋᐅᓐ, ᐊᑯᓂᕈᓗᒃ ᐊᑭᑐᔪᓄᑦ ᐹᕐᓇᑎᐅᔪᖅ 
ᐱᓕᕆᕕᐊᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᖃᐅᔨᒪᔭᐅᑦᑎᐊᖅᑐᖅ ᓄᓇᖃᑦᑎᐅᔪᖅ ᑲᖏᖅᖠᓂᕐᒥ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᒥᔅᑕ. ᐲᑯ. ᐱᒋᐊᓚᐅᖏᓂᑦᑎᓐᓂ, ᒪᓕᒐᓕᐅᑏᑦ ᖃᐅᔨᒪᖁᒋᑦᓯ ᒪᓕᓪᓗᒍ 
ᒪᓕᒐᖅ 77-1(6), ᒪᓕᒐᓕᐅᖅᑏᑦ ᐱᕕᖃᑦᑎᑕᐅᓂᐊᖅᑐᑦ 10-ᒥᓂᔅᒥᑦ ᐅᖃᐅᓯᒃᓴᖃᕈᑎᑦ ᐊᒻᒪᑕᐅᖅ 10-ᒥᓂᔅᒥ 
ᐊᐳᖅᑯᑎᖃᕈᑎᒃ. ᐅᖃᐅᓯᒃᓴᑐᐃᓐᓇᐃᑦ. ᐱᑕᖃᑉᐸ ᐅᖃᐅᓯᒃᓴᑐᐃᓐᓇᕐᓂᒃ? ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓐᖓᓱᒃᑲᓂᖅᐳᓯ. ᑕᕝᕙᓐᖓᑦ ᒥᓂᔅᑕᐅᑉ ᐅᖃᐅᓯᓐᖓᐅᑎᒋᓚᐅᖅᑕᖏᓐᓂᒃ 
ᐃᒃᐸᔅᓴᖅ, ᐱᖓᓱᑦ ᐱᒻᒪᕇᑦ ᐋᓐᓂᐊᕕᒃᓴᐃᑦ ᓄᓇᕗᒻᒥ ᐅᖃᐅᓯᐅᒻᒪᑕ ᐅᕙᓂ. ᐃᓱᒪᓪᓗ ᐃᓘᓇᑕ 
ᑐᓐᖓᓱᒃᑎᑕᕗᑦ ᓄᑖᑦ ᐋᓐᓂᐊᕕᒃᓴᐃᑦ ᐃᖅᑲᓇᐃᔭᖅᑎᑖᖅᐸᑕ ᐊᒻᒪᓗ ᐱᐊᓂᒃᑕᐅᑉᐸᑕ. 
 
ᐅᖃᒃᑲᓂᕐᓗᖓ ᐃᒻᒪᖃ, ᖄᖏᖅᑕᕋ, ᑭᓯᐊᓂ ᑕᑯᖏᓐᓇᒪ ᐃᓄᓕᕆᔨᑦ ᒥᑭᓂᖅᓴᓂᒃ ᐋᓐᓂᐊᓯᐅᖅᑎᓄᑦ 
ᓄᓇᓕᓐᓂ. ᑕᐃᒪᐃᒐᓗᐊᖅᑎᓪᓗᒍ, ᐱᓕᕆᐊᖃᖃᑦᑕᖅᑐᑦ ᐃᓅᓯᕐᒥᒃ ᐊᒻᒪᓗ ᑐᖁᔪᓂᒃ, ᑕᑯᕋᑖᖏᓐᓇᒪ 
ᐅᖃᐅᓯᓐᖓᐅᑎᒋᓚᐅᖅᑕᖏᓐᓂᒃ ᑕᒪᑐᒧᖓ ᓄᑖᓄᑦ ᐊᓪᓚᕕᒃᓴᓄᑦ ᐅᕝᕙᓘᓐᓃᑦ ᐊᓪᓚᒡᕕᒃ ᓄᓇᓕᓐᓂ 
ᐱᓗᐊᖅᑐᒥᒃ ᓄᓇᒋᔭᓐᓂ, ᐅᖃᐅᓯᕇᓐᓇᐅᔭᖅᑕᕋ. 
 
ᐅᖃᓪᓚᒍᒪᒐᒪ. ᐃᓄᓕᕆᔨᒃᑯᑦ ᐃᑉᐱᒋᔭᐅᔭᕆᐊᖃᑦᑐᑦ, ᐊᒻᒪᓗ ᐊᓪᓚᒡᕕᖃᕆᐊᖃᕆᓪᓗᑎᒃ. ᐱᓕᕆᔾᔪᑎᖃᕆᐊᓖᑦ 
ᐃᖅᑲᓇᐃᔭᕈᑎᒃᓴᒥᓂᒃ ᐊᓯᖏᓪᓗᑦᑕᐅᖅ ᐃᓄᐃᑦ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂ. 
 
ᑖᒃᑯᐊ ᐃᓄᐃᑦ ᐱᔨᑦᑎᖅᑐᑦ ᐃᓄᓐᓂᒃ ᐅᓐᓄᒃ ᐊᒻᒪᓗ ᐅᓪᓗᒃᑯᑦ. ᐱᐅᔪᒥᒃ ᐊᓪᓚᒡᕕᖃᕆᐊᓖᑦ, 
ᐃᑲᔪᕈᓐᓇᓂᖅᓴᐅᖁᓪᓗᒋᑦ, ᐱᐅᔪᒥᒃ ᐱᔨᑦᑎᓂᖅᓴᐅᖁᓪᓗᒋᑦ ᓄᓇᓕᓐᓂ ᐃᓄᖏᓐᓄᑦ, ᐱᐅᔪᒥᒃ 
ᐃᖅᑲᓇᐃᔭᖅᕕᖃᕆᐊᖃᑦᑐᑦ. ᐊᒻᒪᓗ ᑭᖑᓂᐊᒍᑦ ᐊᐱᕆᓂᐊᕐᒥᔭᕋ ᒥᓂᔅᑕ ᖃᖓᒃᑯᑦ ᑕᐃᒃᑯᐊ ᐸᕐᓇᒍᑎᑦ 
ᐃᓕᔭᐃᓂᐊᕐᒪᖔᑕ ᐃᓄᓕᕆᔨᓐᓄᑦ ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᓯᔅ. ᐅᐃᓕᐊᒻᔅ. ᕼᐊᕕᐅᔭ. 
 
Hᐊᕕᐅᔭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎ ᑐᑭᓯᑎᑦᑎᒻᒪᑕ. 
ᖁᕕᐊᓱᓪᓚᕆᑦᑐᖓ ᑕᑯᒋᐊᒃᓴᖅ ᐋᓂᐊᕕᒃᓴᐃᑦ ᓴᓇᔭᐅᓂᐊᖅᑐᑦ ᐱᖓᓱᓂ ᐊᕕᑦᑐᖅᓯᒪᔪᓂ ᐊᒻᒪᓗ 
ᓴᓇᔭᐅᓕᕐᒪᑕ. 
 
ᐊᒻᒪᑕᐅᖅ ᑐᔪᒻᒥᕕᒻᒥᒃ ᐃᖃᓗᒃᑑᑦᑎᐊᕐᒥ. ᐊᐅᓚᑦᑎᓂᐊᕐᓗᓂ ᑐᔪᒻᒥᕕᒻᒥᒃ ᐱᑕᖃᕆᐊᖃᑦᑐᖅ ᐱᔪᓐᓇᓪᓚᕆᑦᑐᓂᒃ 
ᐃᖅᑲᓇᐃᔭᖅᑎᓂᒃ ᐊᐅᓚᑦᑎᓂᐊᖅᑐᓂᒃ ᐃᓪᓗᒥᒃ. ᑐᔪᒻᒥᕕᐅᔪᑦ ᔨᐊᓗᓇᐃᒥ, ᓖᓇ ᐲᑐᓴᓐ ᑐᔪᒻᒥᕕᖃᑎᖓ, 
ᖃᐅᔨᒪᔪᖓ ᐳᓚᕋᓯᒪᔭᓯ ᔨᐊᓗᓇᐃᒥ, ᐊᒻᒪᓗ ᖃᐅᔨᒪᔪᒍᑦ ᒥᑭᓗᐊᕐᒪᑦ ᐱᙳᐊᕐᕕᑕᖃᕐᓇᓂ ᓯᓚᒥ ᓱᕈᓯᕐᓄᑦ, 
ᐱᑕᖃᙱᑦᑎᐊᕐᒪᑦ, ᐃᓂᔅᓴᖅᑕᖃᕋᓂ ᓱᕕᔅᓴᕐᒥᒃ ᐃᓄᓐᓄᑦ ᑭᓯᐊᓂ ᐃᓪᓗᓕᐅᕐᓂᐊᕈᕕᑦ ᐃᖃᓗᑦᑑᑦᑎᐊᕐᒥ, 
ᑕᐃᒃᑯᐊ ᐊᑯᓂ ᑐᔪᕐᒥᓂᐊᖅᑐᓄᑦ ᐋᓐᓂᐊᕕᓕᐊᖅᓯᒪᔪᓄᑦ. 

ᓴᓇᓂᐊᖅᐸᑕ ᒥᖅᓱᕐᕕᓕᒻᒥᑦ ᐅᕝᕙᓘᓐᓃᑦ ᐱᙳᐊᕐᕕᓕᒻᒥᑦ ᓱᕈᓯᕐᓄᑦ, ᐊᖏᔪᖅᑳᖏᓪᓗ, ᐃᒻᒪᖃ ᓴᓂᐊᓂ 
ᑕᓚᕖᓴᕐᕕᐅᑉ ᐅᕝᕙᓘᓐᓃᑦ ᓴᓇᒍᓐᓇᕈᔅᓯ ᓱᕈᓯᕐᓄᑦ ᐱᙳᐊᕐᕕᒻᒥᑦ ᐊᒻᒪ ᒥᖅᓱᕐᕕᒻᒥᑦ ᐃᓛᒃᑰᖅᑐᒥᑦ 
ᐳᓛᕐᕕᖓᓐᓂᑦ. 
 
ᑭᓯᐊᓂ ᖃᐅᔨᒪᒐᔅᓯ ᑐᔪᕐᒥᕕᒃ ᐋᓐᓂᐊᕕᓕᐊᖅᑐᓄᑦ ᔭᓗᓇᐃᒥ ᒥᑭᔪᒻᒪᕆᐅᒻᒪᑦ ᑕᒪᒃᑯᓂᖓᓗ ᐱᑕᖃᕋᓂ, ᑭᓯᐊᓂ 
ᑕᐃᒪᓂ ᑐᔪᕐᒥᖃᑦᑕᖅᑐᑦ ᓕᓇ ᐲᑐᓴᓐ ᑐᔪᕐᒥᕕᒻᒥ ᐋᓐᓂᐊᕕᓕᐊᖅᑐᓄᑦ ᒥᑭᓗᐊᕐᒪᑦ ᑭᓯᐊᓂ ᖃᐅᔨᒪᒋᐊᖁᕙᒋᑦ 
ᐃᖃᓗᑦᑑᑦᑎᐊᕐᒥᑦ ᑐᔪᕐᒥᕕᓕᐅᓕᕈᔅᓯ ᑕᒪᒃᑯᐊ ᐱᑕᖃᓛᖁᓇᖅᐳᑦ. 
 
ᑕᐃᓐᓇ ᐱᑐᖃᖅ ᓴᓇᔭᐅᒋᐊᕈᓐᓇᖅᑰᓚᐅᙱᒻᒪᑦ ᑐᔪᕐᒥᕕᑐᖃᐅᔪᖅ, ᐃᓱᒪᕗᖓᓕ ᐋᖅᑭᒋᐊᑐᐃᓐᓇᕐᓂᐊᕈᔅᓯᐅᒃ 
ᐊᑐᐃᓐᓇᖅᑕᖃᕆᐊᖃᖅᑐᒋᒐᒃᑯ ᐊᑐᖅᑕᐅᔪᓐᓇᖅᑐᓂᒃ. ᑭᐊᓯᓂ ᖃᐅᔨᒪᒋᐊᕈᒪᕗᖓ ᐱᐅᓂᖅᓴᓂᒃ ᐃᓪᓗᖃᕈᔅᓯ 
ᔭᓗᓇᐃᒦᑦᑐᖅ ᑕᑯᓐᓇᖅᑐᒍ. 
 
ᐊᒻᒪ ᓕᓇ ᐲᑐᓴᓐ ᑐᔪᕐᒥᕕᒃ ᐋᓐᓂᐊᕕᓕᐊᖅᑐᓄᑦ ᖃᐅᔨᒪᒐᕕᑦ ᒥᓂᔅᑕᐅᓪᓗᑎᑦ, ᐅᕙᖓ ᐊᒻᒪ ᐆᕕᑎ 
ᑕᑯᓯᒪᒐᑦᑎᒃᑯ. ᖃᐅᔨᒪᔪᖓ ᐳᓚᕋᓚᐅᕋᑦᑎᒃᑯ ᐊᕐᕌᓂ ᐃᒻᒪᖃ ᐅᐱᕐᖔᖑᓚᐅᖅᑐᒥ. ᒥᑭᓗᐊᕐᒪᑦ ᕿᑎᕐᒥᐅᓄᑦ 
ᐳᓚᕋᖃᑦᑕᖅᑐᓄᑦ ᐋᓐᓂᐊᕕᒻᒧᑦ. ᕿᑎᕐᒥᐅᖑᖃᑎᒃᑲ, ᒪᓕᒐᓕᐅᖅᑏᑦ ᐊᒻᒪ ᐅᕙᖓ ᓇᒻᒥᓂᖅ ᑕᑯᓯᒪᒐᑦᑎᒍ ᓖᓇ 
ᐲᑐᓴᓐ ᑐᔪᕐᒥᕕᒃ ᐋᓐᓂᐊᕕᓕᐊᖅᑐᓄᑦ. 
 
ᐊᑐᖅᑕᐅᖏᓐᓇᖃᑦᑕᕐᒪᑦ ᓱᓕ, ᖃᐅᔨᒪᔪᖓ ᐊᒥᓱᑦ ᐳᓛᕆᐊᖃᑦᑕᕐᒪᑕ ᔭᓗᓇᐃᒥ ᐋᓐᓂᐊᕕᒻᒧᑦ ᑭᓯᐊᓂ 
ᐅᖃᖃᑎᖃᖅᓯᒪᒐᔅᓯ ᓄᓇᓕᒻᒥᐅᓄᑦ ᖁᕐᓗᖅᑐᕐᒥᐅᓄᑦ ᐅᖃᖅᓯᒪᓪᓗᓯ ᐃᓄᐃᑦ ᑲᑎᙵᑎᓪᓗᒋᑦ ᖃᐅᔨᒪᒐᔅᓯ. 
 
ᐊᒥᓱᑦ ᖁᕐᓗᖅᑐᕐᒥᐅᑦ ᔭᓗᓇᐃᒨᖃᑦᑕᕐᒪᑕ ᑕᑯᔭᖅᑐᖅᑐᑎᒃ ᓘᑦᑖᓂᒃ ᑭᓯᐊᓂ ᐃᑲᔪᖅᓱᕈᒪᕙᒋᑦ ᑲᔪᓯᖁᓪᓗᑎᑦ 
ᓕᓇ ᐲᑐᓴᓐ ᑐᔪᕐᒥᕕᒃ ᐋᓐᓂᐊᕕᓕᐊᖅᑐᓄᑦ ᔭᓗᓇᐃᒥ ᐱᓕᕆᐊᖃᖅᑎᓪᓗᑎᑦ. 
 
ᑭᓯᐊᓂ ᖃᐅᔨᒪᒐᕕᑦ ᐊᑐᖅᑕᐅᖏᓐᓇᕐᒪᑦ ᖁᕐᓗᖅᑑᕐᒦᙶᖅᑐᓄᑦ, ᑕᑯᒍᒪᕙᒃᑲ ᐊᑭᑐᔪᓄᑦ ᓇᓚᐅᑦᑖᖅᓯᒪᔪᓂᑦ 
ᐋᖅᑮᒋᐊᖁᔨᓪᓗᖓ ᑕᐃᔅᓱᒧᖓ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒥᑦ. ᐃᒻᒪᖃ ᐱᐅᓂᖅᓴᒥᑦ ᓴᓇᔪᓐᓇᖅᐳᓯ 
ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒥᑦ ᐊᐱᕇᓐᓇᕐᓂᐊᕋᑦᑕ ᐋᖅᑮᒋᐊᖁᔨᓗᑕ ᑐᔪᕐᒥᕕᒻᒥᑦ ᔭᓗᓇᐃᒥᑦ. 
 
ᐅᕝᕙᓘᓐᓃᑦ ᓴᓇᒋᐊᕐᓂᐊᕈᔅᓯ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒧᑦ ᐃᖃᓗᑦᑑᑦᑎᐊᕐᒥ ᐊᑐᖅᑕᐅᖃᑦᑕᕐᓂᐊᕐᒪᑦ 
ᖃᐅᔨᒪᔭᓯ ᑐᔪᕐᒥᕕᒃ ᔭᓗᓇᐃᒥ ᐊᑐᖅᑕᐅᖏᓐᓇᖃᑦᑕᕐᓂᐊᕐᒪᑦ ᑕᑯᒍᒪᕗᒍᓪᓕ ᐋᖅᑭᒋᐊᖅᑕᐅᖁᓪᓗᒋᒃ ᑐᔪᕐᒥᕖᒃ. 
 
ᑭᓯᐊᓂ ᖃᐅᔨᒪᒐᑦᑕ ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᑦ, ᑭᓯᐊᓂ ᐃᕝᕕᑦ ᐊᒻᒪ ᐃᖅᑲᓇᐃᔭᖅᑎᑎᑦ 
ᐃᑲᔪᖅᓱᕋᓱᒋᐊᖃᖅᐳᑦ ᐋᖅᑮᒋᐊᖁᔨᓪᓗᑕ ᐅᕝᕙᓘᓐᓃᑦ ᐊᓪᓚᕝᕕᓕᐅᕐᓗᓯ ᑕᐃᒃᑯᓇᓂ ᑐᔪᕐᒥᕖᓐᓂᒃ. 
 
ᐊᓪᓚᕝᕕᖃᑦᑎᐊᙱᑉᐸᑕ ᐊᐅᓚᓂᖃᑦᑎᐊᕈᓐᓇᖏᒻᒪᑕ. ᑭᓯᐊᓂ ᖃᐅᔨᒪᑦᓱᑎ ᑲᔪᓯᖏᓐᓇᓂᐊᕋᑦᑕ ᐳᓛᕆᐊᕆᐊᒧᑦ 
ᑕᒪᒃᑯᓄᖓ ᐃᓪᓗᓄ ᑕᐃᒪᐃᒧᓪᓗ ᐊᐅᓚᓂᖃᕈᓐᓇᓂᐊᕐᒪᑕ ᐱᑦᑕᓯᐊᕐᓗᑎ ᐃᓚᒋᓗᒋ ᐊᓪᓚᕕᖕᒥ ᐱᓕᕆᔭᐅᕙᑦᑐᑦ 
ᑕᐃᒪᐃᒧᓪᓗ ᐃᒪᐃᒻᒪ ᐃᓄᐃᑦ ᐱᓕᕆᔪᓐᓇᓂᐊᕐᒪᑕ ᐊᒻᒪ ᐊᐅᓚᑦᓯᓂᖃᕐᓗᑎ ᐃᒪᐃᒻᒪ ᐃᓪᓗᒥ ᐱᑦᑕᓯᐊᕐᑐᒥ. 
ᐃᓱᒪᒋᑦᓱᒍ ᐃᒪᐃᒻᒪ ᑕᒪᖅᒥᓗ ᐃᓱᒪᒋᓯᒪᔭᒃᑲᓂ ᒫᓐᓇᐅᔪᖅ ᑭᓯᐊᓂ ᐃᒻᒪᖃᓗ ᐱᑕᖃᕆᐊᑲᓐᓂᕈᒪ 
ᐊᐱᕆᒋᐊᑲᓂᕐᓂᐊᖁᖓ ᐊᐱᖁᑎᒋᐊᑲᓂᕐᓄᑦ ᓯᐊᕈᒋᐊᖅ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᕼᐊᕕᐅᔭᖅ. ᑕᒪᑦᓯ ᓇᐃᓈᖅᓯᒪᔪᓂ ᐅᖃᐅᓯᖃᕐᑐᓯ ᐃᒪᐃᒐᓗᐊᕐᓱᓂ 
ᐱᕕᖃᕐᓱᓯ 10ᒥᓇᔅᓄᑦ ᑕᒪᑦᓯ. ᐊᓚᑲᓐᓄᐊᖅ. 
 

 



ᕿᑎᖅᑰ, ᐅᑐᐱᕆ 23, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4031 

ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐅᖃᐅᓯᖃᓂᐊᕐᑐᖓ ᐃᓕᖓᔪᓂ ᐋᓐᓂᐊᖅᕕᓕᐊᕐᐸᑦᑐᓄᑦ. 
ᑐᓴᐅᒻᒪᓪᓗᑕ, ᐱᔭᕆᐊᖃᓂᑎᖕᓂ ᐊᑑᑎᓂᖃᕐᑐᒥ ᑐᔪᒻᒥᕕᖕᒥ ᐃᓕᖓᓗᓂ ᐋᓐᓂᐊᖅᕕᓕᐊᕐᐸᑦᑐᓄᑦ 
ᓇᔪᖅᕕᐅᕙᓐᓂᐊᕐᑐᓄᑦ ᓇᓪᓕᐊᓂ ᖃᓪᓗᓈᓂᓗᑭᐊᖅ ᐅᕝᕙᓗ ᓄᓇᕗᒥ. ᑖᒃᑯᓄᖓᑑᔾᔭᖏᑦᑐ 
ᕿᑎᖅᒥᐅᓄᑑᖏᑦᑐ ᑭᓯᒥᑦᑕᐅᖅ ᕿᕙᓪᓕᖅᒥᐅᑦ. 
 
ᕿᑎᖅᒥᐅᓂ, ᐃᓚᒋᐊᕈᑎᒋᓗᒍ ᐅᖃᐅᓯᕆᒋᐊᖓᖃᐅᔭᒃᑲᓄ ᐃᓕᖓᔪᑦ ᐸᖅᓇᑕᐅᓂᖓᓄᑦ ᑐᔪᒻᒥᕕᑦᓴ 
ᐃᖃᓗᑦᑑᑦᓯᐊᖅᒥ ᓴᓇᔭᐅᒋᐊᑲᓂᕋᑦᓴᕆᔭᖓᓄᑦ ᐃᒪᐃᑐᓕᐊᕆᔭᐅᓗᓂ ᐋᓐᓂᐊᖅᕕᓕᐊᕐᑐᓄ ᑐᔪᒻᒥᕕᑦᓴᐅᓗᓂ. 
ᐃᒪᐃᒍᒪᓯᒪᓪᓗᑕ ᐃᒪᐃᒻᒪ ᓄᖃᑎᑦᓯᔾᔮᓇᑕ ᐊᐅᓪᓚᐸᑦᑐᓂ ᐋᓐᓂᐊᖅᕕᓕᐊᕐᑐᓂ ᔭᓗᓇᐃᕝᒧᑦ. ᐅᔾᔨᖅᓱᑐᒍ 
ᖃᓄᐃᐸᑦᑐᓂ ᔭᓗᓇᐃᕝᒥ ᐊᒻᒪ ᖃᓄᐃᓂᕆᔭᖏᓐᓄᑦ ᑐᔪᒻᒥᕕᖕᒥ ᐊᒻᒪᓗ ᑐᔪᒻᒥᕕ ᐅᖓᓯᑦᑐᑲᓪᓚᐅᓪᓗᓂ 
ᐋᓐᓂᐊᖅᕕᖕᒧᑦ ᐊᒻᒪᓗ ᐅᖓᓯᑦᑑᑦᓱᓂ ᐊᓯᖏᓐᓂ ᐅᐸᒐᐅᕙᑦᑐᓂ ᓄᓇᓕᐊᓂᑦᑕᐅᖅ. 
 
ᐋᓐᓂᐊᖅᕕᓕᐊᕐᐸᑦᑐᓂ ᒪᓕᑉᐸᑦᑐᑦ ᓇᔫᑎᕙᒻᒥᔪᐃᑦ ᑐᔪᒻᒥᕕᖕᒥ ᐃᓚᒋᑦᓱᒋᑦ ᐋᓐᓂᐊᖅᕕᓕᐊᕐᑐᐃᑦ ᐊᒻᒪᑦᑕᐅᖅᓗ 
ᖃᓂᒋᔭᖃᓂᑦᓴᐅᒍᒪᓗᑎ ᐋᓐᓂᐊᖅᕕᖕᓂ ᐃᒪᐃᒻᒪ ᐊᑲᐅᓈᕈᑎᓂᕐᓴᐅᓂᐊᕐᒪᑕ ᐋᓐᓂᐊᖅᕕᓕᐊᕐᓯᒪᔪᑦ. 
ᑲᑎᒪᓂᖃᖅᑎᓪᓗᑕ ᑐᓴᔪᒐᑦᑕ ᐊᑕᐅᓯᖅ ᐋᓐᓂᐊᖅᕕᓕᐊᕐᓯᒪᔪ ᐊᐱᖁᑎᖃᕐᑎᓪᓗᒍ ᑐᔪᒻᒥᕕᐅᑉ ᒥᑦᓵᓄᑦ ᐃᒪᐃᒻᒪ 
ᓴᓂᐊᓃᓐᓂᓴᐅᖁᓪᓗᒍ ᐋᓐᓂᐊᖅᕕᖕᒧ ᐊᒻᒪᓗ ᑕᒪᓐᓇ ᑐᑭᖃᓂᐊᕐᓱᓂ. 
 
ᖃᓄᐃᓂᕆᔭᖓᓄᑦ ᖃᓄᐃᒋᐊᕐᑕᐅᒋᐊᓕ ᐱᔾᔪᑎᒋᑦᓱᒍ ᑖᕗᖓᐸᓐᓂᐊᕋᑦᑕ ᑕᐃᒪᖓ ᐊᒻᒪ ᑐᔪᒻᒥᕕᐅᔪ 
ᐊᑑᑎᔭᐅᕙᓐᓂᐊᕐᒪ ᓯᕗᓂᕆᓂᐊᕐᑕᑎᖕᓂ ᓇᓪᓕᐊᓄᑦ ᐋᓐᓂᐊᖅᕕᓕᐊᕐᑐᓄᑦ ᐅᕝᕙᓗ ᓱᕈᓯᖅᓄᑦ ᐊᒻᒪ 
ᐱᑕᖃᕐᓯᒪᑦᓱᓂ ᐃᓱᒫᓘᑎᓄᑦ ᐃᓕᖓᔪᓂ ᐃᑉᐱᒋᔭᐅᓂᖏᓐᓄᑦ ᑐᔪᒻᒥᕕᖕᒥ. 
 
ᐱᑕᖃᕐᓱᓂᓗ ᓱᓕ ᐃᓂᑦᓴᒋᐊᑲᓂᕐᓂ ᐱᕕᑐᓕᖅᑎᓪᓗᒍ, ᐊᒻᒪᑦᑕᐅᖅ ᐊᑦᑕᓈᕿᑦᑕᐃᓕᓂᕐᓄ ᐃᓱᒫᓘᑎᒧ 
ᐱᓗᐊᖅᑐᒥ ᐱᑕᖃᕐᑎᓪᓗᒍ ᐅᖃᐅᓯᖅᑕᓄᖓᔪᓄᑦ, ᐊᒻᒪ ᐱᑕᖃᕆᐊᑲᓂᓂᐊᕐᑐᑦᓴᐅᒻᒪ ᖃᓄᐃᓐᓂᕆᔭᖏᓐᓄᑦ. 
ᐱᔨᑦᓯᕆᐊᖃᕋᑦᑎᒍ ᓄᓇᕗᒥᐅ ᐱᑦᑕᓯᐊᖅᓗᑕ ᐃᒪᐃᒻᒪᓪᓗ ᐋᓐᓂᖅᑎᕆᓚᖓᔾᔭᖏᓇᑦᑕ ᐱᒋᐊᕆᐊᒧ 
ᐸᖅᓇᐅᑎᓄᑦ ᓯᕗᓂᕆᓂᐊᕐᑕᑎᖕᓄᑦ. 
 
ᐅᕗᖓ ᐃᓱᒫᓘᑎᐅᔪᒧᑦ ᐋᓐᓂᐊᓯᐅᖅᑎᓄᑦ ᐱᓕᕆᔪᓄᑦ ᓄᓇᓕᖕᓂ, ᐱᑕᖃᕐᓱᓂ ᐱᔪᓐᓇᓯᐊᕐᑐᓂ 
ᐱᔨᑦᓯᖅᑐᐃᓂᕐᓂ ᓄᓇᓕᖕᓂ ᑭᓯᒥ ᐱᑕᖃᕐᓱᓂ ᐃᓚᖏᓐᓂ ᐱᑕᖃᖏᑦᑐᓂ ᐱᑦᑕᓯᐊᖅᑐᓂ ᑕᒪᐃᓄ-
ᐃᓕᖁᓯᖅᓄᖓᔪᓂ ᐃᓕᓐᓂᐊᕈᑎᑦᓴᓂ ᓄᓇᓕᖕᓂ ᐊᒻᒪ ᐃᓚᒋᑦᓱᒋ ᐊᔾᔨᒌᖏᑦᑐᓂ ᐃᓕᖁᓯᖅᓂ ᐱᓕᕆᔭᐅᔪᓂ 
ᐃᒪᐃᑑᒐᓗᐊᕈᕕ ᐃᖕᓇᐅᒐᓗᐊᕈᕕ ᐅᕝᕙᓗ ᐃᖕᓇᒻᒪᕆ, ᐊᑑᑎᓯᒪᓕᕈᕕᓪᓗ ᐃᑲᔪᕈᓐᓇᓂᖃᕋᕕ ᓇᓪᓕᐊᓂ 
ᐋᓐᓂᐊᓯᐅᖅᑎᓂ ᓄᓇᓕᖕᓂ. 
 
ᐊᒻᒪ ᐃᓱᒪᒋᑦᓱᒍ ᖃᓄᐃᒋᐊᓂᕆᔭᖏᓐᓄ ᐃᓄᐃᑦ ᐱᓕᕆᔭᖃᕆᐊᑲᓂᕐᓗᑎ ᐱᓕᕆᔭᑦᓴᖏᓐᓄᑦ ᓄᓇᓕᖕᒥ 
ᐊᒻᒪᑦᑕᐅᕐᓗ ᐃᒪᐃᒻᒪ ᑖᓐᓇ ᐊᑕᐅᓯᖅ ᖃᓄᖅᑑᑕᐅᔪᑦᓴᓂ ᐱᔾᔪᑎᒋᑦᓱᒍ ᐊᑑᑎᖏᓇᑦᑎᒍ ᐃᖕᓇᕆᔭᕗᑦ ᐊᒻᒪᓗ 
ᐱᑕᖃᕐᓱᓂ ᐊᖏᓈᖅᓯᒪᑲᓪᓚᑦᑐᒥ ᐃᑉᐱᒍᓱᖏᓂᕐᓂ ᐃᒪᐃᒐᓗᐊᕐᑎᓪᓗᒍ ᐅᖃᓕᒪᐅᑎᖃᕋᔪᑎᓪᓗᑕ ᒥᑦᓵᓄᑦ 
ᖃᓄᐃᒋᐊᕈᑎᑦᓴᓂ ᖃᐅᔨᓴᓂᕆᔭᖏᓐᓄᑦ ᐃᓄᐃᑦ. 
 
ᐃᒻᒪᖃ ᐱᑕᖃᕈᓐᓇᖃ ᑮᓇᐅᔭᓂ ᓴᓂᖅᕙᑦᑕᐅᓯᒪᔪᓂ ᐊᑑᑎᒍᑎᑦᓴᓂ ᐱᔭᑦᓴᒧ ᐃᒪᐃᑑᒐᓗᐊᕈᓂ ᓄᓇᓕᖕᒥ 
ᑲᑎᒪᔨᓂ ᐃᑲᔪᖅᑕᐅᓗᑎ ᐱᕙᓪᓕᐊᓂᕆᔭᖏᓐᓄ ᐱᔾᔪᑎᒋᑦᓱᒍ ᐋᖃᓘᓇ ᑮᓇᐅᔭᓕᐅᓂᕐᓄᑦ 
ᐱᕙᓪᓕᐊᓂᕆᔭᖏᓐᓄᑦ ᑕᐃᒪᐃᒧᓪᓗ ᐊᑭᓕᖅᐸᓪᓗᒋᑦ ᐃᓄᐃᓴᑦᑑᒐᓗᐊᓂ ᐱᓕᑦᓯᒍᓐᓇᓂᐊᕐᒪᑕ ᐊᑑᑎᓂᖏᓄᑦ 
ᓄᓇᓕᐅᔪᑦ ᑲᑎᒪᔨᖏᓄᑦ ᐃᑲᔪᖃᑦᑕᖅᑐᓂᒃ ᓄᓇᓕᒥᓐᓂᑦ ᐊᒻᒪ ᐱᔾᔪᑎᒋᓪᓗᒍ ᐅᓂᒍᑎᔅᓴᖅᑕᖃᕐᒪᑦ, 
ᐱᓪᓚᑦᑖᖑᙱᑦᑐᓂᒃ ᐅᓂᒍᑎᔅᓴᓂᒃ ᐱᔪᓐᓇᕆᐊᖃᖅᑐᑎᒃ ᐅᕝᕙᓘᓐᓃᑦ ᖃᓄᑭᐊᖅ, ᑕᒪᓐᓇ 
ᑕᑯᒋᐊᖅᑕᐅᒋᐊᖃᕆᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐊᓚᑲᓐᓄᐊᖅ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᑐᙵᓱᒋᑦ ᐃᒃᓯᕙᐅᑖᖅ, ᑭᖑᕝᕕᖅᑕᐅᔪᓐᓇᖅᐳᑎᓪᓗ  

ᑭᖑᕝᕕᖅᑕᐅᔪᒪᒍᕕᑦ, ᑕᖃᒍᕕᑦ. ᖃᐅᔨᑕᐃᓐᓇᓚᐅᕋᒪ ᐃᑉᐸᔅᓴᖅ ᐱᐅᒋᓚᐅᖅᐸᕋ ᐅᑎᕐᒪᑦ ᐃᖅᑭᑦᑐᖅ 
ᑭᖑᕝᕕᖅᑕᐅᔪᓐᓇᕋᒪᓗ. ᑐᙵᓱᒋᑦ, ᐃᒃᓯᕙᐅᑖᖅ. 
 
ᐊᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᑦ ᐱᒻᒪᕆᐅᒻᒪᑕ ᐃᓄᓐᓄᑦ ᓄᓇᕗᒻᒥᐅᓄᑦ. ᐅᑉᐱᕆᒋᐊᖃᕆᔭᐃᑦᑕᐅᖅ, 
ᐊᒻᒪ ᐅᑉᐱᕆᒐᑦᑎᒃᑯ ᐋᓐᓂᐊᖅᑐᓕᕆᔨᒃᑯᑦ, ᐱᒻᒪᕆᒻᒥᑦ ᐱᓕᕆᐊᖃᕐᒪᑕ ᑕᖅᑲᒃᑯᓂᖓ ᐱᓕᕆᐊᖃᖅᑎᓪᓗᑦ ᐊᒻᒪ 
ᐋᓐᓂᐊᖅᑕᐃᓕᓂᖏᓐᓂᑦ ᑲᒪᒋᔭᖃᖅᑐᑎᒃ.  
 
1999-ᒥᓂᑦ ᐱᓕᕆᐊᖃᖅᑐᒻᒪᕆᐅᓚᐅᕐᒪᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐱᓕᕆᐊᖃᒃᑲᓂᕐᓂᐊᖅᑐᑎᒃ. ᖁᕕᐊᒋᕙᕋ 
ᒥᓂᔅᑕᖃᕐᕕᒃ, ᑭᓯᐊᓂ ᓱᓕ ᐱᔭᔅᓴᓕᒻᒪᕆᐅᓪᓗᑎᒃ. ᐊᒻᒪ, ᐃᒃᓯᕙᐅᑖᖅ ᖁᔭᓐᓇᒦᖅᐸᕋ ᒥᓂᔅᑕ ᒥᓂᔅᑕᐃᑦ 
ᐅᖃᐅᓯᔅᓴᖏᓐᓂᑦ ᐅᖃᖅᑲᐅᒻᒪᑦ ᑎᒍᐊᙳᐊᖃᑦᑕᖅᑐᑦ ᐱᒻᒪᕆᐅᒻᒪᑕ ᖃᓄᐃᙱᑦᑎᐊᖁᓪᓗᒍᑦ ᓱᕈᓰᑦ. 
 
ᐊᒻᒪ, ᐃᒃᓯᕙᐅᑖᖅ ᐱᔾᔪᒋᓪᓗᒍ ᑕᒪᓐᓇ ᐊᓯᖏᓪᓗ, ᖃᐅᔨᔪᒪᕗᖓ ᐊᐱᖅᓱᕐᓂᐊᑐᐃᓐᓇᕋᒪ, ᐃᒃᓯᕙᐅᑖᖅ, 
ᐊᐱᖅᑯᑎᖃᕐᓗᖓ ᐃᓄᐃᑦ ᐃᓕᖅᑯᓯᑐᖃᖓᓐᓂᑦ ᐋᓐᓂᐊᖅᑐᓕᕆᔾᔪᓯᕐᒥᑦ. 
 
ᓇᓄᓕᒻᒥᐅᖅ ᒪᓕᒐᓕᐅᖅᑎ ᐃᑉᐸᔅᓴᖅ ᐅᖃᐅᓯᖃᓚᐅᕐᒪᑦ ᐃᓅᓕᖅᑎᑦᑎᓂᐅᑉ ᒥᔅᓵᓄᑦ ᐃᒫᖅᑐᓂᒃ ᐅᕝᕙᓘᓐᓃᑦ 
ᐃᐱᔪᓂᒃ ᐅᖃᐅᓯᕆᖅᑰᓚᐅᖅᑕᖓ ᐅᕝᕙᓘᓐᓃᑦ ᐊᐱᖅᑯᑎᒋᓚᐅᖅᑕᖓ ᒪᓕᒐᓕᐅᖅᑎᐅᑉ ᐃᑉᐸᔅᓴᖅ ᐊᒻᒪ ᒪᓕᑦᑐᒍ 
ᐃᓄᐃᑦ ᖃᐅᔨᒪᔭᑐᖃᖏᑦ ᑭᓇᑐᐃᓐᓇᖅ ᐃᓅᓕᖅᑎᑕᐅᓂᐊᕈᓂ ᐃᒫᖅᑐᒥᑦ ᖃᓂᖓ ᐊᓪᓚᖅᑕᐅᒋᐊᖃᙱᒻᒪᑦ 
ᐳᓪᓚᕋᐅᔭᖏᑦ ᐊᓂᐊᑎᓪᓗᒋᑦ. 
 
ᑕᒪᓐᓇ ᐃᓄᐃᑦ ᐱᖅᑯᓯᕆᒻᒪᒍ, ᐋᓐᓂᐊᖅᑐᓕᕆᔾᔪᓯᖓ ᐃᓄᐃᑦ ᐊᑐᖅᑕᐅᔪᓐᓇᖅᑐᓂ ᒥᓂᔅᑕᖃᕐᕕᒻᒥᑦ. 
ᐅᑦᑑᑎᒋᓪᓗᒍ, ᓇᓗᓇᐃᒃᑲᓐᓂᐊᕐᔪᓪᓗᒍ ᐃᖅᑭᓖᑦ ᓄᓇᓕᖏᓐᓂᑦ, ᓄᓇᓕᖓᑦ ᐃᒻᒪᖃ 25 ᐊᕐᕌᒍᐃᑦ ᓈᓕᖅᑐᑦ 
ᕿᑎᕐᒥᐅᑦ ᐊᒻᒪ ᐃᖅᑭᓖᑦ ᑲᑎᒪᑎᑦᑎᓚᕐᒪᑕ ᓘᑦᑖᖅᑕᖃᖅᑐᓂ ᐊᒻᒪ ᐋᓐᓂᐊᖅᑐᓕᕆᔨᓂᑦ ᓘᑦᑖᕐᒥᓪᓗ 
ᐊᐱᕆᔪᖃᓚᐅᕐᒪᑦ ᓯᕗᕚᑦᑕ ᖃᐅᔾᔨᑎᖏᓐᓂᑦ ᐋᓐᓂᐊᖅᑐᓕᕆᓂᖏᓐᓄᑦ. 
 
ᖃᓄᖅ ᖃᐅᔾᔨᑎᖃᖅᐱᓯ ᐱᕈᖅᑐᒥᓂᕐᓂᒃ ᐊᑐᕆᐊᖓ ᓯᕗᕚᓯ ᐊᑐᓚᐅᖅᑕᖏᓐᓂᑦ ᐊᕐᕌᒍᓂᑦ ᐊᒥᓱᓂᑦ ᐊᒻᒪ 
ᖃᓄᖅ ᐊᑐᖅᐸᓚᐅᖅᐸᑦ ᐃᓄᐃᑦ ᐱᕈᖅᑐᒥᓂᕐᓂᑦ ᐋᓐᓂᐊᖅᑐᓕᕆᓂᕐᒧᑦ? ᐱᔾᔪᑎᒋᓪᓗᒍ ᓘᑦᑖᖅᑕᖃᖃᑦᑕᓚᐅᕐᒪᑦ 
ᐅᕝᕙᓘᓐᓃᑦ ᐋᓐᓂᐊᓯᐅᖅᑎᓂᑦ ᐃᓄᐃᑦ ᐃᓕᖅᑯᓯᑐᖃᖏᒍᑦ ᐊᒻᒪ ᐃᖅᑭᓖᑦ ᐊᒻᒪ ᓗᒃᑖᖅ 
ᐃᑲᔪᖅᑕᐅᔪᒪᓚᐅᖅᓯᒪᕗᖅ ᐃᓄᓐᓄᑦ ᐊᒻᒪᓗ ᐊᓪᓚᓄᑦ ᐱᔾᔪᑎᖃᕐᑐᓂᑦ ᑕᒪᒃᑯᓂᖓ ᐱᕈᖅᓯᐊᓂᑦ 
ᐋᓐᓂᐊᒍᓐᓃᑎᑦᑎᓂᕐᒥᑦ. ᓘᒃᑖᖅ ᐅᖃᕐᑐᓂᑦ ᐱᓕᕆᐊᖃᕈᒪᓐᓇᓂ ᐊᒥᓲᓗᐊᖅᑐᓂᑦ ᐊᑐᖅᑕᐅᒐᔪᑦᑐᓂᑦ, ᓱᕐᓗ 
ᐱᕈᖅᓯᐊᓂᑦ ᐋᓐᓂᐊᒍᓐᓃᓇᖅᑐᓂᑦ, ᒪᑦᑐᓯᕐᓂᑦ, ᐊᒻᒪᓗ ᐊᓯᖏᑦ ᐊᑐᖅᑕᐅᔪᓐᓇᖅᑐᑦ ᐃᓄᒃ ᓄᕙᓕᕐᓂᖅᑲᑦ, 
ᐋᓐᓂᐊᔾᔭᐃᒃᑯᑎᐅᔪᓂᑦ. 
 
ᓘᒃᑖᖅ ᐃᓄᓐᓂᑦ ᐊᒻᒪᓗ ᐊᓪᓚᓂᑦ ᓇᒻᒥᓂᖅ ᐱᔪᓐᓇᖁᔨᓚᐅᕐᖓᑦ, ᓘᑦᑖᓕᐊᖏᓐᓇᖏᓪᓗᑎᑦ. ᐃᓄᐃᑦ 
ᐅᖃᕐᐸᑉᐳᑦ ᓇᒻᒥᓂᖅ ᐱᓐᖏᓗᐊᓕᕋᑦᑕ ᐱᖃᑦᑕᓚᐅᖅᓯᒪᔭᕋᓗᐊᑦᑎᓐᓂ ᐅᐊᑦᑎᐊᕈ. 
 
ᐅᓪᓗᒥᐅᔪᖅ ᐱᕙᓕᖅᑕᕗᑦ ᐃᒻᒥᓂᒃ, ᐊᒻᒪᓗ ᕿᑐᕐᖓᕗᑦ ᐊᒻᒪᓗ ᐃᓚᕗᑦ ᐋᓐᓂᐊᕕᓕᐊᑐᐃᓐᓇᖅᐸᓕᕋᑦᑕ 
ᐋᓐᓂᐊᓕᕋᐃᒐᑦᑕ. ᓄᓇᖃᖅᑳᖅᑐᒥᓂᐅᓪᓗᑕ ᓇᒻᒥᓂᖅ ᐱᔪᓐᓇᕋᓗᐊᕋᑦᑎᒍᑦ ᖃᐅᔨᒪᔭᑐᖃᓄᑦ. 

ᐅᖃᕋᓱᒃᐳᖓ ᐊᓐᓂᐊᓯᐅᖅᑎᐅᔪᑦ ᐱᓇᓱᐊᕆᐊᖃᕋᓗᐊᕐᖓᑕ ᐃᓕᓐᓂᐊᕐᓗᑎᑦ ᐃᓄᐃᑦ ᐱᖅᑯᓯᑐᖃᖏᓐᓂ 
ᓴᖅᑮᓗᑎᑦ ᐊᑐᖅᑕᐅᕙᓚᐅᖅᑐᓂᑦ, ᐃᓕᓐᓂᐊᕐᑎᑕᐅᒋᐊᖃᕐᖓᑕ ᐃᓐᓇᑐᖃᕐᓄᑦ. ᐊᒻᒪᓗ ᓘᒃᑖᖑᔪᑦ 
ᖃᐅᔨᔪᓐᓇᕆᐊᖃᖅᑯᑦ ᑕᒪᔅᓱᒪ ᒥᔅᓵᓄᑦ. 
 
ᐃᒃᓯᕙᐅᑖᖅ, ᐅᖃᐅᓯᖃᕈᒪᕗᖓᑦᑕᐅᖅ 27-ᖑᔪᓂᑦᒧ ᓄᓇᓕᐅᔪᓂᑦ ᓄᓇᕗᒻᒥ. ᐊᒥᓱᒻᒪᕆᐅᕗᑦ ᐱᒡᒐᖅᓱᑦ, 
ᐊᖏᔪᖅᑳᖑᔪᑦ ᐅᕝᕙᓘᓐᓃᑦ ᕿᑐᕐᖓᕆᔭᐅᔪᑦ ᐃᓄᐃᑦ ᓄᓇᕗᒻᒥ. 
 
ᐊᖏᔪᖅᑳᖑᔪᑦ ᐱᓯᒪᑦᑎᒋᐊᖃᖅᑯᑦ ᕿᑐᕐᖓᖏᓐᓂ ᐱᒡᒐᐅᑎᖃᕐᑐᓂᑦ ᐊᒻᒪᓗ ᓇᓪᓕᒋᒐᑦᑎᒍ ᐊᒻᒪᓗ 
ᐊᖏᕐᕋᒥᐅᑕᐅᖁᓪᓗᒋᑦ. ᐊᐃᑉᐸᕆᖃᑦᑕᕈᒪᒐᓗᐊᕋᑦᑎᒍ ᐆᒪᓂᖏᓐᓂ. ᑕᐃᒪᑑᒐᔭᖅᑐ ᕿᒪᓪᓗᒍ ᑭᓯᐊᓂᓕ 
ᓇᓕᐊᑐᐃᓐᓇᖅ ᑐᖁᑉᐸᑦ. 
 
ᐆᑦᑑᑎᒋᓗᒍ, ᐅᖅᓱᖅᑑᒥ ᐃᓄᑦᑕᖃᖅᑯ ᓄᑭᒻᒧᑦ ᓄᖑᑉᐸᓪᓕᐊᔾᔪᑎᐅᔪᒥᑦ, ᐅᕝᕙᓘᓐᓃᑦ ᐱᒡᒐᖅᑐᓂ, ᓇᒻᒥᓂ 
ᓱᒍᓐᓇᕋᓂ. ᐊᓈᓇᐅᓪᓗᓂ. ᐅᖃᐅᓯᐅᓪᓗᓂ ᐊᐅᓪᓚᖅᑎᑕᐅᒋᐊᖃᕐᓂᐊᓕᕐᖓᑦ ᐱᓯᒪᔭᐅᑦᑎᐊᓂᐊᕐᖓᑦ ᐊᖏᕐᕋᒥ 
ᐱᒡᒐᖅᑐᓄᑦ ᑲᒪᕕᐅᔪᒥ ᐱᑕᖃᓐᖏᓐᓂᑯᖓᓄᑦ ᐅᖅᓱᖅᑑᒥ. 
 
ᑕᐃᒃᑯᐊ ᐃᓚᒌᖑᔪᑦ, ᖃᐃᓚᐅᖅᑯᑦ ᐅᕙᓐᓄᑦ ᐊᓈᓇᓂ ᐊᐅᓚᖁᔭᐅᓐᖏᒻᒪᑦ. ᖃᐅᔨᒪᕗᑎᑦ ᒥᓂᔅᑕ. ᑕᒪᓐᓇ 
ᖃᐅᔨᒪᔭᐃᑦ ᒥᓂᔅᑕ. 
 
ᑕᒪᓐᓇ ᐱᔾᔪᑎᒋᓪᓗᒍ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖃᓐᖏᓗᐊᕐᖓᑕ ᖃᐅᔨᒪᒐᔅᓯ ᓴᓇᓂᐅᓴᒻᒪᑕ ᐱᖓᓱᓂᑦ 
ᐋᓐᓂᐊᕕᐅᔪᓂᑦ ᐊᕕᑦᑐᖅᓯᒪᔪᓂᑦ. ᐊᒻᒪᓗᑦᑕᐅᖅ ᓄᓇᓕᓐᓂ ᐋᓐᓂᐊᕕᐅᒻᒥᔪᑦ ᐋᖅᑭᒋᐊᖅᑕᐅᔭᕆᐊᓖᑦ. 
ᑮᓇᐅᔭᖅᑕᖃᓐᖏᓗᐊᓕᕐᖓᑦ ᒫᓐᓇᐅᔪᖅ. 
 
ᖃᐅᔨᒪᕗᖓ ᑮᓇᐅᔭᖅᑕᖃᓐᖏᒻᒪᑦ ᐃᓪᓘᒐᔭᖅᑐᒥᑦ ᐱᒡᒐᖅᑐᓄᑦ ᐱᓯᒪᔭᐅᑦᑎᐊᕈᓐᓇᕐᓗᓂ ᖃᐅᑕᒫᑦ. 
ᐃᓪᓗᑕᖃᓐᖏᒻᒪᑦ. ᑮᓇᐅᔭᖅᑕᖃᓐᖏᓚᖅ ᑕᒪᒃᑯᓄᖓ ᓴᓇᒋᐊᒃᓴᖅ ᐊᖏᕐᕋᐅᒐᔭᖅᑐᓂᑦ. 
ᑕᑯᔪᒪᒻᒪᕆᒃᑲᓗᐊᖅᑯᒍᓪᓕ ᑕᐃᒪᐃᑦᑐᓂᑦ ᐊᖏᕐᕋᐅᔪᓂᑦ ᓴᓇᔭᐅᔪᖃᖅᑲᑦ ᓄᓇᓕᐅᔪᓂᑦ, ᑕᐃᒪ ᐃᓚᒌᑦ 
ᑲᑎᓐᖓᓂᐊᕐᒪᑕ ᓇᓕᐊᑐᐃᓐᓇᖅ ᐊᖓᔪᖅᑳᕆᔭᖅ ᕿᒪᐃᑉᐸᑦ ᑕᐃᒪᓕ ᐃᓪᓗᒋᔭᖓ ᐊᐅᓚᑦᑎᐊᕈᓐᓇᐃᓕᒐᔭᖅᑐᖅ 
ᑖᓐᓇ ᐃᓄᒃ ᐱᒡᒐᑎᓪᓗᒍ ᓇᓪᓕᒋᔭᐅᒻᒪᑦ ᓱᓕ ᐊᒻᒪᓗ ᐃᓚᒋᔭᐅᔪᒪᓪᓗᓂ ᐊᒻᒪᓗ ᐃᓛᓐᓂᒃᑯᑦ ᑭᓇᑐᐃᓐᓇᖅ 
ᐊᐅᓚᑦᑎᑕᐅᕙᑦᑐᑦ ᑖᒃᑯᐊ ᑕᖄᖅᓯᓂᐊᕐᒪᑕ ᐃᓚᖏᑦ. ᐊᐱᕆᒃᑲᓂᕐᓂᐊᖅᑐᖓ ᑕᒪᑐᒧᖓ ᐅᐊᑦᑎᐊᕈ ᐃᒃᓯᕙᐅᑕᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ. ᐳᑭᕐᓇᒃ. ᐅᕙᓃᒃᑲᑦᑕ ᐅᖃᐅᓯᑐᐃᓐᓇᐃᑦ ᐊᒻᒪᓗ 10-ᒥᓂᔅᖃᕋᑦᓯ 
ᐅᖃᐅᓯᑐᐃᓐᓇᕐᓄᑦ. ᒫᓐᓇᐅᔪᖅ ᒥᓂᔅᑕ ᑲᑦᑐᒃ. 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖃ ᐊᐱᕆᔪᓐᓇᕈᒪ ᓯᕗᓪᓕᖅᐹᒥ ᑕᒻᒪᕈᒪ 
ᐅᖃᐅᔾᔭᐅᓂᐊᖅᑯᖓ ᓯᕗᓪᓕᖅᐹᕆᒐᒃᑯ. ᑕᒪᑐᒧᖓ ᐃᓄᓕᕆᔨᒃᑯᑎᒍᑦ ᐱᔨᑦᑎᖅᑕᐅᒍᑎᓄᑦ ᐊᒻᒪᓗ 
ᐅᖃᐅᓯᖃᕋᑦᑕ ᐋᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᐃᓄᓕᕆᔨᒃᑯᓐᓂᑦ.  
 
ᐃᓄᓕᕆᔨᖃᐅᕋᑦᑕ ᓄᓇᓕᓐᓂ ᐊᒻᒪᓗ ᐊᑐᐃᓐᓇᐅᕙᑦᑐᑦ ᐅᕙᑦᑎᓐᓂᒃ ᐃᑲᔪᕐᓂᐊᖅᑐᑎᒃ ᑭᓯᐊᓂᓕ 
ᐊᑲᐅᖏᓕᐅᕈᑎᖃᖃᑦᑕᖅᓯᒪᔪᒍ ᒪᑯᐊ ᐃᓄᓕᕆᔨᐅᔪᑦ ᓄᓇᓕᓐᓂ ᐱᓗᐊᖅᑐᒥᒃ ᐃᓅᓱᒃᑐᐃᑦ ᓄᓇᓕᓐᓂ  

ᑲᑎᒐᐃᒐᒥᒃ ᓯᕗᓪᓕᖅᐹᒥ ᐊᒻᒪᓗ ᑲᑎᑎᑕᐅᓪᓗᑎᒃ ᐃᓛᓐᓂᑯᓪᓗ ᐊᑲᐅᖏᓕᐅᕈᑎᖃᓕᖅᑐᑎᒃ ᑭᖑᓂᐊᒍᑦ 
ᑲᑎᖓᓕᖅᑎᓪᓗᒋᒃ ᐃᓅᓱᒃᑐᒻᒪᕆᐅᓪᓗᑎᒃ. 
 
ᐊᑲᐅᖏᓕᐅᕈᑎᖃᓕᑐᐊᕋᐃᒐᒥᒃ ᐃᓄᓕᕆᔨᒃᑯᑦ ᖃᐃᑎᑕᐅᓪᓗᑎᒃ ᐃᑲᔪᕐᓂᐊᕐᒪᑦ ᑖᒃᑯᓂᖓ. ᓄᓕᐊᕋᓗ 
ᑲᑎᑎᑕᐅᒐᓐᓄᑦ, ᖁᕕᐊᓱᐃᓐᓇᓚᐅᖏᑦᑐᒍᒃ ᐊᒻᒪᓗ ᐊᐱᕆᓚᐅᖅᓯᒪᖏᑦᑐᒍᒃ ᐃᑲᔪᖅᑕᐅᔪᒪᓪᓗᓄᒃ 
ᐃᓄᓕᕆᔨᒃᑯᓐᓂᑦ ᐃᑲᔪᖅᑕᐅᔪᒪᓪᓗᑕ ᑭᓯᐊᓂᓕ ᑎᓕᓯᖔᖃᑦᑕᓚᐅᖅᑐᒍᑦ ᐊᓯᑎᓐᓂᒃ ᐅᕝᕙᓘᓐᓃᑦ ᐊᑐᖅᑐᑕ 
ᐃᓄᓐᓂᒃ ᑐᒃᓯᐊᕕᒻᒥᒃ ᐃᑲᔪᓐᓂᐊᖅᑐᓂᒃ ᐅᕙᑦᑎᓐᓂᒃ, ᐅᖃᐅᔾᔨᒋᐊᕐᓂᐊᖅᑐᓂᒃ. 
 
ᑭᓯᐊᓂᓕ ᐅᓪᓗᒥᐅᔪᖅ ᐃᒪᐃᖃᑦᑕᓕᖅᑐᒍᑦ ᐃᓄᓕᕆᔨᒃᑯᓐᓂᑦ ᐃᓚᓕᐅᔾᔨᓪᓗᑕ ᐊᒻᒪᓗ ᐸᓖᓯᒃᑯᓐᓂᑦ 
ᐃᓚᓕᐅᔾᔨᓪᓗᑕ ᐊᒻᒪᓗ ᐊᖑᑎ ᐊᐃᑉᐸᕆᔭᖓ ᐱᔭᐅᓪᓗᓂᖃᐃ ᐃᓚᖏᓐᓂ ᐃᓱᒪᓪᓗᑎᒃ ᐊᑲᐅᖏᓕᐅᕆᒻᒪᑦ, 
ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦ ᐃᑲᔪᓪᓚᕆᓐᓂᐊᖅᑐᑦ ᑕᐃᒪᐃᑦᑐᓄᑦ ᐅᖃᖃᑎᖃᕈᓐᓇᕐᒪᑕ. 
 
ᐅᕝᕙᓘᓐᓃᑦ ᐃᓄᓕᕆᔨᒃᑯᑦ ᐃᓕᓴᔭᐅᓗᑎᒃ ᐱᐅᓂᖅᓴᒃᑯᑦ ᐅᖃᖃᑎᖃᕈᓐᓇᕐᓂᐊᕐᒪᑕ ᐅᕝᕙᓘᓐᓃᑦ ᐊᓯᖏᓐᓂᒃ 
ᐃᓄᓐᓂᒃ ᒪᑯᐊ ᑐᒃᓯᐊᕕᒃᑯᑦ ᐱᔨᑦᑎᕋᑦᑎᐅᔪᑦ ᐃᑲᔪᖃᑦᑕᖅᑐᑦ ᐃᓅᓱᒃᑐᓂᒃ ᐊᐃᑉᐸᕇᓐᓂᒃ ᐅᖃᖃᑎᖃᕐᓂᒃᑯᑦ. 
ᐊᐱᖅᓱᓂᐊᕐᒥᔪᖓ ᑕᒪᑐᒧᖓ ᐅᐊᑦᑎᐊᕈ ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓇᑦᑎᖅ. ᒪᒥᐊᓇᖅ ᑕᐃᖅᑲᐅᒐᒃᑭᑦ ᒥᓂᔅᑕ ᑲᑦᑐᒃ ᐅᐊᑦᑎᐊᕈ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓱᓪᓚᕆᑦᑐᒍᑦ ᑲᖏᖅᖠᓂᕐᒥ ᐊᕕᑦᑐᖅᓯᒪᔪᓂ 
ᐃᓪᓗᓕᐅᖅᑐᖃᒻᒪᑦ ᐊᒻᒪᓗ ᓇᓗᖏᓚᖓ ᐊᐱᖅᑯᑎᑕᖃᔅᓯᒪᔭᕇᖅᑐᖅ. ᐃᒻᒪᖃ ᐱᓕᕆᕕᐊ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ ᐊᐱᖅᓱᖅᑕᐅᓯᒪᔪᑦ ᒫᓐᓇᐅᔪᖅ ᐃᓪᓗᒃᓴᒧᑦ, ᖃᓄᐃᓕᖓᓂᐊᕐᒪᖔᖅ ᒫᓐᓇᐅᔪᖅ 
ᐋᓐᓂᐊᕕᖓ ᑲᖏᖅᖠᓂᕐᒥ. 
 
ᐸᕐᓇᐅᑎᑕᖃᑦᑑᔮᖏᒻᒪᑦ ᐋᓐᓂᐊᕕᖓᓄᑦ ᑲᖏᖅᖠᓂᕐᒥ ᐃᓛᒃ ᐃᓐᓂᓱᕐᕕᒋᖃᑦᑕᖅᓯᒪᔭᕋᓗᐊᕗᑦ. ᑭᓯᐊᓂᓕ 
ᒫᓐᓇᒃᑯᑦ ᐊᑐᖅᑕᐅᒻᒪᑦ ᐱᓗᐊᖅᑐᒥ ᑭᕙᓪᓕᕐᒥᐅᓄᑦ, ᖃᓄᐃᓐᖏᑦᑐᖅ ᐋᓐᓂᐊᕕᑖᖅᑐᖃᖅᐸᑦ ᒫᓂ ᐃᖃᓗᓐᓂ, 
ᑭᓯᐊᓂᓕ ᑕᐃᓐᓇ ᐱᓕᕆᕕᒃ ᐃᓛᒃ ᐋᓐᓂᐊᓯᐅᕐᕕᒃ ᑲᖏᖅᖠᓂᕐᒦᑦᑐᖅ ᒫᓐᓇᐅᔪᖅ, ᐃᓚᒋᐊᖅᑕᐅᓂᐊᖅᐹ 
ᐅᕝᕙᓘᓐᓃᑦ ᖃᓄᐃᑕᐅᓂᐊᖅᐸ. 
 
ᑕᑲᓄᓐᖓᐅᔾᔭᐅᔪᖃᕐᓂᐊᖅᐹ ᐃᕐᓂᓱᒋᐊᖅᑐᖅᑐᓄᑦ ᓲᖃᐃᒻᒪ, ᐃᕐᓂᓱᔅᓰᕕᖃᕐᒪᑕ ᐊᐅᓪᓚᖅᑎᑕᐅᙱᖔᕐᓗᑎᒃ 
ᐃᐊᑦᒪᓐᑕᓐᒧᑦ, ᐅᐃᓂᐸᒡᒧᑦ ᐅᕝᕙᓘᓐᓃᑦ ᐋᑐᕚᒧᑦ ᐊᑐᖅᑕᐅᓂᐊᖅᐹ ᑕᐃᓐᓇ ᑲᖏᖅᖠᓂᕐᒥᑦ ᐃᕐᓂᓱᖅᓰᕕᒃ? 
 
ᑕᒪᓐᓇ ᐃᓱᒪᔅᓴᖅᓯᐅᕈᑎᒋᒋᐊᖃᖅᑰᕋᑦᑎᒃᑯ ᖃᓄᐃᑦᑐᑦ ᐊᑐᖅᑕᐅᔪᓐᓇᕐᒪᖔᑕ ᐊᑐᕈᓐᓇᖅᑕᕗᑦ ᓄᑖᕐᒥᑦ 
ᓴᓇᓚᐅᖅᑎᓪᓗᒋᑦ ᐋᓐᓂᐊᕕᒻᒥᑦ ᐃᓕᓐᓂᐊᖅᑎᑦᑎᓗᑎᒃ ᐃᕐᓂᓱᔅᓰᔨᓂᑦ ᑭᕙᓪᓕᕐᒥᑦ. ᒫᓐᓇᐅᔪᖅ ᑕᒪᔾᔭ 
ᐅᖃᐅᓯᔅᓴᒃᑲ, ᑭᓯᐊᓂ ᓇᓗᓇᙱᑦᑐᖅ ᒥᓂᔅᑕ ᐃᓱᒪᔅᓴᖅᓯᐅᓚᐅᕐᒪᑦ ᐊᑐᖅᑕᔪᓐᓇᕐᓂᖓᓂᑦ ᐋᓐᓂᐊᕕᒃ, ᓄᓇᓖᑦ 
ᐊᕕᑦᑐᖅᓯᒪᔪᓂᑦ ᐋᓐᓂᐊᕕᒃ ᓴᓇᔭᐅᓚᐅᖅᑎᓪᓗᒍ. 
 
ᓇᓗᓇᙱᑦᑐᖅ ᐱᓕᕆᐊᖃᕆᐊᓕᒻᒪᕆᐅᒻᒪᑕ ᐋᓐᓂᐊᖅᑐᓕᕆᓂᕐᒧᑦ. ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ 
ᓇᓄᓕᒻᒧᑦ ᑕᒪᔾᔭᐅᒻᒪᑕ ᐊᔾᔨᒌᙱᑦᑐᑦ ᐅᖃᐅᓯᐅᒋᐊᓖᑦ. 

ᐅᖃᐅᑎᒍᒪᓪᓗᒍᓗ ᒥᓂᔅᑕ, ᐊᒻᒪ ᑕᕝᕙᐅᕗᑏᖅᑐᒍ ᕉᓯ ᒥᐊᓕ ᓴᓂᐊᓂ ᐃᒃᓯᕚᖅᑐᖅ ᑲᖏᖅᖠᓂᕐᒥᐅᖅ 
ᖃᐅᔨᒪᔪᒻᒪᕆᐅᔪᖅᑕᐅᖅ ᐃᕐᓂᓱᔅᓰᓂᐅᑉ ᒥᔅᓵᓄᑦ, ᒐᕙᒪᒃᑯᑦ ᐃᓱᒪᔅᓴᖅᓯᐅᕆᐊᖁᓕᖅᐸᒃᑲ ᐋᖅᑮᒋᐊᕈᓐᓇᖁᓪᓗᑕ 
ᐅᕝᕙᓘᓐᓃᑦ ᓯᕗᓪᓕᐅᔾᔨᖁᓪᓗᑕ ᐃᕐᓂᓱᔅᓰᓂᕐᒥᑦ. 
 
ᓄᓇᕕᒻᒥ ᐃᕐᓂᓱᔅᓰᕕᖃᖅᐳᑦ ᐊᒻᒪ ᐊᐅᓚᑕᐅᑦᑎᐊᖅᑐᒻᒪᕆᐅᓪᓗᓂ. ᑭᖑᕙᒐᓛᒃᑲᑦᑕ ᐊᒻᒪ ᐊᕐᓇᐃᑦ 
ᑕᐃᑯᙵᖅᑐᐃᓐᓇᐅᔪᓐᓇᖅᐸᙱᒻᒪᑕ ᑭᓯᐊᓂ ᓄᓇᕕᒻᒥ ᐃᕐᓂᓱᔅᓰᕕᑦᑕᖃᕐᒪᑦ ᐳᕕᕐᓂᖅᑐᕐᒥ ᐊᒻᒪ ᒥᓂᔅᑕ ᐃᒻᒪᖃ 
ᓄᓇᕕᒻᒧᑦ ᐳᓚᕋᖅᑎᑦᑎᔪᓐᓇᖅᐸᑦ ᑕᑯᔭᖅᑐᖅᑎᑦᑎᓗᓂ ᐃᕐᓂᓱᔅᓰᕕᒻᒥᑦ ᖃᐅᔨᒋᐊᕐᓗᑎᒃ ᖃᓄᖅ 
ᐊᐅᓚᑕᐅᕙᒻᒪᖔᖅ. 
 
ᐊᐱᖅᑯᑎᔅᓴᖃᓗᐊᙱᓐᓇᒪ, ᑭᓯᐊᓂ ᑕᑯᒍᒪᕗᖓ ᐃᕐᓂᓱᔅᓰᕖᑦ ᐃᓱᒪᔅᓴᖅᓯᐅᕈᑕᐅᖁᓪᓗᒋᑦ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐊᓇᕈᐊᖅ. ᐅᖃᐅᓯᔅᓴᑐᐃᓐᓇᕐᓃᑉᐳᒍᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᔅᓴᒃᑲ ᓇᐃᓈᕆᐊᕐᓂᐊᖅᐸᒃᑲ. ᐊᑭᑐᔪᓄᑦ 
ᓇᓚᐅᑦᑖᖅᑐᓃᒃᑲᑦᑕ, ᑭᓯᐊᓂ 10-ᒥᓂᔅᓯᖃᑲᐃᓐᓇᕈᒪᕗᖓ ᐅᖃᐅᓯᔅᓴᑐᐃᓐᓇᕐᓄᑦ. 
 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᙱᒻᒪᑦ ᐋᓐᓂᐊᖅᑐᓕᕆᓂᕐᒧᑦ ᐅᓪᓗᒥ. ᐅᖃᐅᓯᖄᕐᔪᑲᐃᓐᓇᕈᒪᒐᒪ 
ᐱᔾᔪᑐᒋᓪᓗᒍ ᖃᓄᖅ ᐱᔭᐅᕙᒻᒪᖔᖅᑕ ᐃᓅᓪᓗᑕ. ᑕᑯᒋᐊᕐᓗᒋᑦ ᑕᐃᒃᑯᐊ ᑭᓱᑯᑦᑎᒃᑯᑦ ᖁᐊᖃᑦᑕᖅᑐᑦ ᑎᒥᖓᒍᑦ 
ᐲᖅᑕᐅᒋᐊᖃᖅᐸᒻᒪᑕ, ᑕᒪᓐᓇ ᐱᐅᙱᒻᒪᑦ. 
 
ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᐲᖅᓯᕙᓚᐅᙱᒻᒪᑕ ᑕᐃᒃᑯᐊᓗ ᐃᓚᖏᑦ ᐃᖅᑲᑐᖅᑕᐅᑎᑦᑎᔪᓐᓇᖅᑐᑎᒃ. ᑕᒪᓐᓇ 
ᐱᔾᔪᑎᖃᖅᑐ ᖁᐊᖅᑐᒥᓃᑦ ᐲᖅᑕᐅᓪᓗᑎᓪᓗ ᖁᐊᕐᓂᖏᑦ. 
 
ᐅᑭᐅᖅᑕᖅᑐᒦᖏᓐᓇᕐᓂᐊᕋᑦᑕ ᐃᓚᖏᑦ ᖁᐊᖅᑐᒥᓃᑦ ᐱᔾᔪᑎᒋᓪᓗᒍ ᓯᓚᕗᑦ ᓂᓪᓚᓱᒃᑲᒻᒪᕆᐅᓂᖓ. 
ᖁᐊᖅᑐᒥᓃᑦ ᓂᓪᓕᓇᖅᑐᒦᑎᑕᐅᒋᐊᖃᖅᐳᑦ ᐃᒫᓂᑦ, ᐊᓪᓛᑦ ᓂᓚᓕᒻᒧᑦ ᐱᓪᓗᒍ ᓱᕋᐃᙱᒻᒪᑦ ᐅᕕᓂᕐᒥᑦ, 
ᐊᐅᔅᓯᕈᕕᐅᒃ ᖁᐊᖅ ᑎᓴᐃᖓᔪᒧᑦ ᐅᕝᕙᓘᓐᓃᑦ ᐆᓇᖅᑐᒧᑦ ᐃᒥᕐᒧᑦ ᐅᕕᓂᖅ ᓱᕋᓐᓂᐅᓴᕐᒪᑦ ᓱᕋᐃᓪᓗᓂ 
ᑕᖃᖏᓐᓂᑦ ᐱᓪᓗᒍ ᐆᑦᑎᒻᒪᑦ ᐅᕕᓂᕐᒥᑦ. 
 
ᑕᑯᓇᒋᐊᖃᑦᑐᒍᑦ ᑕᒪᒃᑯᓂᖓ ᐅᖃᐅᓯᐅᔪᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᖏᓗᐊᕐᒪᑕ ᐅᓪᓗᒥ 
ᖁᐅᕐᓂᑯ ᑲᒪᒋᑦᑎᐊᕈᓐᓇᕋᔭᖅᑕᕗᑦ. 
 
ᐅᕙᒍᑦ ᑕᒫᓃᓯᒪᔪᒍᑦ ᖃᐅᔨᒪᔪᒍᑦ ᖁᐊᖅᑐᖃᕈᓂ ᖃᓄᖅ ᐱᒋᐊᖃᒻᒪᖔᑦᑕ. ᐃᓅᒍᓐᓇᖅᓯᒪᔪᒍᑦ 
ᐃᒡᓗᕕᒥᐅᑕᖅᑲᑦᑕᑎᓪᓗᑕ ᐅᓪᓗᒥᐅᓕᖅᑐᒧᑦ. ᐃᓱᒪᕗᖓ ᐱᖃᓯᐅᔾᔨᒍᑦᑕ ᐅᕝᕙᓘᓐᓃᑦ ᐊᑐᓕᖅᑎᑦᑎᒍᑦᑕ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑕᕝᕙᓂ ᐱᓕᕆᕕᒻᒥ ᐊᒥᓱᓂᒃ ᑮᓇᐅᔭᓂᒃ ᐊᑐᓐᖏᓂᖅᓴᐅᓕᕋᔭᖅᑐᒍᖅᑲᐃ ᐱᓕᕆᕕᒋᔭᓐᓂ. 
 
ᑕᐃᒪᓐᓇ ᐅᖃᖃᑦᑕᖅᓯᒪᔪᖓ ᐱᖓᓱᓂᒃ ᐊᕐᕌᒎᓂ ᐊᒻᒪᓗ ᒥᓂᔅᑕ ᖃᐅᔨᒪᕙᓪᓚᐃᔪᖅ ᐅᖃᐅᓯᕆᔭᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᐊᑎᖁᑎᖃᒃᑲᓂᖏᓐᓇᒪ ᑎᑎᕋᖅᓯᒪᔪᑯᑎᓐᓄ. 
ᐊᐱᖅᑯᑎᓅᓂᐊᕐᓕᕐᒥᔪᒍᑦ. ᐃᒃᓯᕙᐅᑕᖅ ᐅᑎᖁᓕᕐᒥᔭᕋ ᐊᒻᒪᓗ ᐃᒃᓯᕙᐅᑕᐅᓕᕐᓗᓂ ᑲᑎᒪᓂᕐᒥᒃ. 
 
ᐃᒃᓯᕙᐅᑕᖅ (ᐃᒃᑲᕐᕆᐊᓗᒃ)(ᑐᓵᔨᑎᒍᑦ): ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒃᑲ ᓇᐃᑦᑑᑎᓐᓂᐊᕐᐸᒃᑲ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓯᖄᔾᔪᒍᒪᔪᖓ ᐊᐱᖅᑯᑎᓅᓚᐅᖏᓂᑦᑎᓐᓂ. ᖃᐅᔨᒋᐊᖃᑦᑐᒍᑦ ᐅᓇ 10-5, 
ᒪᑉᐱᖅᑐᒐᕐᒥ 10-5 ᐊᑭᑐᔪᓄᑦ ᓇᓚᐅᖅᑖᑕᐅᔪᓄᑦ; ᓇᑎᖅ ᒪᑐᐃᖓᓕᖅᑯᖅ ᐊᐱᖅᑯᑎᓄᑦ. 
ᐅᖃᐅᓯᑐᐃᓐᓇᖅᑕᖃᕈᓐᓃᖅᑲᑦ, ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᐅᒐᕕᑦ ᐅᖃᒻᒪᓕᕈᒪ ᑐᑭᓕᐊᖅᑎᓂᐊᖅᐸᒻᒪ. 
ᐊᐱᖅᑯᑎᒐᓕ ᑕᒪᑐᒧᖓ ᐱᖅᑯᓯᑐᖃᑦᑎᒍᑦ ᒪᒥᓴᐃᔩᑦ ᒪᓕᒐᓕᐅᖅᑎᐅᖃᑦᑎᑕ ᐅᖃᐅᓯᕆᖃᐅᔭᐊ. ᑕᒪᑐᒧᖓ 
ᐱᖅᑯᓯᑐᖃᑦᑎᒍ ᒪᒥᓇᐃᔩᑦ ᐊᒻᒪᓗ ᐊᑐᖅᐸᓚᐅᖅᑕᖓ ᐃᓄᐃᑦ ᐋᓐᓂᖅᓯᒪᔪᓂᒃ ᑲᒪᑎᓪᓗᒋᑦ, ᐊᐱᖅᑯᑎᒐ 
ᖃᓄᕐᓕ ᐃᓚᓕᐅᔾᔨᓂᐊᖅᑭᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᕝᕗᖓ ᐱᓕᕆᕕᐊᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕌᒍᐊᓃᑦᑐᒍᑦ 2004-2005 ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᑦ, ᐃᖅᑲᐅᒪᓂᐊᖅᑲᓯ 
ᐊᒻᒪᓗ ᑎᓕᓂᐊᕋᒃᑯᑦ ᒥᓂᔅᑕ ᑭᐅᖁᓗᒍ ᑭᐅᔪᒪᑉᐸᑦ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᓇᐃᑦᑑᑎᒋᐊᕐᓗᒍ ᐊᑭᑐᔪᓃᒃᑲᑦᑕ ᐊᒻᒪᓗ 
ᐱᓕᕆᐊᖃᖏᓇᑦᑕ ᐊᐅᓚᑦᔪᑎᓄᑦ ᐊᒻᒪᓗ ᒪᑭᒪᐅᑎᓄᑦ. ᐅᐱᒍᓱᑦᑎᐊᖅᑐᖓ ᐅᖃᕆᐊᔅᓴᖅ, ᒪᓕᒐᓕᐅᖅᑏᑦ 
ᖃᐅᔨᒪᒻᒪᑕ ᑕᕝᕙᓂ ᓯᕗᓪᓕᖅᐹᒥ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐋᖅᑭᒃᓱᐃᔨᐅᔪᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᑖᖓ 
ᓇᓕᐊᓐᓄᑐᐃᓐᓇᖅ ᐱᓕᕆᕕᐅᔪᒧᑦ ᐅᕙᓃᓚᐅᕐᒪᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐊᒻᒪᓗ ᐅᕙᖓ 
ᑎᒃᑯᐊᓚᐅᖅᓯᒪᔭᕋ ᒥᔅᑕ. ᐋᓐᓄᓗ ᑕᒑᖅ ᒪᕐᕉᓗᐊᓕᖅᑑᒃ ᐊᕐᕌᒎᒃ. 
 
ᐋᓄᓗ ᑕᐃᒪᓐᖓᓂᒃ ᐋᖅᑭᒃᓱᐃᖃᑎᖃᖅᓯᒪᔪᖅ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 
ᐃᖅᑲᓇᐃᔭᖅᑎᓕᒫᖏᑦ ᐊᒻᒪᑕᐅᖅ ᐊᖓᔪᖅᑳᖃᕝᕕᖏᑦ ᐊᒻᒪᓗ ᐊᕕᑦᑐᖅᓯᒪᔪᑎᒍᑦ ᕿᒥᕐᕈᓂᖅ ᐱᓕᕆᐊᒃᓴᓂᒃ 
ᐊᒻᒪᓗ ᐱᔨᑦᑎᕈᑎᐅᔪᓄᑦ. 
 
ᑕᖅᑭᒐᓚᐅᓕᖅᑐᓂᑦ ᖃᐅᔨᒪᔪᓯ ᐃᓄᑦᑎᑐᑦ ᑐᑭᓯᓇᖅᑐ ᐳᓚᕋᑦᑐᓂᑦ ᓄᓇᓕᓐᓂ ᐱᔾᔪᑎᖃᕐᑐᓂᑦ ᐃᓄᐃᑦ 
ᖃᐅᔨᒪᔭᑐᖃᖏᑦ, ᐅᖄᓚᑎᑦᑎᖃᑦᑕᖅᑐᓂᑦ ᐊᒻᒪᓗ ᐃᓄᓐᓂ ᑲᑎᑦᑎᕙᑦᑐᓂᑦ ᖃᓄᖅ ᐃᓄᐃᑦ ᐱᖅᑯᓯᑎᖏᑎᒍᑦ, 
ᐱᕕᔅᓴᐅᑉᐸ, ᐱᒋᐊᖅᑎᑕᐅᓗᑎᑦ ᐊᒻᒪᓗ ᐋᖅᑭᑕᐅᓗᑎᑦ ᑕᕝᕙᓂ ᐱᓕᕆᕕᐅᔪᒥᑦ. 
 
ᐃᖅᑲᓇᐃᔮᖃᖅᑯᒍᑦ ᐅᓂᒃᑳᓕᐊᖑᔪᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐱᖃᑕᐅᑎᑦᑎᓂᕐᒥᑦ 
ᐋᓐᓂᐊᖃᓐᖏᑐᓕᕆᓂᕐᒧᑦ ᐊᒻᒪᓗ ᑕᒪᓐᓇ ᐱᔭᕇᖅᓯᒪᓂᐊᖅᑐᔅᓴᐅᕗᖅ ᐱᓇᓱᐊᕈᓯᐅᓂᐊᖅᑐᓂᑦ. ᐊᑕᐅᓯᕐᒥ 
ᐱᓇᓱᐊᕈᑎᖃᖅᑯᒍᑦ ᐋᖅᑮᓂᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ. ᑲᑎᒪᔨᐅᔪᖅ ᓴᓪᓕᓂᑦ ᐅᖃᐅᓯᕆᖅᑲᐅᔭᖓᓂᑦ 
ᐃᓚᖏᑦ ᐃᓱᒫᓘᑎᐅᔪᑦ ᑕᕝᕙᓂ ᐱᖅᑯᓯᐅᔪᒥᑦ ᐅᖃᐅᔾᔩᒋᐊᕐᓂᕐᒥᑦ ᐊᒻᒪᓗ ᐊᓯᖏᓐᓂ ᐊᖏᖃᑎᒋᓪᓗᒍᓗ 
ᑕᒪᔅᓱᒥᖓ. 
 
ᑖᓐᓇ ᐊᐱᖅᑯᓯᐅᔪᖅ ᖃᐳᐊᕐᓂᖅ ᐃᓅᑉ ᖃᓂᖓᒍᑦ ᐊᒻᒪᓗ ᑐᓴᖅᓯᒪᕗᖓ ᐊᑕᐅᓯᐊᕐᓇᖓ ᐊᒻᒪᓗ 
ᓱᖅᑯᐃᓱᒃᑭᓪᓗᖓ ᑐᓴᕋᒃᑯ ᒥᓂᔅᑕ ᑖᒻᓴᓐ-ᒥᑦ ᔭᓗᓇᐃᕝ-ᒦᑎᓪᓗᑕ ᑕᐃᒪᐃᑦᑐᖃᕐᑐᒥᓂᐅᑎᓪᓗᒍ ᓴᓪᓕᓂ 
ᑐᖁᔪᖃᕐᑐᓂᑦ ᑕᒪᔅᓱᒪᓐᖓᑦ ᖃᐳᐊᕐᒥᑦ ᖃᓂᒃᑯᑦ. 
 
ᑕᒪᒃᑯᐊ ᑕᐃᒪᐃᑦᑑᕗᑦ ᐋᖅᑮᔪᒪᔭᕗᑦ ᐊᒻᒪᓗ ᐱᕙᓪᓕᐊᕙᕗᑦ, ᓱᕐᓗ ᐃᕐᓂᓱᒃᓰᔨᖃᕐᓂᕐᒥᑦ ᑲᖏᖅᖠᓂᕐᒥᑦ, ᑕᒪᓐᓇ 
ᐊᖏᓪᓕᒋᐊᖅᑎᒐᓱᒃᐸᕗᑦ. ᐊᒥᓱᒻᒪᕆᓐᓂ ᐱᓯᒪᓕᕋᓗᐊᖅᑯᒍᑦ ᑕᒪᔅᓱᒪᓐᖓᑦ ᐋᖅᑮᓂᕐᒥᑦ ᐃᓄᐃᑦ  

ᖃᐅᔨᒪᔭᑐᖃᖏᓐᓂ ᑭᓯᐊᓂᓕ ᐊᒥᓱᒻᒪᕆᓐᓂᔅᓱᓕ ᐱᔭᕆᐊᖃᖅᑯᒍᑦ. ᐱᔪᒪᓂᖃᖅᑯᒍᑦ ᐊᒥᓲᓂᖅᓴᓂᑦ ᐃᓄᓐᓂ 
ᐋᓐᓂᐊᓯᐅᖅᑎᖃᓕᕈᑦᑕ ᐱᔭᕇᖅᓯᒪᔪᓂᑦ ᑕᕝᕙᓐᖓᑦ ᐋᓐᓂᐊᓯᐅᖅᑎᐅᓂᕐᒥᑦ ᐃᓕᓐᓂᐊᕐᓂᐅᔪᒥᑦ 
ᐋᖅᑮᒋᐊᕈᒪᕗᒍᑦ ᐊᒥᓲᓂᖅᓴᓂᑦ ᐱᖅᑯᓯᑐᖃᐅᔪᓂᑦ ᐊᑐᖅᑕᐅᒐᔭᖅᑐᓂᑦ ᐱᔪᓐᓇᕐᓗᑎᑦ ᐊᒻᒪᓗ ᐊᑐᐃᓐᓇᐅᓗᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐱᑯ. ᐅᕙᓃᒃᑲᑦᑕ ᑮᓇᐃᔭᑦ ᐊᑐᖅᑕᐅᔪᔅᓴᐃᑦ ᓇᓗᓇᐃᖅᓯᒪᔪᑦ. 
ᐱᔪᓐᓇᕐᓂᖃᖅᑯᒍᑦ ᐅᓪᓗᑕᒫᑦ ᐊᐱᖅᓱᕈᓐᓇᕐᓗᑕ. ᐊᐱᕆᔪᒪᒍᔅᓯ ᐃᓂᖃᕐᐸᑉᐳᒍᑦ ᐊᐱᕆᔪᓐᓇᕐᓗᓯ ᑲᑎᒪᓂᑦᑎᓐᓂ. 
ᐅᖃᐅᔾᔨᒋᐊᕈᒪᕗᖓ ᒫᓐᓇᐅᔪᖅ ᐅᖃᐅᓯᖃᑐᐃᓐᓇᕐᓗᑕ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᐃᓕᔭᐅᓯᒪᓂᖏᓐᓂ. ᒫᓐᓇ 
ᒪᑐᐃᖓᓕᕆᕗᖅ ᐊᐱᖅᓱᖅᑐᖃᕈᒪᑉᐸᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᕈᒪᑐᐃᓐᓇᖅᑯᖓᓕ ᑕᕝᕙᓃᓐᖏᑦᑐᓂᑦ ᑎᑎᕋᖅᓯᒪᔪᓂᑦ. ᖃᖓᒃᑯᑦ 
ᑮᓇᐅᔭᓂᑦ ᑕᑯᒐᔭᖅᑭᑕ ᑕᕝᕗᖓ ᐃᓕᔭᐅᓯᒪᔪᓂᑦ ᓖᓇ ᐲᑐᓴᓐ ᐃᓪᓘᔪᒧᑦ? ᐃᓱᒫᓗᒃᑲᒪ ᑕᒪᔅᓱᒪᓐᖓᑦ ᐊᒻᒪᓗ 
ᕿᑎᕐᒥᐅᓂᑦ ᑲᑎᒪᔨᐅᖃᑎᒃᑲ ᖃᐅᔨᒪᓪᓗᑎᑦ ᓂᐱᖃᓐᖏᔅᓲᔭᓚᐅᕋᑦᑕ ᐊᑯᓂᒻᒪᕆ. ᑕᒪᓐᓇ ᑕᑯᓪᓗᒍ ᐊᖏᔪᓂᑦ 
ᐸᕐᓇᐅᑎᐅᔪᓂᑦ, ᐊᕐᕌᒎᓂᐊᖅᑐᒧᑦ ᐅᕝᕙᓘᓐᓃᑦ ᐊᕐᕌᒎᓄᑦ ᑕᓪᓕᒪᓄᑦ? ᐊᒻᒪᓗ ᖃᖓ ᑕᑯᒐᔭᖅᑭᑕ 
ᐃᓱᒪᓕᐅᖅᑕᐅᔪᓂᑦ ᑕᒪᔅᓱᒧᖓ ᐊᖏᔪᓂᑦ ᐸᕐᓇᐅᑎᐅᔪᓂᑦ ᐃᓱᒫᓘᑎᒋᔭᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᐃᒃᓯᕙᐅᑕᖅ, ᑲᑎᒪᔨᐅᔪᖅ ᓱᓕᕗᖅ. ᑕᕝᕗᖓᖅᓯᒪᕗᖓ ᓖᓇ ᐲᑐᓴᓐ ᐃᓪᓗᒧᑦ ᑐᔪᒻᒥᕕᒻᒧᑦ 
ᐊᑕᐅᓯᐊᕐᓇᖓ ᐊᒻᒪᑦᑕᐅᖅ ᑲᑎᒪᔨᐅᖃᑎᒃᑲ ᐊᐃᑉᐸᕆᓪᓗᒋᑦ. 
 
ᐃᓱᒫᓘᑎᑕᖃᖅᑯ ᐋᖅᑭᒋᐊᖅᑕᐅᔭᕆᐊᓕᓐᓂ ᐊᒻᒪᓗ ᐊᓯᖏᓐᓂ ᑕᕝᕙᓂ ᐊᖏᕐᕋᐅᔪᒥ. ᑲᑎᒪᔨᐅᔪᖅ 
ᓴᓐᖏᔪᒻᒪᕆᓐᓂ ᐊᒻᒪᓗᑦᑕᐅᖅ ᑲᑎᒪᔨᐅᔪᖅ ᑕᓗᕐᔪᐊᒥ ᐳᑭᓐᓇᖅ ᐊᒻᒪᓗᑦᑕᐅᖅ ᑖᓄᑦ ᐊᒻᒪᓗ ᐅᕕᑎ 
ᐃᓱᒫᓘᑎᖃᕐᑐᑎᑦ. 
 
ᐱᔾᔪᑎᖃᕐᑐᒍ ᑮᓇᐅᔭᑕᖃᓐᖏᒻᒪᑦ ᑕᕝᕙᓂ ᐊᖏᔪᓂᑦ ᐸᕐᓇᐅᑕᐅᔪᓂᑦᒧ ᕿᑎᕐᒥᐅᓄᑦ ᐊᖏᕐᕋᐅᔪᒥᑦ ᔭᓗᓇᐃᕝ-ᒥ 
ᑕᒪᓐᓇ ᐊᑭᓕᖅᓱᑕᐅᓂᖓᓄᑦ ᑕᕝᕘᓇ ᓇᓪᓕᐅᒃᑯᒫᒃᑯᑦ ᐋᓐᓂᐊᖃᓐᖏᑦᑐᓕᕆᔨᒃᑯᓐᓂ ᐃᑲᔫᑎᐅᔪᓃᒻᒪᑦ. 
ᐃᖏᕐᕋᕙᒻᒪᑦ ᒐᕙᒪᒃᑯᑦ ᓄᓇᕗᒻᒥ ᐊᒻᒪᓗ ᑕᕝᕙᓃᔾᔮᒐᓂ ᐊᖏᔪᓂᑦ ᐸᕐᓇᐅᑕᐅᔪᓂᑦ. 
 
ᐆᑦᑑᑎᒋᓗᒍ ᓄᑖᖑᔪᖅ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᐅᔪᖅ ᓴᓇᔭᐅᓚᐅᖅᑐ ᐋᑐᕚᒥ ᑕᕝᕙᓃᓚᐅᓐᖏᓚᖅ 
ᐊᖏᔪᓂᑦ ᐸᕐᓇᐅᑕᐅᔪᓂᑦ ᐊᒻᒪᓗᑦᑕᐅᖅ ᓄᑖᖑᔪᖅ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᐅᔪᖅ ᐅᐃᓂᐸᐃᒡ-ᒥ 
ᑎᑎᖅᓯᒪᓚᐅᓐᖏᓚᖅ ᐊᖏᔪᓂᑦ ᐸᕐᓇᐅᑕᐅᔪᓂᑦ ᑕᐃᒫᒃ ᐱᔾᔪᑎᖃᖅᑯ ᐊᒻᒪᓗ ᐱᐅᒍᖅᑕᐅᓂᑰᓐᓇᓂ. ᑮᓇᐅᔭᓂᑦ 
ᐋᖅᑭᔅᓯᒪᓐᖏᑐᐃᓐᓇᖅᑐᒍᑦ ᑕᕝᕘᓇ ᐊᖏᔪᓂᑦ ᑮᓇᐅᔭᓂᑦ ᐋᖅᑭᑕᐅᔪᓂᑦ ᑎᑎᖅᓯᒪᓐᖏᓚ ᓯᓚᑖᓃᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᐳᐃᒍᖅᑕᐅᓯᒪᓱᒋᒐᒃᑯ ᐊᒻᒪᓗ ᐅᐊᑦᑎᐊᕈ ᑲᒪᒋᔭᐅᓂᐊᖅᑐᒋᓪᓗᒍ. 
 
ᑕᐃᒪᓐᓇ ᐊᐱᖅᑯᓯᖃᖅᑲᐅᕗᖓ. ᖁᔭᓐᓇᒦᒃ ᑭᐅᔾᔪᑎᒋᔭᕐᓄᑦ, ᐊᒻᒪᓗ ᐃᓱᒫᓘᑎᓐᓂ ᐅᖃᐅᓯᖃᖃᑦᑕᓐᖏᓱᒃᑲᒪ 
ᑕᒪᔅᓱᒪ ᒥᔅᓵᓄᑦ. ᑕᕝᕙᓂᑦᑕᐅᖅ ᐅᔾᔨᕈᓱᒃᐳᖓ ᐊᖏᔪᓂᑦ ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ ᐋᖅᑭᑦᑕᐅᓯᒪᔪᓂᑦ 
ᕿᑎᕐᒥᐅᓄᑦ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒧᑦ, ᑕᕝᕙᓃᒋᐊᖃᕐᑐᒋᓪᓗᒍ ᐃᖃᓗᑦᑑᑦᑎᐊᕐᒥ. 
 
ᐅᐊᑦᑎᐊᕈ ᐅᖃᐅᓯᕆᖅᑲᐅᔭᕋ ᑕᒪᒃᑯᐊ ᑐᔪᕐᒥᕕᐅᔪᑦ ᐃᕿᐊᓐᖑᔭᐃᒃᑯᑎᓂᑦ ᐱᑕᖃᓐᖏᒻᒪᑕ. ᐋᓐᓂᐊᕕᓕᐊᖅᑐᑦ 
ᐊᑯᓂ ᑐᔪᕐᒥᕕᒻᒦᑎᓪᓗᒋᑦ ᐊᖏᕐᕋᖅᓯᓕᖅᐸᒻᒪᑕ, ᐃᒪᐃᑦᑐᒐᓚᓐᓂ ᐃᕿᖓᓐᖑᔭᐃᒃᑯᑎᐅᒐᔭᖅᑐᓂᑦ ᐊᓯᐊᒍᑦ 
ᑕᓚᕖᓴᕝᕕᐅᑉ, ᒥᖅᓱᕐᕕᖃᕐᓗᓂ, ᓴᓇᕕᖃᕐᓗᓂ, ᐱᓐᓇᔭᕝᕕᖃᕐᓗᓂ, ᐅᕝᕙᓘᓐᓃᑦ ᐱᙳᐊᕐᕕᖃᕐᓗᓂ. ᑕᒪᒃᑯᓂᖓ  

ᖃᐅᔨᒋᐊᖅᓯᒪᕕᓰ? ᑐᑭᓯᕕᓯᐅᒃ ᐃᓱᒫᓘᑎᒋᔭᒃᑲ ᐱᔾᔪᑎᒋᓪᓗᒍ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ ᐃᖃᓗᑦᑑᑦᑎᐊᕐᒥ 
ᐱᔾᔪᑎᒋᓪᓗᒋᑦ ᐱᓐᓇᔭᕖᑦ? ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒻᒪᕆᒃ, ᕼᐊᕕᐅᔮᖅ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᒐᓕᐅᖅᑎ ᐅᖃᐅᓯᖓ ᑐᑭᓯᓇᑦᑎᐊᖅᐳᖅ. 
ᑕᑯᒋᐊᕈᕕᐅᒃ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ ᐱᔭᕇᕋᑖᖅᑕᕗᑦ, ᐊᔾᔨᖓᓂᑦ ᓴᓇᔪᒪᕗᒍᑦ ᐅᐃᓂᐸᒡᑎᑑᖓᔪᒥᑦ, 
ᓱᕈᓯᕐᓄᑦ ᐱᙳᐊᕐᕕᑦᑕᖃᖅᑐᓂ, ᑐᔪᕐᒥᕕᓐᓂᑦ, ᐳᓛᕐᕕᓐᓂᑦ, ᖃᐅᔨᒪᙱᓚᖓ ᐊᓯᖏᑦ ᒪᓕᒐᓕᐅᖅᑏᑦ 
ᑕᐃᑲᓃᔅᓯᒪᒻᒪᖔᑕ. ᐱᐅᔪᒻᒪᕆᐅᕗᖅ ᐃᓪᓗ ᐅᐃᓂᐸᒡᒥ. ᑕᐃᒪᐃᔅᓯᒪᒋᓪᓗᑕ ᐃᓪᓗᒧᑦ ᐋᑐᕚᒥ. ᑕᐃᒪᐃᔅᓯᒪᒋᓪᓗᑕ 
ᐃᓪᓗᒥ ᐃᐊᑦᒪᓐᑕᓐᒥᑦ. 
 
ᑐᕌᖓᔪᕐᓕ ᕿᑎᕐᒥᐅᓄᑦ, ᐃᖃᓗᑦᑑᑦᑎᐊᕐᒥ ᒥᓕᐊ ᐊᕝᕙᖏᓐᓂᑦ ᑮᓇᐅᔭᖃᖅᐳᒍᑦ ᐊᑭᑐᔪᓄᑦ ᐸᕐᓇᐅᑎᓂᒃ 
ᐋᖅᑮᒋᐊᕐᓂᕐᒧᑦ ᐃᓕᓐᓂᐊᖅᑎᓄᑦ ᑐᔪᕐᒥᕕᒻᒧᑦ ᐃᖃᓗᑦᑑᑦᑎᐊᕐᒥᑦ. ᐃᓚᖃᖅᑐᓂ ᒪᕐᕉᓐᓂᒃ ᐳᓛᕐᕖᓐᓂᒃ, ᐊᒻᒪ 
ᑕᓚᕖᓴᕝᕖᑦ ᐊᓯᖏᓪᓗ, ᐱᙳᐊᕐᕕᑦᑕᖃᕐᓂᐊᖅᑐᓂ ᑕᓚᕖᓴᒃᑰᖅᑐᓂᑦ ᓱᕈᓯᕐᓄᑦ. ᐋᓐᓂᐊᕕᓕᐊᖅᓯᒪᔪᑦ 
ᑲᑎᙵᓗᐊᕆᐊᑐᙱᓪᓗᑎᒃ. 
 
ᑕᒪᓐᓇ ᐸᕐᓇᐅᑎᓕᐊᕆᓯᒪᕙᕗᑦ. ᑕᒪᓐᓇ ᐱᐅᓱᒋᕙᕗᑦ ᐃᓪᓗᒧᑦ ᑐᔪᕐᒥᕕᒻᒧᑦ ᐋᓐᓂᐊᕕᓕᐊᖅᑐᓄᑦ. ᑕᒪᔾᔭ 
ᑲᔪᓯᒋᐊᕈᑎᒋᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒥᓂᔅᑕ ᐲᑯ. ᐊᐱᖅᑯᑎᔅᓴᖅᑕᖃᖅᐹ? ᐊᐱᖅᑯᑎᔅᓴᖅᑕᖃᒃᑲᓂᖅᐹ? 
ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᕙᕋ ᒥᓂᔅᑕ, ᓴᖅᑭᔮᙱᑦᑑᒐᓗᐊᑦ ᒪᑐᐃᖅᓯᓂᕐᒧᑦ 
ᐅᖃᐅᓯᕆᖅᑲᐅᔭᖏᓐᓂᑦ ᐱᔾᔪᑎᒋᓪᓗᒍ ᒪᑐᔭᐅᓂᖓ ᐋᓐᓂᐊᕕᐅᑉ ᐃᓪᓗᖓ ᒪᓕᒐᕐᓂᒃ ᒪᓕᓐᓂᖏᓐᓂᖓᓄᑦ. 
ᖃᓄᐃᓕᖓᕙ ᑕᒪᓐᓇ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᓐᓇ ᐃᓪᓗ ᒪᓕᙱᒻᒪᑦ ᒪᓕᒐᖏᓐᓂᑦ 
ᓴᓇᔪᓕᕆᔨᒃᑯᑦ. ᐱᓕᕆᐊᖏᓐᓃᑦᑐᓂᐅᒻᒪᑦ. ᑲᑎᖃᑎᖃᓚᐅᖅᐳᖓ ᒪᓕᒐᓕᐅᖅᑎᒥᑦ, ᐊᒻᒪ ᖁᔭᓐᓇᒦᒃᑲ 
ᒪᓕᒐᓕᐅᖅᑏᑦ ᐅᖃᐅᓯᖃᒃᑲᓂᕐᒪᑕ ᐃᓪᓗᒥᑦ. 
 
ᑐᑭᓯᐅᒪᔭᒃᑯᑦ ᓴᓇᔪᓕᕆᔨᒃᑯᑦ ᑮᓇᐅᔭᖁᑎᖏᓐᓂᑦ ᑮᓇᐅᔭᖃᒃᑲᓂᕐᒪᑕ, ᓄᑖᓂᒃ ᑮᓇᐅᔭᓂᒃ ᐋᖅᑭᒋᐊᖅᑕᐅᖁᓪᓗᒍ 
ᐃᓪᓗ ᐃᑉᐱᐊᕐᔪᒻᒥ ᑭᖑᕝᕕᖅᑕᐅᖁᓪᓗᒍ ᐊᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪ 
ᐊᓯᖏᓐᓄᑦ ᐃᖅᑲᓇᐃᔭᖅᑎᓄᑦ. 
 
ᑭᓯᐊᓂᓕ ᓈᒻᒪᒃᑲᔭᖅᑐᒋᕙᕗᑦ ᒫᓐᓇᐅᔪᖅ. ᐸᕐᓇᐅᑎᑕᖃᖅᑰᙱᓚᖅ ᓄᑖᒧᑦ ᐋᓐᓂᐊᕕᒻᒧᑦ ᓄᓇᓕᖓᓐᓂᑦ. 
ᖃᐅᔨᒪᕗᖓ ᒪᓕᒐᓕᐅᖅᑎ ᐅᖃᐅᓯᖃᖃᑦᑕᕐᒪᑦ ᓄᓇᓕᒻᒥᐅᑦ ᑲᒻᐸᓂᖓᓂᑦ ᑲᔪᓯᒋᐊᖅᑎᑦᑎᔪᒪᓪᓗ. ᑕᒪᓐᓇ 
ᑐᒃᓯᕋᐅᑎᒋᔪᓐᓇᖅᐸᕗᑦ. ᑭᓯᐊᓂ ᐅᖃᐅᓯᕆᒃᑲᓐᓂᕆᐊᖃᖅᐸᕗᑦ ᕿᒥᕐᕈᔭᐅᓗᓂ ᓴᓇᔪᓕᕆᔨᒃᑯᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒥᓂᔅᑕ ᐲᑯ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᖃᓪᓗᓇᐅᔭᑲᐃᓐᓇᕈᒪ ᐊᐱᖅᑯᑎᒐ ᐱᔾᔪᑎᖃᙱᒻᒪᑦ ᐃᑉᐱᐊᕐᔪᒻᒥᑦ. 
ᖁᔭᓐᓇᒦᒃ ᑐᑭᓯᒋᐊᖅᑎᒃᑲᕕᙵ ᑕᒪᑐᒧᖓ. ᐊᐱᖅᑯᑎᒐᓕ ᐸᓂᖅᓯᕐᕕᒃ ᐃᖃᓗᓐᓂ ᒪᑐᔭᐅᓚᐅᕐᒪᑦ ᐃᓪᓗᖓ 
ᐱᐅᙱᓗᐊᕐᓂᖓᓄᑦ. ᐸᓂᖅᓯᕐᕕᒃᑯᑦ ᐊᒥᓱᓂᒃ ᐃᑲᔪᓚᐅᖅᐳᑦ ᕿᑭᖅᑖᓗᒻᒥᐅᓂᒃ ᓇᑭᑐᐃᓐᓇᕐᓗ. 
 
ᐃᒻᒪᖃ ᒥᓂᔅᑕ ᐅᖃᕈᓐᓇᖅᐹ ᑖᒃᓱᒪᑉ ᐃᓪᓘᑉ ᒥᔅᓵᓄᑦ ᐱᔾᔪᑎᒋᓪᓗᒍ ᐸᓂᖅᓯᕐᕕᑦᑕᖃᕆᐊᖃᕐᒪᑦ. ᐃᒥᐊᓗᒻᒥᑦ 
ᐸᓂᖅᓴᐃᕕᒻᒥᑦ ᐅᕝᕙᓘᓐᓃᑦ ᒪᒥᓴᕐᓂᕐᒧᑦ ᐱᑕᖃᕆᐊᖃᕐᒪᑦ ᐃᖃᓗᓐᓂᑦ. ᐃᒻᒪᖃ ᑕᒪᑐᒥᖓ 
ᑐᑭᓯᒋᐊᖅᑎᑦᑎᔪᓐᓇᕐᒪᖔᖅ ᒥᓂᔅᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᕝᕕᒋᕙᕋ ᒪᓕᒐᓕᐅᖅᑎ. ᑎᑎᕋᖅᓯᒪᖅᑲᐅᒐᒪ ᐃᑉᐱᐊᕐᔪᒻᒥᑦ 
ᐊᒻᒪ ᓴᓇᔪᓕᕆᔨᒃᑯᓐᓂᑦ. 
 
ᐃᓪᓗ ᐅᖃᐅᓯᕆᔭᖓ ᒪᓕᒐᓕᐅᖅᑎᐅᑉ, ᐅᖃᐅᓯᖃᖅᑰᖅᑐᕐᖏᓐᓇ ᒪᒥᓴᕐᓂᖅ ᐃᓪᓗᒥ ᑕᐃᓐᓇᑐᖃᖅ ᑐᓄᐊᓃᑦᑐᖅ 
ᑐᐊᑕᓐᑯᑦ ᐃᓪᓗᖓᑕ. ᐃᓪᓗᑕᖃᖅ, ᐃᒃᓯᕙᐅᑖᖅ, ᐃᓪᓗ ᐅᖃᐅᓯᕆᔭᖓ ᒪᓕᒐᓕᐅᖅᑎᐅᑉ ᐊᑐᖅᑐᐊᖅᑕᐅᓚᐅᕐᒪᑦ 
ᓄᓇᕗᒻᒥ ᒐᕙᒪᒃᑯᓐᓄᑦ, ᑭᖑᕐᖓᒍᑦ ᕿᑭᖅᑖᓗᒻᒥ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᑐᖅᑐᐊᖅᑕᐅᓚᐅᖅᑐᓂ.  
 
ᐃᒪᐃᑑᓪᓗᓂ ᐃᓪᓗᑐᖃᐅᒻᒪᑦ, ᐊᒻᒪ ᓄᑖᖅ ᖁᓛᖓ ᐋᕿᑕᐅᓂᑰᑦᓱᓂ, ᐊᒻᒪᓗ ᐊᑕᐅᓯᖅ ᐱᓕᕆᔨᖏᓐᓂ ᐃᓗᐊᓂ 
ᐃᓪᓘᔫᒥ ᐅᓐᓂᓗᑦᓯᒪᑦᓱᓂ ᒥᑦᓵᓄᑦ ᐅᖁᓯᒪᓂᖏᓐᓄᑦ. 
 
ᐃᑦᓯᕙᐅᑕ, ᐃᖃᓇᐃᔭᖅᑎᓄᑦ ᐋᓐᓂᖅᑐᓄᑦ ᓇᓪᓕᐅᑯᒫᓕᕆᔩᑦ ᐊᑎᐊᓃᑦᑐᑦ ᐃᑲᔪᖅᑕᐅᔪᐃᑦ ᐅᑯᓇᓂ 
ᒥᓂᔅᑕᖏᓐᓄ ᐃᖃᓇᐃᔭᖅᑎᓄᑦ ᐋᓐᓂᖅᑐᓄᑦ ᓇᓪᓕᐅᑯᒫᓕᕆᔩᑦ ᒥᔅᑕ. ᐃᖕ, ᑖᒃᑯᐊᓗ ᐃᓄᐃᑦ 
ᑕᐃᑯᖓᑐᒥᓂᐅᓪᓗᑎ ᐃᓱᒪᔪᒥᓂᐅᑦᓱᑎ ᐊᑦᑕᓇᕆᐊᖓᓂ ᐱᓕᕆᕕᒋᓗᒍ. 
 
ᐃᑦᓯᕙᐅᑕ, ᐊᑐᖅᑐᐊᑎᑦᓯᓚᐅᕐᓱᑕ ᐃᓪᓗᒥ, ᐃᓱᒪᔾᔭᔪᖏᓐᓇᑕᓕ ᐅᐸᒍᑎᓗᒍ ᐊᒻᒪ ᓴᓇᒋᐊᖅᓗᒍ 
ᓴᒃᑯᐃᕕᒋᓂᐊᕐᓱᕆᓇᑎᒍ ᑮᓇᐅᔭᓂ ᐱᒋᔭᖅᒥ ᐃᓪᓗᒧᑦ, ᐃᒪᐃᒻᒪᓪᓗ ᐃᓪᓗ ᐊᑐᖅᑐᐊᖅᑕᐅᑲᒃᑕᐃᑦ, 
ᐃᓱᒪᖅᓱᕈᑎᒋᓗᓂᐅ ᓇᒻᒥᓂᖃᖅᑑᑉ ᐃᓪᓗᒥ ᐱᓇᓱᐊᕐᓗᑎ ᑕᐃᑦᓱᒥᖓ ᐃᓪᓗᒥ ᐋᕿᒋᐊᕐᑕᐅᑲᕐᓗᒍ 
ᑕᐃᒫᕈᓘᔭᖅᓗ. 
 
ᑕᐃᒪᐃᒻᒪ ᐃᖃᓇᐃᔭᖅᑎᓄᑦ ᐋᓐᓂᖅᑐᓄᑦ ᓇᓪᓕᐅᑯᒫᓕᕆᔩᑦ ᒪᑐᓯᑦᓱᑎ ᐃᓪᓗᒥ ᐱᔾᔪᑎᖃᕐᓱᑎ ᐊᑦᑕᓇᕆᐊᖓᓄᑦ 
ᐱᓕᕆᕕᒋᓗᒍ ᐊᒻᒪ ᓅᑦᓯᒪᓕᕐᓱᑎᒍ ᐱᓕᕆᔨᒋᔭᕗ ᐊᓯᖏᓐᓄᑦ ᓇᔪᖅᑕᐅᔪᓄᑦ ᓄᓇᓕᖕᒥ. ᒫᓐᓇᐅᔪᖅ 
ᓴᓇᒋᐊᖅᓯᔪᒍ ᓯᐅᓪᕕᐋ ᐃᓪᓗᒥ, ᓴᓇᒋᐊᖅᓯᔪᐃᑦ ᑕᐃᑲᓂ ᐊᒻᒪᓗ ᑕᐃᑯᖓᕐᑎᖓᓛᖅᑕᕗ ᐱᔨᑦᓯᖅᓂᕆᔭᕗᑦ. 
 
ᑕᐃᒪᓗ ᐋᔩᖃᑎᒌᓐᓂᖃᕐᑐᒍ ᐱᓕᕆᖃᑎᒋᑦᓱᑎᒍᑦ ᑐᑭᓯᓇᕐᕕ ᑲᑐᑎᖃᑎᒌᑦ ᐊᒻᒪᓗᑲᓐᓂᖅ ᐱᓕᑦᓯᓪᓗᑕ 
ᐃᓚᖏᓐᓄᑦ ᐱᔨᑦᓯᖅᑕᐅᓂᖏᓄᑦ ᐃᓱᒪᒋᑦᓱᑎᒍᑦ ᐃᒻᒪᖃᖃᐄ ᓯᐊᒻᒪᖅᑎᒋᐊᕐᓗᒋᑦ ᐊᐅᓚᓂᕆᔭᖏᓐᓄᑦ. 
ᑕᐃᒪᐃᒧᑦ ᐃᓱᒪᒋᑦᓱᒍ ᐃᒪᐃᒻᒪ ᑭᐅᔾᔪᑎᓄᑦ ᐃᓚᖏᓐᓄ ᐊᐱᖁᑎᒋᔭᖅᓅᕕᑦ ᐃᓕᖓᔪᑦ ᐃᓚᖏᓐᓄ ᐃᓪᓘᑉ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᒥᓂᔅᑕ ᐱᑰ. ᐅᐃᓕᐊᒻᔅ. 

ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕ. ᐅᐱᑦᑐᖓ ᐃᒪᐃᒻᒪ ᐱᓕᕆᕕᐅᔪᑦ ᑲᔪᓯᒋᐊᓂᖏᓐᓄᑦ ᐃᒪᐃᒻᒪᓪᓗ 
ᑲᔪᓯᒋᐊᕐᓱᑎ ᐃᓗᐊᖅᓯᓴᕐᕕᖕᒥ. ᐃᒻᒪᖃᖃᐄ ᐃᓗᐊᓃᑦᑐ ᐱᓗᐊᖅᑐ ᐱᒻᒪᕆᐅᔪᓂ, ᓴᕿᓯᒪᕚᑦ ᑕᕝᕙᓂ ᐊᒻᒪ 
ᓵᑎᖕᓃᑉᐹᑦ ᑎᑎᕋᖅᓯᒪᓂᖏᑎᒍᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍᔪ: ᖁᔭᓐᓇᒦᒃ ᐅᐃᓕᐊᒻᔅ. ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᑲᑎᒪᔨ ᓱᓕᔪᖅ, ᐊᑎᐊᓃᑦᑐᑦ ᐱᓗᐊᖅᑐ ᐱᒻᒪᕆᐅᔪᓂ 
ᐃᓗᐊᓃᔾᔭᖏᑦᑐ ᐱᒻᒪᕆᐅᔪᑦ ᓇᓚᐅᑦᓵᖅᑕᐅᓯᒪᔪᓂ ᑮᓇᐅᔭᓂ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᒥᓂᔅᑕ ᐱᑰ. ᐱᑕᐃᕈᑎᒐᒪ ᓇᓗᓇᐃᖅᓯᒪᔪᓂ ᐊᑎᖅᓂ ᐊᐱᖁᑎᑦᓴᓄᖓᔪᓂ. 
ᐃᒻᒪᖃ ᐱᑕᖃᕈᓐᓃᖃᑦ ᐊᐱᖁᑎᑦᓴᓂ, ᑲᔪᓯᒋᐊᕐᓗᑕ ᒪᑉᐱᒐᖅ 10-5ᒧ. ᐊᐅᓚᑦᓯᔨᖏᑦ, 
ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯ ᐱᔨᑦᓯᖅᑕᐅᓂᖏᑦ, ᐱᓕᕆᕕᐋᑕ ᖃᓄᐃᑑᓂᖏᑦ ᐊᐅᓚᑦᓯᔨᖏᑦᑕ, 
ᑲᑎᑦᑐ ᐱᒻᒪᕆᐅᔪᓄᑦ ᐊᐅᓚᓂᕐᓄᑦ ᐊᑭᓕᐅᑏᑦ, 28ᒥᓕᐊᓐ ᑖᓚᐃᑦ. ᐱᑕᖃᕐᓱᓂ ᓇᓗᓇᐃᖅᓯᒪᔪᓂ ᐅᑯᓄᖓ 10-
6 ᐊᒻᒪ 10-7ᒧ ᐊᒻᒪ 10-8ᒧᓪᓗ ᐅᑯᓄᖓ ᐊᐅᒪᑦᓯᔨᖏᓐᓄ, ᐱᑕᖃᖄ ᐊᐱᖁᑎᑦᓴᒋᐊᑲᓂᕐᓄ ᑖᒃᑯᓄᖓ 
ᒪᑉᐱᒑᓐᓄ? ᓈᒻᒪᓴᕿᓰ? 
 
ᐃᓗᐊᓃᑦᑐᒍ 10-5ᒥ, ᑭᓯᒥ ᐱᑕᖃᕐᓱᓂ 3ᓂ ᒪᑉᐱᒐᖅᓂ, ᐅᑯᓇᓂ 10-6, 10-7, ᐊᒻᒪ 10-8ᒥ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᒐᕙᒪᑯ, ᐅᑯᐊᑑᔾᔭᖏᑦᑐ ᐱᓕᕆᕕᐋ ᐋᓐᓂᐊᖃᓐᓇᖏᑦᑐᓕᕆᔨᑯ 
ᐱᑕᖃᕐᒪᑕ ᖃᑦᓯᓂ ᓄᓇᓯᐅᑎᓂ ᐃᒪᐃᒻᒪᓪᓗ ᖁᓪᓕᖅᐹᒦᑐᑦ ᓇᓗᓇᐃᔭᕐᓯᒪᔪᓂ ᐊᒻᒪ ᒪᑉᐱᒐᖅ ᐊᑕᐅᓯᖅᒥ 
ᒪᑉᐱᒐᕆᔭᖏᓐᓂ, ᐱᑕᖃᕐᓱᓂᓗ 300ᑕᐅᓴᓐ ᑖᓚᓂ ᐅᑯᓄᖓ ᓂᐅᕕᖅᓂᕐᓄᑦ ᓄᓇᓯᐅᑎᓂ. ᐃᒻᒪᖃ 
ᕿᒥᖅᕈᓇᕈᑦᑕ ᐅᕗᖓ ᕿᑭᖅᑖᓗᐸᓯᖕᒧᑦ ᐆᑦᑑᑎᒋᓗᒍ ᐊᒻᒪ ᕿᕙᓪᓕᖅ ᐊᒻᒪ ᕿᑎᖅᒥᐅᑦ, ᐱᑕᖃᖅᓱᓂ 
100ᑕᐅᓴᓐ ᑖᓚᓂ ᑕᒪᐃᓂ ᑕᒪᐃᓄᑦ ᐊᕕᑦᓯᒪᓂᖏᑎᒍᑦ, ᐅᑯᓄᖓ ᓂᐅᕕᖅᑕᐅᓂᖏᓄᑦ ᓄᓇᓯᐅᑏᑦ. 
 
ᖃᓄᐃᒋᐊᕐᐸᒻᒪᑕᓕ ᒐᕙᒪᑯ ᓂᐅᕕᕋᓕᕋᐃᒻᒪᑕ ᓄᓇᓯᐅᑎᓂ, ᐱᑕᖃᖄᑦ ᐊᑑᑎᒍᑎᖏᓐᓄᑦ ᐱᔾᔪᑎᒋᑦᓱᒍ 
ᐃᒪᐃᑑᔮᖅᐸᒻᒪᑕ ᓂᐅᕕᕋᓱᖕᓂᖏᓐᓂ ᖁᓪᓕᖅᐹᓂᑦ ᐊᑭᑐᓛᓂᑦ ᓄᓇᓯᐅᑎᓂᑦ. 
 
ᐊᒻᒪ ᑕᒪᑦᑕ ᖃᐅᔨᒪᔪᐃᓐᓇᐅᓪᓗᑕ ᐃᒪᐃᒻᒪ ᐱᓕᕆᓂᖏᓐᓂ, ᐱᓕᕆᓂᑐᐊᕆᔾᔭᖏᑦᑕᖏᓐᓂ ᐃᒪᐃᒻᒪ 
ᐊᑐᖅᐸᖕᓇᑎ, ᐃᒪᐃᑉᐸᑦᓱᑎᓪᓗ ᐊᑐᖅᐸᑦᓱᑎ ᐱᓕᕆᓐᓇᐅᖏᒃᑲᓗᐊᕐᑎᓪᓗᒍ ᑐᖔᒍᑦ ᐃᑲᖅᕋᖏᑦ ᐊᒻᒪ 
ᐊᑐᓂᖅᓗᐸᑦᓱᑎ ᑕᒪᒃᑯᓄᖓ ᓄᓇᓯᐅᑎᓄᑦ ᒥᓂᔅᑖ ᐅᖃᐅᔾᔨᒍᓐᓇᖃ ᐅᕙᑎᖕᓂ, ᖃᑦᓰᑦ ᓄᓇᓯᐅᑏᑦ 
ᓂᐅᕕᖅᑕᐅᕙᑦᑐᓂ ᐅᑯᓄᖓ 300ᑕᐅᓴᓐ ᑖᓚᓄᑦ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᐅᐃᓕᐊᒻᔅ. ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓄᐃᓴᑦᑑᒐᓗᐊᑦ ᐅᖃᐅᓯᕆᑦᓯᐊᓂᕐᓄᑦ ᐊᒻᒪᓗ ᑲᑎᒪᔨ ᓱᓕᑦᓱᓂ, 
ᒐᕙᒪᑎᒍᑦ, ᓯᕗᓕᖅᑎ ᖃᐅᔨᒪᒃᑲᐃᒋᐊᕐᓯᒪᔪ ᐃᒪᐃᒻᒪ ᐱᑕᖃᕐᓯᒪᓪᓗᓂ ᐃᓱᒫᓘᑎᒥ ᓴᕿᑕᐅᓂᑰᑦᓱᓂ ᐃᓚᒋᑦᓱᒋ 
ᐱᓕᕆᔩᑦ ᐊᑑᑎᓯᒪᓂᖏᓐᓄᑦ ᓄᓇᓯᐅᑎᓂ, ᐊᖏᓂᖅᓴᑑᖏᑦᑐᓂ ᓄᓇᓕᖕᓂ, ᒥᑭᓂᖅᓴᐅᔪᓂᑦᑕᐅᖅ ᓄᓇᓕᖕᓂ. 
 
ᐅᑯᑎᒎᓇ ᐊᓪᓚᕕᖓᑎᒍ ᓴᓇᔪᓕᕆᔨᑯ ᐊᒻᒪᓗᑦᑕᐅᖅ ᓇᓪᓕᐊᑐᐃᓐᓇᕐᓂ ᐊᓪᓚᕕᖕᓂ ᕿᒥᖅᕈᓇᑦᓯᒪᒐᑦᑕ 
ᓄᓇᓯᐅᑎᓄ ᐊᑐᐊᒐᖅ, ᑐᑭᓯᒪᔭᒃᑯᓪᓕ ᐃᒪᐃᒻᒪ ᓄᓇᐅᓯᑏᑦ ᐃᓕᖓᓂᖃᕐᑐᐃᑦ ᐱᓕᕆᔪᓄ ᐊᑑᑎᕙᑦᑐᓄ 
ᖃᐅᑕᒫᑦ ᐱᓇᓱᐊᕈᓯᐅᑉ ᐃᓗᐊᓂ ᐅᖄᓚᕕᐅᖅᓯᖃᑦᑕᖅᑐᑦ. 
 
ᑕᒪᑐᒧᖓᓕ ᑕᑯᓐᓇᖅᑐᒋᑦ ᑮᓇᐅᔭᑎᒍᑦ ᐸᕐᓇᐅᑏᑦ ᑕᑯᒋᐊᑲᐃᓐᓇᕐᓂᐊᕋᒃᑭᑦ, ᓲᕐᓗ ᐅᑦᑑᑎᒋᓪᓗᒍ, 10-6-ᒥ 
ᐅᖃᖅᓯᒪᒻᒪᑦ ᕿᑭᖅᑖᓗᒻᒥ ᐋᓐᓂᐊᕕᒻᒥᑦ ᐱᖁᑏᑦ ᐅᕝᕙᓘᓐᓃᑦ ᐃᖏᕐᕋᔾᔪᑏᑦ, $100-ᑕᐅᓴᓐ ᐃᖏᕐᕋᔾᔪᑎᒧᑦ  

ᐊᑕᐅᓯᕐᒧᑦ ᐃᓚᖏᑦ ᓄᑕᕋᕐᓄᑦ ᐃᓂᖃᕐᕖᑦ, ᑲᐃᓪᓗᐊᕈᑎᐅᔪᓐᓇᖅᑐᓂ ᐃᓪᓕᖅ, ᐊᓯᖏᓪᓘᓐᓃᑦ 
ᐋᓐᓂᐊᖅᑐᓕᕆᔾᔪᑏᑦ. 
 
ᑕᐃᒪᐃᒻᒪᑦ ᐊᑐᖅᑑᕗᖅ, ᑭᒥᔪᖅ ᐊᑐᖅᑐᖅ ᐊᒻᒪ ᐃᖏᕐᕋᔾᔪᑏᑦ ᑕᕝᕗᖓ ᐃᓚᓕᐅᑎᓯᒪᔪᑦ, $100-
ᑕᐅᓴᐅᔅᓴᐃᓐᓇᕆᐊᑐᙱᒃᑲᓗᐊᖅᑐᑎᒃ ᐃᖏᕐᕋᔾᔪᑎᓕᒫᓄᑦ. ᐊᒥᓲᓂᖅᓴᐃᑦ ᐃᖏᕐᕋᔾᔪᑏᑦ ᐊᑐᐃᓐᓇᐅᕗᑦ 
ᒪᓕᒐᓕᐅᖅᑎᐅᑉ ᐅᕝᕙᓘᓐᓃᑦ ᒥᓂᔅᑕᐊᕐᕕᐅᑉ ᐊᐱᖅᑯᑎᒋᔭᖏᑦ. 
 
ᐊᒡᒍᑐᖅᑕᐅᓯᒪᓂᖏᓐᓂᑦ ᓄᓇᓯᐅᑎᑖᕐᓂᐊᖅᑕᑦᑎᓐᓂᑦ ᐊᕐᕌᒍᑦᑎᓐᓂ ᐱᓯᒪᓐᖏᓐᓇᒪ, ᑭᓯᐊᓂ ᐱᔪᓐᓇᓂᐊᖅᑕᕋ 
ᑲᑎᒪᔨᕋᓛᓄᑦ ᐊᒻᒪ ᐅᖃᕈᓐᓇᖅᑐᖓ, ᐃᒃᓯᕙᐅᑖ, ᓄᓇᓯᐅᑎᑦ ᖃᓄᐃᑦᑑᓂᒃᓴᖏᑦ ᓇᓗᓇᐃᖅᑕᐅᕙᒻᒪᑕ 
ᓴᓇᔪᓕᕆᔨᒃᑯᓐᓄᑦ, ᓱᓖᓛᒃ, ᖃᓄᐃᑦᑐᑦ ᓄᓇᓯᒥᐅᑎᑦ ᐊᑐᐃᓐᓇᐅᓂᖏᑦ ᑐᒃᓯᕋᐅᑕᐅᔪᑦ ᒪᓕᒐᓕᐅᖅᑎᒧᑦ 
ᐅᕝᕙᓘᓐᓃᑦ ᒥᓂᔅᑕᐅᕝᕕᒻᒧᑦ. 
 
ᑕᒪᑐᒧᖓᓕ, ᐅᑦᑑᑎᒋᓪᓗᒍ, ᐃᓄᓕᕆᔨ ᐅᖄᓚᕕᐅᖅᓯᖅᐸᑦ 24-ᓂᒃ ᐃᖃᕐᕋᓂᒃ ᐅᓪᓗᓕᒫᖅ, ᑎᓴᒪᓂᒃ 
ᐊᒃᓴᓗᐊᔪᓂᑦ ᐊᑐᓲᓂᑦ ᐊᑐᕆᐊᖃᑐᐃᓐᓇᕆᐊᖃᖅᐳᑦ ᐱᖅᓯᕐᓂᖅᐸᑦ ᐊᑐᕋᔭᖅᑐᓂᒃ. ᐃᖏᕐᕋᔾᔪᑎᐅᑉᐸᑦ ᓄᓇᓯᐅᑦ 
ᐋᓐᓂᐊᕕᒻᒧᑦ ᐊᑐᖅᑕᐅᒋᐊᓕᒃ, ᐃᓘᓐᓇᖏᑦ ᐊᔅᓴᓗᐊᔪᐃᑦ ᐃᖏᕐᕋᔪᓐᓇᕆᐊᖃᖅᑐᑎᒃ ᐅᓯᓂᐊᕈᑎᒃ 
ᐋᓐᓂᐊᕕᓕᐊᖅᑐᓂᒃ. 
 
ᑕᒪᒃᑯᐊᖑᕗᑦ ᐃᓱᒪᔅᓴᖅᓯᐅᕈᑎᔅᓴᐃᑦ. ᐱᐅᓂᖅᐹᓂᒃ ᐱᒐᓱᓐᓂᕐᒨᖓᙱᓚᑦ, ᓂᔾᔭᐅᓯᔭᐅᑎᖃᑦᑎᐊᕐᓗᑎᒃ 
ᖃᓄᑐᐃᓐᓇᕐᓗ, ᒪᓕᑉᐳᑦ ᐱᑕᖃᕆᐊᖃᕐᓂᐅᔪᓂᑦ. 
 
ᑐᑭᓯᐅᒪᔭᒃᑯᑦ ᖃᓄᖅ ᓂᐅᕕᕆᐊᖓ ᑕᑯᒋᐊᒃᑲᓐᓂᖅᑐᒋᑦ ᑮᓇᐅᔭᐃᑦ ᑐᓂᔭᐅᔪᑦ, ᐊᒥᓲᓂᖏᑦ 
ᐃᓚᓕᐅᑎᓯᒪᙱᒻᒪᑕ ᐊᑐᖅᑐᓄᑦ ᐅᕝᕙᓘᓐᓃᑦ ᐋᓐᓂᐊᕕᓐᒻᒧᑦ ᐊᒻᒪ/ᐅᕝᕙᓘᓐᓃᑦ ᓘᑦᑖᓕᐊᕐᕕᒻᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒥᓂᔅᑕ ᐲᑯ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᑭᖅᑖᓗᒻᒧᑦ ᑕᕝᕙᓂ ᑎᑎᕋᖅᓯᒪᔪᓂᑦ ᐊᑐᖅᑐᓄᑦ ᐊᒻᒪᓄ 
ᐃᖏᕐᕋᔾᔪᑎᓄᑦ $120-ᑕᐅᓴᓐ ᕿᑭᖅᑖᓗᒻᒥ ᐋᓐᓂᐊᕕᒻᒧᑦ ᐊᒻᒪ ᐊᑖᓂᑦᑎᐊᖅ, ᕿᑭᖅᑖᓗᒻᒥ ᓄᑖᒧᑦ ᐋᓐᓂᐊᕕᒻᒧᑦ 
$100-ᑕᐅᓴᓐ. 
 
$220-ᑕᐅᓴᐅᓪᓗᑎᒃ ᐊᑐᐃᓐᓇᐅᓕᖅᑐᑦ ᑐᑭᓯᒋᐊᕋᓱᐊᖅᑎᓪᓗᑎᑦ ᖃᓄᖅ ᐃᖏᕐᕋᔾᔪᑏᑦ ᐊᑐᖅᑕᐅᕙᒻᒪᓄᖔᑕ 
ᐱᔾᔪᑎᒋᓪᓗᒍ ᑕᑯᐃᓐᓇᖃᑦᑕᕋᑦᑕ ᐃᖏᕐᕋᔾᔪᑎᓂᒃ, ᐊᑕᐅᓯᖅ ᓄᓇᓯᐅᑎᑲᓪᓚᒃ ᐊᖏᕐᕋᖅᐸᓪᓕᐊᔪᖅ 
ᓂᕆᔭᖅᑐᖅᑐᓂ ᐊᑕᐅᓰᓐᓇᕐᒥᑦ ᐃᑭᒪᔪᖃᖅᑐᓂ ᐊᒻᒪ ᒫᓐᓇᒫᖅ ᒥᐊᓕ ᕗᕋᐅᓐ ᓂᕆᕕᒻᒨᓚᐅᕋᒪ 
ᐊᖏᔫᑎᑲᓪᓚᐅᓪᓗᑎᒃ ᓄᓇᓯᐅᑎᑲᓪᓚᐃᑦ ᐊᑕᐅᓰᓐᓇᕐᒥᑦ ᐊᖁᑎᒥᑦ ᓂᕆᔭᖅᑐᖅᓯᒪᔪᖃᖅᑐᓂ. 
 
ᑕᑯᓪᓗᓂ ᑕᐃᒪᑦᑐᓂᒃ ᓄᓇᓕᐅᔪᒥᑦ, ᒐᕙᒪᒃᑯᑦ ᐊᑭᓕᖅᓱᐃᒻᒪᑕ ᒑᓯᖓᓂᑦ ᑖᓐᓇᓗ ᐊᖏᔪᒻᒪᕆᒃ ᓄᓇᓯᐅᑦ 
ᐊᑐᖅᑕᐅᓪᓗᓂ. ᐅᖃᐃᓐᓇᕋᑦᑕ ᑮᓇᐅᔭᖅᑕᖃᙱᓐᓂᕋᐃᓪᓗᑕ ᑭᓱᓕᒫᓄᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ, 
ᑕᑯᒋᐊᖅᑕᐅᒋᐊᖃᖅᑐᒋᕙᒃᑲ ᓄᓇᓯᐅᑎᓂᒃ ᐊᑐᖃᑦᑕᕐᓂᕐᒧᑦ ᒪᓕᒐᕐᒥᒃ. ᑕᒪᓐᓇ ᐊᖏᕈᑎᒋᙱᓚᕋ ᐃᓚᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᐊᐱᖅᑯᒻᒥᑦ ᑐᓴᙱᓐᓇᒪ. ᐃᒻᒪᖃ ᒥᓂᔅᑖ ᑭᐅᔪᒪᒍᕕᑦ ᓇᖀᓐᓇᖃᑦᑕᕐᓗᒍᓗ 
ᐊᐅᐸᖅᑐᖅ ᖃᐅᒻᒪᖅᑯᑦ, ᖁᐃᖅᓱᕐᓗᓂ ᓇᕿᔾᔪᑎᑕᖃᕐᒪᑦ ᐅᖃᖃᑎᒌᑲᐃᓐᓇᕈᒪᒍᔅᓯ ᑲᔪᓯᓚᐅᙱᓂᕐᓂᑦ. ᒥᓂᔅᑕ 
ᐲᑯ. 

ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᐅᓯᖓ ᒪᓕᒐᓕᐅᖅᑎᐅᑉ ᑐᑭᓯᓇᑦᑎᐊᖅᐳᖅ. 
ᐃᓚᖏᑦ ᐃᓱᒫᓘᑎᒋᔭᐅᔪᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ ᑐᓴᖃᑦᑕᖅᓯᒪᒐᑦᑎᒃᑯ ᐃᓱᒫᓘᑎᒋᔭᐃᑦ. 
 
ᖃᐅᔨᒪᒐᑦᑕ ᒪᓕᒐᓕᐅᖅᑎᐅᓪᓗᑕ ᑕᕝᕙᓃᑦᑐᒍᑦ ᑐᓴᖃᑦᑕᖅᓯᒪᒐᑦᑎᒃᑯ ᐃᓱᒫᓘᑎᒋᔭᐃᑦ, ᐅᕙᒍᑦ ᓄᓇᖓᓐᓂᐅᑉᐸᑦ 
ᐅᕝᕙᓘᓐᓃᑦ ᑐᑦᑕᕐᕕᒻᒥᐅᑉᐸᑦ ᑕᕝᕙᓂ ᓄᓇᓖᑦ ᐊᕕᑦᑐᖅᓯᒪᔪᓂᑦ ᐊᖏᔫᑎᐅᓂᖅᓴᓂᑦ. 
 
ᑕᐃᒪᐃᒻᒪᑦ ᐃᒃᓯᕙᐅᑖᖅ, ᓯᕗᓕᖅᑎ ᐊᐱᕆᓚᐅᖅᐳᖅ ᒪᕐᕉᓕᖅᑑᒃ ᐊᕐᕌᒎᒃ, ᐃᒻᒪᖃ ᐊᑯᓂᐅᓂᖅᓴᖅ, ᐊᑐᓂᑦ 
ᒐᕙᒪᒃᑯᑦ ᐃᖏᕐᕋᔾᔪᑎᖏᑦ ᑎᑎᖅᓯᒪᒻᒪᑕ ᑎ-4, ᑎ-5, ᐊᖏᓂᖅᓴᐅᓪᓗᑎᒃ ᑎᑎᖅᑲᖏᑦ ᐊᒻᒪ ᓈᓴᐅᑎᖏᑦ ᐅᕙᖓ 
ᐃᕝᕕᓪᓘᓐᓂᑦ ᑭᓇᑐᐃᓐᓇᕐᓘᓐᓃᑦ ᑕᑯᒍᓐᓇᖅᑐᑎᒍ ᓄᓇᓯᐅᑦ ᓄᖅᑲᖓᒧᖅ ᓖᔾᔭᒥ ᓂᕆᓐᓇᐅᑎᓪᓗᒍ, 
ᓂᐅᕕᕐᕕᒻᒥᑦ, ᑯᐊᐸᒃᑯᓐᓂᑦᓇᒥᑐᐃᓐᓇᕐᓘᓐᓃᑦ ᐊᑐᖅᑕᐅᙱᒻᒪᑕ ᒐᕙᒪᒃᑯᓐᓄᑦ ᐱᓕᕆᐊᓄᑦ, ᐅᖃᕈᓐᓇᖅᐳᓪᓕ 
ᒐᕙᒪᒃᑯᓐᓄᑦ ᐅᖃᕐᓗᑎᒃ, ᑕᑯᖅᑲᐅᔭᕋ ᓄᓇᓯᐅᑦ ᑎ-4 ᖃᓄᐃᓕᐅᖅᑲᐅᒻᒪᖔᕐᓗ. 
 
ᑕᒪᔾᔭ ᐃᓚᖏᑦ ᒪᓕᒐᕐᓃᑉᐳᑦ ᓈᓴᐅᑎᖃᖅᑐᑎᒃ. ᐃᓱᒫᓘᑎᑕᖃᖃᑦᑕᖅᓯᒪᕗᖅ ᒐᕙᒪᒃᑯᑦ ᐋᖅᑭᔅᓯᒪᔭᖏᓐᓂᑦ. 
 
ᐊᑐᖅᑕᓄᓪᓕ ᐃᒃᓯᕙᐅᑖᖅ, ᖃᐅᔨᒋᐊᕈᓐᓇᖅᐳᖓ ᑲᑎᑦᑐᒋᑦ ᐃᖏᕐᕋᔾᔪᑏᑦ. ᐃᓚᖓᑦ ᐃᖏᕐᕋᔾᔪᑎ ᐊᑭᖃᕐᒪᑦ 
$30-ᑕᐅᓴᓂᒃ ᐊᒻᒪ ᖃᖓᑦᑕᐅᑎᖏᑦ. ᑕᐃᒪᐃᒻᒪᑦ ᐊᑭᑦᑐᖅᑕᐅᑎᒋᔪᓐᓇᖅᐳᑦ $150-ᑕᐅᓴᓄᑦ ᐱᖓᓱᓄᑦ 
ᐅᕝᕙᓘᓐᓃᑦ ᑎᓴᒪᓄᑦ ᐃᖏᕐᕋᔾᔪᑎᓄᑦ. 
 
ᑐᑭᓯᐅᒪᔭᒃᑯᑦ ᑕᒪᓐᓇ ᐃᓚᓕᐅᔾᔨᕗᖅ ᐊᑐᖅᑐᓄᑦ ᐊᒻᒪ ᐃᖏᕐᕋᔾᔪᑎᓄᑦ, ᑲᐃᓪᓗᐊᕈᑎᓕᐅᔪᓐᓇᖅᑐᑎᒃ ᐃᓪᓖᑦ, 
ᓄᑖᖑᔪᓐᓇᖅᐳᑦ ᐃᒃᓯᕙᐅᑕᐃᑦ ᐋᓐᓂᐊᕕᒻᒥᐅᑕᐃᑦ ᐱᔾᔪᑎᒋᓪᓗᒍ ᐊᒡᒍᖅᓯᒪᕗᑦ ᑕᐃᒫᒃ ᖃᐅᔨᒃᑲᐃᓇᓱᐊᕋᑦᑕ 
ᖃᓄᖅ ᐋᓐᓂᐊᕕᒃ ᓂᐅᕕᖅᐸᒻᒪᖔᖅ ᐊᒻᒪ ᓇᓖᖏᑦ ᓄᓇᓖᑦ ᐊᕕᑦᑐᖅᓯᒪᔪᑦ ᓂᐅᕕᖅᐸᒻᒪᖔᑕ. 
 
ᓄᓇᓖᑦ ᐊᕕᑦᑐᖅᓯᒪᔪᑦ ᓄᓇᓕᓕᒫᓂᑦ ᓯᓚᑖᓐᓂᑦ ᐋᓐᓂᐊᕖᑦ ᐊᒻᒪ ᐋᓐᓂᐊᕕᓐᓂᑦ, ᓲᖃᐃᒻᒪ ᐋᓐᓂᐊᕕᒻᒥᓪᓗ 
ᓇᒻᒥᓂᖅ. ᑭᐅᔭᔅᓴᕆᕙᕋ ᐊᐱᖅᑯᑎᒋᔭᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐲᑯ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᑯᓇᓂ ᐊᑭᑐᔪᑦ ᓇᓚᐅᖅᑖᖅᑕᐅᓂᖏᓐᓂ 
ᒪᑉᐱᖅᑐᒐᒥ 10-8, ᐊᐱᖅᑯᑎᑕᖃᐃᓐᓇᐅᔭᕐᒪᑦ ᑕᒪᑐᒧᖓ ᑕᐃᔭᑦᑎᓐᓄᑦ ᑲᑉᐱᐊᓇᖏᑦᑐᑦ ᐃᓪᓗᐃᑦ, 
ᖃᐅᔨᒪᓪᓚᑖᖏᑦᑐᖓ ᖃᓄᖅ ᑕᐃᔭᐅᒪᖔᑕ. ᑭᓯᐊᓂᓕ ᖃᐅᔨᒪᔪᐃᓐᓇᐅᕙᓪᓚᐃᔪᓯ ᓱᓇᒥᒃ ᐅᖃᐅᓯᖃᒻᒪᖔᒻᒪ. 
 
ᐱᑕᖃᒻᒪᑦ ᐊᕐᓇᓄᑦ ᕿᒫᕕᓐᓂᒃ ᐊᐃᑉᐸᕇᑦ ᐊᖏᖃᑎᒌᖏᓕᕋᐃᒻᒪᑕ ᐅᕝᕙᓘᓐᓃᑦ ᐊᑲᐅᖏᓕᐅᕈᑎᖃᓕᕋᐃᒻᒪᑕ 
ᐅᕝᕙᓘᓐᓃᑦ ᐊᐃᑉᐸᕇᒃ ᐱᓂᕐᓗᖃᑦᑕᐅᑎᓕᕋᐃᒻᒪᑕ ᐊᕐᓇᐃᑦ ᕿᒫᕕᖃᑦᑎᑕᐅᕙᑦᑐᑦ. ᑕᓗᕐᔪᐊᕐᓂ ᐱᑕᖃᑦᑐᖅ 
ᐊᕐᓇᓄᑦ ᕿᒫᕕᓐᓂᒃ ᐊᒻᒪᓗᑕᐅᖅ ᓄᓇᑦᓯᐊᕐᒥ ᒐᕙᒪᒃᑯᑦ ᑮᓇᐅᔭᖁᑎᖃᓚᐅᖅᑐᑦ ᐊᐅᓚᑦᔪᑎᓄᑦ ᐊᒻᒪᓗ 
ᒪᑭᒪᐅᑎᓄᑦ ᑕᐃᒪᐃᑦᑐᓄᑦ ᐃᓪᓗᓄᑦ ᐊᒻᒪᓗ ᐊᕐᕌᒍᑕᒫᖅ ᑐᓂᕐᕈᑎᓄᑦ ᐃᓪᓗᒧᑦ ᐱᒋᐊᖅᑕᐅᓚᐅᖅᓯᒪᖏᑦᑐᖅ 
ᖃᖓᓕᒫᖅ ᐊᒻᒪᓗ ᑕᓗᕐᔪᐊᕐᒥᐅᑦ ᐊᕐᓇᖏᑕ ᕿᒫᕕᖓᑕ ᐊᐅᓚᑦᔪᑎᖏᑦ ᐊᒻᒪᓗ ᒪᑭᒪᐅᑎᖏᑦ, 
ᐊᑭᑐᔪᐊᓘᓕᕋᓗᐊᖅᑎᓪᓗᒍ ᐃᓅᓇᓱᐊᕐᓂᕐᒧᑦ ᐊᑭᐅᔪᑦ ᑮᓇᐅᔭᖁᑎᖏᑦ ᑐᓂᔭᐅᕙᑦᑐᑦ 
ᐊᖏᓪᓕᒋᐊᖅᑕᐅᓚᐅᖅᓯᒪᖏᑦᑐᑦ. 

ᐸᕐᓇᐅᑎᑕᖃᑉᐸ ᓯᕗᓂᑦᑎᓐᓂ ᐊᖏᓪᓕᒋᐊᖅᑕᐅᔪᒫᓐᓂᐊᕐᓗᑎᒃ ᑮᓇᐅᔭᖅᑑᑎᑦ ᐊᑭᑐᔪᓄᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᒃ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑮᓇᐅᔭᖓ ᑕᓗᕐᔪᐊᑉ ᐃᓪᓗᖁᑎᖓᑕ ᐊᒻᒪᑕᐅᖅ 
ᐊᕐᓇᐃᑦ ᕿᒫᕕᖓ ᐱᖃᓯᐅᑎᓯᒪᖏᑦᑐᑦ ᐅᕙᓂ ᐊᑭᑐᔪᓄᑦ, ᐅᕙᓃᑦᑐᑦ ᐊᐅᓚᑦᔪᑎᓂ ᐊᒻᒪᓗ ᒪᑭᒪᐅᑏᑦ 
ᑮᓇᐅᔭᖏᓐᓂ. 
 
ᐊᕐᓇᐃᑦ ᕿᒫᕕᖓ ᐊᖏᓪᓕᒋᐊᖅᑕᐅᓚᐅᖅᓯᒪᖏᑦᑐᑦ ᑕᐃᒪᖓᓂᒃ 1992 ᐊᕐᕌᒍᐊᓄᑦ 2000. 
ᐃᑲᔪᖅᑐᖅᑕᐅᓂᖓᓄᑦ ᐃᓚᒋᔭᐅᔪᓄᑦ ᐋᓐᓂᐊᕕᒻᒥᐅᑕᓄᑦ, ᐊᖏᓪᓕᒋᐊᖅᓯᓚᐅᖅᑐᖓ ᑮᓇᐅᔭᖏᓐᓂᒃ ᐊᕐᓇᐃᑦ 
ᕿᒫᕕᖏᑕ ᓄᓇᕗᓕᒫᒥ ᐃᒪᓐᓇᒥᒃ 20-ᐳᓴᓐ, ᐊᖏᓪᓕᒋᐊᕈᑎᑕᖃᒃᑲᓂᕐᒥᔪᖅ ᑮᓇᐅᔭᖅᑑᑎᓂ ᑕᒫᓂ ᐊᕌᒍᒧᑦ 
10-ᐳᓴᒥᑦ ᐊᒻᒪᓗ 10-ᐳᓴᓐ ᐊᕐᕌᓂ ᐊᖏᓪᓕᒋᐊᕈᑕᐅᓪᓗᓂ 20-ᐳᓴᓐᒧᑦ. 
 
ᑭᓯᐊᓂᓕ, ᒥᑭᓂᖅᓴᐅᔪᓂ ᓄᓇᓕᓐᓂ ᐅᓇᑎᑐᑦ ᑕᓗᕐᔪᐊᖅ, ᑮᓇᐅᔭᖏᑦ 50 ᑕᐅᓴᑐᐃᓐᓇᐃᑦ, ᑮᓇᐅᔭᖓ 
ᐊᒥᓲᓂᖃᑐᐃᓐᓇᖅᑐᖅ 4 ᐅᕝᕙᓘᓐᓃᑦ 5 ᑕᐅᓴᓂᒃ. ᑭᓯᐊᓂᓕ ᐊᖏᓪᓕᒋᐊᖅᓯᓯᒪᔪᒍᑦ ᓯᕗᓪᓕᖅᐹᑦᑎᐊᒥ 
ᐊᕐᕌᒎᓐᓂ ᒪᕐᕉᓐᓂ ᐊᒻᒪᓗ ᓱᒻᒪᑦ ᑕᑯᖏᒻᒪᖔᑦᑎᒍ ᐅᕙᓂ ᐊᑭᑐᔪᓅᖓᖏᒻᒪᑦ ᐅᕙᓃᒻᒪᑦ ᐊᐅᓚᑦᔪᑎᑦ ᐊᒻᒪᓗ 
ᒪᑭᒪᐅᑎᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ) ᐄ, ᑐᑭᓯᔪᖓ. ᒥᓂᔅᑕ ᐅᖃᑦᑐᖅ ᐊᖏᓪᓕᒋᐊᓚᐅᖅᓯᒪᖏᑦᑐᑦ ᑕᐃᒪᖓᓂ 1992 ᐊᒻᒪᓗ 
ᑐᑭᓯᔪᖓ ᐊᖏᓪᓕᒋᐊᖅᓯᓯᒪᒐᑦᓯ ᑮᓇᐅᔭᖏᓐᓂᒃ ᑲᑉᐱᐊᓇᖏᑦᑐᑦ ᕿᒫᕕᐅᔪᓄᑦ 20-ᐳᓴᒥᑦ ᐊᒻᒪᓗ ᑭᖑᓂᐊᒍᑦ 
10-ᐳᓴᓐᒥᑦ. 
 
ᐱᑕᖃᖅᓯᒪᔪᖅ ᐃᓄᓐᓂᒃ ᐃᖅᑲᓇᐃᔭᖅᑐᓂᒃ ᑕᓗᕐᔪᐊᑉ ᕿᒫᕕᖓᓂ. ᐊᖏᓪᓕᒋᐊᖅᓯᖃᑦᑕᖅᑐᑦ ᐊᐅᓚᑦᔪᑎᓂᒃ 
ᐊᒻᒪᓗ ᒪᑭᒪᐅᑎᓂᒃ ᐃᓛᓐᓂᒃᑯᑦᑕᐅᖅ ᑕᐃᒃᑯᓄᖓ ᐃᓪᓗᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᒃ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᐱᓯᒪᖏᓇᒃᑯᑦ ᐊᐅᓚᑦᔪᑎᓄᑦ ᐊᒻᒪᓗ ᒪᑭᒪᐅᑎᓄᑦ ᑎᑎᖅᑲᒃᑲ. ᐅᖃᐅᑎᒍᓐᓇᕋᓗᐊᕆᒃᑭᑦ 
ᐋᖅᑭᒃᓯᒪᖏᑦᑐᑎᒍᑦ ᖃᐅᔨᒪᔭᓐᓂᒃ ᕿᒥᕐᕈᓂᖃᓚᐅᕋᑦᑕ ᐊᕐᕌᓂ ᐊᒻᒪᓗ ᓄᓕᐊᕋ ᐃᖅᑲᓇᐃᔭᖃᑦᑕᓚᐅᖅᓯᒪᒻᒪᑦ 
ᐊᕐᓇᐃᑦ ᕿᒫᕕᖓᓂ ᑕᕝᕙᓂ ᖃᐅᔨᒪᔪᖓ ᐊᖏᓪᓕᒋᐊᖅᑕᐅᓚᐅᖅᓯᒪᖏᑦᑐᑦ 1992-ᒥᓂᒃ ᑕᐃᑯᖓ ᑭᓯᐊᓂ 
ᐃᓚᒋᐊᕋᑦᑎᒍ ᒐᕙᒪᒃᑯᑦ ᐃᓕᓯᓚᐅᖅᑐᑦ ᑮᓇᐅᔭᓂᒃ ᑖᒃᑯᓄᖓ ᑮᓇᐅᔭᒃᓴᖏᓐᓄᑦ. 
 
ᐃᓕᓯᓚᐅᖅᑐᒍᑦ 10-ᐳᓴᓐ ᑕᕝᕗᖓ ᐊᒻᒪᓗ ᐃᓚᒋᐊᖅᑐᒋᑦ 10-ᐳᓴᓐᒥᑦ ᑕᒫᓂ ᐊᕐᕌᒍᒥ. ᖃᐅᔨᒪᔪᖓ 
ᐊᑕᐅᓯᐅᖏᑦᑐᒥ ᐊᕐᕌᒍᓂ ᐊᖏᓪᓕᒋᐊᕐᓂᖃᖅᓯᒪᔪᑦ 20-ᐳᓴᓐᒥᑦ ᐊᖏᓪᓕᒋᐊᓚᐅᕋᑦᑎᒍ, ᑖᓐᓇ ᒐᕙᒪᕗᑦ ᐊᒻᒪᓗ 
ᑖᓐᓇ ᐊᖏᓪᓕᒋᐊᕐᓂᑐᐊᖑᓚᐅᖅᑐᖅ ᑖᒃᑯᓄᖓ ᕿᒫᕕᓄᑦ ᑕᐃᒪᖓᓂ 1992-ᒥᓂᒃ ᐊᒻᒪᓗ ᐃᓚᖏᑦ 
ᒪᓕᒐᓕᐅᖅᑏᑦ ᐅᖃᖃᑦᑕᖅᓯᒪᔪᑦ ᐱᒡᒐᓇᕐᓂᕆᔭᖓᓂ ᓇᐅᒃᑯᑦ ᐃᖅᑲᓇᐃᔭᖅᑎᑖᕆᐊᖓᓂᒃ ᐊᒻᒪᓗ ᐱᓯᒪᓗᒋᑦ 
ᐊᕐᓇᐃᑦ ᕿᒫᕕᖏᓐᓂ ᐱᑦᔪᑎᒋᓪᓗ ᑮᓇᐅᔭᓕᐊᖑᔪᑦ ᐊᒻᒪᓗ ᑎᓕᐅᕆᓂᐅᔪᖅ ᐊᑦᑎᑐᒻᒪᕆᐊᓘᒻᒪᑦ ᐊᒻᒪᓗ 
ᐊᑭᑦᑐᕋᐅᑎᖃᑎᖃᕈᓐᓇᕐᓇᑕ ᒐᕙᒪᒃᑯᓐᓂᑦ. 
 
ᑕᐃᒪᓐᓇᐃᓕᐅᖅᓯᒪᕗᒍᑦ. ᑭᓯᐊᓂᓕ ᒪᓕᒐᓕᐅᖅᑎ ᓱᓕᔪᖅ 20-ᐳᓴᓐᖑᒻᒪᑦ, 10 ᐊᒻᒪᓗ 10 ᐊᒻᒪᓗ 10-
ᔭᐅᖏᑦᑐᖅ ᐊᒻᒪᓗ 20, ᐃᒪᐃᑦᑐᕐᓕ 20-ᐳᓴᓐ. ᓱᓖᓛᒃ ᐊᑲᐅᖏᑦᑐᒦᒃᑲᒪ ᐃᒃᓯᕙᐅᑖᖅ, ᐱᓯᒪᖏᓇᒃᑭᑦ 
ᐊᐅᓚᔾᔪᑎᑦ ᐊᒻᒪᓗ ᒪᑭᒪᐅᑎᓄᑦ ᑎᑎᕋᖅᓯᒪᔪᑦ ᐅᕙᓂ. ᐃᖅᑲᐅᒪᑐᐃᓐᓇᑕᓐᓂᒃ ᒪᓕᒃᑲᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑑᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐳᑭᕐᓇᒃ. 

ᐳᑭᕐᓇᒃ (ᑐᓵᔨᑎᒍᑦ): ᓄᓇᓕᖁᑎᒐ ᐆᑦᑑᑎᒋᒐᒃᑯ, ᒥᓂᔅᑕ ᖃᐃᑦᑎᔪᓐᓇᑕᕐᒪᖔᖅ ᐊᒥᓱᕈᕆᐊᖅᓯᒪᔪᓂᑦ 
ᑕᒪᒃᑯᓄᖓ ᕿᒫᕕᐅᕙᑦᑐᓄᑦ ᐊᔾᔨᖓᓂᑦ ᖃᐃᑦᑎᔪᓐᓇᑕᕐᒪᖔᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᔪᕋᐃᔭᔅ, ᐅᖃᐅᓯᖃᕐᐸᓪᓚᐃᒐᕕᑦ ᑖᒃᑯᓇᓐᖓᑦ ᐊᐅᓚᓂᖏᓐᓄᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᓐᓄᑦ ᐅᑯᓇᓐᖓᐅᖏᑦᑐᖅ ᐊᖏᔪᓂᑦ ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ ᑎᑎᖅᑕᐅᓯᒪᔪᓂᑦ. 
ᐱᓕᕆᐊᖃᖅᑯᒍᑦ ᒫᓐᓇᐅᔪᖅ ᑮᓇᐅᔭᓂᑦ ᐊᖏᔪᓄᑦ ᐊᑐᖅᑕᐅᔪᔅᓴᓂᑦ ᐊᒻᒪᓗ ᐃᖅᑲᐃᑎᔪᒪᑐᐃᓐᓇᖅᑐᑎᑦ. ᒥᓂᔅᑕ 
ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐄ, ᖃᐃᑦᑎᔭᐅᔪᓐᓇᖅᑯᑎᑦ ᑕᒪᔅᓱᒪᓐᖓᑦ ᑲᑎᒪᔨᒧᑦ. 
ᐊᐱᕆᑐᐃᓐᓇᓂᐊᖅᑲᕋ ᑐᖏᓕᕋ ᑎᑎᖅᑕᐅᖁᓗᒍ ᐊᒻᒪᓗ ᖃᐃᑦᑎᔭᐅᓂᐊᖅᑯᑎᑦ ᑕᒪᔅᓱᒪᓐᖓᑦ 
ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᓂᖏᓐᓄᑦ ᐊᒻᒪᓗ ᐊᒥᓱᕈᕆᐊᖅᓯᒪᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐳᑭᓐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᐃᒃᓯᕙᐅᑕᖅ, ᕿᑎᕐᒥᐅᓄᑦ ᑲᑎᒪᔨᐅᔪᖅ ᐅᖃᖅᑲᐅᒻᒪᑦ ᑕᒪᔅᓱᒪ ᑐᔪᕐᒥᐅᕕᐅᕙᑦᑐᓄᑦ 
ᒥᔅᓵᓄᑦ ᕿᑎᕐᒥᐅᓂ. ᑕᒻᒪᐸᓪᓚᐃᓐᖏᓚᖓ ᐊᐱᕆᓗᖓ ᑕᒪᒃᑯᐊ ᕿᒫᕕᐅᔪᑦ ᑕᕝᕙᓃᖃᑕᐅᓐᖏᓐᓂᖏᓐᓂ 
ᐊᖏᔪᓄᑦ ᑮᓇᐅᔭᓄᑦ ᐊᑐᖅᑕᐅᔪᔅᓴᐃᑦ ᑎᑎᖅᑕᐅᓯᒪᓂᖏᓐᓂ ᐊᒻᒪᓗ ᑕᒻᒪᖅᑐᒋᓐᖏᓚᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᐆᑮ, ᖁᔭᓐᓇᒦᒃ, ᐳᑭᕐᓇᒃ. ᑭᓱᓗ? ᑭᓱᒥᓪᓗ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 10-6, ᕿᑭᖅᑕᓂ ᐋᓐᓂᐊᕕᔅᓴᖅ, ᖃᓄᖅ ᑐᑭᖃᖅᑲ 
ᑎᑎᕋᖅᓯᒪᔪᖅ FF ᐊᒻᒪᓗ E ᑕᕝᕙᓂ 10-6? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᐃᒃᓯᕙᐅᑖᖅ, FF ᐊᒻᒪᓗ E ᑐᑭᖃᖅᑯ ᐃᓪᓗᒥᐅᑕᐃᑦ, ᐃᓪᓗᒧᑦ ᐊᑕᔪᑦ ᐊᒻᒪᓗ ᓱᓇᒃᑯᑏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐅᐃᓕᐊᒻᔅ. ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᑦᑕᐅᑎᒋᓗᖓ. ᑕᕝᕙᓂ ᕿᑭᖅᑕᓂ ᐋᓐᓂᐊᕕᔅᓴᖅ, $14-ᒥᓕᐊᓐ, 1-
ᕼᐊᓐᓇᓚᑦ 2004-2005, ᓂᕆᐅᒋᔭᑦ 2003-2004, $15-ᒥᓕᐊᓐ, 9-ᕼᐊᓐᓇᓚᑦ, ᐊᒻᒪᓗ 2005-2009, $25-
ᒥᓕᐊᓐ, 650-ᑕᐅᓴᓐ, ᐅᖃᐅᑎᒍᓐᓇᕿᓐᖔ ᑭᓱᒧᑦ $15-ᒥᓕᐊᓐ ᐊᑐᖅᑕᐅᓂᐊᕐᒪᖔᖅ 2003 ᐊᒻᒪᓗ 2004? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ ᑎᑎᕋᐃᓂᖅ 
ᐊᒻᒪᓗ ᓴᓂᕝᕙᖅᑕᐅᓯᒪᓃᑦ ᑕᕝᕙᓂ ᐅᖃᐅᓯᕆᔭᑦᑎᓐᓂ, ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᑰᓐᖏᑦᑐᑦ ᐊᕐᕌᒍᒧᑦ 
ᓅᑕᐅᖔᕋᔭᖅᑯᑦ. 

ᑕᐃᒪ, ᐅᖃᖅᓯᒪᒍᓐᓇᖅᑯ ᐊᕐᕌᒎᒧᑦ $15-ᒥᓕᐊᓐ ᐊᒻᒪᓗ ᐊᕐᕌᒎᑎᓐᓂ $3-ᒥᓕᐊᓐ, ᑕᑯᔅᓴᐅᒐᔭᖅᑯ $18-ᒥᓕᐊᓐ, 
ᑕᒪᓐᓇ $15-ᒥᓕᐊᓐ ᐊᕐᕌᒍᒧᑦ ᓅᑕᐅᓯᒪᓂᖓᓄᑦ. ᑕᐃᒪᐃᒍᔪᑉᐳᑦ ᑮᓇᐅᔭᓕᕆᔨᒃᑯᑦ ᑕᕝᕙᓂ ᐊᖏᔫᑎᓂᑦ 
ᐸᕐᓇᐅᑎᐅᔪᓂᑦ ᑮᓇᐅᔭᓂᑦ. 
 
ᑕᐃᒪ, ᑐᑭᓯᑦᑎᐊᕈᒃᑯ ᑲᑎᒪᔨᐅᔫᑉ ᐊᐱᖅᑯᓯᖓ, ᑕᕝᕙᓂ ᒪᒃᐱᖅᑐᒐᖓᓃᑦᑐᓂᑦ, ᐊᖏᔫᑎᓄᑦ ᐊᑐᖅᑕᐅᔪᔅᓴᓂᑦ 
ᐊᑐᖅᑕᐅᒌᖅᓯᒪᔪᓂᑦ ᑎᑎᖅᑕᐅᓯᒪᔪᓂᑦ ᐊᕐᕌᒎᒧᑦ ᓯᕗᓂᐊᒍᑦ, ᐊᑐᖅᑕᐅᒌᖅᓯᒪᓐᖏᑐᐃᓐᓇᕆᐊᖃᖅᑯᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔪᐃᓐᓇᐅᔪᔅᓴᐅᕗᒍᑦ ᐅᕙᓃᑦᑐᒍᑦ ᑲᑎᒪᔨᕕᑦᑎᓐᓂ, ᑕᒪᔅᓱᒪ ᑭᐅᔾᔪᓯᖓᓂᑦ. 
ᐅᖃᐅᑎᒍᓐᓇᕿᓐᖔ ᑖᓐᓇ $14-ᒥᓕᐊᓐ, 100-ᑕᐅᓴᓐ ᑭᓱᒧᑦ ᐊᑐᖅᑕᐅᓂᐊᕐᒪᖔᖅ 2004-2005 ᐊᒻᒪᓗ 
ᑖᒃᑯᐊᓕᒫᑦ ᐊᑐᖅᑕᐅᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ, ᓱᓕ, 
ᑎᑎᖅᑕᐅᓯᒪᕗᑦ ᐊᑐᖅᑕᐅᓂᕗᕆᓂᐊᖅᑕᖏᑕ ᖃᖓᒃᑰᓂᖓᓂ. ᑕᕝᕙᓂᓕ, ᐃᒃᓯᕙᐅᑖᖅ, ᑖᓐᓇ ᖃᖓᒃᑰᓂᖓ 
ᑕᕝᕙᓂ ᐊᖏᔫᓂᖓ ᓴᓇᔭᐅᓂᖓ ᐱᒋᐊᕐᓂᖃᕐᓂᐊᕐᖓᑦ 2004/2005-ᒥ. ᑖᒃᑯᐊ ᐊᑭᖏᑦ ᐃᓕᔭᐅᓯᒪᕗᑦ 
ᑮᓇᐅᔭᑎᒍᑦ ᐸᕐᓇᐅᒻᒥ, ᖃᑦᑎᐅᓂᖏᑦ ᒪᓕᒐᓕᐅᖅᑏᑦ ᐅᖃᓕᒫᖅᑕᖏᑦ, ᖃᑦᑎᐅᓂᖏᑦ ᖃᓄᖅ ᑐᑭᖃᕐᒪᖔᑕ. 
 
ᓂᕆᐅᑉᐸᑕ ᖃᑦᑎᐅᓂᖏᓐᓂᑦ ᑮᓇᐅᔭᑎᒍᑦ ᐊᕐᕌᒍᒥ ᐊᑭᖃᕐᓂᐊᕐᒪᖔᑕ $14-ᒥᓕᐊᓐ 100-ᑕᐅᓴᓐ, ᑲᑎᒪᔨᐅᑉ 
ᐅᖃᐅᓯᕆᕋᑖᖅᑕᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒥᓂᔅᑕ ᐲᑯ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓕᒐᓚᒃᑲᒪ ᒫᓐᓇ, ᑖᒃᑯᐊ ᐊᑭᖏᑦ $50-ᒥᓕᐊᓐ 900-ᑕᐅᓴᓐ 
2003/2004-ᒧᑦ ᐊᑐᖅᑕᐅᓚᐅᙱᒻᒪᑕ ᐊᒻᒪ ᐊᑐᖅᑕᐅᓚᐅᙱᑉᐸᑕ, ᖃᑦᑎᑦ ᐊᑭᓕᐅᑕᐅᓯᒪᓕᖅᐸᑦ ᐊᒻᒪ 
ᓇᒧᙵᖅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᐃᑦ ᓇᒧᙵᖅᑕᐅᓚᐅᙱᓚᑦ, ᐱᓕᕆᐊᕆᕙᓪᓕᐊᓂᖓᑦ 
ᑮᓇᐅᔭᓂᒃ ᐸᕐᓇᐅᑎᓕᕆᓂᕐᒧᑦ ᑮᓇᐅᔭᑎᒍᑦ ᐸᕐᓇᐅᑎᓕᐅᖅᐸᑉᐸᕗᑦ, ᐊᑭᑐᔪᓂᒃ ᐊᓯᐊᓅᖅᓯᕙᑉᐳᒍᑦ, ᐃᓚᒋᐊᕈᑦ 
ᑮᓇᐅᔭᓄᑦ ᓴᓂᕐᕙᖅᑕᐅᓯᒪᔪᓅᖅᐸᑉᐸᕗᑦ ᐊᓯᖏᓐᓄᓪᓗ. 
 
ᑮᓇᐅᔭᓕᕆᓂᓕᒫᓂᒃ ᐱᓕᕆᐊᖃᔾᔮᙱᓐᓇᒪ. ᑭᓯᐊᓂ ᐅᖃᐅᓯᒃᑯᑦ ᑮᓇᐅᔭᑎᒍᑦ ᐸᕐᓇᐅᑎᓕᐅᓚᐅᕋᑦᑕ $100-
ᑕᐅᓴᓂᒃ ᑕᕝᕙᓂ ᐊᕐᕌᒍᒥ ᐃᓪᓗᓕᐅᕐᓂᕐᒧᑦ ᐊᑐᓚᐅᕋᑦᑕᓗ $20-ᑕᐅᓴᐃᓐᓇᕐᓂᑦ ᐊᕐᕌᒎᓂᐊᖅᑐᒧᑦ ᑮᓇᐅᔭᑎᒍᑦ 
ᐸᕐᓇᐅᑏᑦ ᓇᓗᓇᐅᖅᓯᔾᔪᑎᒋᓂᐊᖅᐳᑦ ᐱᓕᕆᐊᓄᑦ ᑲᔪᓯᓂᐊᖅᑐᓄᑦ ᐊᒻᒪ ᐊᒥᐊᒃᑯᑕᖃᖅᑐᓂ $80-ᑕᐅᓴᓂᒃ. 
 
ᐊᑭᓖᓚᐅᙱᓚᒍᑦ ᐃᓪᓗᒧᑦ ᐅᖃᖅᓯᒪᓪᓗᓂ $20-ᑕᐅᓴᓂᒃ ᐊᕐᕌᒎᓚᐅᖅᑐᒧᑦ ᑕᐃᒪᓕᖓᕗᑦ. 

ᑕᒪᑐᒧᖓᓕ ᐅᖃᐅᓯᖃᖅᐳᒍᑦ ᐊᑭᖏᓐᓂᑦ ᐸᕐᓇᐅᑎᓕᐅᖅᓯᒪᔭᑦᑎᓐᓄᑦ $14-ᒥᓕᐊᓄᑦ ᐊᕐᕌᒎᓂᐊᖅᑐᒧᑦ 
ᐸᕐᓇᐅᑎᓕᐅᖅᑐᑕ $10-ᒥᓕᐊᓄᑦ, ᑭᖑᓂᑦᑎᓐᓂᑦ ᐊᑭᐅᓚᐅᖅᑐᓄᑦ ᐅᖃᖅᓯᒪᒻᒪᑕ $14 ᐊᒻᒪ 10 ᑲᑎᑦᑐᒋᑦ 24-
ᓄᑦ ᐊᕐᕌᒍᒃᑰᕐᓗᓂ, ᐃᒃᓯᕙᐅᑖᖅ, ᑲᑎᑦᑐᒋᑦ ᐊᑭᒋᓂᐊᖅᑕᖏᑦ ᐊᕐᕌᒍᑎᒍᑦ ᐃᓛᒃᑯᑦ. 
 
ᐱᔾᔪᑎᒋᓪᓗᒍ ᐊᔾᔨᒌᙱᑦᑐᓄᑦ ᐊᕐᕌᒍᓄᑦ ᐱᓕᕆᐊᓄᑦ. ᑐᑭᓯᒋᐊᒃᑲᓐᓂᕐᓗᒍ, ᐊᐱᕆᕗᖓ ᐊᑭᑐᔪᓄᑦ ᐸᕐᓇᐅᑎᓂᒃ, 
ᓱᓕᕚ. ᑕᐃᒪᐃᓕᖓᕗᖅ,ᓇᓗᓇᐃᑦᑎᐊᕐᓂᖅᓴᕆᖅᑰᖅᐸᕋ ᑲᑎᒪᔨᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᔅᓴᖃᒃᑲᓂᖅᐲᑦ ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᙱᑦᑐᖅ ᑐᑭᓯᔪᐃᓐᓇᐅᒐᑦᑕ, ᓇᓗᓇᐃᖅᓯᔾᔪᑎᖓ, ᒥᓂᔅᑕ ᐲᑯ, 
ᑐᑭᓯᒐᓱᐊᕋᒃᑭᑦ ᖃᓄᖅ ᐅᖃᐅᓯᖃᕐᒪᖔᖅᐱᑦ ᓱᒃᑲᐃᓐᓂᖅᓴᐅᒐᒪ ᐊᓯᓐᓂᑦ. 
 
ᑭᓯᐊᓂ ᓄᙳᐊᓂ, ᓈᓴᐃᑲᐃᓐᓇᕋᒪ ᑕᕝᕗᖓ, ᑕᒻᒪᖅᑰᕋᓗᐊᖅᑐᖓ 2003/2004-ᒧᑦ, 2004/2005-ᒧᑦ, 2005-
2009-ᒧᑦ, $65-ᒥᓕᐊᖑᒻᒪᑕ ᐋᓐᓂᐊᕕᒻᒧᑦ ᑲᑎᒃᑯᕕᒋᑦ ᓈᓴᐅᑏᑦ, $10 ᐅᕝᕙᓘᓐᓃᑦ 12-ᒥᓕᐊᖑᒍᓐᓇᕆᓪᓗᑎᒃ. 
 
ᑭᓯᐊᓂ ᖃᑦᑎᕌᓪᓚᑦᑖᕐᓂᐊᖅᐸ ᐋᓐᓂᐊᕕᒃ ᐃᖃᓗᓐᓂ, $65-ᒥᓕᐊᖑᕚᑦ ᐃᓪᓗᐃᓐᓇᕐᒧᑦ. ᑖᓐᓇᐅᕚ ᐊᑭᖓ, 

ᒄᐊᑭᓪᓚᑦᑖᖓ ᐃᓪᓗᒧᑦ ᒪᓕᑦᑐᒋᑦ ᑲᑎᑎᕋᑖᖅᑕᒃᑲ, ᑕ ᑯᓇᙳᐅᙱᑦᑐᖅ ᑲᑎᑎᖅᓯᒪᔪᓄᑦ ᐊᑭᑐᔪᓄᑦ 
ᓇᓚᐅᖅᑖᖅᑕᐅᓯᒪᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᓂᐅᖅᑲᐃᕗᒍᑦ ᐅᖃᐅᓯᕆᒃᑲᓂᕐᓂᐊᕋᒃᑯ. 
 
ᑲᑎᑦᑐᒋᑦ $55-ᒥᓕᐊᓐ 650-ᑕᐅᓴᓐ, ᑖᓐᓇ ᐊᑐᕋᓱᐊᖅᐸᕗᑦ ᑎᑎᖅᑲᒃᑯᑦ, ᐊᑭᑐᔪᓄᑦ ᐸᕐᓇᐅᑎᑦᑎᓐᓂᑦ ᐊᒻᒪ 
ᑖᒃᑯᐊᖑᓪᓗᑎᒃ $10-ᒥᓕᐊᖑᓗᐊᖅᑐᑦ ᐋᓐᓂᐊᕕᒻᒥᐅᑕᖅᓯᐅᑎᓄᑦ (ᐃᒃᓯᕙᐅᑕᓄᑦ ᐊᓯᖏᓐᓄᓪᓗ), ᐊᑐᖅᑐᓄᓪᓗ. 
 
ᑖᓐᓇᓕ ᓄᑖᖅ ᐋᓐᓂᐊᕕᒃ ᐃᓪᓗᓕᐅᕈᕕᐅᒃ ᑭᓯᐊᓂ ᐃᓪᓕᖃᕆᐊᖃᕐᒥᒻᒪᑕ, ᑖᒻᒧᖔᕈᑎᓂᒃ, ᐊᑐᖅᑐᓂᒃ, 
ᐱᓚᑦᑐᐃᔾᔪᑎᓂᒃ, ᐊᓯᖏᓐᓄᓪᓗ, $10-ᒥᓗᐊᓅᕗᖅ, ᑕᐃᒪᐃᒻᒪᑦ 45 ᐊᒻᒪ 10, ᑭᓯᐊᓂ ᓱᓕ ᐊᑭᓪᓚᑦᑖᖏᑦ 
ᐋᓐᓂᐊᕕᒻᒧᑦ ᐋᖅᑭᔅᓯᒪᙱᒻᒪᑕ, ᒫᓐᓇᐅᔪᖅ ᐱᔨᑦᓯᕐᓂᕐᒧᑦ ᑳᓐᑐᕌᖃᖅᑎᑦᑎᒐᑦᑕ, ᐊᐱᖅᑯᑎᒋᖅᑰᓚᐅᕐᒥᔭᕋᓗᐊᑦ 
ᐃᑉᐸᔅᓴᖅ, ᓇᓗᓇᐃᖅᓯᕕᓇᓱᐊᓚᐅᕋᓗᐊᕐᒥᒋᒃᑭᑦ. 
 
ᐱᔨᖅᓯᕐᓂᕐᒧᑦ ᑳᓐᑐᕌᖃᖅᐳᒍᑦ ᒫᓐᓇᐅᔪᖅ, ᐃᒃᓯᕙᐅᑖᖅ, ᐃᖅᑲᓇᐃᔭᕐᓂᐊᖅᑐᓂᒃ ᐋᓐᓂᐊᕕᔅᓴᕐᒧᑦ, $4.2-ᒥᓕᐊᓐ. 
ᔮᓐᓄᐋᕆ ᐅᕝᕙᓘᓐᓃᑦ ᕕᕝᕗᐋᕆᒧᑦ ᑕᕝᕙᓂ ᐊᕐᕌᒍᒥ, ᐃᓗᓕᓕᒫᖏᑦ ᐊᑐᐃᓐᓇᐅᓕᕐᓗᑎᒃ 
ᑳᓐᑐᕌᑖᖅᑎᑦᑎᒐᓱᐊᕐᓂᕐᒧᑦ ᑕᐃᑲᓂ ᖃᐅᔨᓪᓚᑦᑖᓛᖅᐳᒍᑦ ᖃᑦᑎᕌᕐᓂᐊᕐᒪᖔᖅ, ᖃᑦᑎᕌᓪᓚᑦᑖᕐᓂᐊᕐᒪᖔᖅ 
ᐊᑭᖓ, ᐱᔾᔪᑎᒋᓪᓗᒍ ᑳᓐᑐᕌᑖᕋᓱᐊᖅᑐᓄᑦ ᐋᖅᑮᒃᑲᑦᑕ ᐊᖏᕈᑎᖃᕐᓗᑕᓗ ᑳᓐᑐᕌᔅᓴᒧᑦ.  

ᑕᐃᒪᐃᒻᒪᑦ ᑮᓇᐅᔭᑎᒍᑦ ᐸᕐᓇᐅᑎᓕᐅᓚᐅᖅᐳᒍᑦ ᑕᕝᕗᖓ ᐊᕐᕌᒍᒧᑦ ᑕᕝᕙᓂ ᑕᑯᔭᓐᓂᑦ, $55-ᖑᓪᓗᑎᒃ ᑭᓯᐊᓂ 
ᐊᒥᒐᕐᒪᑕ 50-ᓂᒃ, 5%-ᓃᒃᑲᔭᖅᑐᑎᒃ ᑖᒃᑯᓇᙵᑦ, ᑕᒪᓐᓇ ᓱᓕᑦᑎᐊᖅᐳᖅ. ᑳᓐᑐᕌᔅᓴᖃᙱᓐᓇᑦᑕ, 
ᐅᖃᓪᓚᑦᑖᕈᓐᓇᙱᓚᖓ ᓱᓕ ᐊᑭᒋᒐᔭᖅᑕᖓᓂᑦ. 
 
ᑮᓇᐅᔭᓕᕆᔾᔪᓯᖅ ᐊᑐᓕᓚᐅᖅᑕᕗᑦ ᒪᕐᕉᓕᖅᑑᒃ ᐊᕐᕌᒎᒃ. ᑮᓇᐅᔭᓂᒃ ᓈᓴᐃᔨᕐᔪᐊᖅ ᑲᓇᑕᒥ ᐅᖃᓚᐅᕐᒪᑦ 
ᐋᖅᑮᖁᔨᓪᓗᓂ ᐊᑭᖏᓐᓂᑦ ᐊᑭᑐᔪᓄᑦ ᐸᕐᓇᐅᑎᓄᑦ, ᑕᐃᒪᐃᒋᐊᖃᖅᑐᑎᑦ ᐊᒻᒪ ᑲᑎᒪᔨᐅᖃᑎᕗᑦ 
ᑕᐃᒪᒋᐊᖃᖅᑐᑎᒃ, ᓇᓗᓇᐃᖅᓯᓗᑎᒃ ᑲᑎᑦᑐᒋᑦ ᐊᑭᒋᒐᔭᖅᑕᖏᓐᓂᑦ ᐃᓪᓗᒧᑦ. ᐃᓚᓗᒍ ᐅᕝᕙᓘᓐᓃᑦ 
ᐃᓚᙵᕐᓗᒍ 5%-ᓂᒃ ᐃᒪᐃᒻᒪᓪᓗ ᖃᑦᓯᕌᓐᓂᐊᓂᖏᓄᑦ ᐊᑭᒋᓂᐊᕐᑕᖏᓐᓄᑦ. ᑕᐃᒪᐃᓕᖓᓂᐊᓚᐅᕐᓯᒪᔪᑦ 
ᐊᑑᑎᓪᓗᑎᒍᑦ. 
 
ᑕᐃᒪᐃᒧᑦ ᑲᑎᑦᑐᑦ ᐊᑭᖏᑦ ᐅᕗᖓ ᐃᓪᓗᒧ, ᐃᑦᓯᕙᐅᑕ, ᐃᓚᒋᓕᐅᑎᔪ ᐋᕿᒋᐊᖅᑕᐅᓂᖏᓄ, ᐱᒐᓚᖏᓄ ᐊᒻᒪ 
ᓱᓇᒃᑯᑎᖏᓐᓄ, ᐃᓱᒪᒋᔭᖃᕐᓱᑕ ᒥᑦᓴᐅᓯᓗᒋᑦ 55.6ᒥᓕᐊᓐ ᑖᓚᓂ. ᑕᐃᒪᐃᒧᓪᓗ ᐃᓘᑉ ᐊᑭᖓ ᒥᑦᓴᐅᓯᓗᒍ 
45ᒥᓕᐊᓐ ᑖᓚᑦ. 
 
ᓱᓕᒃᑲᓐᓂᖅ, ᐃᓚᒋᑦᓱᒍ ᑐᑦᓯᕋᐅᑎ ᓴᕿᑕᐅᒍᓂ, ᐊᒻᒪ ᐊᑑᑎᓯᓂᐊᕐᒪ ᔭᓐᓄᐊᓕᒥ, ᑕᐃᒪᐃᒧᑦ ᐱᓕᐅᑎᒋᓗᒍ 
ᐅᕝᕙᓗ ᐱᓗᒋᑦ 5ᐳᓴᖕ. ᑕᐃᒪᐃᓕᖓᑦᓴᐃᓇᕐᑐ, ᑖᒃᑯᓄᖓᑑᔾᔭᖏᑦᑐ ᐃᓪᓗᓄᑦ ᑭᓯᒥᑦᑕᐅᖅ ᓇᓪᓕᐊᓄ ᐃᓪᓗᒧᑦ, 
ᑕᐃᒫᑦᓴᐃᓇᖅᑕᐅᖅ ᐊᑑᑎᕙᓐᓂᕆᔭᕐᓂ ᐅᑯᓇᓂ ᓇᓪᓕᐊᓂ ᒐᕙᒪᓂ. ᐊᔾᔨᐅᖏᓐᓂᖃᔾᔭᖏᑦᑐ ᐃᓕᖓᔪᖅ 
ᐊᑕᐅᓯᖅᒧ ᐱᔭᑦᓴᒧ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐅᐋᒃ, ᐃᓱᒪᒋᑦᓱᒍ ᓇᓚᐅᑦᓵᓂᕐᓂ, ᐃᒪᐃᓕᓪᓚᕆᑉᐲᑦ ᓇᓚᐅᑦᓵᒐᓚᓂᑐᐃᓇ, 
ᑕᐃᑦᓱᒪᓂ ᑯᐃᖕ ᑕᒫᓃᑎᓪᓗᒍ ᐱᑰ, ᐃᓱᒪᓂᖃᑦᓯᐊᓚᐅᑦᓯᒪᒐᑦᑕ. ᓴᕿᑎᑦᓯᓯᒪᓪᓗᑎ ᐃᓪᓗᖑᐊᕈᓗᖕᒥ 
ᐋᕿᑦᓯᒪᓂᖃᕐᓱᓂ ᐱᑐᖃᖅᒧ ᐋᓐᓂᐊᖅᕕᖕᒧ ᐃᓚᒋᑦᓱᒍ ᓄᑖᖅ ᐋᓐᓂᐊᖅᕕᑦᓴ ᑕᐃᒫᕈᓘᔭᖅᓗ. 
ᐅᐱᒋᕕᔾᔪᐊᓚᐅᖅᓯᒪᑦᓱᒋᑦ, ᐊᒻᒪ ᐅᐱᒍᑎᓪᓗᑎ ᐃᒪᐃᒻᒪ ᐱᑕᖃᓂᐊᓕᕋᑦᑕ ᐋᓐᓂᐊᕕᑦᓴᒥ ᓄᓇᕗᒥ. 
ᐅᐱᑦᑐᒋᐊᓪᓚᐅᔪᖓ. 
 
ᐅᕙᖓᑎᑑᑐᐃᓐᓇᕐᑐᑎ, ᑭᓪᓕᒍᑎᕙᓪᓕᐊᒐᕕ ᖃᓄᐃᐸᓪᓕᐊᓂᕐᓄ ᐃᓅᓯᕆᔭᖅᓂᐅᕕᑦ, ᐃᒪᐃᒻᒪᓪᓗ 
ᐊᑑᑎᔭᕆᐊᖃᓐᓂᐊᕋᕕ ᖃᓄᐃᑦᑐᓄ ᐊᐅᓚᓂᖅᓄᑦ, ᑕᐃᒫᕈᓘᔭᖅᓗᑦᑕᐅᖅ, ᓇᓗᓇᖓᓗ ᓂᕆᐅᓐᓂᖃᑦᓯᐊᕐᓱᖓ 
ᑕᒪᐅᖓᖃᑕᓛᕆᐊᒧᑦ ᐊᑑᑎᕙᓐᓂᐊᕐᓗᒍ ᐃᓪᓗ ᑕᐃᒫᑦᑕᐅᖅ ᐊᓯᒋᓇᕐᑐᑎᑐᑦ. 
 
ᐊᑯᓃᕈᓗᓕᕐᓱᓂ ᐱᕙᓪᓕᐊᓂᕆᔭᖓᓄᑦ. ᓇᓚᐅᑦᓵᑐᐃᓐᓇᖅᓱᑎᓪᓗ ᐃᒪᐃᒻᒪ ᑖᓐᓇ ᐃᓪᓗ ᐊᑭᖃᓂᐊᕆᖓᓄᑦ 
ᒥᑦᓴᐅᓯᓗᒋ 55ᒥᓕᐊᓐ ᑖᓚᓂ? ᐃᓚᒋᓕᐅᑎᕙᑦ ᐱᒐᓚᑦᓴᖏᑦ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐊᑑᑎᒍᒪᔾᔭᖏᑦᑐᖓ ᑭᐅᒪᐅᑎᓂᖅᓄᑦ ᑲᑎᒪᔨᓗ ᐅᑯᓇᓂ 
ᓇᓚᐅᑦᓵᖅᓂᕐᓂ, ᑕᐃᒫᕈᓘᔭᖅᑕᐅᖅ. ᐃᒪᐃᓕᑐᐃᓐᓇᕐᑐᖓᓕ ᐃᓕᑦᓯᖕᓄᑦ, ᓇᓪᓕᐊ ᐊᓯᖏᓐᓂ ᐱᒻᒪᕆᐅᔪᓂ 
ᐱᔭᑦᓴᒥ ᐃᒪᐃᒪᒻᒪ ᒐᕙᒪᒃᑯ ᑕᐃᒪᐃᕙᒻᒪᑕ. 
 
ᐃᒪᐃᓕᒍᓐᓇᕐᓱᑕ ᒫᓐᓇᐅᔪᖅ ᐆᑦᑑᑎᒋᓗᒍ, ᐱᑕᖃᕋᑦᑕ ᑮᓇᐅᔭᑦᓴᓂ 200ᑕᐅᓴᓐ ᑖᓚᓂ ᐃᓪᓗᓄᑦ. ᐃᒻᒪᖃᓗ 
ᑐᑦᓯᕋᕐᑕᐅᔪ ᓴᕿᑕᐅᑉᐸ, ᐊᒻᒪ ᐃᓪᓗᐃᓪᓗ ᓴᕿᕐᑐᐃᑦ ᐃᒪᐃᑑᓈᕐᓯᒪᓗᑎ 215 ᑕᐅᓴᓐ ᑖᓚᓂ, ᐱᐅᓛᖅ 
ᐃᓱᒪᒋᓯᒪᔭᕐᓂ ᐃᒪᐃᑦᑐ ᐃᓗᐃᑦ ᐊᑭᖃᓂᐊᕐᑐᐃ 200ᑕᐅᓴᓐ ᑖᓚᓂ. ᑐᑦᓯᕋᕐᑕᐅᔪᓄᑦ ᖃᓄᐃᓕᖓᓂᕆᔭᖏᓄᓪᓗ 
ᐊᑭᒋᔭᖏᓐᓄᑦ ᐊᑑᑎᓂᖓᓂ, ᖃᓄᐃᓕᖓᓂᕆᖏᑦ ᐱᔨᑦᓯᖅᑕᐅᓂᖏᓄ ᐊᑭᒋᓂᐊᕐᑕᖏᑦ, ᑕᐃᒫᕈᓘᔭᕐᓗ, 
ᖃᓄᑐᐃᓐᓇᖅ, ᐃᒪᐃᒻᒪ ᓴᕿᐅᔾᔨᓂᐊᕐᒥᔪ ᖃᑦᓯᐅᓂᕆᔭᖓᓄᑦ. 

ᑕᐃᒪᐃᒧᓪᓗ ᓇᓪᓕᐊᓂ ᐱᔭᑦᓴᒥ, ᓴᓇᓂᕐᓂ ᐃᓪᓗᒥ, ᐱᕕᖃᕐᓱᑎ ᑲᔪᓯᖏᓐᓇᓂᓄᑦ, ᐱᑕᖃᕋᑦᑕ ᓴᓂᖅᕙᑦᓯᒪᔪᓂ 
ᓈᒻᒪᒋᐊᕐᓯᒪᔪᓂ ᐃᓪᓗᒧ, ᑭᓯᒥ ᐱᕕᖃᕆᐊᕆᐊᖃᕐᒥᔪᑎ ᑲᔪᓯᖏᓐᓇᓂᐊᑎᓪᓗᒍ. ᑕᐃᒪᐃᒧᑦ ᐅᖃᖅᑐᖓ 
ᐱᑕᖃᕆᐊᑦᑕ 55ᒥᓕᐊᓐ ᑖᓚᓂ, ᐃᓕᖓᔪᑦ ᐊᑭᖏᓐᓄᑦ ᐃᓪᓘᑉ, ᐃᓚᒋᓕᐅᑎᔪ ᐱᒐᓚᖏᓐᓄᑦ ᐊᒻᒪ 
ᐋᕿᒋᐊᕈᑎᑦᓴᖏᓐᓄᑦ. ᐱᓕᐅᑎᒋᓗᒍ ᐅᕝᕙᓗ ᐱᓂᐊᖅᓱᒍ, ᐅᖃᕈᓐᓇᕐᓱᖓᓗ ᒥᑦᓴᐅᓯᓗᒍ 5ᐳᓴᖕ. ᑖᓐᓇᓗ 
ᖃᓄᐃᓗᐊᕋᓂ ᓴᓇᔭᐅᔪᓄᑦ ᖃᓄᐃᑑᓂᕆᔭᖓᓄᑦ. ᑲᑎᒪᔨ, ᖃᓄᖅ ᐱᓕᕆᕙᓐᓂᐊᓄᑦ ᓇᒻᒥᓂᖃᖅᑐ, ᐅᔾᔨᕆᔭᖓ 
ᑕᒪᓐᓇ. ᑕᐃᒪᐃᒧ ᐃᒪᐃᑑᓂᖃᑐᐃᓐᓇᔾᔭᖏᑦᑐ ᐊᔾᔨᐅᖏᓐᓂᕆᔭᖓᓄᑦ ᑕᒪᑐᒪ. ᐃᒪᐃᑐᐃᓐᓇᔾᔭᖏᑦᑐᒍ 
ᓇᒻᒪᓕᐅᕆᑐᐃᓐᓇᖏᑦᑐᒍ ᒥᑦᓵᓄᑦ ᑭᓲᓂᖓ ᐅᕝᕙᓗ ᓱᓇᐅᓂᖓᓄᑦ, ᐊᑑᑎᓂᓕ ᑕᒪᒃᑯᓄᖓᕈᓘᔭᖅ 
ᖃᓄᐃᑐᓂᕆᔭᖏᓐᓄᑦ. 
 
ᐅᑦᑑᑎᒋᓗᒍ, ᑲᖏᖠᓂᖅᒥ ᐃᓪᓗ ᐅᔾᔨᕆᔭᖅᓅᕕᑦ, ᐱᑕᖃᕐᓯᒪᓪᓗᑕ ᑮᓇᐅᔭᑦᓴᕆᔭᖏᓐᓄᑦ ᖃᑦᓯᐅᓂᖏᓐᓄᑦ 
ᑐᕌᖓᔪᑦ ᑕᒪᑐᒧᖓ, ᓯᖅᓛᐱ ᐊᑎᐊᓃᓪᓛᐱᑦᑐᒍ ᑮᓇᐅᔭᑦᓴᐃᑦ. ᓯᖅᓛᐱ ᐊᑎᐊᓃᑦᑐᒍ ᑮᓇᐅᔭᑦᓴᕆᔭᖏᓂ.  
ᓴᓂᕐᕙᐃᓯᒪᔪᒍᑦ 16 ᒥᓕᐊᐸᓗᓐᓂᑦ, ᑕᐃᒪᓗ 15.6 ᓄᐊᖅᑐᑕ. 
 
ᐋᖅᑭᒋᐊᕆᖅᑕᐅᔪᓐᓇᕈᑎᓕᒃ ᓇᓪᓕᐊᒍᑐᐃᓐᓇᖅ. ᑕᒪᓐᓇ ᐱᐅᑦᑎᐊᕋᓱᒋᔭᕗᑦ. ᐃᓱᒫᓘᑎᒃᓴᖃᓗᐊᕆᓐᖏᑕᕗᑦ;  
ᓱᓕᒃᑲᓂᖅᑕᐅᑦ ᐅᓇ ᑮᓇᐅᔭᓕᕆᔨᖅᔪᐊ ᐅᖃᖅᓯᒪᔪ ᖃᓄᐃᒋᐊᕐᑕᐅᖁᑦᓱᓂᒋᑦ ᐊᑭᖏᓄᑦ ᐃᓚᒋᓗᒋ 
ᑮᓇᐅᔭᓕᕆᔩᑦ ᐱᓕᕆᔨᐅᔪᑦ. ᑕᐃᒪᐃᒻᒪᓪᓗ ᐱᓕᕆᓯᒪᓪᓗᑎᒍ. 
 
ᐱᔭᑦᓴᐅᔪᖅ ᓴᕿᕋᐃᒻᒪ ᑐᑦᓯᕋᕈᑎᒍᑦ, ᖃᐅᔨᒪᓕᕐᓱᑕᓗ ᖃᑦᓯᕌᓐᓂᐊᓂᖏᓄᑦ ᐊᑭᖏᓄᑦ ᐱᔾᔪᑎᒋᑦᓱᒍ 
ᐊᑭᑦᑐᕋᐅᑎᓂᐊᖅᒪᑕ ᐃᓗᐊᓂ ᑲᑎᑦᑐᓂ ᖃᓄᐃᓐᓂᕆᔭᖏᓄᑦ. ᑭᓯᒥ, ᐃᓱᓕᒍᒪᓕᕐᓱᖓ ᑕᕝᕗᖓ, ᐃᑦᓯᕙᐅᑕ, 
ᐊᐱᕆᓗᒍᓗ ᐱᒻᒪᕆᐅᔪᓄ ᐸᖅᓇᑕᐅᓂᖏᓐᓄ ᖃᐅᔨᒪᔭᐅᓂᐊᕐᒪᑕ ᓇᓗᓇᐃᖅᓯᒪᓗᑎ ᐃᒻᒪᖃᓗ ᐅᖃᐅᓯᕆᔭᒃᑲ 
ᓱᓕᔪᑦᓴᐅᔪᑦ. ᐃᒻᒪᖃ ᐅᖃᖅᑕᒃᑲ ᓱᓕᒍᓐᓃᕐᑐᑦᓴᐅᔪ ᑕᐃᒪᐃᒧᑦ ᐅᖃᑎᖔᓚᐅᕐᓚᒍ ᑕᐃᓐᓇ ᐅᖃᕆᐊᑎᑲᓂᕐᓗᒍ. 
ᐱᒻᒪᕆᐅᔪᓄ ᐸᖅᓇᑦᑎᐅᖏᓐᓇᒪ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᕗᕋᐆᓐ. 
 
ᕗᕋᐆᓐ: ᖁᔭᓐᓇᒦᒃ, ᐃᑦᓯᕙᐅᑕ. ᒫᓐᓇᐅᔪᖅᓕ ᖃᓄᐃᓕᖓᓂᕆᖓᓄᑦ ᐅᑯᓇᓂ ᕿᑭᖅᑕᓂ ᐋᓐᓂᐊᖅᕕᖕᒥ, 
ᐱᓇᓱᐊᖅᑐᒍ ᐊᑉᐸᑎᒋᐊᕋᓱᐊᕐᓱᒍ ᐊᑭᖏᓐᓄᑦ ᐃᓪᓗᒧᑦ. ᓇᔪᕋᑦᓴᖓᓗ ᖃᕿᐊᓐᓇᐃᑦᓱᓂ. ᒐᕙᒪᑯ ᐊᑑᑎᓚᐅᕐᓱᑎ 
ᐃᓚᒋᐊᕈᑎᓄ ᑮᓇᐅᔭᓂ ᐃᓕᖓᓪᓗᑎ ᓴᓇᔭᐅᒋᐊᑲᓂᓂᓄᑦ, ᐃᒪᐃᑑᑦᓱᓂ 1ᒥᓕᐊᓐ ᑕᓚᐃᑦ. 
 
ᐃᓱᒪᒋᑦᓱᒍᓕ ᐃᒪᐃᒻᒪ ᐱᓕᕆᕕ ᑕᑯᔪᒪᓇᔭᕐᑐ ᑕᒪᐃᓄᑦ ᐅᑯᓇᓂ 55ᒥᓕᐊᓐ ᑖᓚᐃ ᐊᑉᐸᓯᖕᓂᕐᓴᐅᓗᑎᑭᐊᖅ, 
ᐃᓚᒋᓗᐅᑎᔪᑦ ᓱᓇᒃᑯᑎᖏᓐᓄᑦ. ᖃᕿᐊᓐᓇᐄᑦᑕᓛᖄ, ᑭᓯᒥ ᐃᓚᒋᓗᒋ ᓴᓇᔪᓕᕆᔨᑯ, ᐱᓕᕆᖃᑎᒋᓗᒋ 
ᕿᑭᑦᑕᓂ ᑲᑐᔾᔨᖃᑎᒌᑦ, ᐱᓇᓱᐊᕋᓗᐊᕐᑐᒍ ᖃᓄᐃᒋᐊᕐᓗᒋᑦ ᐊᑭᖏᓄ. ᓴᕿᕐᕕᐅᓯᒪᒻᒥᒐᑦᑕ ᐊᖏᔪᑲᓪᓚᒧ ᐃᓪᓗᒧ 
ᖃᓪᓗᓈᓂ ᐃᒪᐃᒻᒪ ᓴᓇᔭᐅᔾᔪᑎᑦᓴᖏᓐᓄᑦ ᐊᑭᑦᑐᖅᓯᒪᒻᒪᕆᑉᐳᑦ, ᐊᒻᒪᓗ ᖃᖓᑦᑕᐅᑎᖏᑦ ᐊᑭᑦᑐᕆᐊᖅᓯᒪᕗᑦ. 
ᑕᒪᒃᑯᐊ ᐊᔅᓱᕈᓐᓇᒻᒪᕆᑉᐳᑦ ᐊᑐᖅᑐᒋᑦ ᐊᒻᒪᓗ ᐃᒻᒪᖃ ᓴᓇᔪᓕᕆᔨᒃᑯᑦ ᐅᖃᕋᔭᖅᑯᑦ ᐱᓇᓱᐊᒻᒪᕆᒃᑲᓗᐊᕋᑦᑕ 
ᑖᒃᑯᐊ ᐊᑭᖏᑦ ᑐᕌᖅᑎᑦᑎᐊᕋᓱᑦᑐᒋᑦ ᑕᕝᕗᖓ ᑎᑎᖅᓯᒪᔪᒃᑯᑦ ᐊᒻᒪᓗ ᖃᐅᔨᒐᔭᖅᑐᒍᑦ ᑖᒃᑯᐊ ᑐᔅᓯᕋᐅᑎᐅᔪᑦ 
ᐅᑎᖅᓯᒪᓕᖅᑲᑕ ᐊᕐᕌᒍᓂᐊᖅᑐᒥ, ᑕᒪᓐᓇ ᓴᓇᓂᐅᔪᖅ ᐅᖃᕈᓐᓇᖅᑯ ᖃᑦᑎᕌᕐᓂᐊᕐᒪᖔᖅ 
ᐃᓪᓗᖁᑎᑖᕆᓂᐊᖅᑕᕗᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕗᕋᐅᓐ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕙᓪᓕᐊᕙᓪᓚᐃᓕᖅᑯᖓ ᑕᒪᓐᓇ ᐱᒡᒐᓇᕐᓂᖓᓂᑦ ᐊᒻᒪᓗ ᐊᑭᖏᓐᓂ, 
ᑭᓯᐊᓂᓕ ᐃᓄᑐᐃᓐᓇᐅᒐᒪ ᐊᒻᒪᓗ ᑖᒃᑯᐊ ᓈᓴᐅᑎᐅᔪᑦ ᑲᑎᑎᖅᑐᒋᑦ ᐊᒻᒪᓗ ᐃᓪᓗᒥᐅᑕᔅᓴᐃᑦ ᐊᒻᒪᓗ  

 



ᕿᑎᖅᑰ, ᐅᑐᐱᕆ 23, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4049 

ᐊᑐᖅᑕᐅᔪᔅᓴᐃᑦ ᑭᓱᑐᐃᓐᓇᐃᓪᓗ ᑕᒪᒃᑯᐊ ᐱᒻᒪᕆᐅᒻᒪᑕ ᑎᑎᕋᕐᕕᓐᓄᑦ ᐅᒃᐱᕆᒋᐊᖃᕐᑕᕗᑦ, ᑕᒫᓂᒐᓚ $65-
ᒥᓕᐊᓐ ᐊᒻᒪᓗ ᒫᓐᓇ ᐅᖃᐅᓯᖃᓕᕆᕗ $55-ᒥᓕᐊᓐ, ᑕᐃᒪ ᐃᓱᒪᓇᖅᓯᕗᖅ $10-ᒥᓕᐊᓐ ᐱᓐᖑᐊᖃᕈᓐᓇᕐᓗᓂ. 
 
ᑭᓯᐊᓂᓕ ᑕᑯᓐᓇᖅᑐᓂ ᑖᒃᑯᓂᖓ ᐊᑭᓖᓂᐊᖅᑯᒍᑦ ᓱᓇᒃᑯᑖᖏᓐᓄᑦ ᐊᒻᒪᓗ ᐊᑐᖅᑕᐅᒋᐊᓕᓐᓄᑦ 65 
ᐅᕝᕙᓘᓐᓃᑦ 65-ᒥᓕᐊᓐ, ᑭᓯᐊᓂᓕ ᐅᖃᓕᕆᓪᓗᓂ ᑕᐃᒪᐃᔾᔮᓐᖏᑐᐃᓐᓇᕆᐊᖃᕐᖓᑦ 2003-2004 
ᐊᑐᓐᖏᓗᐊᕐᓂᑰᓚᐅᕐᖓᑕ ᐊᒻᒪᓗ ᐊᑲᐅᓐᖏᓕᐅᕈᑎᖃᓚᐅᖅᑐᑎᑦ ᖃᖓᑦᑕᐅᑎᖏᓐᓂ ᒥᓕᐊᓐᓄᑦ ᐊᒻᒪᓗ 
ᐊᑐᖅᑐᒥᓂᐅᓪᓗᑎᑦ $4.2-ᒥᓕᐊᓐ ᖃᐅᔨᒪᕗᑎᑦ ᖃᓄ ᐅᖃᕐᒪᖔᕐᒪ. 
 
ᑖᓐᓇ ᐊᖏᓪᓕᒋᐊᖅᑎᔅᓯᒪᔭᐃᑦ ᐊᑭᒋᓂᐊᖅᑕᖓ ᐱᑕᖃᖁᓪᓗᒍ ᑕᒪᒃᑯᐊ ᐊᑐᓗᐊᕐᓂᑰᑐᐃᓐᓇᕆᐊᓖᑦ ᐊᓯᖏᓐᓂ 
ᐊᑐᐃᓐᓇᐅᔪᖃᓐᖏᓂᖓᓄᑦ ᖃᐅᔨᒪᓪᓚᕆᑦᑐᓂᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ. 
 
ᐱᑦᑎᐊᑐᒻᒪᕆᐅᓚᐅᖅᑯᑎᑦ ᑲᖏᖅᖠᓂᕐᒥ, ᐅᖃᓚᐅᕋᕕᑦ ᐊᒥᐊᒃᑯᓂᕋᖅᑐᑎᑦ $500-ᑕᐅᓴᓐ. ᖃᐃᔪᓐᓇᓚᐅᖅᑯ, 
ᑎᑎᖅᑕᐅᓯᒪᓪᓗᓂ $16 ᐊᒻᒪᓗ ᐊᑐᖅᑐᑎᑦ $15.6-ᒥᓕᐊᓐ, ᑕᒪᓐᓇ ᑲᒪᑦᑎᐊᕐᓂᐅᕗᖅ ᑮᓇᐅᔭᓂᑦ ᐊᒻᒪᓗ 
ᐅᐱᒋᓪᓗᑎᑦ ᐊᒥᐊᒃᑯᒍᓐᓇᓂᕐᓄᑦ $400-ᑕᐅᓴᓐ ᑕᕝᕗᖓ ᑲᖏᖅᖠᓂᕐᒥ ᐃᓪᓘᔪᒥ ᐊᒻᒪᓗ ᑮᓇᐅᔭᓕᕆᔨᒃᑯᑦ 
ᑕᐃᒪᐃᒐᓱᓚᐅᖅᑲᑕ, ᐊᑕᐅᖅ. 
 
ᒫᓐᓇ ᐆᑦᑑᑎᒋᒍᓐᓇᖅᑕᐃᑦ ᐱᐅᓛᖑᔪᖅ $55 ᒥᓕᐊᓐ ᓱᓇᒃᑰᑖᓄᑦ ᐊᒻᒪᓗ ᐊᑐᖅᑕᐅᔪᔅᓴᓄᑦ ᐊᒻᒪᓗ ᓄᑖᒧᑦ 
ᐃᓪᓗᒧᑦ, ᒪᑐᐃᕋᓱᓐᓂᖓᓂ 2009-ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓂᒐᓚᖃᐃ 5%. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᐅᑎᒋᐊᕈᒪᕙᕋ ᒪᓕᒐᓕᐅᖅᑎᐅᑉ 
ᐅᖃᐅᓯᕆᕋᑖᖅᑕᖏᑕ ᑕᒻᒪᖅᓯᒪᓂᖏᑦ ᑎᑎᖅᑕᐅᓂᐊᕐᖓᑦ, 2008-2009-ᖑᓐᖏᓚᖅ, ᐅᖃᖃᑦᑕᖅᑯᖓ 
ᐅᓪᓗᒐᓴᐅᓕᖅᑐᑦ ᑲᑎᒪᕕᑦᑎᓐᓂ ᑖᓐᓇ ᐋᓂᐊᕕᐅᔪᖅ ᐸᕐᓇᐅᑎᒋᒐᑦᑎᒍ ᒪᑐᐃᑕᐅᑎᓪᓗᒍ 2006. 
 
ᑕᒪᒃᑯᐊ ᓈᓴᐅᑎᐅᔪᑦ ᑕᑯᓐᓇᑕᒃᑲ, ᑖᒃᑯᐊ ᓈᓴᐅᑎᐅᔪᑦ ᑎᑎᕋᖅᓯᒪᔪᑦ ᒐᕙᒪᒃᑯᑦ ᓄᓇᕗᒻᒥ ᐊᖏᔫᑎᓄᑦ 
ᐸᕐᓇᐅᑕᐅᔪᓂᑦ, ᑕᕝᕗᓐᖓᓚᐅᓐᖏᓚᑦ ᑎᑎᖅᑲᓄᑦ, ᐊᓯᐊᓂᓪᓕ ᓈᓴᐅᑎᓂᑦ ᐊᑐᖅᑯᖓ ᐊᒻᒪᓗ ᐊᑖᓃᑦᑐᓂᑦ 55 
ᐱᑕᖃᒃᑲᓂᖅᑯ 7, ᑖᒃᑯᐊ ᓈᓴᐅᑎᐅᔪᑦ ᐅᖃᐅᓯᕆᔭᖏᑦ 65 ᑕᕝᕙᓃᒃᑲᓗᐊᖅᑯᓪᓕ, ᑎᑎᕋᖅᓯᒪᔪᑦ ᑮᓇᐅᔭᓂᑦ 
ᐊᑐᖅᑕᐅᔪᔅᓴᓂᑦ ᓱᓕᓪᓗᓂ ᐊᒻᒪᓗ ᑎᑎᕋᑯᑖᔅᓯᒪᓪᓗᓂ ᐊᑖᒍᑦ. 
 
ᖃᓄᐃᓕᓯᒪᔭᕗᑦ, ᐅᖃᐅᓯᕆᔭᕗᑦ ᒫᓐᓇᐅᔪᖅ ᑕᕝᕙᓂ ᑐᑭᓯᑎᑦᑎᒋᐊᕐᓂᕐᒥ ᐊᑐᐃᓐᓇᐅᔪᓂᑦ ᑖᒃᑯᐊ ᑲᑎᑦᑐᒋᑦ 
ᐋᓐᓂᐊᕕᔅᓴᒧᑦ ᐃᒪᓐᓇᐅᒐᓚᓐᓂᐊᖅᑯᑦ $55-ᒥᓕᐊᓐ. ᑖᓐᓇ ᐱᖃᓯᐅᔾᔨᔪᖅ ᓱᓇᒃᑯᑖᓂᑦ ᐊᒻᒪᓗ ᐊᑐᖅᑕᐅᔪᔅᓴᓂᑦ 
ᐊᒻᒪᓗ $46-ᒥᓕᐊᓐ ᓴᓇᔭᐅᓂᖓᓄᑦ, ᐃᒻᒪᖃᐸᓗᐃᑦ $10 ᓱᓇᒃᑯᑖᖏᓐᓄᑦ. 
 
ᐱᑦᑎᐊᓂᖅᓴᐅᔪᒪᒐᓗᐊᖅᑯᒍᑦ, ᑭᓯᐊᓂᓕ ᖃᐅᔨᔾᔮᖏᑦᑐᒍ ᑐᔅᓯᕋᐅᑎᐅᔪᑦ ᐅᑎᖅᑎᑕᐅᓚᓐᖏᓐᓂᖏᓐᓂ 
ᐊᑭᑦᑐᕋᐅᑎᑎᓪᓗᒋᑦ. ᒫᓐᓇ ᐃᖅᑲᓇᐃᔮᕆᔭᐅᓯᒪᔪᖅ ᓱᕐᓗ ᐃᓂᔅᓴᖓᓂᑦ ᐋᖅᑮᒋᐊᕐᓂᖅ $860-ᑕᐅᓴᓐ-ᖑᓚᐅᖅᑯ 
ᑕᒪᓐᓇ ᐅᖅᓱᐊᓗᒻᒥ ᐲᔭᐃᓂᖅ ᐃᓂᖓᓂᑦ ᐊᒻᒪᓗ ᐅᖃᖃᑎᖃᓚᐅᖅᑯᒍ ᐱᖃᑎᑦᑎᓐᓂ ᒥᔅᑕ ᕙᕝ ᓅᓪᑦ 
ᑕᒫᓃᑦᑎᓪᓗᒍ ᐱᓇᓱᐊᕈᓯᐅᓚᖅᑐᓂᑦ ᐃᓄᓕᕆᔨᑐᖃᒃᑯᓐᓂ ᑲᓇᑕᒥ ᐊᒻᒪᓗ ᐊᖏᖃᑎᒌᒐᓱᒃᐳᒍᑦ ᑕᒪᒃᑯᐊ ᐊᑭᖏᑦ 
ᐊᑭᓕᖅᑕᐅᔪᓐᓇᕐᒪᖔᑕ, ᐃᒃᓯᕙᐅᑕᖅ. 
 
ᑖᒃᑯᐊ $4-ᒥᓕᐊᓐ ᑎᑎᕋᖅᓯᒪᔪᑦ ᑕᕝᕙᓂᒧ ᑳᓐᑐᕌᖑᔪᒥ ᕿᑭᖅᑖᓗᒃ ᑯᐊᐳᕇᓴᒃᑯᓐᓂ ᑕᒪᔅᓱᒧᖓ ᐃᓂᔅᓴᖓᓄᑦ 
ᐋᖅᑭᒋᐊᖅᑕᐅᓂᖓᓄᑦ, ᐃᓂᖓᓄᑦ ᒫᓐᓇ ᑕᑯᕙᑦᑕᓯ ᐃᖅᑲᓇᐃᔮᕆᔭᐅᔪᑦ ᐃᓂᔅᓴᖓᓄᑦ, ᓅᑦᑎᕆᓂᖅ 
ᓇᐸᕈᑕᓂᑦ, ᐊᑐᕆᐊᓕᐅᕐᓂᖅ, ᖃᕐᑎᑦᑎᖃᑦᑕᕐᓂᖅ ᐊᒻᒪᓗ ᐊᓯᖏᓪᓗ ᑕᒪᓐᓇ ᐊᑐᐃᓐᓇᕈᓯᕙᓪᓕᐊᓗᒍ 
ᓴᓇᕕᐅᓂᐊᖅᑐᖅ. 

ᖃᐅᔨᒪᓚᐅᖅᑯᒍᑦ ᐃᓂᔅᓴᖓ ᐊᔅᓱᕉᑕᐅᓂᐊᖅᑯ ᐱᒋᐊᖅᐸᓪᓕᐊᑎᓪᓗᑕ, ᐃᒃᓯᕙᐅᑖᖅ ᐊᒻᒪᓗ ᑲᑎᒪᔨᐅᔪᖅ 
ᐃᖅᑲᐅᒪᓂᐊᖅᑯ ᐅᖃᐅᓯᕆᓚᐅᖅᑕᒥᓂ ᐱᐅᓂᕋᖅᑐᓂᐅᒃ ᐊᑐᖅᑕᐅᕙᑦᑐᖅ ᐆᒻᒪᖅᑯᑏᑦ ᑕᕝᕙᓐᖓᑦ 
ᐆᒻᒪᖅᑯᑎᓕᕆᔨᒃᑯᓐᓂ ᐊᒻᒪᓗ ᓴᓇᓂᖅ ᑕᕝᕗᖓ ᓴᓂᐊᓄᑦᑎᐊᖅ ᐱᐅᓂᕋᖅᑐᒍ, ᐃᓂᔅᓴᖓ ᐊᑭᑐᒐᓗᐊᖅᑎᓪᓗᒍ, 
ᑮᓇᐅᔭᐃᑦ ᐊᑐᓐᖏᓂᖅᓴᐅᓂᐊᖅᑯᒍᑦ ᑖᓐᓇ ᐋᓐᓂᐊᕕᑐᖃᕐᒥᑦ ᐊᑦᑐᕐᓗᓂᑦ ᐊᒻᒪᓗ ᑖᒃᑯᐊ ᐊᐅᓚᑕᐅᓂᖏᑦ 
ᐊᒻᒪᓗ ᐋᖅᑭᐅᒻᒪᑎᑕᐅᓂᖏᑦ ᐊᑭᑐᓗᐊᔾᔮᖏᒻᒪᑕ, ᑮᓇᐅᔭᖅᑐᖏᓐᓂᖅᓴᐅᔪᓐᓇᕐᓂᐊᖅᐳᒍᑦ. 
 
ᑕᐃᒪᐃᒻᒪᑦ ᐊᒥᓱᓂᒃ ᐊᒃᓱᕈᕈᑎᔅᓴᖃᖅᐳᒍᑦ ᑲᑎᙵᓂᐊᖅᑎᓪᓗᒍ ᐋᓐᓂᐊᕕᑐᖃᕐᒧᑦ ᐱᔪᒥᓇᕐᓂᖅᓴᐅᓪᓗᓂᓗ, 
ᑮᓇᐅᔭᑎᒍᑦ ᐱᔪᒥᓇᕐᓂᖅᓴᐅᓪᓗᓂ ᐊᓪᓚᕝᕕᑎᒍᑦ ᐱᔪᒥᓇᕐᓂᖅᓴᐅᓪᓗᓂ. ᑐᑭᓯᓇᑦᑎᐊᖅᑐᔅᓴᐅᕗᖅ ᑭᐅᔾᔪᑎᒐ 
ᐊᐱᖅᑯᑎᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒥᓂᔅᑕ ᐲᑯ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓂᐊᕋᑦᑕ, ᖃᐅᔨᒪᖁᑐᐃᓐᓇᖅᑐᑕ ᐱᔾᔪᑎᒋᓪᓗᒍ ᓄᑖᓂᒃ 
ᑲᑎᒪᔨᑕᖃᑐᐃᓐᓇᕆᐊᖃᕐᒪᑦ ᐊᕐᕌᒍ ᑕᒪᒃᑯᓂᖓᔅᓴᐃᓐᓇᖅ ᐱᓕᕆᐊᖃᕐᓂᐊᖅᑐᓂᒃᓱ. 
 
ᖃᐅᔨᒪᔭᐅᖁᓪᓗᒍ, ᐋᓐᓂᐊᕕᒻᒥ ᐊᑐᖅᑐᑦ ᐊᒻᒪ ᐃᓚᓗᒋᑦ ᐅᕝᕙᓘᓐᓃᑦ ᐃᓚᙵᕐᓗᒋᑦ 5%-ᓂᒃ ᑖᓐᓇ 
ᐋᓐᓂᐊᕕᐅᓂᐊᖅᑐᖅ, ᐃᖃᓗᓐᓂ ᐊᑭᖃᔾᔮᙱᒻᒪᑦ ᓄᓇᕗᒻᒥᐅᓄᑦ $55-ᒥᓕᐊᓐ ᐅᖓᑖᓄᑦ ᐃᓚᓗᒍ ᐅᕝᕙᓘᓐᓃᑦ 
ᐃᓚᙵᕐᓗᒍ 5%-ᓂᒃ, ᑕᐃᒫᒃ ᐅᖃᖅᐹ? ᒥᓂᔅᑕ ᑕᐃᒪᐃᓐᓂᐊᕐᓂᕋᕈᓐᓇᖅᐹ, ᑕᐃᒪᐃᓪᓚᑦᑖᕐᓂᐊᕐᒪᖔᖅ 
ᐋᓐᓂᐊᕕᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ, ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᖅᑯᑎᖏᓐᓄᑦ, 
ᖁᔭᒋᓪᓚᕆᑉᐸᕋ. ᐅᖃᓪᓚᑦᑖᕈᓐᓇᙱᓚᖓ ᐊᑭᒋᓂᐊᖅᑕᖓᓄᑦ ᑕᐃᒫᑐᐊᖅ ᑭᓯᐊᓂ. ᐅᖃᐅᑎᑐᐃᓐᓇᖅᐸᒋᑦ 
ᐅᕙᖓ ᖃᐅᔨᒪᔭᖏᓐᓂᑦ. ᓂᕈᐊᖅᑕᐅᓚᐅᙱᓐᓇᒪ ᓴᓪᓗᖃᑦᑕᕐᓂᐊᕐᓗᖓ ᐃᓄᓐᓄᑦ, ᑕᒪᓐᓇ ᓂᐱᓕᐅᖅᑕᐅᒻᒪᑦ 
ᒫᓐᓇ ᐃᖃᓗᓐᓂ, ᐊᒻᒪ ᐃᓄᐃᑦ ᑕᑯᓐᓇᖅᑐᑎᒃ. 
 
ᖃᓄᐃᓐᓂᓪᓚᕆᐅᔪᓂᑦ ᑭᒃᑯᑐᐃᓐᓇᐃᑦ ᑕᑯᓐᓇᖅᑐᑦ ᖃᐅᔨᒪᒻᒪᑕ; ᖃᐅᔨᒪᙱᓐᓇᒪ ᖃᑦᑎᕌᕐᓂᐊᕐᒪᖔᑕ ᕿᔪᐃᑦ 
ᔮᓐᓄᐋᕆᒥᑦ ᐅᕝᕙᓘᓐᓃᑦ ᕕᕝᕗᐋᕆᒥᑦ. ᑮᓇᐅᔭᑎᒍᑦ ᐸᕐᓇᐅᑎᓕᐅᖅᓯᒪᕗᒍᑦ ᐱᑦᑎᐊᕋᓱᐊᑦᑎᐊᖅᑐᑕ 
ᐱᔪᓐᓇᕐᓂᓕᒫᑦᑎᒍᑦ. ᑭᒃᑯᑐᐃᓐᓇᖅᑎᑐᑦ, ᓂᐅᕕᕈᒪᒻᒥᒐᑦᑕ ᓄᓇᓯᐅᒻᒥᑦ, ᑮᓇᐅᔭᓂᒃ ᐸᕐᓇᐅᑎᓕᐅᖅᓯᒪᓪᓗᑎᑦ 
$20-ᑕᐅᓴᓄᑦ ᐱᖓᓲᔪᖅᑐᓄᑦ ᑕᖅᑭᓄᑦ ᓯᕗᓂᔅᓴᖅᑎᓐᓄᑦ, ᐊᑭᖓ ᓄᓇᓯᐅᑦ ᐊᑭᑦᑐᕆᐊᕐᓂᖅᐸᑦ $5-ᑕᐅᓴᓂᒃ. 
ᐸᓯᔭᔅᓴᐅᒐᔭᙱᓐᓇᕕᑦ. 
 
ᑕᐃᒪᐃᒻᒪᑦ ᐅᖃᕋᓱᐊᖅᐳᒍᑦ ᐃᓕᓐᓄᑦ ᒪᓕᑦᑐᒋᑦ ᓂᐅᕕᐊᔅᓴᖃᖅᑐᑦ ᓴᓇᖃᑦᑕᖅᑐᑦ, ᑖᒃᑯᐊᖑᓪᓗᑎᓪᓗ 
ᓴᓇᔪᓕᕆᔨᒃᑯᑦ, ᑮᓇᐅᔭᓕᕆᔨᒃᑯᑦ, ᐊᒻᒪ ᐊᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᑦ ᐱᓕᕆᐊᖃᖅᑐᑎᒃ 
ᑲᑎᒪᔨᕋᓛᓄᑦ ᖃᐅᔨᓴᖅᑐᑕ ᐋᓐᓂᐊᕕᔅᓴᕐᒧᑦ, ᓴᓇᔭᐅᓂᐊᕐᓂᖓᓄᑦ ᐊᓯᖏᓐᓄᓪᓗ. 
 
ᐱᓕᕆᖃᑎᖃᖅᐳᒍᑦ ᕿᑭᖅᑖᓗᒻᒥ ᑯᐊᐳᕋᐃᓴᒃᑯᓐᓂᑦ. ᐱᓕᕆᑦᑎᐊᕐᓂᖅᓴᐅᕌᕐᔪᒍᓐᓇᖅᑐᒋᕗᒍᑦ ᒪᓕᑦᑐᒋᑦ 
ᒪᑭᒪᒐᓱᐊᕐᓂᕐᒧᑦ ᖃᓄᐃᓐᓂᐅᔪᑦ. ᐅᐸᓗᖓᐃᖅᓯᒪᕗᖓ, ᐃᒃᓯᕙᐅᑖᖅ ᐅᖃᕆᐊᖓ ᑕᕝᕙᓂ ᑲᑎᒪᓐᓇᕐᒥᑦ, 
ᖃᐅᔨᒪᔭᐅᓂᐊᕐᒪᑦ, ᑕᒪᔾᔭᐅᒻᒪᑕ ᑐᑭᓯᒋᐊᕈᑎᔅᓴᐃᑦ ᐱᐅᓂᖅᐹᑦ ᐊᑐᐃᓐᓇᐅᔪᑦ ᖃᑦᑎᕌᕋᔭᙳᐊᕐᒪᖔᖅ 
ᐃᓚᒋᐊᕈᓐᓇᖅᑐᑎᒃ ᐅᕝᕙᓘᓐᓃᑦ ᐃᓚᙵᕆᐊᕈᓐᓇᖅᑐᑎᒃ 5%-ᓂᒃ. 

ᐊᐱᕆᔪᓐᓇᖏᓐᓇᔅᓯ ᔫᒥ ᐃᓕᓐᓂᐊᕐᕕᒃ, ᑮᓇᐅᑎᒍᑦ ᐸᕐᓇᐅᑎᓕᐅᕐᓂᕋᕐᓗᑕ $10-ᒥᓕᐊᓂᑦ, ᐃᒃᓯᕙᐅᑖᖅ, 
ᐅᕝᕙᓘᓐᓃᑦ ᔫᒥ ᐃᓕᓐᐊᓂᕐᕕᒻᒧᑦ ᒪᓕᑦᑐᒋᑦ ᑐᑭᓯᒋᐊᕈᑎᔅᓴᐃᑦ ᐱᐅᓂᖅᐹᑦ ᐊᑐᐃᓐᓇᐅᑎᑕᐅᔪᑦ ᐅᕙᑦᑎᓐᓄᑦ. 
 
ᐃᓱᐊᓂ $2-ᒥᓕᐊᖑᑐᐃᓐᓇᕆᐊᖃᖅᐳᖅ ᒪᓕᑦᑐᒋᑦ ᖃᓄᐃᑦᑑᓂᖏᑦ. ᑕᐃᒪᐃᒻᒪᑦ ᑲᑎᒪᔨᐅᑉ 
ᓇᓗᓇᐃᖅᓯᑎᒐᓱᐊᕐᒪᖔ ᒪᓕᒐᓕᐅᕐᕕᒻᒥ ᓴᓪᓗᓗᖓ ᐅᖃᕐᓗᖓ ᐄ, $55-ᒥᓕᐊᓐ ᑭᓯᐊᓂ ᖃᐅᔨᒪᙱᒻᒪᕆᑉᐳᖓ 
ᖃᑦᑎᐅᓂᐊᕐᒪᖔᑕ ᐅᓯᔾᔪᑎᖏᑦ ᐅᕝᕙᓘᓐᓃᑦ ᐊᓯᖏᑦ ᐊᑭᒃᑲᓐᓂᐅᓂᐊᖅᑐᑦ ᐃᓚᓕᐅᑎᓪᓗᒋᑦ ᐊᑭᖏᑦ ᓴᕕᕋᔭᐃᑦ. 
 
ᐅᖃᕈᓐᓇᖅᐳᖓᓕ ᖃᐅᔨᒪᔭᐅᖁᓪᓗᒍ ᐅᑉᐱᕈᓱᒃᑲᑦᑕ 5% ᐊᑭᖏᓐᓂᑦ ᑲᑎᒪᔨ ᖃᐅᔨᒪᖅᑰᕐᒪᑦ ᑕᒪᑐᒥᖓ 
ᐃᓱᒪᕗᖓᓗ, ᐅᕙᓐᓃᙶᖅᑐᒥᑦ, ᖃᐅᔨᒪᒻᒪᑦ ᑕᒪᓐᓇ ᐊᒃᓱᒻᒪᕆᒃ ᓴᙱᔫᒻᒪᑦ ᐅᖃᖅᓯᒪᔮᕈᑎᒋᓇᓱᐊᕆᐊᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒥᓂᔅᑕ ᐲᑯ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔭᐅᑦᑎᐊᑐᐃᓐᓇᕐᓚᖓ, ᖃᐅᔨᒪᔪᖓ ᑖᒃᑯᐊ ᐊᑭᑐᔪᓄᑦ 
ᓇᓚᐅᑦᑖᕈᑎᑐᐃᓐᓇᐅᒻᒪᑕ ᒥᓂᔅᑕᓗ ᓂᕆᐅᒋᙱᓚᕋ ᓴᓪᓗᒋᐊᖓ ᓄᓇᕗᒻᒥᐅᓄᑦ ᐊᑭᖏᓐᓄᑦ ᐃᓪᓘᑉ, ᑭᓯᐊᓂ 
ᖃᐅᔾᔨᑎᖃᕋᑦᑕ, ᖃᐅᔨᒪᒐᑦᑕ ᐃᓪᓗᓕᕆᓂᕐᒥᑦ ᑖᓐᓇᑎᑐᑦ ᐃᓗᒧᑦ, ᐱᑕᖃᙱᑦᑎᐊᕋᑦᑕ. 
 
ᑖᓐᓇ ᐃᓪᓗᔅᓴᒧᑦ ᑎᑎᖅᑐᒐᖅᑎᒧᑦ, ᓲᖃᐃᒻᒪ ᐃᓪᓗᔅᓴᓄᑦ ᑎᑎᖅᑐᒐᖅᑏᑦ ᐅᖃᐅᔾᔨᔪᓐᓇᕐᒪᑕ ᑮᓇᐅᔭᑎᒍᑦ 
ᐸᕐᓇᐅᑎᔅᓴᓂᒃ, ᓇᒻᒥᓂᖅ ᖃᐅᔨᓇᓱᐊᓕᕐᓗᒋᑦ. 
 
ᐅᖃᕋᓱᐊᖅᐳᖓᓕ ᐃᓪᓗᔅᓴᓄᑦ ᑎᑎᖅᑐᒐᖅᑏᑦ 5 ᐅᕝᕙᓘᓐᓃᑦ 6%-ᓂᒃ ᐃᓚᒋᐊᖅᓯᔪᓐᓇᕐᒪᑕ ᐅᕝᕙᓘᓐᓃᑦ 
ᐃᓚᙵᖅᓯᒋᐊᕐᓗᑎᒃ ᖃᐅᔨᒪᔪᖓ ᐊᒃᓱᕈᑦᑎᐊᕋᕕᑦ ᖃᐅᔨᒪᔪᖓᓗ ᐃᖅᑲᓇᐃᔭᖅᑎᑎᑦ ᐊᒃᓱᕈᑦᑎᐊᕐᒪᑕ 
ᐃᓪᓗᔅᓴᕐᒧᑦ ᐊᒻᒪ ᑮᓇᐅᔭᑎᒍᑦ ᐸᕐᓇᐅᑎᓄᑦ. 
 
ᑭᓯᐊᓂ ᑕᒪᓐᓇ ᐅᖃᐅᓯᕆᓗᐊᕈᒪᙱᓇᒃᑯ, ᑭᓯᐊᓂ ᒥᓂᔅᑕ ᐲᑯ, ᒥᓂᔅᑕ ᐱᓕᕆᐊᖃᖅᑐᖅ $55-ᒥᓕᐊᓄᑦ 
ᐱᓕᕆᐊᕐᒧᑦ, 10% ᑐᑭᖃᖅᐳᖅ $5-ᒥᓕᐊᓂᒃ. ᑕᒪᓐᓈ ᑐᑭᖃᖅᐸ ᐅᖓᑖᓅᖅᐱᑖ 20%-ᓂᒃ, ᑐᑭᖃᖅᐹ 
ᕿᓂᕆᐊᖃᕐᓂᐊᕋᑦᑕ $5 ᐅᕝᕙᓘᓐᓃᑦ 10 ᐅᕝᕙᓘᓐᓃᑦ 20-ᒥᓕᐊᓂᒃ, ᓇᑭᙶᕐᓂᐊᖅᐸᑦ? 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᑎᒍᑦ ᐸᕐᓇᐅᑎᖏᓐᓃᙶᕐᓂᐊᖅᐹᑦ, ᐅᕝᕙᓘᓐᓃᑦ ᐃᑯᐱᕝᕕᓕᕆᔨᒃᑯᑦ 
ᑮᓇᐅᔭᖏᓐᓂᑦ, ᐅᕙᙶᕐᓂᐊᖅᐹᑦ ᐸᕐᓇᐅᑎᓂᒃ ᐅᕝᕙᓘᓐᓃᑦ ᐊᓯᖏᓐᓂᑦ ᐸᕐᓇᐅᑎᓂᒃ? 
 
ᑕᐃᒫᒃ ᑐᑭᓯᓇᓱᐊᑐᐃᓐᓇᖅᐳᖓ, ᐊᖏᖅᑲᐅᒐᕕᑦ, $55-ᒥᓕᐊᓂᒃ ᐸᕐᓇᐃᒐᓱᐊᕆᐊᖃᕋᑦᑕ, ᑭᓯᐊᓂ ᒪᓕᒐᓕᐅᖅᑎ 
ᐊᖏᕈᑎᖃᖅᑐᓂ ᑮᓇᐅᔭᑎᒍᑦ ᐸᕐᓇᐅᑎᓂᒃ ᐊᒻᒪ ᐱᓕᕆᐊᕐᒧᑦ ᑕᐃᒪᓐᓇᑎᒋ, ᖃᐅᔨᔭᐅᑎᒐᓱᑦᑕᒻᒪᕆᒋᒐᒃᑯ, 
ᑭᒃᑯᑐᐃᓐᓴᐃᑦ ᖃᐅᔨᒪᒻᒪᑕ ᑕᒪᑐᒥᖓ ᐱᒻᒪᕆᐅᑎᑦᑎᒐᑦᑕ, ᐱᒻᒪᕆᐅᑎᒃᑲᒃᑯ ᒪᓕᒐᓕᐅᖅᑎᐅᓪᓗᖓ ᑕᒪᓐᓇ 
ᐱᓕᕆᐊᖅ. ᑕᒪᓐᓇ ᑭᓲᖅᑰᙱᑦᑑᒐᓗᐊᖅ ᑭᓇᑐᐃᓐᓇᕐᒧᑦ ᖃᓪᓗᓈᑦ ᓄᓇᖓᓐᓃᑦᑐᒧᑦ, $55-ᒥᓕᐊᓐ 
ᐋᓐᓂᐊᕕᒻᒧᑦ. 
 
ᑕᒪᓐᓇᓕ ᑕᑯᓐᓇᑕᒃᑯ ᓴᖅᑭᐸᓪᓕᐊᓂᖓ ᐊᕐᕌᒎᓂ 5 ᐅᕝᕙᓘᓐᓃᑦ 6-ᓄᑦ ᑖᓐᓇ ᐋᓐᓂᐊᕕᔅᓴᖅ, ᑲᖏᖅᖠᓂᕐᒥᑦ 
ᖃᐅᔨᒪᔭᓪᓚᕆᐅᓕᑕᐃᓐᓇᓚᐅᖅᑯ, ᑐᔅᓯᕋᓕᕐᖓᑕ ᐊᑭᑦᑐᕋᐅᑎᔪᓂᑦ, ᐄ, ᖃᐅᔨᒪᕗᖓ ᖃᑦᑎᕌᕐᓂᐊᕐᒪᖔᑕ 
ᑕᒪᓐᓇᓗ ᑎᑎᕈᓐᓇᓕᖅᑐᒍ ᑖᒃᑯᓄᖓ ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ. ᖃᐅᔨᒪᓪᓗᖓ ᐆᑦᑑᑎᑐᐃᓐᓇᐅᒻᒪᑦ. 

ᑕᐃᒪᓐᓇᓕ ᐊᐱᕆᕗᖓ ᔫᒥ ᐃᓕᓐᓂᐊᕐᕕᐅᑉ ᒥᔅᓵᓄᑦ; ᐊᑭᖃᓚᐅᕐᖓᑦ $13-ᒥᓕᐊᓐ. 
ᓇᓪᓕᐅᒃᑯᒫᖃᕐᑎᑕᐅᓚᐅᖅᑯ $10-ᒥᓕᐊᓐᓄᑦ ᐊᒻᒪᓗ ᓇᓂᓯᒃᑲᓐᓂᕆᐊᖃᕐᑐᑕ $3-ᒥᓕᐊᓐᓂ. ᒫᓐᓇ 
ᐃᖅᑲᓇᐃᔭᖅᑎᑖᕋᓱᓐᓂᕐᓂᑦ ᓄᖅᑲᖃᑎᑦᑎᑲᐃᓐᓇᖅᑯᒍᑦ, ᐊᒻᒪᓗ ᐃᖅᑲᓇᐃᔭᖅᑐᓂ ᓄᖅᑲᑎᑦᑎᓗᑕ ᐊᒻᒪᓗ 
ᒥᑭᓪᓕᒋᐊᖅᑎᑦᑎᓗᑕ ᐃᓕᓐᓂᐊᕐᓂᓕᕆᔨᒃᑯᑦ ᑮᓇᐅᔭᖏᓐᓂ $4-ᒥᓕᐊᓂᑦ. ᖃᐅᔨᒪᕗᑎᑦ, ᐅᖃᕈᒪᔭᕋ, 
ᐃᓚᓯᒋᐊᖃᕈᑦᑕ $10-ᒥᓕᐊᓂᑦ ᑕᕝᕗᖓ ᐋᓐᓂᐊᕕᔅᓴᒧᑦ, ᓇᑭᑦ ᑮᓇᐅᔭᓂᑦ ᐱᓂᐊᖅᑭᑕ? 
 
ᖃᐅᔨᒪᔪᐃᓐᓇᐅᕗᒍᑦ ᓇᑭᓐᖔᓂᐊᕐᒪᖔᖅ. ᐃᓕᓐᓂᐊᕐᓂᓕᕆᔨᒃᑯᓃᓐᖔᓂᐊᖅᑯ; ᓴᓇᔪᓕᕆᔨᒃᑯᓃᓐᖔᓂᐊᖅᑯ 
ᑕᐃᒪᐃᑦᑐᒐᓚᓐᓂᓪᓗ. ᑕᒪᓐᓇ ᐱᒻᒪᕆᐅᑎᑉᐸᕋ, ᒥᓂᔅᑕ ᐱᑯ, ᐃᓕᓐᓄᑦ ᐃᓕᕋᓵᕆᓐᖏᒃᑲᓗᐊᖅᑐᖓ. 
ᐊᐱᕆᒐᓱᑐᐃᓐᓇᖅᑲᒋᑦ. ᖃᐅᔨᒪᕖᑦ ᓈᒻᒪᒃᑲᔭᓐᖑᐊᖅᑐ ᑮᓇᐅᔭᐃᑦ ᐊᒻᒪᓗ ᑕᒫᓂᒐᓚᓐᓂᐊᖄ $55-ᒥᓕᐊᓂ, 
ᐅᖓᑖᓂᓪᓘᓐᓃ ᐊᑖᓂᓪᓘᓐᓂᑦ 5%-ᖓᓂᑦ. ᑕᒪᓐᓇᑐᐊᖅ ᖃᐅᔨᒍᒪᕙᕋ. 
 
ᒪᓕᒐᓕᐅᖅᑎᐅᓪᓗᖓ, ᐊᑲᐅᓐᖏᓕᐅᕈᑎᖃᕋᒪ ᐊᖏᕋᓱᑦᑐᖓ ᐊᖏᔫᑎᓄᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ, 
ᖃᐅᔨᒪᕗᑎᑦ, ᐆᑦᑑᑎᖃᑐᐃᓐᓇᕋᑦᑕ ᑖᓐᓇᓗ ᐅᖃᐅᓯᕆᔭᕗᑦ ᐆᑦᑑᑎᑐᐃᓐᓇᖅ ᑲᑉᐱᐊᒋᒐᒃᑯ. ᑕᐃᒪ, 
ᐃᖅᑲᓇᐃᔮᕆᕙᕋ ᑕᒪᒃᑯᐊ ᐆᑦᑑᑎᑐᐃᓐᓇᐃᑦ ᑕᒫᓃ ᑕᕝᕙᓂᓪᓚᕆᐅᖏᒃᑲᓗᐊᖅᑲᑕ 5%-ᖓᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᐅᓯᑐᐃᓐᓇᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐊᒋᕙᕋ ᒪᓕᒐᓕᐅᖅᑎᐅᔪᖅ ᐊᒻᒪᓗ ᐊᓯᖏᑦ 
ᒪᓕᒐᓕᐅᖅᑎᐅᔪᑦ ᖃᐅᔨᒍᒪᓂᖃᕐᖓᑕ ᑕᒪᔅᓱᒪᓐᖓᑦ ᓴᓇᔭᐅᓂᐊᖅᑐᒥᑦ. ᖄᖏᐅᑎᒍᒪᓚᐅᓐᖏᓚᖓᑦᑕᐅᖅ 
ᑕᕝᕗᖓ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᓴᖅᑭᑕᐅᑎᓪᓗᒋᑦ. ᐅᖃᕈᒪ 60 ᐅᕝᕙᓘᓐᓃᑦ 70-ᒥᓕᐊᓂᑦ ᐅᖓᑖᓅᖅᑲᑦ 
ᑕᕝᕙᓃ ᒪᓕᒐᓕᐅᖅᕕᒻᒦᔾᔮᓐᖏᓚᖓ ᐊᕐᕌᒎᓛᖅᑐᒥ ᐅᕝᕙᓘᓐᓃᑦ ᖁᓖᑦ ᐊᕐᕌᒎᐃᑦ ᐊᓂᒍᖅᑲᑕ. 
 
ᑭᓇ ᖃᐅᔨᒪᓐᖏᓚᖅ ᐅᕙᓃᓐᓂᐊᕐᒪᖔᖅ ᐊᒻᒪᓗ ᑕᒫᓂᒥᐅᑕᐅᓪᓗᖓ. ᑭᓇᑐᐃᓐᓇᕐᒥᑦ ᐅᖃᖁᔨᓐᖏᓚᖓ 
ᑕᕝᕘᓈᓪᓗᐊᖏᓐᓇᑦᑕ ᐅᓪᓗᓂᑦ ᐃᒪᐃᑦᑐᓂᑦ ᐅᕝᕙᓘᓐᓃᑦ ᑕᖅᑭᓂᑦ ᐅᕝᕙᓘᓐᓃᑦ ᐊᕐᕌᒎᓂᑦ. 
 
ᐅᖃᕋᐃᒐᒪ ᐃᓕᓐᓄᑦ ᐊᒻᒪᓗ ᓱᓕᑦᑎᐊᖅᑐᖓ ᐊᒻᒪᓗ ᐱᓪᓚᕆᑦᑐᖓ, ᐃᒃᓯᕙᐅᑖᖅ, ᐊᒻᒪᓗ ᒪᓕᒐᓕᐅᖅᑎᓄᑦ 
ᑕᕝᕙᓂ ᒪᓕᒐᓕᐅᕐᕕᑎᓐᓂ, ᐱᐅᓂᖅᐹᖑᔪᖅ ᐆᒃᑑᑎᐅᔪᖅ, ᐱᐅᓂᖅᐹᖑᔪᖅ ᐅᖃᖅᑕᐅᔪᓐᓇᖅᑐᑦ 
ᓴᓇᔪᓕᕆᔨᒃᑯᓐᓄᑦ, ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᑮᓇᐅᔭᓕᕆᔨᒃᑯᓐᓄᑦ, ᑎᑎᕋᐅᔭᖅᑎᓄᑦ, ᐃᓄᓐᓂ 
ᕿᑭᖅᑖᓗᒻᒥ ᑯᐊᐳᕇᓴᒃᑯᓃᑦᑐᓄᑦ ᐅᖃᐅᓯᐅᔪᖅ $50-ᒥᓕᐊᓐ ᓇᒻᒪᓐᓂᖃᓐᖏᒃᑲᓗᐊᕐᓗᓂᒧ 5%-ᖓᓂᑦ 
ᐱᔪᓐᓇᕐᓂᖃᖅᑯ ᑕᕝᕗᖓ ᓴᓇᔭᐅᓂᐅᓴᔪᓄᑦ. ᐊᒻᒪᓗ ᑖᒃᑯᐊ ᑮᓇᐅᔭᐃᑦ ᐅᖃᖅᓯᒪᔪᑦ ᑕᐃᒪᐃᓕᖓᑎᓐᓂᐊᖃᒃᑲ. 
ᐊᒻᒪᓗ ᐱᐅᓂᖅᓴᒥᑦ ᑲᑎᒪᔨᒧᑦ ᐅᖃᕈᓐᓇᓐᖏᓚᖓ ᖁᕕᐊᒋᓂᐊᖅᑕᔅᓴᕆᕙᐅᒃ. 
 
ᑐᓴᓚᐅᖅᓯᒪᓐᖏᓚᖓᓕ ᒥᓂᔅᑕ ᐃᖕ ᐅᖃᕐᑎᓪᓗᒍ ᓄᖅᑲᑎᑦᑎᓂᐊᕋᑦᑕ ᐃᖅᑲᓇᐃᔭᖅᑎᓂᑦ, ᒥᑭᓪᓕᒋᐊᖅᑎᑦᑎᓗᑕ 
ᑮᓇᐅᔭᓂᑦ $4-ᒥᓕᐊᓂᑦ ᐊᒻᒪᓗ ᑕᒪᓐᓇ ᓈᒻᒪᑦᑐᒋᓐᖏᓚᕋ ᐅᖃᐅᓯᕆᓗᒍ ᐃᓄᓐᓃᑦᑐᓂᑦ ᑲᑎᒪᔾᔪᑕᐅᑎᓪᓗᒍ. 
ᑭᓇᑐᐃᓐᓇᖅ ᑕᕝᕙᓂ ᒐᕙᒪᒥ ᐅᖃᓚᐅᖅᓯᒪᓐᖏᓚᖅ ᓄᖅᑲᑎᑦᑎᓂᐊᕐᓂᕋᕐᓗᓂ ᑮᓇᐅᔭᓂᑦ ᐱᔾᔪᑎᖃᕐᓗᓂ 
ᑭᓱᑐᐃᓐᓇᕐᓂᑦ. 
 
ᒥᓂᔅᑕ ᐃᖕ ᐅᖃᖅᓯᒪᕗᖅ ᐆᑦᑑᑎᒋᓗᒍ ᐅᑎᕐᓂᐊᕐᓂᕋᐃᓗᓂ ᑮᓇᐅᔭᓂᑦ ᐊᑐᓗᐊᕐᓂᑰᔾᔮᖏᑦᑐᒍᑦ ᐊᕐᕌᓂᐅᓛᖅᑐ 
ᐊᑐᕐᓗᒍ ᐱᓯᒪᔭᖏᓐᓂ ᑐᑭᓯᑎᑦᑎᒋᐊᕈᑎᐅᔪᓂᑦ. ᑕᒪᓐᓇᑦᑕᐅᖅ ᑐᑭᓯᓇᖅᑎᑕᐅᒋᐊᖃᖅᑐᖏᕙᕋ. 
 
ᑖᒃᑯᐊ ᑮᓇᐅᔭᐃᑦ ᐅᖃᖅᓯᒪᔪᑦ ᐅᑉᐱᕆᕙᒃᑲ. ᑕᒪᓐᓇ ᐃᖅᑲᓇᐃᔮᕆᓯᒪᓕᖅᑲᕋ 1995-ᒥᓂᑦ ᑲᔪᓯᑎᒋᐊᕋᓱᑦᑐᒍ. 
ᑕᒪᒃᑯᓂᖓ ᐱᔾᔪᑎᖃᕐᓗᑕ, ᐱᐅᓂᖅᐹᓂ ᐊᑐᖅᑕᐅᖁᔭᐅᓯᒪᔪᓂᑦ ᐊᒻᒪᓗ ᖃᓄᐃᑦᑑᓂᐊᕐᓂᖏᑕ 
ᖃᐅᔨᒪᔭᐅᓂᖓᓄᑦ ᐅᑉᐱᕆᕙᕋᓕ ᑕᐃᒪᓐᓇᓪᓗᐊᖑᓂᐊᖅᑐᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒪᒃᓖᓐ. 

ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ ᑐᔅᓴᕈᒪᑐᐃᓐᓇᖅᑲᐅᕗᖓ. ᓱᒻᒪᑦ 20-ᒥᓂᓯᒥ ᐊᑐᕋᑖᖅᑭᑕᓄ 
ᐅᖃᐅᓯᖃᕐᑐᓄᒃ, ᒥᓂᔅᑕ ᐱᑯ? 
 
ᐅᓐᓃᑦ, ᐅᓇ ᑭᖑᓪᓕᖅᐹᖑᓂᐊᖅᑯ ᐊᐱᖅᑯᓯᕐᓂᑦ ᑕᒪᔅᓱᒪ ᒥᔅᓵᓄᑦ. ᑕᒪᓐᓇ ᑲᑎᑦᑐᒍ ᓴᓇᔭᐅᓂᐅᓂᐊᖅᑐᓄᑦ 
ᐊᑭᖏᑦ ᐱᖓᓱᓂᑦ ᓄᑖᓂ ᐋᓐᓂᐊᕕᔅᓴᓂᑦ ᐊᒥᓱᕈᕆᐊᖅᓯᒪᕗᑦ $91-ᒥᓕᐊᓂ ᑕᕝᕗᖓᑦ $103-ᒥᓕᐊᒧᑦ. ᑭᓱᒧᑦ 
ᐊᒥᓱᕈᕆᐊᖅᓯᒪᕚ $10-ᒥᓕᐊᓂᑦ? ᒥᓂᔅᑕᐅᔪᖅ ᖃᓄᖅ ᐱᔪᓐᓇᐅᑎᖃᕋᓱᓐᓂᐊᖅᑲ ᑕᒪᒃᑯᐊ ᐊᑭᒋᔭᖏᑕ 
ᑲᑎᑕᐅᓂᖏᑦ ᐊᒥᓱᕈᕆᐊᐸᓪᓕᐊᖏᒃᑲᓗᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᑦᑐᑑᑕᐅᕗᑦ ᓱᒻᒪ ᐊᑭᑦᑐᕆᐊᖅᓯᒪᒻᒪᖔᑕ ᑖᒃᑯᓄᖓ 
ᓴᓇᔭᐅᓂᐊᖅᑐᓄᑦ, ᐅᖓᕙᕆᐊᖅᑕᐅᓂᖓᓄᑦ. ᓱᖅᑯᐃᓱᑉᐲᑦ ᐱᒋᐊᕋᑦᑕ 1999 ᐃᒪᐃᑦᑑᓚᐅᖅᑯᑦ, 
ᐱᓇᓱᐊᓚᐅᖅᑯᒍᑦ ᑎᓴᒪᐃᔪᑦ ᑲᑐᔾᔨᖃᑎᒌᑦ ᐃᖅᑲᓇᐃᔭᖃᑎᒌᓪᓗᑎᑦ, ᐊᒻᒪᓗ ᑖᒃᑯᐊ ᐊᑭᖏᑦ 
ᐊᑭᑦᑐᐸᓪᓕᐊᓂᖏᓐᓄᑦ ᑕᐃᒫᒃ ᐊᑭᖏᑦ ᐊᒥᓱᕈᕆᐊᖅᓯᒪᕗᑦ. ᐃᓚᒋᐊᕈᑎᑕᖃᓚᐅᕆᕗᖅ $2-ᒥᓕᐊᓂ ᓴᒃᑯᑯᓐᓂ 
ᐱᔭᕇᕋᑦᑎᒍ ᑮᓇᐅᔭᐃᑦ ᐱᔭᐅᔭᕆᐊᓖᑦ, ᐅᕝᕙᓘᓐᓃᑦ ᑮᓇᐅᔭᐃᑦ ᐊᑭᓕᕆᐊᓖᑦ ᓴᒃᑯᑯᓐᓄ $2-ᒥᓕᐊᖑᓪᓗᑎᑦ. 
ᑕᒪᒃᑯᐊ ᐱᔪᓐᓇᐅᑎᖃᕐᑐᐃᓐᓇᐅᕗᑦ ᐊᑭᑦᑐᕆᐊᕐᓂᕐᒥᑦ ᓂᕆᐅᒋᓪᓗᒋᓪᓗ. ᐊᖏᔪᒻᒪᕆᒻᒥᓪᓕ ᐊᑕᐅᓯᕐᒥᑦ 
ᐱᑕᖃᕐᑐᒋᓐᖏᓚᕋ ᑕᒪᔅᓱᒧᖓ ᑭᓯᐊᓂ ᐅᖃᖁᕙᕋ ᑖᔅᓱᒧᖓ ᐊᖏᔪᓄᑦ ᐸᕐᓇᐃᕙᑦᑐᖅ. ᑕᒪᓐᓇ ᓱᓕᕚ ᐊᒻᒪᓗ 
ᐊᐱᕆᕙᕋ ᒥᔅ ᕗᕋᐅᓐ ᓱᓕᒻᒪᖔᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕗᕋᐅᓐ. 
 
ᕗᕋᐅᓐ: ᐄ, ᐃᒃᓯᕙᐅᑖᖅ, ᑕᒪᓐᓇ ᓱᓕᕗᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕗᕋᐅᓐ ᑕᐃᒪ … ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑉᐳᖓ ᑐᓴᕆᐊᖓ ᐊᒥᓲᓗᐊᕈᓐᓃᕐᒪᑕ ᐊᒥᒐᖅᑐᑦ ᑕᒪᑐᒧᖓ ᐅᕝᕙᓘᓐᓃᑦ 
ᑭᓱᑐᐃᓐᓇᕐᒧᑦ ᑭᓯᐊᓂ ᐱᓕᕆᐊᖑᕙᓪᓕᐊᓂᖅᑕᖃᖅᐹ ᐊᖏᕈᑎᖃᕐᓂᕐᒧᑦ ᒐᕙᒪᑐᖃᒃᑯᑦ ᑮᓇᐅᔭᖏᓐᓂᑦ 
ᐅᕝᕙᓘᓐᓃᑦ ᑮᓇᐅᔭᑎᒍᑦ ᐃᑲᔫᓂᐊᓂᒃ ᐋᓐᓂᐊᕕᒻᒨᖓᔪᓂᑦ?. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᕙᑦᑎᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᐱᔾᔪᑎᒋᓪᓗᒋᑦ 
ᐋᓐᓂᐊᕖᑦ ᐊᒥᒐᓗᐊᖅᓯᒪᔪᖅᑕᖃᕐᒪᑦ ᑮᓇᐅᔭᓂᒃ, ᒐᕙᒪᑐᖃᒃᑯᓐᓃᙶᖅᑐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒥᓂᔅᑕ ᐲᑯ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 400-ᓂᒃ 300-ᓄᑦ ᓄᖑᑉᐸᓪᓕᐊᒻᒪᑕ ᐊᐱᖅᑯᑎᔅᓴᒃᑲ, ᑲᔪᓯᓂᐊᖅᐳᖓ 300-
ᓄᑦ, ᖃᓄᖅ ᐊᓯᐊᒍᑦ ᐊᑐᕋᔅᓴᐅᕙᑦ ᐃᓱᒪᔅᓴᖅᓯᐅᕈᑎᔅᓴᐃᑦ ᑖᒃᑯᐊ ᐃᓪᓗᐃᑦ ᐊᐅᓚᓂᖃᑦᑎᐊᕐᓂᐊᕐᒪᖔᑕ ᐊᒻᒪ 
ᐃᖅᑲᓇᐃᔭᖅᑎᖏᑦ ᓈᒻᒪᑦᑎᐊᕐᓂᐊᕋᓗᐊᕐᒪᖔᑕ ᓴᓇᔭᐅᒌᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ. 

ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒐᕙᒪᑐᖃᒃᑯᑦ ᑐᓂᕐᕈᑎᖏᓐᓄᑦ, ᒥᔅᑕ ᓈᑦ 
ᐃᖃᓗᓐᓃᓚᕐᒪᑦ ᐃᖅᑲᐅᒪᖅᑰᖅᐳᖅ ᑲᑎᒪᔨ, ᒥᔅᑕ ᓈᑦ ᑐᓂᕐᕈᑎᖃᓚᐅᕐᒪᑦ ᐅᖓᑖᓃᐸᓗᑦᑐᓂᑦ $300-ᑕᐅᓴᓐ 
ᓄᑖᓄᑦ ᐋᓐᓂᐊᕕᑦᑎᓐᓄᑦ ᐃᑲᔫᑎᐅᓂᐊᖅᑐᓂᒃ ᐸᕐᓇᐃᓂᕐᒧᑦ, ᐃᓚᓕᐅᑎᓪᓗᒍ ᐋᓐᓂᐊᕕᒃ ᑕᒫᓂ ᐊᒻᒪ 
ᑲᖏᖅᖠᓂᕐᒥ, ᖁᔭᓐᓇᒦᖅᐸᕗᓪᓗ ᒐᕙᒪᑐᖃᒃᑯᑦ, 1%-ᒋᓪᓗᓂᐅᒃ ᐋᓐᓂᐊᕕᑦᑎᓐᓄᑦ. 
 
ᐃᒃᓯᕙᐅᑖᖅ, ᐊᐃᑉᐸᖓᓄᑦ ᐊᐱᖅᑯᑎᖓᓄᑦ ᐃᒃᓯᕙᐅᑖᖅ, ᐱᕙᓪᓕᐊᑎᑉᐸᓪᓕᐊᕙᕗᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐸᕐᓇᐅᑎᖏᑦ, ᖃᐅᔨᒪᒋᐊᖁᓪᓗᑕ ᐋᓐᓂᐊᕖᑦ ᐃᖅᑲᓇᐃᔭᖅᑎᖃᑦᑎᐊᖁᓪᓗᒋᑦ ᑕᒪᓐᓇᓗ ᐅᖃᐅᓯᐅᖃᑦᑕᖅᑐᓂ 
ᒪᓕᒐᓕᐅᕐᕕᒻᒥ ᒪᕐᕉᓕᖅᑑᓐᓂᒃ ᐅᓪᓘᓐᓂᒃ. 
 
ᐅᑉᐱᕈᓱᑦᑎᐊᖅᐳᒍᑦ, ᐃᒃᓯᕙᐅᑖᖅ, ᑖᒃᑯᐊ ᒪᓕᑦᑎᐊᕐᓂᐊᖅᑐᒋᓪᓗᑎᒃᑯ ᐊᑐᖁᔭᐃᑦ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐋᓐᓂᐊᕕᒻᒧᑦ ᐊᒻᒪ ᓱᓕᒃᑲᓐᓂᖅ ᓄᑖᖑᓂᖅᓴᒥᑦ ᐋᓐᓂᐊᕕᖃᕐᓂᕐᒧᑦ, ᖃᐅᔨᓂᐊᑐᐃᓐᓇᖅᐳᒍᑦ ᓲᕐᓗ, 
ᐃᓪᓗᓕᐅᕈᑦᑕ ᐋᓐᓂᐊᕕᒻᒥᑦ ᐊᒥᓱᕈᒃᑲᓐᓂᕋᔭᕐᒪᑕ ᐃᖅᑲᓇᐃᔭᖅᑎᖏᑦ, ᑕᒪᓐᓇ ᐱᔾᔪᑎᒋᓪᓗᒍ. 
 
ᐅᖃᒃᑲᓐᓂᕈᒪᕗᖓ ᐃᒃᓯᕙᐅᑖᖅ, ᕿᑭᖅᑕᓂ ᐋᓐᓂᐊᕕᒃ ᓘᑦᑖᓕᐊᕐᕕᑐᐃᓐᓇᐅᙱᒻᒪᑦ, ᐱᐅᔪᒻᒪᕆᐅᒋᐊᖓ 
ᑕᑯᓐᓇᕋᑦᑎᒍ, ᐃᓕᓐᓂᐊᕐᕕᐅᓯᓐᓈᕋᔭᖅᑐᓂ ᐋᓐᓂᐊᓯᐅᖅᑎᐅᓂᕐᒧᑦ ᐅᑭᐅᖅᑕᖅᑐᒥ. 
 
ᐊᓯᖏᓐᓂᑦ ᑕᐃᒪᐃᑦᑐᓂᒃ ᐋᓐᓂᐊᕕᑦᑕᖃᙱᒻᒪᑦ ᓴᓇᔭᐅᔪᓂᑦ ᐅᑭᐅᖅᑕᖅᑐᒥ, ᐊᑐᕋᔅᓴᐅᒃᑲᓂᖅᑐᓂ ᐊᓯᖏᓐᓄᑦ, 
ᓯᓚᑦᑐᓴᕐᕕᕐᔪᐊᕐᒧᑦ ᐊᒻᒪ ᐃᓕᓐᓂᐊᖅᑎᑦᑎᓂᕐᒧᑦ ᓯᓚᑦᑐᓴᕐᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒥᓂᔅᑕ ᐲᑯ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᕗᖓ ᑕᐃᒪᓐᓇ ᐅᖃᓕᒪᒻᒪᑦ ᐱᐅᔪᒻᒪᕆᐅᓂᐊᕐᓗᓂ ᐃᓪᓗ. 
ᓇᓗᓇᙱᑦᑐᖅ ᐱᒡᒐᓇᙱᓂᖅᓴᐅᓂᐊᕐᒪᑦ, ᑕᐃᒪᐃᑦᑐᒥᑦ ᐋᓐᓂᐊᕕᖃᖅᑎᓪᓗᑕ 
ᐃᓕᓐᓂᐊᖅᑎᑦᑎᑲᓐᓂᕈᓐᓇᕋᔭᕋᑦᑕ ᓄᓇᓕᒻᒥᐅᓂᑦ, ᓇᒻᒥᓂᖁᑎᑖᕐᓗᑎᒃ ᓄᓇᕗᒻᒥ. 
 
ᑕᒪᑐᒧᖓ ᑖᒃᑯᐊ ᐱᖓᓱᑦ ᐋᓐᓂᐊᕖᑦ ᐱᑕᖃᕆᐊᓕᒻᒪᕆᐅᒻᒪᑕ, ᐃᑲᔪᖅᓱᖅᑕᐃᓐᓇᕆᕙᒃᑲ, ᐅᖃᖃᑦᑕᕋᒪ, ᒥᓂᔅᑕ 
ᐲᑯ ᖃᖓᑐᐃᓐᓇᖅ ᐊᑐᑐᐃᓐᓇᕆᐊᖃᕋᒃᑯ ᐋᓐᓂᐊᕕᒃ ᖃᓪᓗᓈᑦ ᓄᓇᖓᓐᓅᙱᖔᕐᓗᖓ ᐋᓐᓂᐊᕕᓕᐊᕐᓗᑕ. 
 
ᑖᒃᑯᐊ ᐋᓐᓂᐊᕖᑦ ᒪᑐᐃᖓᓕᖅᐸᑕ ᒥᓂᔅᑕ ᐲᑯ, ᐊᓚᐅᓚᑦᑎᓂᕐᒧᑦ ᐊᑭᖃᕋᔭᕐᒥᒻᒪᑕ ᖃᐅᔨᒪᔪᖓ 
ᕿᓚᒻᒥᐅᓗᐊᕐᒪᑦ ᐅᖃᐅᓯᕆᒋᐊᖓ ᐊᐱᖅᑯᑎᒋᒋᐊᖓ ᑭᓯᐊᓂ ᓇᓗᓇᙱᑦᑐᖅ ᑭᓇᑐᐃᓐᓇᕐᒧᑦ ᑕᒪᓐᓇ 
ᖃᐅᔨᒋᐊᖅᑕᐅᒻᒪᑦ ᐋᓐᓂᐊᖅᑐᓕᕆᔨᒃᑯᓐᓂᑦ, ᖃᓄᖅ ᓇᓚᐅᑦᑖᖅᓯᒪᕕᓯ ᐊᐅᓚᑦᑎᓂᕐᒧᑦ ᐊᒻᒪ 
ᐋᖅᑭᐅᒪᐃᓐᓇᕈᑎᓄᑦ ᐊᑭᐅᒐᔭᖅᑐᓂᒃ ᑖᒃᑯᓄᖓ ᐋᓐᓂᐊᕕᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒪᒃᓖᓐ. ᖃᐅᔨᒪᒋᑦ ᒪᒃᓖᓐ ᐱᕕᔅᓴᖃᕐᕖᑦ ᐃᓱᓕᒻᒪᑦ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᒃᓖᓐ ᓱᓕᕗᖅ ᐊᔾᔨᒌᙱᑦᑑᑎᐅᒻᒪᑕ ᐱᔾᔪᑎᔅᓴᐃᑦ 
ᐊᒻᒪ ᐊᓪᓚᕝᕕᓕᕆᔾᔪᑏᑦ ᐃᑲᔪᖅᓱᕈᑏᑦ ᓄᑖᓄᑦ ᐋᓐᓂᐊᕕᓐᓄᑦ. ᐃᓚᖓᑦ ᐱᔾᔪᑎᖃᕋᔭᖅᐳᖅ ᐃᓱᒪᓕᕆᕕᒃ  

ᐃᓪᓕᕈᓯᖅ ᐊᒻᒪ ᓇᓗᓇᙱᖅᑐᖅ ᑲᑎᒪᔨᐅᑉ ᐊᑐᕈᓐᓇᖅᓯᒐᔭᕐᒪᒍ ᐊᕐᕌᒎᓂᐊᖅᑐᒥᑦ. 
 
ᐊᐅᓚᑦᑎᓂᕐᒧᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ ᑮᓇᐅᔭᐃᑦ ᐸᕐᓇᐅᑏᑦ ᐅᖃᐅᓯᕆᓯᒪᔭᖏᑦ ᒥᓂᔅᑕ ᐃᖕ, 
ᒥᓂᔅᑕᐅᓪᓗᓂ ᑮᓇᐅᔭᓕᕆᓂᕐᒧᑦ ᓴᖅᑭᕐᓂᐊᖅᑐᓂᒋᑦ, ᐊᒥᓲᓂᖅᓴᐃᑦ ᑮᓇᐅᔭᐃᑦ 2004/2005-ᒧᑦ 
ᐊᑭᑦᑐᕆᐊᕐᓂᖏᓐᓄᑦ ᐊᐅᓚᑦᑎᓂᕐᒧᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ ᐊᑭᐅᔪᑦ. 
 
ᐃᓗᐊᓂ ᑕᒪᐃᓂ ᐱᒻᒪᕆᓕᕆᓂᕐᓂ, ᐃᑦᓯᕙᐅᑕ, ᐱᓕᕆᒌᖅᓯᒪᓇᑕ ᓱᓕ ᑲᑎᑦᑐ ᐳᖅᑐᓯᓂᖏᓐᓄᑦ ᐃᓗᐊᓂ 
ᐊᐅᓚᔾᔪᑎᖏᓐᓄᑦ ᐃᖏᖅᕋᔾᔪᑎᖏᓐᓄᑦ ᐊᑭᖏᑦ ᖃᓄᐃᓕᖓᓂᕆᔭᖏᓄᑦ ᐅᑯᓇᓂ ᐱᓕᕆᔨᖏᑦᑕ 
ᓇᓪᓕᐊᓃᓐᓂᖏᓂ ᑕᐃᒫᕈᓘᔭᖅᓗ. ᐅᕙᒍᑦ ᐃᓱᒪᒐᑦᑕ, ᐆᑦᑑᑎᓗᒍ, ᖃᓄᐃᓕᖓᓂᕆᔭᖏᑦ ᐃᓕᖓᓂᖃᕐᑐᐃᑦ 
ᐊᒻᒪ ᖃᑦᓯᐅᓂᖏᓐᓄᑦ ᖃᓄᐃᓪᓗᐊᖅᓂᖏᓄᑦ ᐃᓪᓗᐃᑦ ᑲᖏᖠᓂᖅᒥ, ᐃᖃᓗᑦᑑᑦᓯᐊᖅᒥ, ᐊᒻᒪ ᐃᖃᓗᖕᓂ, 
ᓴᕿᐸᓪᓕᐊᔪᓂ, ᐱᓇᓱᐊᕆᐊᖃᕋᑦᑕ ᓇᑲᑎᖅᓗᒋ ᐃᓚᖏᓐᓄ ᐊᑭᖏᓄ, ᐱᔾᔪᑎᒋᑦᓱᒍ ᐱᓕᑦᓯᒍᓐᓇᔾᔮᖏᓇᑦᑕ 
100ᐳᓴᖕ ᐊᐅᓪᓚᔨᐊᕆᕙᑕᑎᖕᓄᑦ. 
 
ᖃᓄᐃᒋᐊᕈᓐᓇᕐᓱᑕ ᐊᐅᓪᓚᐸᑦᑐᑦ ᑕᒪᐅᖓ ᐊᒻᒪ ᐱᔨᑦᓯᖅᑕᐅᓗᑎ ᐱᔨᑦᓯᕆᐊᓕᖕᓄᑦ ᐅᕙᒎᓗᑕ, ᐊᒻᒪᑦᑕᐅᖅ, 
ᓱᓕᒋᐊᑲᓐᓂ, ᐊᑉᐸᐃᓚᖓᒻᒪᑕ ᐃᓚᖏᓐᓄᑦ ᐊᑭᖏᓐᓄᑦ. ᑕᒪᒃᑯᐊᑦᑕᐅᖅ ᖃᓄᐃᑑᓂᖏᑦ ᐱᐅᖅᓱᐊᓐᓂ ᐊᑑᑎᓗᒋ 
ᐃᓕᖓᔪᑦ ᐳᖅᑐᓯᕙᓪᓕᐊᔪᑦ ᐱᓕᕆᔨᑦ ᑕᒃᑯᓇᓂ ᐃᓪᓗᓂ. ᑕᐃᒪᐃᒧᓪᓗ ᕿᒥᖅᕈᓇᑦᓯᒪᔪᒍᑦ ᒫᓐᓇᐅᔪᖅ. ᐊᒻᒪ 
ᐃᒪᐃᒻᒪ ᑲᔪᓯᖏᓐᓇᕐᓱᓂ ᐃᒪᐃᒻᒪᓪᓗ ᐱᓕᕆᑦᓱᑎᒍᑦ. 
 
ᖃᐃᖁᑦᓱᒍ ᑲᑎᒪᔨ ᓄᑖᖅ ᐋᓐᓂᐊᖅᕕᑦᓴ ᒪᑐᐃᖃᑦ 2006ᒥ ᐅᐸᒍᑎᓛᖁᓪᓗᒍ ᕿᒥᖅᕈᓇᓛᕐᒪ ᐊᔾᔨᐅᖏᑦᑐᒥ 
ᐃᓪᓗᕈᓯᖅᒥ ᐃᒪᐃᒻᒪᓪᓗ ᐸᖅᓇᐃᕐᓯᒪᒋᐊᖃᓛᕐᓱᑎᒍ ᑖᑦᓱᒧᖓ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐱᕕᖃᑎᒋᐊᑲᓂᕐᓂᐊᕋᒃᑭ ᑮᑕᑲᐃᓐᓇᐅᒐᓗᐊ, ᓱᓕᒃᑲᓐᓂᖅ, ᒪᒃᓖᓐ. ᐱᑕᖃᕐᒪ 
ᐊᓯᒃᑲᓂᕐᓂ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᑐᖓᓇᑦᓯᐊᖁᑎ ᐅᕙᓐᓄᑦ ᐊᒻᒪ ᖁᔭᒋᑦᓱᒋᑦ. ᐊᒻᒪ ᐄᖕ, ᑭᖑᓂᖃᓈᕐᓯᓯᒪᔭᒋᑦ, 
ᖁᕕᐊᑦᓱᖓᓗ ᐅᑎᕋᕕ ᐱᔾᔪᑎᒋᑦᓱᒍ ᐱᑦᑕᓯᐊᕐᓱᑎ ᐃᑦᓯᕙᐅᑕᐅᕙᒃᑲᕕ. 
 
ᑕᒪᑐᒧᖓ, ᓇᐃᑑᑦᓱᓂ ᐅᖃᐅᓯᑐᐃᓐᓇᖅ ᒥᔅᑕ ᐱᑰᒧ. ᐅᑯᓇᓂ ᐋᓐᓂᐊᖅᕕᑦᓴ ᐱᔭᕇᖅᑕᐅᔪᑦᓴᒫᖅ 2006ᒥ, 
ᐱᔪᒪᒋᐊᑲᓐᓂᓂᐊᖁᖓ, ᐊᓕᐊᓇᐃᒍᓱᓛᕐᓱᖓ ᐅᐸᒍᑎᓛᕆᐊᒧ ᐳᓛᕆᐊᕐᓗᒍ ᓇᔫᑎᓕᖃᑦ ᐊᔾᔨᐅᖏᑦᑐᒥ 
ᐃᓪᓗᕈᓯᖅᒥ. ᖁᔭᓐᓇᒦᒃ, ᐃᑦᓯᕙᐅᑕ. ᑕᐃᒪᑐᐊᖅᓗ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᐅᖃᐅᓯᑐᐃᓐᓇᖅ. ᒫᓐᓇᐅᔪᖅ ᐱᕕᖃᑎᓐᓂᐊᕋᒃᑯ ᕼᐊᕕᐅᔭᖅ. 
ᐊᐱᖁᑏᑦ? ᐱᑕᖃᕈᓐᓃᑦᑐᑦᓴᐅᒻᒪ ᐊᓯᒃᑲᓐᓂᖏᓐᓄ ᐅᖃᐅᓯᑦᓴᓄᑦ ᒫᓐᓇᐅᔪᖅ. ᐅᑎᖅᕕᒋᓗᒍ 10-5. ᐱᒻᒪᕆᐅᔪᑦ. 
ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᒪᑉᐱᒐᖅ 10-6, ᖃᓄᐃᓕᖓᓂᕆᔭᖏᑦ ᐅᑯᓴᓂ ᐱᒻᒪᕆᐅᔪ ᑲᑎᑦᑐᓂ, ᕿᑭᑦᑖᓗ, 
21,146.00ᑕᐅᓴᓐ ᑖᓚᐃᑦ. ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᒪᑉᐱᖅᓗᑕ ᒪᑉᐱᒐᖅ 10-7. ᐊᐅᓚᑦᓯᔨ ᖃᓄᓕᖓᓂᕆᔭᖏ ᐱᒻᒪᕆᐅᔪᓄᑦ, 
ᑭᕙᓪᓕᖅᐸᓯᖕᒧᑦ. ᑲᑎᑦᑐᑦ ᖃᓄᐃᑑᓂᖏᑦ 4,401.00ᑕᐅᓴᓐ ᑖᓚᐃ. ᒪᒃᓖᓐ. 

ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᓇᐃᑦᑐ ᐅᖃᐅᓯ ᓱᓕᒃᑲᓐᓂ. ᖃᐅᔨᒪᔪᖓ ᐊᐱᖅᓱᓇᓂᕆᔭᕋ 
ᐊᓂᒍᖅᓯᒪᓕᕐᑑᒐᓗᐊᖅ ᑭᕙᓪᓕᖅᐸᓯᖕᒥ ᓱᓇᒃᑯᑎᖏᓐᓄᑦ ᐊᒻᒪ ᓄᓇᓯᐅᑎᓄᑦ. ᑕᒪᒃᑯᐊ ᓄᓇᓯᐅᑏᑦ ᐃᓕᖓᔪᑦ 
ᐅᖁᒪᐃᓐᓂᓂᐊᕕᖕᓄᑦ, ᐅᕝᕙᓗ ᐃᓕᖓᕙᑦ ᐊᕕᑦᓯᒪᓂᖏᑎᖑ ᐊᓪᓚᕕᖕᓂ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᒪᒃᓖᓐ, ᐊᑏᒍᖅ ᖃᐅᔨᒪᒋᑦ ᐊᓯᐊᓃᓐᓂᕐᓂ. ᑕᐃᒪᐃᒧ ᐱᕕᖃᑲᓂᕐᑐᑎ 10ᒥᓇᔅᓄ 
ᖁᓕᒋᐊᑲᓂᖓᒍᑦ. ᐃᓗᐊᓃᑦᑐᒍ ᓄᑖᖅ ᓇᓗᓇᐃᕐᓯᒪᔪᓂ ᐊᐱᖅᓱᓇᓐᓂᕐᓂ ᐊᑑᑎᒍᓐᓇᕐᑕᓐᓂᐅᕕ. ᐃᒻᒪᖃ 
ᑕᐃᒪᐃᒍᒪᒍᕕᑦ. ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᐊᑑᑎᓂᐊᕐᑐᒍ ᐊᕕᑦᑐᓗᒋᑦ ᓇᒻᒪᖏᑎᒍᑦ. ᐃᑦᓯᕙᐅᑖ, 
ᖃᓄᐃᓪᓗᐊᖅᑎᒋᓂᖏᑦ ᑖᒃᑯᓇᓂ ᐃᒪᐃᑐ ᓱᓇᒃᑯᑎᖏᓐᓄᑦ, ᐊᒻᒪ ᐊᕕᑦᑐᓂᐊᕐᓱᑎᒍᑦ ᖃᑦᓯᐅᓂᖏᓄᑦ 
ᓄᓇᓯᐅᑏᑦ. ᓱᓕᔪᕆᔭᒃᑯᓪᓕ ᐃᒪᐃᒻᒪ ᐊᒥᓲᓗᐊᖅᑐᑦᓴᐅᖏᑦᑐᐃᑦ. ᐱᓕᑦᓯᒍᓐᓇᓂᐊᕐᓱᑕ ᐃᒪᐃᒻᒪ ᑲᑎᒪᔨᒧ 
ᖃᐅᑉᐸ ᐅᓪᓛᖓᓂ ᐃᖃᓗᖕᓂ ᑲᑎᒪᓂᖅᒥ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᐱᑕᖃᕈᓐᓃᖅᒪ ᖁᒻᒧᐊᑦᓯᓯᒪᔪᒥ ᑕᓕᖅᒥᓂ. ᐊᐱᖁᑏᑦ? 10-7. 
ᓇᓗᓇᐃᖅᓯᒪᓂᖏ ᐱᒻᒪᕆᐅᔪᓄᑦ, ᕿᕙᓪᓕᖅᐸᓯᖕᒧᑦ, 4,401.00ᑕᐅᓴᓐ ᑖᓚᐃ. ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᒪᑉᐱᒐᖅ 10-8. ᐊᐅᓚᑦᓯᔨᖏᓐᓂ. ᑲᑎᑦᑐ ᖃᓄᐃᑦᑐᓂ ᐱᔪᓐᓇᕈᑎᓂ ᐆᒧᖓ 
ᕿᑎᖅᒥᐅᐸᓯᖕᒧᑦ. 3,088.00ᑕᐅᓴᓐ ᑖᓚᐃ. ᕼᐊᕕᐅᔭᖅ. 
 
ᕼᐊᕕᐅᔭᖅ: ᖁᔭᓐᓇᒦᒃ, ᐃᑦᓯᕙᐅᑕ. ᕿᑎᖅᒥᐅ ᐋᓐᓂᐊᖅᕕᓕᐊᕐᑐᓄᑦ ᑐᔪᒻᒥᕕ. ᐅᓪᓗᒥᒋᐊᖅ ᐅᖃᖃᐅᑦᓱᖓ 
ᐱᔭᕆᐊᖃᓂᑎᖕᓄ ᑕᒪᒃᑯᓄᖓ ᐊᑯᓐᓂᖏᓐᓄᑦ. ᐃᓗᐊᓃᑉᐹᑦ ᐃᒪᐃᒻᒪ 500,000ᑕᐅᓴᓐ ᑖᓚᐃ ᐅᕝᕙᓗ 
ᐱᓂᐊᕿᒋᑦ ᓇᑭᒃᑭᐊᖅ ᐱᔾᔪᑎᒋᑦᓱᒍ ᐃᓚᖏᑦ ᐅᖃᐅᓯᕆᖅᑲᐅᔭᕗᑦ ᐅᐊᑦᑎᐊᕈ ᐊᓯᖏᓐᓄᑦ ᐋᓐᓂᐊᕕᓕᐊᖅᑐᓄᑦ 
ᑐᔪᕐᒥᕕᓐᓄᑦ ᐊᓯᖏᓐᓂᑦ ᓄᓇᓖᑦ ᐊᕕᑦᑐᖅᓯᒪᔪᓂᑦ ᓯᓚᑖᓐᓂᑦ ᑖᒃᓱᒪᑉ ᒐᕙᒪᐅᑉ ᓄᓇᕗᒻᒥ ᑕᐃᒪᐃᒻᒪᑦ 
ᐅᖃᑐᐃᓐᓇᖅᐳᖓ ᖃᐅᔨᒪᒋᐊᖁᔨᓪᓗᖓ ᐃᓂᔅᓴᖃᑦᑎᐊᕋᓗᐊᕐᒪᖔᑕ ᑕᐃᒃᑯᐊ. 
 
ᖃᐅᔨᒪᒋᐊᕈᒪᑐᐃᓐᓇᖅᐳᖓ ᐱᔾᔪᑎᒋᓪᓗᒍ ᒥᑭᓂᖅᓴᐅᖅᑰᔨᒻᒪᑕ. ᖃᐅᔨᒪᒍᒪᑐᐃᓐᓇᖅᑐᖓ 
ᐃᓂᔅᓴᖃᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ $500-ᑕᐅᓴᓐ ᑮᓇᐅᔭᑎᒍᑦ ᐸᕐᓇᐅᑎᓂᒃ ᕿᑎᕐᒥᐅᓂᑦ 
ᐋᓐᓂᐊᕕᒻᒧᑦ ᐱᓪᓗᒍ ᐋᓐᓂᐊᕕᖁᑎᒋᒐᑦᑎᒃᑯ, ᓇᒻᒥᓂᕆᒐᑦᑎᒃᑯ, ᐃᓕᓐᓂᐊᖅᑎᓄᑦ ᑐᔪᕐᒥᕕᐅᑉᐸᑦ ᑕᐃᒪᐃᒻᒪᑦ 
ᒥᓕᐊᓐ ᐊᕝᕙᖏᓐᓂᑦ ᐸᕐᓇᐅᑎᓅᖅᓯᓯᒪᕗᒍᑦ ᑕᐃᒪᐃᒻᒪᑦ ᑕᑯᓚᐅᙱᓚᒍᑦ ᐊᓯᖏᓐᓂᑦ ᑮᓇᐅᔭᓂᒃ ᐊᕐᓇᐅᑎᓂᒃ 
ᑖᒃᑯᓄᖓ ᐋᓐᓂᐊᕕᓐᓄᑦ ᐱᓪᓗᒍ ᐊᑐᖅᑐᐊᖅᐸᑲᑦᑎᒃᑯ, ᑮᓇᐅᔭᐃᑦ ᐊᐅᓚᓂᖏᑦ. 
 
ᖃᐅᔨᒪᒋᐊᕐᓂᐊᖅᐳᒍᑦ, ᐃᒃᓯᕙᐅᑖᖅ, ᑲᑎᒪᔨᐅᑉ ᐊᐱᖅᑯᑎᒋᔭᖏᓐᓄᑦ ᐃᓂᔅᓴᖅᑕᖃᑦᑎᐊᖁᓪᓗᒍ 
ᐊᐱᖅᑯᑎᒋᔭᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒥᓂᔅᑕ ᐲᑯ. ᐅᖃᐅᓯᔅᓴᖅᑕᖃᒃᑯᓂᖅᐹ 10-8-ᒧᑦ. ᑲᑎᑦᑐᒋᑦ 
ᕿᑎᕐᒥᐅᓄᑦ. $3-ᒥᓕᐊᓐ 88-ᑕᐅᓴᓐ. ᐊᖏᖅᐱᓰ? 
  
ᐃᓚᖏᑦ ᑲᑎᒪᔩ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᐅᑎᕐᓗᑕ ᑲᑎᑦᑐᒋᑦ ᐱᖁᑎᓪᓚᑦᑖᓄᑦ. $28-ᒥᓕᐊᓐ, 635-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᐅᑎᕐᓗᑕ 10-4-ᒧᑦ. ᓇᓗᓇᐃᖅᓱᖅᓯᒪᔪᑦ ᐊᑭᓕᐅᑎᔅᓴᐃᑦ ᐊᓐᓂᐊᖅᑐᓕᕆᔨᒃᑯᑦ 
ᐊᒻᒪ ᐃᓅᓯᓕᕆᔨᒃᑯᓐᓄᑦ. ᒥᓂᔅᑕᖃᕐᕕᒻᒧᑦ ᓇᐃᓈᖅᓯᒪᔪᑦ. ᑲᑎᑦᑐᒋᑦ ᐊᑭᑐᔪᓄᑦ ᐊᑭᓕᐅᑏᑦ. $28-ᒥᓕᐊᓐ, 635-
ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᐊᖏᖅᐱᓰ ᐊᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᓐᓄᑦ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖃᓄᐃᒍᒪᕙᑦ ᑲᑎᒪᔩᑦ? 
 
ᓄᑕᕋᒃ (ᑐᓵᔨᑎᒎᖅᑐᖅ): ᐱᒋᐊᖅᑎᑦᑎᕗᖓ ᓄᖅᑲᕈᒪᓕᖅᑐᖓ ᑲᑎᒪᓐᓇᖅᑎᓐᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᐱᒋᐊᖅᑎᑦᑎᔪᖃᖅᐳᖅ ᓄᖅᑲᕈᒪᓕᖅᑐᓂ ᑲᑎᒪᓐᓇᖅᑎᓐᓂᑦ. ᐊᖏᖅᐱᓰ? 
ᐅᖃᖅᑎ ᐅᑎᕈᓐᓇᖅᓯᕗᖅ. ᖁᔭᓐᓇᒦᒃ ᒥᓂᔅᑕ ᐲᑯ ᐊᒻᒪ ᐃᖅᑲᓇᐃᔭᖅᑎᑎᑦ. ᐃᖅᑲᓇᐃᔭᖅᑏᑦ 
ᐱᔪᓐᓇᖅᑐᒻᒪᕆᐅᓱᒋᕙᕋ ᐃᒻᒪᖃ ᐃᓕᓐᓂᑦ ᐱᔪᓐᓇᕐᓂᖅᓴᐅᕗᖅ ᐃᓕᓐᓂᑦ ᑭᖑᕝᕖᒍᓐᓇᖅᑐᓂ ᒥᓂᔅᑕᐅᓪᓗᑎᑦ. 
ᖁᔭᓐᓇᒦᒃ, ᒥᓂᔅᑕ ᐲᑯ. 
 
ᐳᐳᐸᑦᑕᑐᖅᑐᑦ 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᔅᓴᖅᑎᓐᓄᑦ ᐅᓪᓗᒥ. ᑲᑎᒪᔾᔪᑎᔅᓇᖅ 20. ᐅᓂᒃᑳᓕᐅᕐᓂᖅ ᑲᑎᒪᔨᕋᓛᓄᑦ. 
ᐃᒃᑲᕐᕆᐊᓗᒃ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᐅᖃᖅᑏ, ᑲᑎᒪᔨᕋᓛᑦ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ ᒪᓕᒐᔅᓴᖅ 46-ᒥᑦ ᐊᑭᑐᔪᓄᑦ 
ᓇᓚᐅᑦᑖᕈᑎᓄᑦ ᐊᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᓐᓄᑦ ᐅᓂᒃᑳᕈᒪᕗᖓ ᐃᓚᓕᐅᔾᔭᐅᖁᓪᓗᒍ 
ᑲᑎᒪᔨᕋᓛᓄᑦ ᐊᖏᕈᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᒋᐊᖅᑎᑦᑎᔪᖃᕐᒪᑦ. ᑭᖑᕝᕖᔪᖃᖅᐹ ᐱᒋᐊᖅᑎᑕᒧᑦ. ᑭᖑᕝᕖᔪᖃᖅᐹ ᐱᒋᐊᖅᑎᑕᒧᑦ. ᐳᑭᕐᓇᒃ, ᐅᐊᕋᔮ. 
ᐱᒋᐊᖅᑎᑕᐅᔪᖃᕐᒪᑦ. ᓈᒻᒪᓴᖅᑐᓕᒫᑦ. ᐊᖏᓐᖏᑦᑐᓕᒫᑦ. ᐱᒋᐊᖅᑎᑕᖅ ᑲᔪᓯᕗᖅ. ᓈᓴᐅᑖ 21, ᐱᖓᔪᐊᓐᓂᒃ 
ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᑲᑎᒪᔾᔪᑎᒃᓴᐃᑦ ᐅᓪᓗᑐᐃᓐᓇᒧᑦ ᐅᑐᐱᕆ 24ᒧᑦ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 40 

• ᒪᓕᒐᒃᓴᖅ 41 

• ᒪᓕᒐᒃᓴᖅ 42 

• ᒪᓕᒐᒃᓴᖅ 43 

• ᒪᓕᒐᒃᓴᖅ 44 

• ᒪᓕᒐᒃᓴᖅ 45 

• ᒪᓕᒐᒃᓴᖅ 46 

• ᒪᓕᒐᒃᓴᖅ 47 

• ᒪᓕᒐᒃᓴᖅ 48 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 12 

• ᒪᓕᒐᒃᓴᖅ 33 

• ᒪᓕᒐᒃᓴᖅ 46 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᒪᓕᒐᓕᐅᕐᕕᒃ ᓄᖅᑲᖓᓚᐅᑲᓐᓂᐊᖅᐳᖅ ᐅᓪᓗᑐᐃᓐᓇᓐᖑᕋᓱᓐᓂᖓᓄᑦ, 
ᐅᑐᐱᕆ 24, 2003ᒥ, 10:00ᒧᐊᖅᐸᑦ ᐅᓪᓛᒥ. 
 
ᐃᖅᓱᖅᑏ. 
 
>>ᖃᑎᒪᔩᑦ ᓄᖅᑲᖅᑐᑦ 6:06 ᐅᓐᓄᒃᑯᑦ.

